
ᐱᖓᔪᐊᓐᓂᒃ ᑲᑎᒪᓂᖅ ᐊᐃᑉᐹᓂᒃ ᒪᓕᒐᓕᐅᖅᑏᑦ 
 
 

ᒪᓕᒐᓕᐅᖅᑏᑦ ᑲᑎᒪᐅᑎᒥᓂᖏᑦ  
 
 

ᑎᑎᕋᖅᓯᒪᓂᖏᑦ 
 

ᐅᓪᓗᖅ 38 
 

ᕿᑎᖅᑰ, ᓄᕕᐱᕆ 23, 2006 
 

ᖁᑉᐱᕐᓂᓖᑦ 2283ᒥᑦ 2355ᒧᑦ 
 
 

ᐃᖃᓗᐃᑦ 
 
 

ᐅᖃᖅᑎ: ᐲᑕ ᕿᓚᕝᕙᖅ, ᒪᓕᒐᓕᐅᖅᑎ 



ᐅᖃᖅᑎ 
ᐲᑕ ᕿᓚᕝᕙᖅ  
(ᐸᓐᓂᖅᑑᖅ) 

ᐃᒃᓯᕙᐅᑕᖅ, ᐊᐅᓚᑦᑎᓂᕐᒧᑦ ᐱᔨᑦᑎᕋᐅᑎᓄᑦ ᑲᑎᒪᔨᒃᑯᓐᓄᑦ 
 

ᐊᖓᔪᖅᑳ ᓕᐅᓇ ᐊᒡᓘᒃᑲᖅ 
(ᓇᑦᑎᓕᒃ) 

ᒥᓂᔅᑕ ᐋᓐᓂᐊᖅᑐᓕᕆᓂᕐᒧᑦ; ᒥᓂᔅᑕ 
ᑲᒪᒋᔭᓕᒃ ᐊᕐᓇᐃᑦ ᑲᑎᒪᔨᖅᔪᐊᖏᓐᓄᑦ 
 

ᐊᖓᔪᖅᑳ ᐅᓛᔪᒃ ᐊᑭᓱᒃ 
(ᕿᑭᖅᑖᓘᑉ ᓂᒋᐊᓂ) 

ᒥᓂᔅᑕ ᐱᕙᓪᓕᐊᔪᓕᕆᔨᒃᑯᓐᓄᑦ 
ᐃᖏᕐᕋᔪᓕᕆᔨᒃᑯᓐᓄᓪᓗ; ᒥᓂᔅᑕ 

ᑲᒪᒋᔭᓕᒃ ᓄᓇᕘᒥ 
ᐃᒡᓗᓕᕆᔨᖅᔪᐊᒃᑯᓐᓂᑦ 

 
ᑕᐃᕕᑎ ᐊᓚᕋᓚᒃ 

(ᐊᕐᕕᐊᑦ) 
 

ᔭᐃᒥᓯ ᐋᕆᐊᒃ 
(ᐅᖅᑯᕐᒥᐅᑦ) 

ᐅᖃᖅᑎᐅᑉ ᑐᓪᓕᐊ; 
ᐃᒃᓯᕙᐅᑕᐅᖃᑕᐅᔪᖅ, 

ᒪᓕᒐᓕᐅᖅᑐᐃᓐᓇᓕᒫᓄᑦ 
 

ᔭᐃᒥᓯ ᐊᕐᕚᕐᓗᒃ 
(ᑐᓄᓂᖅ) 

 
ᓖᕙᐃ ᐹᓇᐸᔅ 
(ᖁᑦᑎᒃᑐᖅ) 

ᐃᒃᓯᕙᐅᑕᖅ, ᒪᓕᒐᓕᐅᖅᑏᑦ 
ᐊᑕᖏᖅᑎᓪᓗᒋᑦ; ᑲᑎᒪᔩᓐᓇᐃᑦ 

ᑲᑎᒪᔨᖏᑦ 
 

ᐊᖓᔪᖅᑳ ᓚᕖᓐᓂᐊ ᐸᕋᐅᓐ 
(ᑲᖏᖅᖠᓂᐅᑉ ᓂᒋᐊᓂ - ᑎᑭᕋᕐᔪᐊᖅ) 
ᓯᕗᓕᖅᑎᐅᑉ ᑐᓪᓕᐊ; ᒥᓂᔅᑕ ᓄᓇᓕᓐᓂ  

ᐊᒻᒪ ᒐᕙᒪᒃᑯᓐᓂ ᐱᔨᑦᑎᕋᐅᑎᓂᑦ 
 

 
 
 

ᑕᒑᖅ ᑰᓕ 
(ᑲᖏᖅᖠᓂᐅᑉ ᑐᓄᕕᐊᓂ) 

ᑲᑎᒪᔨᕋᓛᓕᐅᖅᑎᒃᑯᑦ; ᐊᐅᓚᑦᑎᓂᕐᒧᑦ 
ᐱᔨᑦᑎᕋᐅᑎᓄᓪᓗ ᑲᑎᒪᔨᕋᓛᑦ; 

ᑲᑎᒪᔩᓐᓇᐃᑦ ᑲᑎᒪᔨᖏᑦ        
 

ᔫ ᐋᓚᓐ ᐃᕝᔭᕈᑕᐃᓚᒃ 
(ᖁᕐᓗᖅᑑᖅ) 

ᐃᒃᓯᕙᐅᑕᐅᑉ ᑐᓪᓕᐊ, ᒪᓕᒐᓕᐅᖅᑏᑦ 
ᑲᑎᒪᔨᕋᓛᖑᑎᓪᓗᒋᑦ; 
ᐃᒃᓯᕙᐅᑕᐅᖃᑕᐅᔪᖅ, 

ᒪᓕᒐᓕᐅᖅᑎᑐᐃᓐᓇᓕᒫᓄᑦ; 
ᑲᑎᒪᔩᓐᓇᐃᑦ ᑲᑎᒪᔨᖏᑦ 

 
ᐲᑕ ᑲᑦᑐᒃ 
(ᓴᓂᑭᓗᐊᖅ) 

ᑲᑎᒪᔩᓐᓇᐃᑦ ᑲᑎᒪᔨᖏᑦ 
 

ᓯᑏᕝ ᒪᑉᓴᓚᒃ 
(ᐊᑯᓪᓕᖅ) 

ᐃᒃᓯᕙᐅᑕᐅᖃᑕᐅᔪᖅ, ᒪᓕᒐᓕᐅᖅᑏᑦ 
ᐊᑕᖏᖅᑎᓪᓗᒋᑦ; ᑲᑎᒪᔩᓐᓇᐃᑦ 

ᑲᑎᒪᔨᖏᑦ 
 

ᐊᖓᔪᖅᑳ ᐸᑎᖅ ᓇᑦᑎᖅ 
(ᓇᓄᓕᒃ) 

ᒥᓂᔅᑕ ᐊᕙᑎᓕᕆᓂᕐᒧᑦ; ᒥᓂᔅᑕ 
ᑲᒪᒋᔭᓕᒃ ᐃᖅᑲᓇᐃᔭᖅᑎᓂᑦ 

ᐋᓐᓂᖅᑐᓕᕆᔨᒃᑯᑦ ᑲᑎᒪᔨᖏᓐᓂᑦ 
 

ᓯᕗᓕᖅᑎ ᐹᓪ ᐅᑲᓕᖅ 
(ᐃᖃᓗᐃᑦ ᐅᐊᓐᓇᖓᓂ) 

ᓯᕗᓕᖅᑎ; ᒥᓂᔅᑕ 
ᐃᖅᑲᖅᑐᐃᔪᓕᕆᓂᕐᒧᑦ; ᒥᓂᔅᑕ ᒐᕙᒪᒃᑯᑦ 

ᓯᕗᓕᖅᑎᖏᓐᓂ ᐊᒻᒪᓗ 
ᒐᕙᒪᐅᖃᑎᒌᑦᑐᓕᕆᓂᕐᒥ 

 

ᑮᑦ ᐲᑕᓴᓐ 
(ᐃᖃᓗᑦᑑᑦᑎᐊᖅ) 

ᑲᑎᒪᔨᕋᓛᓕᐅᖅᑎᒃᑯᑦ; ᐊᐅᓚᑦᑎᓂᕐᒧᑦ 
ᐱᔨᑦᑎᕋᐅᑎᓄᓪᓗ ᑲᑎᒪᔨᕋᓛᑦ 

 
ᐊᖓᔪᖅᑳ ᐃᐊᑦ ᐲᑯ 

(ᐃᖃᓗᐃᑦ ᑲᓇᓐᓇᖓᓂ) 
ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ 
ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᐃᓕᖅᑯᓯᖃᑎᒌᓐᖏᑦᑐᓕᕆᓂᕐᒧᑦ, 
ᐊᖏᕐᕋᖃᓐᖏᑦᑐᓕᕆᓂᕐᒧᑦ ᐊᒻᒪ 
ᓄᓇᑖᖅᐸᓪᓕᐊᔪᓕᕆᓂᕐᒥᒃ 

 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ 

(ᖃᒪᓂᖅᑐᐊᖅ) 
ᒥᓂᔅᑕ ᑮᓇᐅᔭᓕᕆᓂᕐᒧᑦ; ᐃᒃᓯᕙᐅᑕᖅ 

ᑮᓇᐅᔭᓂᑦ ᐊᐅᓚᑦᑎᓂᕐᒧᑦ 
ᑲᑎᒪᔨᒃᑯᓐᓄᑦ 

 
ᐊᖓᔪᖅᑳ ᓗᐃ ᑕᐹᖅᔪᒃ 

(ᐊᒥᑦᑐᖅ) 
ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 

ᐃᖅᑲᓇᐃᔭᖅᑐᓕᕆᔨᒃᑯᑦ 
 

Hᐊᓐᑕ ᑐᑐ 
(ᐃᖃᓗᐃᑦ ᕿᑎᖓᓂ) 

ᑲᑎᒪᔨᕋᓛᓕᐅᖅᑎᒃᑯᑦ; ᐊᐅᓚᑦᑎᓂᕐᒧᑦ 
ᐱᔨᑦᑎᕋᐅᑎᓄᓪᓗ ᑲᑎᒪᔨᕋᓛᑦ 

 
 

 
ᐊᐅᓚᑦᑎᔩᑦ 

ᐊᓪᓚᑦᑎ ᔮᓐ ᑯᐊᒃ 
 

ᐊᒡᓚᑦᑎᐅᑉ ᑐᓪᓕᐊ 
ᓈᓐᓯ ᑐᐱᖅ 

ᑲᑎᒪᔨᕋᓛᓄᑦ ᐊᓪᓚᑦᑎ 
ᖂᔪ ᓄᓱᑦᑕᖅ 

 ᒪᓕᒐᓕᕆᔨ 
ᓲᓴᓐ ᑰᐸ   

ᐃᖅᓱᒃᑎ 
ᓴᐃᒪᓂᖅ ᕿᓚᕝᕙᖅ  

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 
ᐃᓐᓂᕐᕕᒃ ᐃᑲᔪᖅᑏᑦ  

 
ᒪᓕᒐᓕᐅᕐᕕᒃ ᓄᓇᕘᒧᑦ 
ᑎᑎᖅᑲᒃᑯᕕᒃ 1200 

ᐃᖃᓗᐃᑦ, ᓄᓇᕗᑦ X0A 0H0 
ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᖏᑦᑐᖅ (877) 334-7266 

ᖃᕆᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca



ᐃᓗᓕᖏᑕ ᓇᓕᖅᑲᖏᑦ 

ᐃᖃᓗᐃᑦ, ᓄᓇᕗᑦ 
ᕿᑎᖅᑰ, ᓄᕕᐱᕆ 23, 2006 

 
ᒪᓕᒐᓕᐅᖅᑏᑦ ᐅᐸᒃᑐᑦ: 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ, ᐊᖓᔪᖅᑳ ᐅᓛᔪᒃ ᐊᑭᓱᒃ, ᔭᐃᒥᓯ ᐋᕆᐊᒃ, ᔭᐃᒥᓯ ᐊᕐᕚᕐᓗᒃ, ᓖᕙᐃ ᐹᓇᐸᔅ, ᔫ 
ᐋᓚᓐ ᐃᕝᔭᕈᑕᐃᓚᒃ, ᐲᑕ ᑲᑦᑐᒃ, ᐅᖃᖅᑎ ᐲᑕ ᕿᓚᕝᕙᖅ, ᓯᑏᕝ ᒪᑉᓴᓚᒃ, ᐊᖓᔪᖅᑳ ᐸᑎᖅ ᓇᑦᑎᖅ, ᓯᕗᓕᖅᑎ 
ᐹᓪ ᐅᑲᓕᖅ, ᑮᑦ ᐲᑕᓴᓐ, ᐊᖓᔪᖅᑳ ᐃᐊᑦ ᐲᑯ, ᐊᖓᔪᖅᑳ ᑕᐃᕕᑦ ᓯᒪᐃᓚᒃ, ᐊᖓᔪᖅᑳ ᓗᐃ ᑕᐹᖅᔪᒃ, Hᐊᓐᑕ 
ᑐᑐ. 
 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 
 
 
ᐅᖃᖅᑎ: ᖁᔭᓐᓇᒦᒃ. ᐊᐱᕆᔪᒪᓪᓗᒍ ᒥᔅᑕ ᓯᒪᐃᓚᒃ ᑐᒃᓯᐊᓂᒃᑯᑦ ᒪᑐᐃᖅᓯᖁᓪᓗᒍ. 
 
>>ᑐᒃᓯᕐᐊᑐᑦ 
 
ᐅᖃᖅᑎ: ᖁᔭᓐᓇᒦᒃ. ᑐᓐᖓᓱᒋᑦᓯ ᓯᕗᓕᖅᑏ, ᑲᑎᒪᔩᑦ. ᑲᑎᒪᔾᔪᑎᒃᓴᕗᑦ 2. ᒥᓂᔅᑕᐃᑦ ᐅᖃᐅᓯᒃᓴᖏᑦ. 
ᐱᓕᕆᐊᓕᒃ ᐃᓕᓐᓂᐊᖅᑐᓕᕆᔨᒃᑯᓐᓄᑦ, ᒥᓂᔅᑕ ᐲᑯ. 
 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 
 
ᐊᖓᔪᖅᑳᑉ ᐅᖃᐅᓯᖓ 118 - 2(3): ᐊᖓᔪᖅᑳ ᐸᕋᐅᓐ ᐅᐸᒃᓯᒪᖏᑦᑐᖅ ᒪᓕᒐᓕᐅᕐᕕᒻᒥ (ᐲᑯ) 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᕈᒪᔪᖓ ᑲᑎᒪᔨᐅᖃᑎᒐᓄᑦ ᓚᕖᓐᓂᐊ ᐸᕋᐅᓐ 
ᑕᕝᕙᓃᔾᔮᖏᒻᒪᑦ ᐅᓪᓗᒥ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᒥᓂᔅᑕ. ᒥᓂᔅᑕᐃᑦ ᐅᖃᐅᓯᒃᓴᖏᑦ. ᐊᕙᑎᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᓇᖅᑎᖅ. 
 
ᐊᖓᔪᖅᑳᑉ ᐅᖃᐅᓯᖓ 119 - 2(3): ᐃᖅᑲᓇᐃᔭᖅᑎᑖᕋᓱᐊᕐᓂᕐᒧᑦ ᑕᕐᕆᔭᐅᑎ (ᓇᑦᑎᖅ) 
 
ᐊᖓᔪᖅᑳ ᐸᑎᖅ ᓇᑦᑎᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐆᒪᔪᓕᕆᔨᓂᑦ, ᐃᓛᒃ, 
ᐆᒪᔪᓕᕆᔨᓐᖑᖁᔨᔪᒻᒪᕆᐊᓘᕙᒃᑲᑦᑕ ᐅᕙᒍᑦ ᐱᓕᕆᕕᕗᑦ ᐊᒻᒪ ᒐᕙᒪᒃᑯᑦ. ᐅᓪᓗᒥ ᓇᖏᕐᓯᔾᔪᑎᒋᔭᕋ, ᐃᒪᐃᑦᑐᒥᑦ 
ᑕᕐᕆᔮᒐᓛᓂᑦᑕᕐᕆᔮᒃᓴᒥᑦ ᐱᑕᖃᓕᕋᑦᑕ. ᐃᓕᓐᓂᐊᕐᕕᒻᒧᓪᓗ ᓴᖅᑭᑕᐅᔪᒫᖅᑐᑎ, ᑖᓐᓇ ᐅᖃᐅᓯᕆᔭᕋ. (ᑐᓵᔨᑎᒍᑦ) 
ᐅᓪᓗᒥ ᑐᓴᖅᑎᑦᑎᒍᒪᔪᖓ ᐱᒋᐊᕈᑎᒋᓯᒪᔭᑦᑎᓐᓂ ᐊᕙᑎᓕᕆᔨᒃᑰᓪᓗᑕ ᐱᓕᕆᐊᓯᒪᓕᖅᑕᑎᓐᓂ. ᐅᓪᓗᒥᒃᑲᓐᓂ 
ᑖᓐᓇ ᑲᑎᒪᕕᐅᑉ ᐃᓗᐊᓄᑦ ᑕᕐᕆᔭᐅᑎᓕᐅᖅᓯᒪᔪᖅ ᓲᕐᓗ ᑕᑯᒃᓴᕈᖅᑎᓐᓂᐊᕋᒃᑯ ᑕᒪᒃᑯᐊ ᐆᒪᔪᓕᕆᔩᑦ 
ᐱᔾᔪᑎᒋᓪᓗᒋᑦ. ᑖᒃᑯᐊ ᐆᒪᔪᓕᕆᔩᑦ ᓲᕐᓗ ᐱᓕᕆᔨᑖᕆᔭᐅᖃᑦᑕᑎᓪᓗᒋᑦ. ᐃᓄᑦᑎᑑᖅᑐᓂᓗ ᖃᓪᓗᓈᑎᑑᖅᖢᓂᓗ.  
 
ᑕᕐᕆᔭᐅᑎᓕᐅᖅᑕᐅᓚᐅᖅᓯᒪᓪᓗᓂ ᐱᓕᕆᔨᓪᓚᕆᑦᕗᑦ ᐊᑐᖅᑕᐅᓪᓗᑎ ᐱᓕᕆᓪᓚᕆᑦᑎᓪᓗᒋᑦ ᓄᓇᓕᓐᓂ 
ᓄᓇᕗᒻᒥ.  

ᐊᒻᒪᓗᑦᑕᐅᖅ ᖃᐅᔨᒪᓇᑦᑎᐊᖅᑐᓂ ᐱᒻᒪᕆᐅᔪᓂᑦ ᑕᒪᒃᑯᓄᖓ ᐆᒪᔪᓕᕆᔨᓄᑦ ᐱᓕᕆᐊᕆᔭᐅᖃᑦᑕᖅᑐᓄᑦ 
ᑕᑯᒃᓴᐅᒋᑎᖃᕐᖢᓂ ᑐᑭᓯᒋᐊᕈᑎᒃᓴᖃᖅᑐᓂᓗ ᖃᓄᖅ ᐆᒪᔪᓕᕆᔨᓐᖑᕈᓐᓇᕋᔭᕐᒪᖔᑕ ᑭᓱᑐᐃᓐᓇᐃᑦ ᐃᓄᐃᑦ. 
ᑕᐃᒪᓐᓇ ᒪᒃᑯᑦᑐᑦ ᓄᓇᕗᒻᒥᐅᑕᐅᔪᑦ. 
 
ᐅᖃᖅᑏ, ᑖᒃᑯᐊ ᑕᕐᕆᔭᐅᑎᓕᐅᕋᒃᓴᐃᑦ ᐊᑐᖅᑕᐅᕙᓪᓕᐊᓕᕇᕐᒪᑕ, ᓇᔅᓯᐅᑎᔭᐅᓯᒪᓪᓗᑎᓪᓗ ᐆᒪᔪᓕᕆᔨᒃᑯᓐᓄᑦ 
ᓄᓇᕗᒥᑦ ᑖᒃᑯᓄᖓ ᐃᓕᓐᓂᐊᕐᕕᓐᓄᑦ ᑕᑯᒃᓴᐅᔪᒃᓴᐅᓂᐊᕐᓗᑎᒃ. 
 
ᐊᒻᒪᓗ ᐃᓕᓐᓂᐊᕐᕖᑦ ᐊᑐᕐᓂᐊᖅᑐᑎ ᑖᒃᑯᓂᖓ ᑕᕆᔭᐅᑎᓕᐅᖅᓯᒪᔪᓂᑦ. ᐃᒪᓐᓇ ᐅᐃᕆᓵᕈᑎᖃᓕᕌᖓᑕ 
ᐱᓕᕆᐊᒃᓴᓂᑦ. ᑕᐃᒪ ᓂᕆᐅᑉᐳᖓ ᑖᒃᑯᐊ ᓄᓇᓕᓗᑦᑖᑦ ᓄᓇᕗᒥᑦ ᒪᕐᕉᓐᓂ ᐆᒪᔪᓕᕆᔨᑖᖁᒐᓗᐊᕋᑦᑎᒍ ᑖᒃᑯᐊ 
ᑕᕐᕆᔭᐅᑎᓕᐅᖅᑕᐅᓯᒪᔪᑦ. 
 
ᐅᖃᖅᑏ, ᐊᒻᒪᓗ ᐊᒃᓱᕉᑎᒋᓯᒪᔭᕐᐳᑦ ᒪᓪᓗᒋᑦ ᑕᐃᒪᓐᓇ ᐆᒪᔪᓕᕆᔨᑖᓂᐊᕐᐳᒍᑦ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᓇᑦᑎᖅ. ᒥᓂᔅᑕᐃᑦ ᐅᖃᐅᓯᒃᓴᖏᑦ. (ᑐᓵᔨᒃᑯᑦ) ᐃᖏᕐᕋᔪᓕᕆᓂᕐᒧᑦ ᐊᒻᒪ 
ᐱᕙᓪᓕᐊᔪᓕᕆᓂᕐᒧᓐ ᒥᓂᔅᑕ, ᒥᔅᑕ ᐊᑭᓱᒃ. 
 
ᐊᖓᔪᖅᑳᑉ ᐅᖃᐅᓯᖓ 120 - 2(3): ᓄᓇᕘᒥ ᖃᓕᕋᓕᕐᓂᐊᕐᓂᖅ (ᐊᑭᓱᒃ) 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐅᖃᖅᑏ. ᐅᓐᓄᓴᒃᑯᑦ ᓂᕈᐊᖅᑕᐅᒪᖃᑎᒃᑲ ᑕᕝᕙᓃᑦᑐᐃᑦ.  
 
ᐅᖃᖅᑏ, ᐅᓪᓗᒥ ᑕᕝᕙᓂ ᐊᕐᕌᒍᑦᑎᓐᓂ ᐃᖃᓗᓐᓂᐊᕐᓂᓕᕆᔭᕗᑦ ᑕᒪᒃᑯᓇᓐᖓᑦ ᖃᓕᕋᓕᓐᓂᒃ ᓄᓇᕗᒻᒥ 
ᑲᔪᓯᓂᖃᑦᓯᐊᕐᒪᓐ. ᑕᐃᑲᓂ ᓄᕖᕙ 14, 2006-ᖑᑎᓪᓗᒍ ᑕᒫᓂ ᓄᓇᕗᒻᒥ ᑖᒃᑯᐊ ᐅᒥᐊᑦ ᐃᖃᓗᓐᓂᐊᖅᑎᐅᔪᐃᓐ 
ᑖᒃᑯᓇᓐᖓᑦ ᐅᖁᒪᐃᓐᓂᕐᓂᒃ ᐱᔭᐅᔭᕆᐊᕐᓕᓐᓂᒃ ᑕᕝᕙᓐᖓᑦ Division 0A-ᖑᓂᕋᖅᑕᑎᓐᓂᒃ 
ᐃᖃᓗᒍᓐᓇᖅᑕᓕᒫᒥᓂᒃ ᐃᖃᓗᒍᓐᓇᓚᐅᕐᒪᑕ. ᑖᒃᑯᐊ ᖃᓕᕋᓕᒃᑕᐅᔪᐃᑦ ᑕᒪᐅᖓ ᐊᖏᔫᑕᐅᓂᖅᓴᐅᑦᓱᑎᒃ 
ᓱᑲᓐᓂᖅᓴᒥᓪᓗ ᑖᒃᑯᐊ ᐃᖃᓪᓕᐊᖅᓯᒪᔪᐃᓐ ᐃᖃᓗᒃᓴᐅᑎᒋᓂᖅᓴᐅᒐᓗᐊᖅᑐᑎᒃ ᑕᐃᒃᑯᓇᓂ ᐊᕐᕌᒍᓂ 
ᐊᑐᓚᐅᖅᑕᑎᓐᓂᒃ.  
 
ᐊᒻᒪᓗ ᑕᒪᓐᓇ ᑐᑭᓯᓇᑦᓯᐊᖅᑐᖅ ᑕᒫᓂ ᐃᖃᓗᓕᕆᓂᕆᔭᕗᓐ ᓄᓇᕗᒻᒥ ᑲᔪᓯᓂᖃᑦᓯᐊᕐᒪᓐ. ᑖᓐᓇᓗ Division 
0B, ᑖᒃᑯᐊᓗ ᑕᒫᓂ ᓄᓇᕗᒻᒥ ᖃᓕᕋᓕᖁᑎᒋᔭᕗᑦ ᐊᓚᒃᑲᐅᒪᓂᖃᑦᓯᐊᖅᑐᑦ ᐊᒻᒪᓗ ᑕᒪᓐᓇ ᓄᓇᕗᒻᒥᐅᑦ 
ᐃᖃᓗᓕᕆᔨᖁᑎᒋᔭᖏᓐ ᐃᖃᓗᓐᓂᐊᖅᑎᖁᑎᒋᔭᖏᑦ ᐊᑑᑎᖃᓪᓚᕆᑦᑐᐃᓐ ᑕᒪᐅᖓ Atlantic Fisheries-
ᖑᓂᕋᖅᑕᒧᓐ.  
 
(ᑐᓵᔨᒃᑯᑦ) ᑕᕝᕙᓂ ᐊᕐᕌᒍᒥ ᐊᑐᖅᑐᒥ ᓄᓇᕗᒻᒥᐅᑕᐅᔪᑦ ᐋᔩᖃᑎᒌᒍᑎᖃᓚᐅᕐᒪᑕ 2,500 ᑕᓐᔅᓂᒃ 
ᖃᓕᕋᓕᖃᑦᑕᕈᒪᓪᓗᑎᒃ ᑖᕙᓂ Division 0A-ᖑᓂᕋᖅᑕᐅᔪᒥ. ᑕᒪᓐᓇ ᓄᓇᕗᒻᒥ ᑖᒃᑯᐊ ᐃᖃᓪᓕᐊᖅᑏᓐ 
ᐅᒥᐊᕐᔪᐊᕐ ᐃᒪᓐᓇ ᑮᓇᐅᔭᓕᐅᕐᓂᖅᓴᐅᓕᖅᐳᑦ ᐊᒻᒪᓗ ᓄᓇᕗᒻᒥᐅᑕᐅᔪᑦ ᐱᕙᓪᓕᐊᓂᖅᓴᐅᒍᓐᓇᖅᑐᑎᒃ 
ᐃᖃᓪᓕᐊᕐᓂᕐᒧᓐ. 
 
(ᑐᓵᔨᒃᑰᕈᓐᓃᖅᐳᖅ) ᐱᐅᔪᓪᓚᕆᐅᕗᖅ ᐊᕐᕌᒍᒥ ᓄᓇᕗᒻᒥ ᖃᓕᕋᓕᕐᓂᐊᕐᓂᕆᔭᕗᓐ ᐊᒻᒪ 
ᐊᓚᒃᑲᐅᒪᓂᖃᑦᓯᐊᖅᑐᓂ ᓯᕗᓂᒃᓴᑎᓐᓂ. ᑕᒪᓐᓇ ᑲᔪᓯᓂᖃᑦᓯᐊᕐᓂᐊᕐᒪᑦ ᐊᒻᒪᓗ ᐃᖃᓗᓕᕆᓂᖅ ᑕᒪᓐᓇ 
ᐋᖅᑭᐸᓪᓕᐊᓂᐊᕐᕆᓪᓗᓂ. ᑖᒃᑯᐊ ᐅᐱᒋᔪᒪᕙᒃᑲ ᑕᒫᓐᖓᑦ ᐃᖃᓗᓐᓂᐊᖅᑎᖁᑎᒋᕙᑦᑕᕗᑦ 
ᖃᓕᕋᓕᓐᓂᐊᖅᑎᖁᑎᒋᕙᑦᑕᕗᓐ ᑕᒪᑦᓱᒥᖓ ᓄᓇᕗᒻᒥ ᐃᖃᓗᓕᕆᓂᕐᒥᒃ ᑲᔪᓯᑎᑦᓯᑎᐊᕐᒪᑕ ᐊᒻᒪ 
ᐊᑑᑎᖃᑦᑎᑎᑦᓯᐊᖅᑐᑎᒃ ᑕᒪᐅᖓ ᓄᓇᕗᒻᒥᐅᓄᑦ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᐊᑭᓱᒃ. ᒥᓂᔅᑕᐃᑦ ᐅᖃᐅᓯᒃᓴᖏᑦ. ᐃᓕᓐᓂᐊᖅᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ. 
ᐲᑯ. 

ᐊᖓᔪᖅᑳᑉ ᐅᖃᐅᓯᖓ 121 - 2(3): ᐅᓄᖅᓯᕙᓪᓕᐊᓂᖏᑦ ᐃᓕᓐᓂᐊᕌᓂᖃᑦᑕᖅᑐᑦ (ᐲᑯ) 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ ᑐᓴᖅᑎᑦᑎᔪᒪᔪᖓ ᑲᑎᒪᔨᐅᖃᑎᓐᓂᒃ 
ᐊᒥᓱᓐᖑᐸᓪᓕᐊᓂᖏᓐᓄᑦ ᑕᒪᒃᑯᐊ ᐃᓕᓐᓂᐊᕆᐊᓂᒃᐸᓪᓕᐊᔪᓐ.  
 
ᓄᓇᕘᒥᐅᑕᐅᔪᑦ ᐃᓕᓐᓂᐊᖅᑐᑦ ᐃᓕᓐᓂᐊᕌᓂᖃᑦᑕᓕᕐᒪᑕ ᓇᓗᓇᐃᒃᑯᑕᖅᑖᖃᑦᑕᓕᖅᖢᑎᓪᓗ ᐊᒻᒪᓗ ᑕᒪᒃᑯᓂᖓ 
ᐃᓕᓐᓂᐊᕐᒪᕆᓐᓂᕐᒧᑦ ᑕᒪᒃᑯᓂᖓ ᐃᓕᓐᓂᐊᕌᓂᒍᑎᖃᖃᑦᑕᖅᑐᑎᒃ. ᑕᐃᒪ ᐅᓪᓗᒥ 27-ᐸᖑᒻᒪᑕ ᐃᓕᓐᓂᐊᖅᑐᑦ 
ᑖᒃᑯᐊ ᓇᓗᓇᐃᒃᑯᑕᖅᑖᓂᕐᒧᓐ.  
 
ᒪᓕᒐᓕᐅᖅᑎ: ᐃᓛᒃ, ᐃᓛᒃ. 
 
ᑖᒃᑯᐊ ᐅᖃᐅᓯᕆᒃᑲᓐᓂᕈᒪᓪᓗᒋᑦ ᑲᔪᓯᑦᓯᐊᖅᓯᒪᔪᑦ ᐆᑦᑑᑎᖃᕈᒪᔪᖓ ᓇᓗᓇᐃᒃᑯᑕᖅᑖᕆᔭᐅᓯᒪᔪᒥᒃ ᓄᓇᕗᑦᒥ 
ᐃᓕᓐᓂᐊᖅᑐᓂᒃ 2005-06-ᖑᓚᐅᖅᑐᒥ. 11-ᐸᐅᓯᒪᒻᒪᑕ ᐃᓕᓐᓂᐊᖅᑐᓐ ᑕᐃᒪᓐᓇ ᐃᓕᓐᓂᐊᕐᑎᑦᑎᓂᕐᒧ ᓲᕐᓗ 
ᓱᓇᑐᐃᓐᓇᓕᕆᓂᕐᒧᑦ, ᓇᔭᓐᖑᐊᓕᕆᓂᕐᒧᑦ, ᐃᓕᓐᓂᐊᕐᓂᕐᒧᓪᓗ, ᐃᓕᓐᓂᐊᕐᑎᑦᓯᔨᐅᓂᕐᒧᓪᓗ, 
ᓱᓇᑐᐃᓐᓇᓕᕆᓂᕐᒧᓪᓗ ᐃᓕᓐᓂᐊᕐᕌᓂᒃᓯᒪᔪᑦ. ᑎᓴᒪᑦ ᑖᒃᑯᐊ ᓇᓗᓇᐃᒃᑯᑕᖅᑖᖅᓯᒪᓪᓗᑎᒃ 
ᐃᓕᓐᓂᐊᕐᑎᑦᑎᔨᐅᓂᕐᒧᓐ ᐅᑭᐅᖅᑕᖅᑐᒥ ᐊᒻᒪᓗ ᐱᓕᕆᔨᐅᓪᓚᕆᓐᓂᕐᒧᑦ. 
 
ᐊᒻᒪᓗᒃᑕᐅᖅ ᑖᓐᓇ PhD-ᖑᓂᕋᖅᑕᐅᔪᒥᒃ ᓲᕐᓗ ᓂᐊᖁᓕᕆᓂᕐᒧᑦ ᐃᓕᓐᓂᐊᕐᕌᓂᒃᓯᒪᔪᖃᑦᑐᓂ. ᐊᒻᒪᓗᒃᑕᐅᖅ 
ᓄᓇᕗᒻᒥ ᐃᑉᐸᒃᓴᖅ ᐃᓕᓐᓂᐊᕐᕌᓂᒃᑐᖃᓚᐅᖅᑐᓂ ᒪᓕᒐᓕᕆᔨᐅᓂᕐᒧᑦ.  
 
ᑖᒃᑯᐊ ᐆᑦᑑᑎᒋᑐᐃᓐᓇᕈᓐᓇᑕᒃᑲ ᑖᒃᑯᐊᑐᐊᖑᒐᓗᐊᑦ. ᐊᒥᓱᒻᒪᕆᐅᒃᑲᓂᕐᒥᒪᑕᑦᑕᐅᖅ ᐃᓕᓐᓂᐊᕐᕈᑐᒋᔭᐅᔪᑦ ᐊᒻᒪᓗ 
ᖁᑦᑎᓂᖅᓴᒧᑦ ᐃᓕᓐᓂᐊᕐᐸᓪᓕᐊᒍᒪᔪᑦ ᓄᓇᕗᒻᒥ ᐱᓕᕆᔨᐅᒍᒪᓪᓗᑎᒃ. 
 
ᑖᒃᑯᐊ ᓈᓴᖅᓯᒪᔭᕗᑦ ᒪᓕᒃᑐᒋᑦ ᑖᒃᑯᐊ ᐃᓕᓐᓂᐊᕆᐊᕐᓂᕐᒧᑦ ᑮᓇᐅᔭᖅᑖᕋᓱᐊᕐᕈᒪᓯᒪᔪᑦ ᒪᕐᕈᐃᓕᖓᓯᒪᓕᕐᒪᑕ 
2002-ᖑᓚᐅᖅᑐᒥ. ᐱᓕᕆᔨᖏᑦ 815-ᓂᒃ ᑐᒃᓯᕋᖅᕕᐊᖃᑦᑕᕐᒪᑕ ᑮᓇᐅᔭᓂᒃ ᐃᓕᓐᓂᐊᕐᕈᑕᐅᖃᑦᑕᖅᑐᓂ. 1,292-
ᖑᓚᐅᖅᑐᑎᒃ 2005-06. ᑕᒪᓐᓇ ᑲᔪᓯᑦᓯᐊᕐᓂᖏᓐᓄᑦ ᓇᓗᓇᖏᔾᔪᑕᐅᕗᖅ. 
 
ᐅᖃᖅᑏ, ᑖᒃᑯᐊ ᐅᐱᒋᔭᐅᒻᒪᕆᒋᐊᖃᑦᑐᑦ ᐊᒃᓱᕈᓐᓂᖏᓐᓄᑦ ᐱᕙᓪᓕᐊᒍᒪᓂᖏᓐᓄᓪᓗ, 
ᐱᐊᓂᒐᓱᐊᕈᒪᓂᖏᓐᓄᓪᓗ ᐃᓕᓐᓂᐊᖅᑕᒥᓐᓂᒃ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᐲᑯ. ᒥᓂᔅᑕᐃᑦ ᐅᖃᐅᓯᒃᓴᖏᑦ. ᐱᕙᓪᓕᐊᔪᓕᕆᓂᕐᒧᑦ, ᐃᖏᕐᕋᔪᓕᕆᓂᕐᒧᑦ 
ᐱᓕᕆᐊᓕᒃ, ᒥᓂᔅᑕ ᐊᑭᓱᒃ. 

ᐊᖓᔪᖅᑳᑉ ᐅᖃᐅᓯᖓ 122 - 2(3): ᓯᑕᒪᐅᔪᖅᑐᑦ ᐱᔭᕇᖅᓯᓯᒪᔪᑦ ᓈᓚᐅᑎᓕᕆᔨᐅᓂᕐᒧᑦ ᐃᓕᓐᓂᐊᖅᑐᑦ 
ᓄᓇᕗᒥ (ᐊᑭᓱᒃ) 

 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑐᓴᖅᑎᑦᓯᒍᒪᔪᖓ ᑲᑎᒪᔨᐅᔪᓂᒃ ᒫᓐᓇᓵᖑᓚᐅᖅᑐᒥ 
ᓄᓇᕗᒥ ᓄᓇᓕᖕᓂ ᓈᓚᐅᑎᓕᕆᔩᑦ ᐃᓕᓐᓂᐊᖅᑎᑕᐅᓚᐅᕐᒪᑕ. 
 
ᖃᐅᔨᒪᔪᒃᓴᐅᖕᒪᑕ ᑲᑎᒪᔨᐅᔪᑦ ᐃᑉᐳ 2006-ᖑᑎᓪᓗᒍ ᑖᒃᑯᐊ ᓈᓚᐅᓯᓕᕆᔨᖓ ᓄᓇᑦᓯᐊᕐᒥ ᓄᓇᕗᒧᑦ 
ᓄᒃᑎᖅᑕᐅᓚᐅᕐᒪᑦ ᑲᖏᖅᖠᓂᖅ ᓂᕈᐊᖅᑕᐅᓚᐅᕐᒪᑦ ᐃᓕᓐᓂᐊᕐᕕᐅᖁᔭᐅᓪᓗᓂ ᐃᖏᕐᕋᔪᓕᕆᓂᕐᒧᑦ 
ᐱᕙᓪᓕᐊᓂᖃᑦᑕᑦᓯᐊᕐᓂᖓ ᐱᔾᔪᑎᒋᓪᓗᒍ ᓄᓇᕗᒥ ᒥᑦᑕᕐᕕᖓᑦ. 
 
ᖃᐅᔨᓴᓚᐅᖅᐳᑦ, ᖃᐅᔨᓚᐅᖅᐳᒍᓪᓗ ᑖᓐᓇ ᐃᓂᒋᔭᐅᔪᖅ ᑖᓐᓇ ᓈᒻᒪᓛᖑᓚᐅᕐᒪᑦ ᒫᓐᓇ 
ᐊᑐᖅᑕᐅᓗᐊᖃᑦᑕᖏᓐᓂᖏᓐᓄᑦ ᓄᓇᕗᒥ ᓯᓚᑦᑐᖅᓴᕐᕕᓕᕆᔨᒃᑯᑦ ᑕᐃᑲᓂ ᐊᒻᒪᓗ ᓈᓚᐅᑎᓕᕆᔨᒃᑯᑦ 
ᐃᓕᓐᓂᐊᖅᑎᑕᐅᓚᐅᖅᖢᑎᒃ ᑕᐃᑲᓂ. 
 
ᑐᒃᓯᕋᐅᑎᖃᓚᐅᖅᐳᑦ Nav Canada-ᑯᓐᓄᑦ ᑕᐃᒪᓐᓇ ᐱᕙᓪᓕᐊᓂᖃᖅᑎᑕᐅᔪᓐᓇᖁᓪᓗᒋᑦ ᓈᓚᐅᓯᓕᕆᔨᒃᑯᑦ 
ᐊᒻᒪᓗ ᑮᓇᐅᔭᖅᑐᕈᑎᒋᓂᐊᖅᑕᖏᑦ ᐃᓕᓐᓂᐊᕐᓂᐊᕐᓂᖏᓐᓄᑦ ᓄᓇᕗᒥᐅᑕᐅᔪᑦ ᓈᓚᐅᑎᓕᕆᔨᐅᓂᕐᒧᑦ. 
 
ᐅᖃᖅᑎ, ᑕᒪᓐᓇ ᑲᔪᓯᑦᑎᐊᓚᐅᕐᓂᖓᓄᑦ ᐃᓕᓐᓂᐊᕐᕕᐅᔪᖅ ᖃᐅᔨᔾᔪᑕᐅᓚᐅᖅᑐᖅ ᓄᕕᐱᕆ 9-ᖑᑎᓪᓗᒍ 
ᓄᓇᕗᒥ ᓯᓚᑦᑐᖅᓴᕐᕕᓕᕆᔨᒃᑯᑦ ᐊᒻᒪᓗ ᓄᓇᕗᒥ ᒥᑦᑕᕐᕕᓕᕆᔨᒃᑯᑦ ᐃᓕᑕᖅᓯᓚᐅᕐᒪᑕ 8-ᓂᒃ 
ᐃᓕᓐᓂᐊᕌᓂᓚᐅᖅᑐᓂᒃ ᓈᓚᐅᑎᓕᕆᔨᐅᓂᕐᒧᑦ ᑕᒪᓐᓇ 100-ᐳᓴᓐ ᐃᓕᓐᓂᐊᕌᓂᓚᐅᖅᐳᑦ ᐊᒻᒪᓗᑦᑕᐅᖅ ᑕᒪᓐᓇ 
ᐊᑐᖅᑕᐅᓚᐅᖅᓯᒪᖏᑦᑐᖅ ᐊᑐᖅᑕᐅᓚᐅᖅᖢᓂ.  
 
ᑕᐃᒪ ᑲᑎᒪᔨᐅᔪᑦ ᐅᐱᒋᖃᑎᒋᒍᒪᔭᒃᑲ: ᔭᓐ ᐅᓴᒃ, ᑎᑭᕋᕐᔪᐊᕐᒥᐅᑕᖅ; ᓯᑏᕙᓐ ᒐᓛᓯᓐ, ᐃᖃᓗᒃᑑᑦᓯᐊᕐᒥᐅᑕᖅ; 
ᕈᐊᐳᑦ ᐊᓇᕈᓕᒃ, ᐃᖃᓗᒃᑑᑦᓯᐊᕐᒥᐅᑕᖅ; ᑯᐊᕆ ᐹᓪᑦ, ᖃᐅᓱᐃᑦᑐᕐᒥᐅᑕᖅ; ᐹᓪ ᐅᓈᓕᒃ, ᑭᒻᒥᕈᕐᒥᐅᑕᖅ; ᔪᔩᓐ 
ᐴᓚᓐ, ᐅᖅᓱᕐᑑᕐᒥᐅᑕᖅ; ᓕᓐ ᓲᓪᑦᔅ, ᐅᖅᓱᕐᑑᕐᒥᐅᑕᖅᑕᐅᖅ; ᐊᒻᒪᓗ ᒪᑕᐃᓯ ᐊᑕᒍᑦᓯᐊᖅ, ᓇᓂᓯᕕᖕᒥᐅᑕᖅ. 
 
ᐅᖃᖅᑏ, ᑖᒃᑯᐊ ᐃᓕᓐᓂᐊᕌᓂᓚᐅᖅᑐᑦ, ᓇᓗᓇᐃᒃᑯᑕᖅᑖᖅᓯᒪᓕᖅᐳᑦ. ᐱᓕᕆᐊᒃᓴᖃᑦᓯᐊᓕᖅᖢᑎᒡᓗ ᓄᓇᕗᒻᒥ 
ᑎᖕᒥᓲᓂᒃ ᓈᓚᐅᑎᓕᕆᔨᐅᓂᕐᒧᑦ ᒥᑦᑕᕐᕕᖕᓂ. 
 
ᐅᖃᖅᑏ, ᑕᐃᒪ ᑲᔪᓯᖏᓐᓇᕐᓂᐊᖅᐳᒍᑦ ᑕᒪᓐᓇ ᐃᖢᐊᖅᓯᔮᓪᓕᖅᐸᓪᓕᐊᖁᓪᓗᒍ ᐃᓕᓐᓂᐊᕈᑎᒋᔭᐅᖃᑦᑕᕐᑐᖅ 
ᑲᔪᓯᑦᑎᐊᖃᑦᑕᖁᓪᓗᒋᑦ ᐱᒻᒪᕆᐅᔪᒥᒃ, ᑕᐃᒪᓐᓇ ᐃᓕᓐᓂᐊᕈᑎᖃᕐᓂᖏᓐᓂ ᐊᑐᐃᓐᓇᐅᑎᑕᐅᖁᓪᓗᒍᓗ 
ᓄᓇᕗᒥᐅᑕᓗᒃᑖᓄᒃ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑖᒃᑯᐊ ᐅᐱᒋᔭᑎᑦ ᓇᓗᓇᖏᑦᑐᖅ ᐅᐱᒋᔭᕗᑦᑕᐅᖅ ᑲᔪᓯᑦᑎᐊᖁᒋᕙᕗᑦ. ᒥᓂᔅᑕᐃᑦ 
ᐅᖃᐅᓯᖏᑦ. ᑲᑎᒪᔾᔪᑎᔅᓴᕗᑦ 3. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ ᐊᑯᓪᓕᕐᒧᑦ. ᒥᔅᑕ ᒪᑉᓴᓛᒃ. 
 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

ᒪᓕᒐᓕᐅᖅᑎᐅᑉ ᐅᖃᐅᓯᖓ 298 - 2(3): ᑲᑎᒪᔨᕋᓛᑦ ᐊᔭᐅᖅᑏᑦ ᑲᑎᒪᖃᑎᖃᕐᓂᖓ ᐸᓖᓯᒃᑯᑦ “V” 
ᐊᒡᒍᖅᓯᒪᓂᖓᑕ ᐊᖓᔪᖄᖓᓂᒃ (ᒪᑉᓴᓚᒃ) 

 
ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᓯᔩ. ᐅᖃᖅᑎᑦᓯᔩ ᐅᑉᓛᖅ, ᐃᒫᒃ ᓂᑯᕕᔾᔪᑎᖃᖅᑐᖓ ᒫᓐᓇ ᐅᑉᓛᖅ 
ᑲᑎᒪᖃᑎᖃᕈᓐᓇᓚᐅᕋᑦᑕ ᑕᑉᓱᒥᖓ ᐳᑭᖅᑕᓕᖕᓄᑦ ᐃᓱᒪᑕᕆᔭᐅᔪᒥᒃ ᒥᔅᑕ ᓯᓕᐊᖅ, ᑕᒻᓇ 
ᐃᓱᒪᑕᖅᑖᕆᔭᐅᓵᖅᑐᖅ ᑕᒡᕙᓂ ᓄᓇᕗᒻᒥᐅᓄᑦ ᐳᑭᖅᑕᓕᖕᓂ ᐊᒻᒪᓗ ᑕᒡᕙᓂ ᑎᑎᕋᕐᕕᖃᖅᖢᓂ ᐃᖃᓗᖕᓂ.  
 
ᐅᖃᖅᑎᑦᑎᔩ, ᐅᑉᓛᖑᔪᖅ ᑖᒃᑯᐊ ᑲᑎᒪᔨᕋᓛᖑᔪᑦ ᐊᔭᐅᖅᑎᒃᑯᑦ ᑲᑎᒪᔨᕋᓛᖏᑦ ᐊᒻᒪᓗ ᐊᓯᖏᑦ, ᐊᓯᖏᓐᓂᒃ 
ᑐᙵᓱᒃᑎᑦᑎᓪᓗᑕᐅᖃᐅᖕᒪᑦ ᑲᑎᒪᖃᑎᖃᕈᓐᓇᖃᐅᒐᑦᑎᒍᑦ ᐊᒻᒪᓗ ᑖᒃᑯᐊ ᑕᐃᑯᖓᐅᓯᒪᔪᑦ 
ᐅᖃᓪᓚᒍᓐᓇᖃᐅᓪᓗᑎᒃ ᐃᓱᒫᓘᑎᒋᔭᐅᕙᒃᑐᓂᒃ ᓄᓇᓕᖁᑎᒥᖕᓂ ᐳᑭᖅᑕᓕᕆᓂᐅᑉ ᒥᒃᓵᓄᑦ. ᐊᒻᒪᑦᑕᐅᖅ 
ᐊᐱᖅᓱᖅᑕᐅᔪᓐᓇᖃᐅᖕᒥᖕᒪᑦ ᑕᒪᒃᑯᓂᖓ ᑐᑭᓯᔭᐅᔪᒪᔪᓂᒃ ᓄᓇᓕᖕᓂ ᐳᑭᖅᑕᓕᓕᕆᓂᕐᒧᑦ. 
 
(ᑐᓵᔨᑎᒍᑦ) ᐅᖃᖅᑎ, ᓇᓗᓇᖃᐅᖏᑦᑐᖅ ᑕᒪᒃᑯᐊ ᐃᓱᒫᓗᒍᑎᒋᔭᐅᔪᑦ ᑲᑎᒪᔨᐅᔪᓄᑦ ᑕᒪᒃᑯᐊ 
ᐊᖓᔮᕐᓇᖅᑐᕐᓗᖕᓂᑦ ᐊᑐᖃᑦᑕᕐᓂᖅ ᓂᐅᕐᕈᑎᖃᖃᑦᑕᕐᓂᖅ ᐃᒥᐊᓗᖕᓂᓪᓗ ᓂᐅᕐᕈᑎᖃᖃᑦᑕᐃᕐᓂᖅ 
ᐊᒻᒪᓗᑦᑕᐅᖅ ᑖᒃᑯᐊ ᐸᓖᓯᒃᑯᑦ ᓄᑖᓂᒃ ᐱᓕᕆᔨᑖᒃᑲᓐᓂᕐᓂᖏᑦ ᐃᓄᐃᑦ ᐃᓕᖅᑯᓯᑐᖃᖏᓐᓂᒡᓗ 
ᐃᓕᓐᓂᐊᖅᑎᑕᐅᒋᐊᖃᕐᓂᖏᑦ ᐅᑭᐅᖅᑕᕐᑑᑉ ᓯᓚᖏᓐᓂᒡᓗ. 
 
ᐅᖃᖅᑎ, ᑖᓐᓇ ᓲᕐᓗ ᐅᖃᓘᑎᒃᑯᑦ ᓇᕿᖃᑦᑕᖅᑐᒃᑯᑦ ᑖᒃᑯᐊ ᐅᖃᓪᓚᕕᒃ ᓯᓚᒥᓐ ᐃᓐᓇᑐᖃᐃᑦ ᐊᒻᒪᓗ 
ᐃᓄᒃᑎᑐᐃᓐᓇᖅ ᐅᖃᕈᓐᓇᖅᑐᑦ ᐃᑲᔪᖅᑕᐅᒋᐊᖃᕐᒪᑕ ᐃᓱᒫᓘᒍᑎᖃᖅᖢᑎᒃᓗ ᑐᐊᕕᕐᓇᖅᑐᖃᓕᖅᐸᑦ 
ᐃᖃᓗᖕᓄᑦ ᐅᖃᓗᒃᑎᑕᐅᑲᐅᑎᒋᖃᑦᑕᕐᒪᑕ. ᑖᓐᓇ ᑭᐅᖃᑦᑕᖅᑐᖅ ᐅᖃᓘᑎᓂᒃ ᐃᓄᒃᑎᑑᖃᑦᑕᕈᓐᓇᖏᓪᖢᓂ 
ᑕᐃᒪᓐᓇ ᐃᖢᐃᓪᓕᐅᕈᑎᖃᖃᑦᑕᖅᐳᑦ ᐃᓐᓇᐃᑦ.  
 
ᐅᖃᖅᑏ, ᑕᐃᒪ ᐅᓗᕆᐊᓇᖅᑐᒦᖏᓐᓂᖅᓴᐅᔫᔮᕋᔭᖅᐳᒍᑦ ᐸᓖᓯᒃᑯᑦ 24ᓂ ᐃᑲᕐᕋᓂᒃ ᐃᑲᔪᕈᓐᓇᖃᑦᑕᖅᐸᑕ 7ᓂ 
ᐅᓪᓗᓂ ᓄᓇᓕᐊᓛᓂᒃ, ᖃᐅᔨᒪᕗᒍᑦ ᑭᓯᐊᓂ ᑕᐃᒪᓐᓇ ᐱᔪᓐᓇᖏᒻᒪᑕ.  
 
ᐅᖃᖅᑏ, ᐱᓕᕆᖃᑎᒌᒋᐊᖃᖅᐳᒍᑦ ᕼᐊᒻᓚᒃᑯᑦ ᐊᔪᕐᓇᕋᔭᖏᒻᒪᖔᑦ ᑮᓇᐅᔭᑎᒍᑦ ᓲᕐᓗ ᐃᑲᔪᖃᑕᐅᓗᑕ ᐸᓖᓯᓂᒃ 
ᐅᖃᓘᑎᓂᒃ ᑭᐅᖃᑦᑕᕈᓐᓇᖁᓪᓗᒋᑦ ᐃᖅᑲᓇᐃᔭᕐᓇᐅᓐᖏᓕᕌᖓᑦ.  
 
ᐅᖃᖅᑏ, ᑕᐃᒪ ᑖᒃᑯᐊ ᐱᐊᓂᒍᒪᓪᓗᒋᑦ ᐅᖃᐅᓯᕆᔭᒃᑲ ᐊᖏᖅᑕᐅᒍᒪᒐᓗᐊᖅᐳᖓ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᒪᑉᓴᓛᒃ. ᑲᑎᒪᔩ ᐊᐱᕆᖕᒪᑦ ᐊᖏᖅᑕᐅᒍᒪᓪᓗᓂ ᑕᒪᑦᓯᓐᓄᑦ ᐱᔭᕇᕈᒪᓪᓗᓂ 
ᐅᖃᐅᓯᒃᓴᒥᓂᒃ. ᐊᒡᒑᑐᖃᕐᒪᖔᑦ? ᐊᒡᒑᖅᑐᖃᖏᒻᒪᑦ. ᑲᔪᓯᒋᐊᕈᓐᓇᖅᑯᑎᑦ, ᒥᔅᑕ ᒪᑉᓴᓛᒃ. 
 
ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ, ᐊᒻᒪᓗ ᒪᓕᒐᓕᐅᖅᑦᑎᐅᖃᑎᒃᑲ.  
 
(ᑐᓵᔨᒃᑯᑦ) ᑕᒪᓐᓇ ᐃᓚᖓᓐᓂᑦ ᐅᖃᐅᓯᕆᔭᐅᖅᑲᐅᒻᒥᖕᒪᑦ ᐊᖏᔪᖅᑳᒻᒪᕆᐅᔪᒥᑦ ᐅᖃᖅᑎᒥᑦ. ᐸᓖᓯᒃᑯᑦ 
ᐊᑐᐊᒐᕆᔭᖏᑦ ᖃᐅᔨᓴᕐᓂᕐᒧᑦ ᐱᑐᐃᓐᓇᐅᖏᕕᐅᑎᒻᒪᑕ ᐅᒃᑑᑎᒋᓗᒍ ᐊᒥᓱᑦ ᐅᖃᕈᒪᖃᑦᑕᕈᒪᒐᓗᐊᕐᖓᑕ 
ᐸᓖᓯᒃᑯᓐᓄᑦ ᑕᒪᒃᑯᓄᖓ ᐱᑎᑦᑎᔨᐅᖃᑦᑕᖅᑐᓂᑦ. ᑭᓯᐊᓂᓕ ᑕᑯᒃᓴᓪᓚᕆᖕᒥᑦ ᐱᑕᖃᕆᐊᖃᕐᖓᑦ 
ᑭᖐᕐᑕᕈᑎᑐᐃᓐᓇᐅᖏᑦᑐᒥᒃ ᐊᒻᒪᓗ ᐃᓕᕋᓱᒃᐸᒃᖢᑎᒃ ᓯᕘᕋᕙᒃᑐᑎᒃ ᐃᖅᑲᖅᑐᐃᕕᐅᑉ ᓵᖓᓃᒋᐊᒃᓴᖅ. ᑖᒃᑯᓄᖓ 
ᓲᕐᓗ ᐅᖃᐅᓯᖃᕐᓗᑎᒃ ᑕᐃᒪᐃᑦᑕᕆᐊᖃᖅᑐᑎᒃᓗ ᐃᖅᑲᖅᑐᒐᒃᓴᓐᖑᕐᓂᐊᖅᑲᑕ.  
 
ᐅᖃᖅᑏ, ᐱᓕᕆᖃᑎᒌᒋᐊᖃᖅᑐᒍᑦ ᑕᒪᒃᑯᐊ ᓵᓚᒋᓇᓱᒃᓗᒋᑦ ᐊᖓᔮᕐᓇᖅᑐᑦ ᐊᒻᒪᓗ ᐃᒥᐊᓗᖕᓂᑦ 
ᓂᐅᕕᐊᒃᓴᖃᖃᑦᑕᖅᑐᑦ, ᐱᖃᑎᒋᑦᑎᐊᕐᓗᒋᑦ ᐸᓖᓯᒃᑯᑦ. ᑖᓐᓇ ᐱᒋᐊᕈᑎᑦᑎᐊᕙᐅᖅᑲᐅᔪᖅ ᑲᑎᒪᓂᐅᖅᑲᐅᔪᖅ.  
 
ᖁᔭᓐᓇᒦᒃ, ᐅᖃᖅᑏ.  

>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᒪᑉᓴᓛᒃ. ᖃᒪᓂᑦᑐᐊᕐᒧᑦ ᒪᓕᓪᒐᓕᐅᖅᑎ, ᒥᔅᑕ ᓯᒪᐃᓚᒃ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 299 - 2(3): ᐅᔭᕋᓐᓂᐊᕐᓂᖅ ᖃᒪᓂᑦᑐᐊᒥ (ᓯᒪᐃᓚᒃ) 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᒪ’ᓇ, ᐅᖃᖅᑎᑦᑎᔩ. (ᑐᓵᔨᒃᑯᑦ) ᖁᕕᐊᓱᑦᑎᐊᖅᑯᖓ ᓂᑯᕕᒋᐊᒃᓴᖅ 
ᐅᖃᐅᓯᖃᕐᓗᖓ ᐊᖏᖅᑕᐅᓚᐅᕐᓇᖓᓕ Meadow Bank ᒍᓗᕐᓂᐊᕐᕕᐅᔪᖅ ᐅᔭᕋᖕᓂᐊᕐᕕᒃ.  
 
ᐃᓄᓕᕆᔨᑐᖃᒃᑯᑦ ᒥᓂᔅᑕᖓ ᑖᒃᑯᐊ ᓄᓇᖁᑎᒋᔭᒃᑲᑦ ᐊᑯᓂ ᐅᑕᖅᑭᓯᒪᓕᖅᑐᑦ 70ᓂᒃ ᐅᖓᓯᖕᓂᓕᒃ ᑭᓛᒥᑕᔅᒥᒃ. 
 
ᑖᓐᓇ ᐅᔭᕋᖕᓂᐊᕐᕕᒃ ᓄᑖᖑᔪᖅ Cumberland Resources-ᑯᓪᓗ ᐅᔭᕋᖕᓂᐊᕐᕕᐅᔪᑦ ᐊᖏᖃᑎᒌᓚᐅᕐᒪᑕ ᑕᒫᓂ 
ᐅᑭᐅᖑᔪᒥ ᐃᓄᐃᑦ ᑕᐃᒃᑯᐊ ᐃᓄᖁᑎᒋᔭᒃᑲᐃᓛᒃ ᐃᖅᑲᓇᐃᔮᖃᕈᓐᓇᖅᓯᓂᖅᓴᐅᓂᐊᕐᖓᑕ.  
 
ᐅᔭᕋᖕᓂᐊᕐᕕᖕᒥ ᓴᓇᓇᓱᒃᑐᓂ ᐅᑭᐅᖅᑕᖅᑐᒥ ᐱᔭᕇᐊᑭᑦᑐᑯᓘᖏᒻᒪᑦ ᑎᑭᑎᑕᐅᔭᕆᐊᖃᖅᑐᑎᒃ ᑕᒪᐅᖓ 
ᓴᓇᔭᐅᓂᖓᓄᑦ ᐅᔭᕋᖕᓂᐊᕐᕕᐅᒐᔭᖅᑐᖅ. 300ᖏᓐᓃᑦᑐᑦ ᐃᖅᑲᓇᐃᔭᕆᐊᖃᕐᓂᐊᖅᑐᑦ. 
 
ᐊᒥᓱᓪᓗ ᐃᖅᑲᓇᐃᔭᕐᓂᐊᖅᑐᑦ ᐃᓅᓪᓗᑎᒃ. ᐅᔭᕋᖕᓂᐊᕐᕕᐅᔪᕐᓗ ᐱᓕᕆᕕᒃᓴᐅᔪᓂᒃ ᓴᖅᑭᑎᑦᑎᓂᐊᕆᕗᖅ 
ᖃᒪᓂᑦᑐᐊᒥ ᐊᒻᒪᓗ ᑭᕙᓪᓕᕐᒥ. ᖃᒪᓂᑦᑐᐊᒥ ᐊᔪᖏᑐᒡᒍᑎᐊᓗᖕᓂᑦ ᐱᓕᕆᔨᑕᖃᕐᒪᑦ ᐱᕙᓪᓕᐊᓪᓗᓂᓗ ᑕᒪᓐᓇ.  
 
ᑕᒪᓐᓇᓕ ᓇᓕᐊᖕᓄᓕᒫᖅ ᑕᒪᒃᑯᐊ ᐱᓕᕆᕕᐅᔪᑦ ᒐᕙᒪᒃᑯᓪᓗ ᑲᑐᔾᔨᖃᑎᒋᒋᐊᖃᕐᓂᐊᖅᐳᑦ ᑖᒃᑯᐊ ᐃᓄᐃᑦ 
ᐱᓕᕆᐊᖅᑖᕆᐊᖃᕐᓂᐊᕐᖓᑕ ᑕᒪᒃᑯᓂᖓ ᐊᒻᒪᓗ ᐊᓯᖏᓐᓂᑦ. ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ(ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ ᓯᒪᐃᓚᒃ. ᐃᖃᖃᓗᒃᑑᑦᑎᐊᖅ ᒪᓕᒐᓕᐅᖅᑎᖓ, ᒥᔅᑕ ᐲᑕᓴᓐ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 300 - 2(3): ᕿᑎᕐᒥᐅᓂ ᐅᖃᓕᒫᕐᓂᕐᒧᑦ ᐱᓕᕆᐊᒃᓴᖅ (ᐲᑕᓴᓐ) 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᓂᑯᕕᑉᐳᖓ ᑐᓴᖅᑎᑦᑎᒍᒪᓪᓗᖓ ᕿᑎᕐᒥᐅᓂᒃ ᖃᓄᐃᓕᐅᕐᓂᕋᖅᑕᒥᑦ 
ᓴᑉᑕᒻᐸ 2006 ᐱᕚᓪᓕᕈᑕᐅᓂᐊᖅᑐᑦ ᐃᓕᓐᓂᐊᖅᑎᖁᑎᑦᑎᓐᓄᑦ.  

ᑕᒪᒃᑯᐊ ᒐᕙᒪᑐᖃᒃᑯᓐᓂᑦ ᓇᑲᑎᕆᓂᐅᓚᐅᖅᑐᑦ ᑮᓇᐅᔭᓂᒃ ᐅᖃᓕᒫᕆᐅᖅᓴᓂᕐᒧᑦ ᑎᑎᕋᕆᐅᖅᓴᓂᕐᒧᑦ 
ᐊᒃᓱᐊᓗᒃ ᐃᒃᐱᓇᕐᖓᑦ ᓄᓇᓕᑦᑎᓐᓄᑦ ᓄᓇᕗᒻᒧᑦ ᐊᒻᒪᓗ ᑲᑎᒪᔨᓄᑦ. ᑕᐃᒪᓕ ᓂᕆᐅᒃᑲᓗᐊᖅᑯᒍᑦ ᒐᕙᒪᑐᖃᒃᑯᑦ 
ᑖᒃᑯᐊ ᐃᑲᔪᑲᓐᓂᖔᖁᓪᓗᒋᑦ.  
 
ᖃᐅᔨᒪᓪᓗᑕ ᐅᖃᓕᒫᕈᓐᓇᕐᓂᖅ ᐃᓕᓐᓂᐊᕐᓂᕐᓗ ᓄᓇᕗᒻᒥᐅᓄᑦ ᓯᕗᓪᓕᐅᖁᔭᐅᖕᒪᑦ.  
 
ᐅᖃᖅᑏ, ᑕᐃᒪᐃᑎᓪᓗᑕ ᑕᐃᒪᓕ ᑕᒪᒃᑯᐊ ᐊᖏᖅᓯᒪᑦᑎᐊᖅᑐᑦ ᐃᓕᓐᓂᐊᖅᑎᑦᑎᓂᕐᒧᑦ 
ᑎᑎᕋᕆᐅᖅᓴᑎᑦᑎᓂᕐᒧᓪᓗ ᐃᓅᓯᓕᒫᕐᓗ ᐃᓕᓐᓂᐊᕈᓐᓇᖅᑐᓄᑦ ᑖᒃᑯᐊ ᕿᑎᕐᒥᐅᑦ ᑯᐊᐳᕋᐃᓴᓐ ᐊᒻᒪᓗ ᓄᓇᓯ 
ᑯᐊᐳᕋᐃᓴᓐ. 
 
ᐅᖃᖅᑏ, ᑖᒃᑯᐊ ᒪᕐᕉᒃ ᐱᓕᕆᕕᐅᔫᒃ ᕿᑎᕐᒥᐅᑦ ᐃᑲᔪᖅᑎᑦᑎᒐᓱᐊᖅᑐᑦ ᒥᑭᓂᖅᐹᓂᑦ ᒍᕋᐃ 12-ᒧᑦ ᑖᒃᑯᐊᓗ 
ᐊᑐᐃᓐᓇᐅᓪᓗᑎᒃ ᐃᓕᓐᓂᐊᖅᑐᓕᒫᓄᑦ $30-ᒥᑦ ᐋᓐᓂᐊᖅᑐᓂᒃ ᐱᔪᓐᓇᕐᓗᑎᒃ ᑕᕝᕙᓐᖓᑦ ᑎᑭᓵᔅᓴᓂᑦ.  
 
ᑖᓐᓇ ᑲᒪᒋᔭᐅᓚᐅᕐᒪᑦ ᐃᖃᓗᑦᑑᑦᑎᐊᕐᒥ ᑖᒃᑯᐊ ᕿᑎᕐᒥᐅᑦ ᑯᐊᐳᕋᐃᓴᓐ ᐊᒻᒪ ᓄᓇᓯ ᑯᐊᐳᕋᐃᓴᓐ 
ᐱᖃᑕᐅᓪᓗᑎᒃ, ᑕᐃᒃᑯᐊᓗ ᐊᐱᕆᓚᐅᕋᒃᑭᑦ, ᐊᐱᕆᒐᒃᑭᓂᓛᒃ ᒪᓕᒐᓕᐅᖅᑎᐅᓂᐊᕐᓗᖓ ᖃᓄᐃᒋᐊᖃᕐᒪᖔᖅ 
ᑭᐅᓚᐅᕐᖓᑕ ᐅᖃᓕᒫᖅᐸᒃᑲᒪᒎᖅ ᐊᒥᓱᐊᓗᓐᓂᑦ ᐅᖃᓕᒫᒐᕐᓂᑦ. 
 
ᑖᓐᓇ ᓯᕘᕋᓕᕈᑕᐅᓚᐅᓐᖏᑦᑐᔅᓴᐅᓚᐅᓐᖏᒃᑲᓗᐊᖅᑯᖅ ᑕᒪᒃᑯᓄᖓ ᐅᖃᓕᒫᕈᓐᓇᖃᑦᑕᕆᐊᖃᕐᖓᑕ 
ᖃᐅᔨᒪᒍᒪᒍᑎᒃ ᖃᓄᐃᓕᐅᕐᓂᐅᔪᓂᑦ ᒪᓕᒐᓕᐅᖅᑏᓪᓗ ᐅᒪᓕᒫᖃᑦᑕᕆᐊᖃᖅᐸᑲᑦᑕᐃᓛᒃ. 
 
ᑖᒃᑯᐊ ᕿᑎᕐᒥᐅᓂᑦ ᐅᖃᓕᒫᕐᓂᖅ ᐱᒋᐊᖅᑕᐅᓚᐅᖅᑐᑦ ᐱᒻᒪᕆᐅᕗᑦ ᓱᕈᓯᑦᑎᓐᓄᑦ ᐃᓕᖅᐹᓪᓕᕈᑕᐅᓂᐊᖅᑐᓂᓗ 
ᐃᓅᓯᓕᒫᕐᓗ ᐊᑐᖅᑕᐅᓂᐊᖅᑐᓂ. 
 
ᐅᖃᖅᑏ, ᒪᓕᒐᓕᐅᖅᑎᐅᖃᑎᒃᑲ ᖁᔭᓕᖃᑎᒋᔪᒪᕙᒃᑲ ᕿᑎᕐᒥᐅᑦ ᑯᐊᐳᕋᐃᓴᒃᑯᓐᓂ ᓄᓇᓯ ᑯᐊᐳᕋᐃᓴᒃᑯᓐᓂᑦ 
ᐃᑲᔪᖅᑐᐃᓚᐅᕐᓂᖏᓐᓂ ᓱᕈᓯᑦᑎᓐᓂ ᕿᑎᕐᒥᐅᓂ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᕿᑭᖅᑖᓘᑉ ᓂᒋᐊᓄᑦ ᒪᓕᒐᓕᐅᖅᑎ, ᒥᔅᑕ ᐊᑭᓱᒃ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 301 - 2(3): ᐋᓂ ᐳᑐᒍᖅ ᓲᐱ ᑎᑎᖅᑐᒐᐅᔭᕐᓂᕐᒧᑦ ᓴᓛᖃᐅᓯᐊᕐᓂᖓ 

(ᐊᑭᓱᒃ) 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓂᑯᕕᒍᒪᕗᖓ ᖁᔭᓕᔪᒪᓪᓗᖓ ᐋᓂ ᐳᑐᒍᕐᒥᑦ 
ᐱᔭᕇᓚᐅᕐᓂᖓᓂᑦ ᓴᓇᓐᖑᐊᓂᕐᒧᑦ.  

ᐋᓂ ᐳᑐᒍᖅ ᑭᓐᖓᕐᒥᐅᑕᐅᔪᖅ ᓄᓇᖁᑎᒋᔭᕐᒪ ᐊᐃᑉᐸᖓᓂ ᑖᓐᓇᓗ ᖃᐅᔨᒪᔭᐅᓪᓗᓂ ᑎᑎᕋᐅᔭᖃᑦᑕᕐᓂᖓ 
ᐃᓕᖅᑯᓯᑐᖃᐅᔪᓂᑦ ᐊᒻᒪᓗ ᑭᓐᖓᕐᓂ ᑎᑎᖅᑐᒐᖅᑎᐅᔪᖅ ᐅᓂᒃᑳᓂᒃ ᑎᑎᖅᑐᒐᖃᑦᑕᖅᑐᖅ. 37-ᓂᒃ 
ᐅᑭᐅᖃᑐᐃᓐᓇᖅᑑᒐᓗᐊᖅ ᑖᓐᓇ ᐱᖓᔪᒋᓕᕐᖓᐅᒃ ᑭᖑᕚᕇᓂᒃ. 
 
ᐱᑦᓯᐅᓛᖅ ᓂᖏᐅᕆᓚᐅᖅᓯᒪᔭᖓ, ᓇᐸᑦᓯᓗ ᐊᓈᓇᖓ ᑖᒃᑯᐊᑦᑕᐅᖅ ᑎᑎᖅᑐᒐᖅᑎᐅᓚᐅᕐᒥᔪᑦ. ᐅᖃᖅᑏ, 
ᐱᓇᓱᐊᕈᓯᐅᓚᐅᖅᑐᒥᑦ ᐋᓂ ᐳᑐᒍᖅ ᒪᓐᑐᕆᐊᒦᓚᐅᖅᓯᒪᒻᒪᑦ ᑕᑯᔭᒐᖃᕐᕕᐅᔪᒥ ᐊᒥᓱᑲᓪᓚᐅᔪᓂᑦ ᐱᖃᑎᖃᖅᑐᓂ 
ᓴᓇᓐᖑᐊᖅᑎᓂᒃ. ᑕᐃᔅᓱᒧᖓ Sobey Art Award-ᒧᑦ ᐃᓕᓴᕆᔭᐅᔾᔪᑎᑖᓚᐅᖅᑐᓂ. 
 
ᑖᓐᓇ ᑲᓇᑕᒥ ᖁᑦᑎᓂᖅᐹᖑᓪᓗᓂ ᑐᓂᔭᐅᓲᖑᔪᖅ. ᑕᐃᒪᓕ ᖁᕕᐊᓱᑦᑎᐊᖅᐳᖓ ᒥᔅ ᐳᑐᒍᖅ ᑖᓐᓇ ᐱᓚᐅᕐᒪᑦ 
ᐊᒻᒪᑦᑕᐅᖅ ᔮᒪᓂᒨᓛᓕᕐᒥᔪᖅ ᑕᑯᔅᓴᐅᑎᑦᑎᑲᓐᓂᕆᐊᖅᑐᕐᓗᓂ ᑎᑎᖅᑐᒐᖃᑦᑕᖅᑕᖏᓐᓂᑦ. ᐊᒻᒪᓗ 
ᑲᔪᓯᑦᑎᐊᕈᓐᓇᕐᓂᐊᕐᒥᔪᖅ ᑕᐅᕙᓃᓪᓗᓂ.  
 
ᐊᒻᒪᓗ ᑕᐃᒪᓕ ᒪᓕᒐᓕᐅᖅᑎᐅᖃᑎᒃᑲ ᖁᔭᓕᖃᑎᒋᔪᒪᕙᒃᑲ ᐅᐱᒋᖃᑎᒋᔪᒪᓪᓗᒋᓪᓗ ᒥᔅ ᐳᑐᒍᖅ 
ᐃᓕᓴᕆᔭᐅᓂᕆᓚᐅᖅᑕᖓᓄᑦ. ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᖁᑦᑎᑦᑐᒧᑦ ᒪᓕᒐᓕᐅᖅᑎ, ᒥᔅᑕ ᐹᓇᐸᔅ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 302 - 2(3): ᐊᐅᓱᐃᑦᑐᖅ ᐃᑲᔪᒻᒪᕆᓐᓂᖓ ᑲᓇᑕᒥ (ᐹᓇᐸᔅ) 
 
ᐹᓇᐸᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓂᑯᕕᑉᐳᖓ ᐃᓕᑕᖅᓯᔪᒪᓪᓗᖓ ᐊᐅᓱᐃᑦᑐᕐᒥᐅᑦ ᐃᑲᔪᒻᒪᕆᓐᓂᖓᓂ 
ᑲᓇᑕᒥ.  
 
ᐅᖃᖅᑏ, ᐅᓐᓄᒃ ᐊᒥᓲᓗᐊᓐᖏᑦᑐᑦ ᓰᐲᓰᒃᑯᑦ ᑐᓴᒐᔅᓴᓕᕆᔩᑦ, ᓈᓴᓄ ᑕᑯᔅᓴᐅᑎᑦᑎᓚᐅᕐᖓᑕ ᐊᐅᓱᐃᑦᑑᑉ ᒥᔅᓵᓄᑦ 
ᑲᓇᑕᒥ ᖁᑦᑎᓂᖅᐹᖑᓪᓗᓂ ᓄᓇᓕᐅᔪᖅ ᐊᒻᒪ ᓄᓇᖁᑎᒋᓪᓗᒍ ᐅᕙᖓ. 
 
ᐅᖃᖅᑏ, ᑖᒃᑯᐊ ᑕᑯᔅᓴᐅᑎᑦᑎᓚᐅᖅᑐᑦ ᐃᓅᓯᖃᕐᓂᕐᒥᑦ ᑕᑉᐹᓂ ᖃᓄᖅ ᐊᔾᔨᐅᓐᖏᑦᑐᒥᓪᓗ 
ᐊᒃᓱᕈᕈᑎᖃᖃᑦᑕᓚᐅᕐᓂᖏᓐᓂᑦ ᑕᐃᒃᑯᐊ ᐃᓄᖁᑎᒋᔭᒃᑲ. ᑖᒃᑯᐊ ᐅᒥᐊᕐᔪᐊᖅᑕᖃᖅᑎᓪᓗᒍ 
ᐊᔾᔨᓕᐅᖅᑕᐅᓂᑰᒻᒪᑕ ᐊᒻᒪᓗ ᖃᓄᖅ ᐅᐸᓗᖓᐃᔭᖃᑦᑕᓂᑦᑎᓐᓂ ᑖᖏᓐᓇᕐᓂᐊᓕᕐᒧᔪᒧᑦ.  
 
ᐅᖃᖅᑏ, ᑕᑯᔅᓴᐅᑎᑦᑎᔪᑦ ᐃᒪᐅᔪᒥᑦ ᑕᒪᐅᖓ ᕿᑭᖅᑖᓘᓪᓗ ᐊᑯᑭᑦᑑᓪᓗ ᐊᑯᓐᓂᖓᓄᑦ ᐊᖅᑯᑎᐅᔪᖅ ᐃᓛᒃ, 
ᑕᒪᓐᓇ ᐊᑐᖅᑕᐅᖃᑦᑕᕐᒪᑦ ᑲᓇᑕᒥ ᐱᒋᔭᐅᓂᖓᓄᑦ ᑕᑉᐸᓐᓇ ᑲᓇᑕᒧᑦ.  
 
ᑕᐃᒃᑯᐊ ᓇᒻᒥᓂᖃᕐᓂᕋᐃᔾᔪᑕᐅᔪᑦ ᐅᖃᐅᓯᕆᔭᐅᓚᐅᕐᒥᔪᑦ ᐊᐱᖅᓱᖅᑕᐅᓪᓗᑎᒃ ᑕᐃᒃᑯᐊ ᐃᓚᖏᑦ, ᓱᕈᓯᐅᓪᓗᑎᒃ 
ᑕᑉᐸᐅᓐᖓᖅᑐᒥᓂᐅᓪᓗᑎᒃ ᒐᕙᒪᑐᖃᒃᑯᑦ ᐊᐅᓪᓛᖅᑎᑦᑎᒻᒪᑕ ᑕᑉᐸᐅᖓ ᐋᖅᑮᓂᐊᕐᓗᑎᒃ ᐃᓄᖃᕐᓂᐊᕐᒪᑦ 
ᖁᑦᑎᑦᑐᖅ. 

ᐅᖃᖅᑏ, ᐅᕙᖓᑦᑕᐅᖅ ᑕᒪᓐᓇᐃᓛᒃ ᐊᒃᓱᕈᕈᑎᒋᖃᑦᑕᕐᒥᒐᒃᑯᑦ ᖁᑦᑎᑦᑐᒥᒃ ᓄᓇᖃᑦᑑᔪᑦ 
ᐊᑑᑎᖃᒻᒪᕆᓐᓂᖏᓐᓂᒃ ᑲᓇᑕᒧᑦ ᐃᓚᒋᔭᐅᓂᖓᓄᑦ ᐅᖃᐅᓯᕆᔭᐅᖃᑦᑕᖅᑐᓂᓗ ᑲᓇᑕᒥᐅᑕᐅᔪᑦ 
ᐃᓕᓐᓂᐊᕐᑎᑦᑎᓪᓗᑎᒃ. ᐅᓇᑕᖅᑐᒃᓴᐅᔪᓂᒃ ᓴᖅᑭᔮᖅᑎᑎᓪᓗᑎᒃ ᑕᒪᓐᓇᓗ ᓯᓚᕐᔪᐊᕐᒦᖔᖅᑐᖅ ᐃᒪᓐᓇ 
ᐊᑐᖅᑕᐅᕙᓪᓕᐊᓂᐊᖅᑐᓂ ᐅᓪᓗᒥᐅᔪᕐᓕ ᓴᖅᑮᓂᐊᕐᒥᔪᖓ ᑎᑎᖅᑲᐅᔪᒥᒃ ᒥᓂᔅᑕᒧᓐ ᐅᓇᓕᒃᓴᐅᔪᓂᒃ ᐊᒻᒪᓗ 
ᐅᕙᓐᓂᒃ. 
 
ᐅᖃᖅᑏ, ᐊᒃᓱᐊᓗᒃ ᐅᐱᒍᓱᑉᐳᖓ ᐊᐅᓱᐃᑦᑐᖅ ᑕᑯᒃᓴᐅᑎᑦᑎᒍᓐᓇᓚᐅᕐᒪᑕ ᓄᓇᒥᓐᓂᒃ ᐊᒻᒪᓗ ᑲᓇᑕᒥ 
ᑕᑯᔭᐅᔪᓐᓇᖅᑐᓂ ᐊᑦᔨᐅᖏᓐᓂᖓᓂᒃ ᓄᓇᖃᑦᑐᓄᑦ.  
 
ᑕᐃᒪᓕ ᒪᓕᒐᓕᐅᖅᑎᐅᖃᑦᑎᑲ ᑖᒃᑯᓂᖓ ᖁᔭᓕᖃᑎᒋᔪᒪᕙᒃᑲ ᐃᓕᓴᕆᓗᒍ ᐱᕙᓪᓕᐊᓂᐅᔪᖅ ᑕᒪᓐᓇ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐹᓇᐸᔅ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᑐᓄᓂᕐᒧᑦ ᒪᓕᒐᓕᐅᖅᑎ, ᒥᔅᑕ ᐊᕐᕚᕐᓗᒃ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 303 - 2(3): ᑐᓚᑦᑕᕐᕕᖃᕆᐊᖃᕐᓂᖓ ᒥᑦᑎᒪᑕᓕᒻᒥ (ᐊᕐᕚᕐᓗᒃ) 
 
ᐊᕐᕚᕐᓗᒃ: ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ ᐅᖃᐅᓯᖃᕈᒪᔪᖓ ᐊᑭᑐᔪᓕᕆᑎᓪᓗᑕ, ᐱᓇᓱᐊᕈᓰᓐᓂᒃ ᒪᕐᕉᓐᓂᒃ 
ᐊᑭᑐᔪᓕᕆᓂᐊᖅᑎᓪᓗᑕ ᑐᓚᒃᑕᖅᕕᐅᑉ ᒥᒃᓵᓄᑦ.  ᐃᓛᒃ ᐅᑉᐱᕈᓱᒃᑲᒪ ᑖᒃᑯᐊ ᐊᑭᑐᔪᑦ ᓴᓇᔭᐅᔭᕆᐊᖃᑦᑐᑦ 
ᓄᓇᓕᓐᓂ, ᓄᓇᓕᒻᒥᐅᓂᒃ ᓴᖅᑭᑕᐅᔭᕆᐊᖃᒻᒪᑕ.  
 
ᑕᐃᒪᓐᖓᓕᒫᖅ ᓴᖅᑭᒃᓯᓇᓱᓲᖑᒻᒪᑕ ᒐᕙᒪᒃᑯᑦ ᓴᖅᑭᑕᐅᖁᔭᒥᓐᓂᒃ ᓲᕐᓗ ᓄᓇᓖᑦ ᓯᕗᓪᓕᖅᐹᕆᔭᕋᓗᐊᖏᓐᓂᒃ 
ᓯᕗᓪᓕᐅᑎᑦᑎᖏᑦᑐᑎᒃ. ᑖᓐᓇ ᐅᑉᐱᕆᒐᒃᑯᑦ ᓯᕗᓪᓕᐅᑎᑦᑎᓇᓱᒋᐊᖃᕐᓂᖏᑦ ᓄᓇᓖᑦ ᑖᒃᑯᐊ ᒐᕙᒪᒃᑯᑦ 
ᑮᓇᐅᔭᒃᓴᖅᓯᐅᕆᐊᕐᓂᐊᕐᑎᓪᓗᒋᑦ.  
 
ᐊᐱᕆᖏᑦᑐᒍᑦ ᓄᓇᕗᑦ ᒐᕙᒪᒃᑯᖏᑦ ᑖᒃᑯᓂᖓ ᐊᑭᓖᔭᕆᐊᖃᕐᓂᕋᕐᓗᒋᑦ. ᑭᓯᐊᓂᓕ ᐊᐱᕆᔪᒍᑦ 
ᐃᑲᔪᖅᑕᐅᔪᒪᓪᓗᑕ ᒥᑦᑎᒪᑕᓕᒃᒥᐅᑎᒍᑦ, ᑲᓇᑕᐅᑉ ᒐᕙᒪᒃᑯᖏᓐᓂᒃ ᑕᒪᓐᓇ ᓴᓇᔭᐅᔪᓐᓇᕋᔭᕐᒪᖔ. ᐆᑦᑑᑎᒋᓗᒍ 
ᕼᐋᒻᓚᒃᑯᑦ ᖃᐅᔨᓴᖅᓯᒪᓕᕇᒻᒪᑕ, ᓄᓇᓐᖑᐊᓕᐅᓯᒪᓪᓗᑎᓪᓗ ᑐᓚᒃᑕᖅᕕᒃ ᖃᓄᖅ ᐋᖅᑭᒃᓯᒪᒐᔭᕐᒪᖔᖅ….ᐃᐳᕈ 
2004-ᖑᑎᓪᓗᒍ ᐋᖅᑭᒃᓯᓯᒪᔪᑐᖃᐅᓕᕇᖅᑐᓐ. 
 
ᑐᓴᖅᓯᒪᔪᒍᓪᓗ ᐃᖏᕐᕋᔾᔪᑎᓕᕆᔨᒃᑯᑦ Deputy Minister-ᖓᓐ ᑐᓴᖅᓴᐅᑎᓪᓗᒍ ᓈᓚᐅᑎᒃᑯᑦ, ᐊᓪᓛᑦ ᓰᕖᓰᒃᑯᑦ, 
ᑖᒃᑯᐊ ᑲᓇᑕᐅᑉ ᒐᕙᒪᒃᑯᖏᓐᓂᒃ ᕿᓂᕐᓂᐊᕐᓂᕋᖅᑐᑎᒃ ᐊᒻᒪᓗ ᓇᓂᓯᓯᒪᓇᓱᒋᓪᓗᑎᒃ. ᐅᖃᐅᔾᔭᐅᓯᒪᓪᓗᑕᓗ 
ᒥᑦᑎᒪᑕᓕᒎᖅ ᓯᕗᓪᓕᖅᐸᐅᖃᑕᐅᓇᔭᕐᒪᓐ. ᐊᓪᓛᓘᓐᓃᑦ ᐸᖕᓂᖅᑑᒥᖃᐃ ᑭᖑᓪᓕᐊᔾᔪᑐᐃᓐᓇᐅᒐᔭᕐᒪᓐ, ᐅᖃᖅᑏ. 
ᐃᑉᐱᒍᓱᒻᒪᕆᒻᒪᑕ, ᐆᑦᑑᑎᒋᑐᐃᓐᓇᕐᓗᒍ ᐊᐅᔭᖅ ᒪᕐᕉᓐᓂᒃ ᐅᒥᐊᖏᖅᓯᓕᖅᐳᒍᑦ. ᐱᖃᑖ, ᑭᓴᖅᓯᒪᔫᒐᓗᐊᖅ 
ᒪᓕᒻᒧᑦ ᓇᔅᓴᐱᑦᑕᐅᓪᓗᓂ, ᐊᓄᕆᒧᓪᓗ. ᐱᖃᑖ ᑭᕕᓪᓗᓂ. ᑕᐃᓐᓇ ᑰᖑᒐᓗᐊᖅ, ᑎᓂᓐᖓᑎᓪᓗᒍ, ᒪᓪᓕᑎᓪᓗᒍᓗ 
ᐃᓯᒐᑦᓴᐅᒍᓐᓃᓲᖑᒻᒪᓐ.  
 
ᑖᓐᓇ ᐅᖃᐅᓯᕆᓇᓱᒃᑕᕗᑦ ᑖᒃᑯᓂᖓᑐᐊᖅ ᐱᓐᖏᑦᑐᖅ ᑭᓯᐊᓂᓕ…ᐅᓇ ᓄᖑᑦᑐᑯᓘᔭᕇᒻᒪᑦ, ᐅᖃᖅᑎ, 
ᐱᐊᓂᒍᒪᒐᓗᐊᖅᑐᖓ. ᖁᔭᓐᓇᒦᒃ, 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᑐᓴᑦᑎᐊᕈᓐᓃᕐᓂᕋᓗᐊᕐᕋᒃᑭᓐ. ᒪᓕᒐᓕᐅᖅᑎ ᐊᐱᕆᒻᒪᑦ ᑕᒪᑦᓯᓐᓄᑦ 
ᐊᖏᖅᑕᐅᔪᒪᓪᓗᓂ ᐱᔭᕇᕈᓐᓇᕈᒪᓪᓗᓂ ᐅᖃᐅᓯᒃᓴᒥᓂᒃ. ᐋᒡᒑᖅᑐᖃᒻᒪᖔᖅ? ᐋᒡᒑᖅᑐᖃᖏᒻᒪᑦ. 
ᑲᔪᓯᒋᐊᕈᓐᓇᖅᑯᑎᑦ, ᒥᔅᑕ ᐊᕐᕚᕐᓗᒃ. 

ᐊᕐᕚᕐᓗᒃ: ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃ ᒪᓕᒐᓕᐅᖅᑎᐅᖃᑎᒃᑲ. ᐅᖃᕋᓱᓐᖏᑦᑐᒍᑦ ᑖᓐᓇ 
ᐱᔪᒪᑐᐃᓐᓇᓂᑦᑎᓐᓂᒃ ᑭᓯᐊᓂ ᐅᓗᕆᐊᓱᒃᑐᒍᑦ ᐱᕐᕈᓗᒃᑐᖃᑐᐃᓐᓇᕆᐊᖃᒻᒪᑦ ᐃᓄᖃᑦᑎᓪᓗᒍ. 
ᐱᕐᕈᓗᐊᕿᔪᖃᑉᐸᑦ ᐅᒥᐊᒃᑯᑦ ᐅᒃᑯᐊᖃᖏᒻᒪᑦ. Landcaster Sound-ᒥᑦ ᑖᕙᓐᖓᑦ ᑐᓗᕆᐊᕐᒥᐅᓂᕋᖅᑕᑎᓐᓂ 
ᐊᓄᕌᕌᖓᒥ ᐅᕝᕙᓘᓐᓃᑦ ᒫᓐᖓᑦ ᑕᕆᐅᓕᒻᒥᒃ Davis Strait-ᒥ ᐊᓄᕌᕌᖓᒥ ᐅᓗᕆᐊᓇᒻᒥᕆᓲᖑᒻᒪᑦ ᐅᒥᐊᓄᑦ. 
 
ᐊᒻᒪᓗ ᐱᓇᓱᐊᓕᕐᒥᔪᑦ ᒥᑦᑎᒪᑕᓕᒃᒥᐅᑦ, ᐅᐱᒍᓱᑦᑎᐊᑐᓪᓗ ᑐᓚᒃᑕᖅᕕᐅᖃᑦᑕᕋᒥᒃ ᐅᒥᐊᕐᔪᐊᓄᑦ ᐃᓄᓐᓂᒃ 
ᐅᓯᔪᓄᑦ, ᓂᐅᖃᑦᑕᐅᔭᖅᑐᑎᓪᓗ ᑕᕝᕗᖓ. ᐊᒻᒪ ᐅᔭᕋᖅᑕᕆᐊᖅ ᑕᐃᓐᓇ ᐱᕙᓪᓕᐊᒻᒪᑦ ᑕᐅᕗᖓ ᐅᒥᐊᕐᔪᐊᖅ 
ᑎᑭᖃᑦᑕᕈᒫᕐᒥᖕᒪᑦ, ᑖᒃᑯᐊ ᐊᒥᓲᖕᒪᑕ ᐱᔾᔪᑎᒋᓪᓗᒋᑦ ᒐᕙᒪᒃᑯᑦ ᐅᓪᓗᒥᒃᑲᓐᓂᖅ ᐊᐱᖅᓱᕐᓂᐊᖅᐸᒃᑲ ᐊᒻᒪᓗ ᑖᓐᓇ 
ᐅᓂᒃᑳᖅ ᑐᓂᓂᐊᖅᐸᕋ ᑕᕝᕗᖓ ᐅᓪᓗᒥᒃᑲᓐᓂᖅ. 
 
ᐃᒪᐃᓕᓇᓱᒃᑐᒍᑦ, ᐊᑏ ᓄᓇᕗ ᒐᕙᒪᒃᑰᔪᓯ ᒐᕙᒪᑐᖃᒃᑯᓐᓄᑦ ᐱᓕᕆᐊᖃᑎᖃᓪᓚᑦᑖᓚᐅᕆᑦᑎ ᑖᒃᑯᐊ 
ᑐᓚᒃᑕᕐᕕᒃᓴᐃᑦ ᐃᓄᐃᑦ ᐱᔪᒪᔭᖏᑦ ᓴᓇᔭᐅᕙᓪᓕᐊᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒪᓕᒐᓕᐅᖅᑎᑦ ᐅᖃᐅᓯᔅᓴᖏᑦ. ᐃᖃᓗᐃᑦ ᕿᑎᐊᓄᑦ ᒪᓕᒐᓕᐅᖅᑎ, ᒥᔅᑐ 
ᑐᑐ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 304 - 2(3): ᐅᑉᐱᒍᓱᓐᓂᖅ ᐅᕕᒃᑲᐅᔪᓂᒃ ᒪᓕᒐᓕᐅᖅᑎᐅᓐᖑᐊᓚᐅᖅᑐᓂᒃ 

(ᑐᑐ) 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᓂᑯᕕᑉᐳᖓ ᖁᔭᓐᓇᒦᕈᒪᓪᓗᑎᑦ ᐊᓪᓚᕝᕕᒋᔭᐃᓪᓗ ᐃᖅᑲᓇᐃᔭᖅᑏᓪᓗ, 
ᓯᕗᓪᓕᐹᑦᑐᐊᒥᒃ ᓄᓇᕗᒥᖔᖅᓯᓚᔪᓂᒃ ᐅᕕᒃᑲᐅᔪᓂᒃ ᒪᓕᒐᓕᐅᖅᑎᐅᖑᐊᓚᐅᖅᑐᓂᒃ. 
 
>>ᐸᑦᑕᑐᖅᑐᑦ 
 
ᐃᖃᓗᓐᓂ ᑕᕝᕙᓂ ᑕᖅᑭ ᐱᒋᐊᖅᑎᓪᓗᒍ, ᐅᕙᓂ ᐃᔅᓯᕚᖅᑐᑎᒃ. ᐅᖃᐅᓯᖃᕈᒪᒋᓪᓗᖓᓗ ᐅᖃᖅᑎ, 
ᐅᖃᐅᓯᐅᖃᑦᑕᓚᐅᖅᑐᖅ ᐅᕙᓐᓄᑦ ᑕᐃᒃᑯᓄᖓ ᐃᓚᒋᔭᐅᓚᐅᖅᑐᓄᑦ, ᐃᖅᑲᓇᐃᔭᖅᑎᒋᔭᕗᑦ ᐊᔅᓱᐊᓗᒃ 
ᐃᖅᑲᓇᐃᔭᖅᑎᑦᑎᐊᕙᐅᓂᖏᑦ ᐅᖃᐅᓯᐅᖃᑦᑕᓚᐅᕐᖓᑦ ᑕᒪᓐᓇ. 
 
ᑕᐃᒃᑯᐊ ᐅᐱᒋᔪᒪᓪᓗᒋᑦ ᐃᖅᑲᓇᐃᔭᖅᑎᒋᔭᕗᑦ. 
 
ᐅᖃᖅᑎ, ᑕᕝᕙᓃᖃᑕᐅᔪᓐᓇᓚᐅᕋᒪ, ᒪᓕᒐᓕᐅᖅᑎᐅᖑᐊᖅᑐᓂᒃ ᑕᐃᒪᐃᖏᓐᓇᓂᐊᖅᑐᔅᓴᐅᓕᕋᓗᐊᖁ ᐊᒻᒪᓗ 
ᒪᓕᒐᓕᐅᖅᑎᐅᖃᑎᒃᑲ ᑕᑉᕙᓃᑦᑐᑦ ᑕᑯᓐᓈᕆᐊᖅᓯᒪᓚᐅᕐᒥᒻᒪᑕ.  
 
ᐅᖃᖅᑎ, ᐅᐱᒋᔪᒪᓪᓗᒍ 19-ᖑᔪᑦ ᐃᓕᓐᓂᐊᖅᑎᐅᔪᑦ, ᐅᕕᒃᑲᐅᔪᓂ ᒪᓕᒐᓕᐅᖅᑎᐅᖑᐊᖅᑐᓂᒃ ᐱᖃᑕᐅᓚᐅᖅᑐᑦ 
ᑕᐃᒃᑯᐊ ᐊᑐᓂᑦ, ᐊᔅᓱᕈᑦᑎᐊᓚᐅᖅᑐᑦ ᐅᖃᑦᑎᐊᕈᓐᓇᖅᑐᑎᒃ ᐊᒻᒪᓗ ᑕᐃᒫᒃ ᑕᑯᔅᓴᐅᑎᑦᑎᒋᐊᖃᖅᑐᑦ 
ᐅᕕᒃᑲᕆᔭᕗᑦ ᓯᕗᓂᔅᓴᕆᒐᑦᑎᒍᑦ. 
 
ᐅᖃᕈᒪᒻᒥᔪᖓ 14 - 15 - 19-ᖑᔪᓂ ᑕᐃᒃᑯᐊ ᐊᕐᓇᐅᓚᐅᕐᖓᑕ, ᐊᔅᓱᐊᓗᓪᓗ ᑕᑯᔅᓴᐅᓚᐅᖅᑐᓂ ᐱᐅᓪᓗᓂ. 

ᐃᓕᓴᕆᓗᐊᖑᐊᕈᒪᒻᒥᔭᒃᑲ ᐱᖓᓱᑦ ᐃᓕᓐᓂᐊᖅᑎᐅᔪᑦ ᐃᖃᓗᓐᓂᖔᖅᓯᒪᔪᑦ ᓵᓂ ᑦ’ᐊᐅᔾᔨᓐᑯᐊᑦ, ᓵᑲᕆ ᑲᓯᓐᔅ, 
ᐊᒻᒪ ᐃᓅᓯᖅ ᐋᑲᕚᒃ. ᓵᓂ ᑭᒡᒐᖅᑐᐃᓚᐅᖅᑐᖅ ᐃᖃᓗᐃᑦ ᕿᑎᐊᓄᑦ ᒪᓕᒐᓕᐅᖅᑎᐅᖑᐊᖅᑎᓪᓗᒋᑦ ᐊᔅᓱᐊᓗᒃ 
ᐱᓕᕆᑦᑎᐊᓚᐅᖅᑐᖅ ᐊᐱᖅᓱᑦᑎᐊᖃᑦᑕᖅᑐᓂᓗ ᐅᖃᐅᓯᒃᑯᑦ ᐊᒻᒪᓗ ᐅᕙᓂ ᐃᔅᓯᕚᖁᔪᒥᓇᓛᕋᓗᐊᖁ 
ᑕᐅᕙᓂᒃᑲᓐᓂᖅ. 
 
ᐅᖃᑏ, ᐅᖃᐅᓯᕆᔭᐅᓚᐅᕐᒥᔪᖅᑕᐅᖅ ᑕᕝᕙᓂ ᒪᓕᒐᓕᐅᖅᑎᐅᖑᐊᖅᑎᓪᓗᒋᑦ ᐃᓅᓯᖃᑦᑎᐊᓂᕐᒧᑦ ᐊᒻᒪᓗ 
ᐊᑦᑕᕐᓇᐅᑎᒋᔭᖏᑦ ᑕᒪᒃᑯᐊ ᓂᕿᑦᑎᐊᔭᐅᖏᑦᑐᓂᒃ ᓂᕆᓗᐊᖃᑦᑕᕐᓂᕐᒧᑦ. 
 
ᒥᓂᔅᑕᕆᓚᐅᖅᑕᕗᑦ ᐋᓐᓂᐊᖅᑐᓕᕆᓂᕐᒧᑦ ᐅᖃᐅᓯᖃᑦᑎᐊᓚᐅᖅᑐᖅ ᑖᔅᓱᒧᖓ.  
 
ᐅᖃᖅᑏ, ᐊᖏᖅᑕᐅᔪᒪᕗᖓ ᐅᖃᐅᓯᒃᑲ ᐱᔭᕇᕈᒪᓪᓗᒋᑦ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑐ ᑐᑐ. ᑲᑎᒪᔨ ᐊᐱᕆᒻᒪᑦ ᐊᖏᖅᑕᐅᔪᒪᓪᓗᓂ ᑕᒪᔅᓯᓐᓄᑦ ᐅᐃᒍᒋᐊᕆᔪᒪᓪᓗᓂ 
ᐅᖃᐅᓯᔅᓴᒥᓂ ᐱᔭᕇᕈᒪᓪᓗᓂ. ᐋᒡᒑᖅᑐᖃᕐᒪᖔᑦ? ᐋᒡᒑᖅᑐᖃᖏᒻᒪᑦ. ᒥᔅᑐ ᑐᑐ, ᑲᔪᓯᒋᐊᕈᓐᓇᕋᔭᖅᑐᑎᑦ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᒪᓕᒐᓕᐅᖅᑎᐅᖃᑎᒃᑲ, ᐅᖃᖅᑏᓗ. ᑕᒪᒃᑯᐊ ᕿᒥᕐᕈᓪᓗᒋᑦ ᐊᐅᒃᑯᑦ ᓱᑲᖃᓗᐊᕐᓂᖅ 
ᖁᐃᓂᓗᐊᕐᓂᖅ ᐊᒻᒪᓗ ᑭᒍᑎᕐᓗᓐᓂᖅ ᐋᖅᑭᒍᑎᔅᓴᐅᔪᓂ ᓯᕗᑐᔪᒧᑦ ᐸᕐᓇᒋᐊᖃᕋᑦᑕ ᕿᒥᕐᕈᓗᑕ. 
 
ᐊᒻᒪᓗ ᑕᒪᒃᑯᐊ ᖃᐅᔨᓴᕐᓂᐅᔪᑦ ᑕᒫᓂ ᓄᓇᕗᒻᒥ ᐱᑕᖃᕐᓂᖅᓴᐅᓪᓗᑎᒃ. 
 
ᐅᖃᖅᑎ, ᑕᒫᓂ ᐱᓇᓱᐊᕈᓯᕐᒥ ᑮᓇᐅᔭᓕᕆᓂᐊᖅᑎᓪᓗᑕ ᑖᒃᓰᔭᕈᑏᑦ ᑕᕝᕙᑲᒧᑦ ᐊᑭᑦᑐᕆᐊᕐᓂᐊᕐᖓᑕ ᑕᒪᓐᓇᓗ 
ᓯᓚᕐᔪᐊᓕᒫᒥ ᐊᑦᑕᓇᕐᖓᑦ ᐃᒫᒃ ᐊᑭᓗᐊᖅᑎᒋᐊᖃᔾᔮᖏᒻᒥᔭᕗᑦ ᐱᕋᔭᒍᑕᐅᓗᑎᒃ ᓂᐅᕕᐊᔅᓴᐅᖃᑦᑕᓂᐊᕐᒥᒻᒪᑕ 
ᑖᒃᓰᔭᖅᑕᐅᓗᑎᒃ. ᑕᐃᒪᐃᓕ ᐃᓱᒪᔅᓴᓯᐅᑦᑎᐊᕆᐊᖃᖅᑐᒍᑦ ᖃᓄᖅ ᑕᒪᒃᑯᓄᖓ ᓂᕿᑦᑎᐊᕙᐅᖏᑦᑐᓄᑦ 
ᐃᒥᑦᑎᐊᕙᐅᖏᑦᑐᓄᑦ ᐊᒻᒪᓗ ᑕᒪᒃᑯᐊ ᐊᑐᐃᓐᓇᐅᓗᐊᖅᑐᑎᒃ ᐃᓕᓐᓂᐊᕕᑦᑎᐊᓐᓂ ᐊᖏᕐᕋᒥᓐᓂ. 
 
ᓄᓇᕗᒥ ᑕᕝᕚᑲᐅᔪᑦ ᓴᖅᑭᔮᖏᑦᑑᒐᓗᐊᑦ ᑭᓯᐊᓂᓕ ᐅᖅᑯᒻᒥᐊᒐᐃᑦ ᓂᕿᕐᓗᐃᑦ ᑕᑯᒃᓴᐅᑎᑕᐅᓪᓗᑎ. ᑖᒃᑯᐊ 
ᑕᓗᕐᔪᐊᒥ. ᐋᓐᓂᐊᖅᑐᓕᕆᓂᕐᒧᑦ ᒥᓂᔅᑕᐅᓚᐅᖅᑐᖅ ᓂᕿᑦᑎᐊᕙᐅᖏᑦᑐᑦ ᐊᔪᓕᕈᑕᐅᓲᖑᒻᒥᒻᒪᑕ ᐊᒻᒪᓗ 
ᐊᑦᑕᓇᖅᑐᑎ. 
 
ᑖᒃᑯᐊ ᓈᓚᒋᐊᖃᖅᑕᕗᑦ ᐅᖃᐅᓯᕆᓚᐅᖅᑕᖏᑦ. ᑕᐃᒪᓕ ᐅᐱᒋᔪᒪᕙᒃᑲ ᐃᖅᑲᓇᐃᔭᖅᑎᖏᓪᓗ 
ᐱᓕᕆᑦᑎᐊᑐᒻᒪᕆᐊᓘᓚᐅᕐᒪᑕ ᑭᒡᒐᖅᑐᐃᓪᓗᑎ ᐅᕙᑦᑎᓐᓂᑦ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑐᑐ. ᐊᒻᒪ ᐊᑲᐅᓈᓕᖅᑲᑦ ᓴᖅᑭᕈᒫᖅᑕᒃᑲ ᑲᑎᒪᔾᔪᑕᐅᓚᐅᖅᑐᑦ ᐃᓅᓱᑦᑐᓂᑦ. 
ᒪᓕᒐᓕᐅᖅᑎᐅᑉ ᐅᖃᐅᓯᒃᓴᖏᑦ. ᖁᕐᓗᖅᑑᒧᑦ ᒪᓕᒐᓕᐅᖅᑎ, ᒥᔅᑕ ᐃᕝᔭᕈᑕᐃᓚᒃ. 

ᒪᓕᒐᓕᐅᖅᑎᐅᑉ ᐅᖃᐅᓯᖓ 305 - 2(3): ᐃᓄᓕᕆᔨᖃᕆᐊᖃᕐᓂᖓ ᖁᕐᓗᖅᑑᒥ (ᐃᕝᔭᕈᑕᐃᓚᒃ) 
 
ᐃᕝᔭᕈᑕᐃᓚᒃ: ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ ᓴᒋᖅᓯᔪᖓ ᐅᖃᐅᓯᖃᕈᒪᓪᓗᖓ ᐃᓄᓕᕆᔨᒥᑦ ᐊᒻᒪᓗ 
ᐃᓱᒪᓕᕆᔨᐅᖃᑦᑕᖅᑐᓂᑦ ᓄᓇᑦᑎᓐᓂ ᖁᕐᓗᖅᑑᒥᑦ.  
 
ᐅᖃᖅᑏ, ᖁᓪᓗᖅᑑᖅ ᐊᓯᔾᔨᖅᐸᓪᓕᐊᔪᕐᔪᐊᒻᒪᕆᐊᓗᒃ ᐊᖑᒻᒪᑎᒋᐊᖃᖅᑐᑕᓗ ᐅᓄᖅᓯᕙᓪᓕᐊᔪᓄᑦ ᐃᓄᓐᓄᑦ 
ᓄᓇᖅᑲᑎᑦᑎᓐᓄ ᐊᒻᒪᓗ ᐃᖅᑲᓇᐃᔭᖅᑏᑦ ᐅᓄᕐᓂᖏᓐᓄᑦ.  
 
(ᑐᓵᔨᑎᒍᑦ) ᐃᓄᓕᕆᔩᑦ ᐱᑕᖃᕆᐊᖃᓪᓚᕆᑦᑐᑦ ᓄᓇᑦᑎᓐᓂᑦ ᐃᑲᔪᕆᐊᖃᖃᑦᑕᕐᒪᑕ ᐃᓄᓐᓂᑦ ᑕᒃᑯᓂᖓ 
ᐃᓄᓕᕆᔨᒃᑯᑦ ᐱᓕᕆᐊᕆᔭᐅᖃᑦᑕᖅᑐᓂᑦ ᐊᑐᖅᑎᓪᓗᒋᑦ. 
 
ᒫᑯᐊ ᑎᒥᒧᑦ ᐅᐃᕆᓐᓇᖅᑐᑦ, ᐃᒻᒥᓃᕐᓂᖅᓗ ᐊᖏᓂᖅᐹᖑᓪᓗᑎ ᑖᒃᑯᐊ ᐃᓱᒫᓗᑎᒃᓴᕆᔭᕗᑦ ᐊᒻᒪᓗᑕᐅᖅ 
ᐱᕕᖃᕐᓂᕐᓂᑦ ᖁᔭᓐᓇᒦᕈᒪᔪᖓ ᐊᑭᓕᖅᓱᑕᐅᖏᑦᑐᓂᑦ ᐃᓕᓴᐃᔨᓂᓪᓗ ᒪᒃᑯᑐᑦᑎᓐᓂ ᐃᑲᔪᖅᑎᒋᔭᐅᖃᑦᑕᖅᑐᑦ. 
ᐅᖃᖅᑏ, ᐱᕐᔪᐊᕌᓗᒃ ᑕᒪᒃᑯᐊ ᐃᖅᑲᓇᐃᔭᖅᑎᓪᓚᕆᐊᓗᐃᑦ ᐊᒃᓱᕈᖅᑎᓗᐊᖅᑕᐃᓪᒪᖃᑦᑕᕐᓗᒋᑦ, 
ᑕᖃᑎᓗᐊᖃᑦᑕᖏᓪᓗᒋᓪᓗ ᐊᒃᓱᐊᓗᒃ ᐱᕐᔪᐊᒥᑦ ᐃᖅᑲᓇᐃᔮᖃᕐᒪᑕ.  
 
ᖃᐅᔨᒪᔪᖓ ᑖᓐᓇ ᒥᓂᔅᑕᕆᔭᐅᔪᖅ ᑖᒪᒃᑯᓂᖓ ᑲᒪᓇᓱᑦᑎᐊᖅᑐᖅ ᐊᒻᒪᓗ ᐊᔭᐅᖅᑐᖅᓱᒍᑦ ᖁᓪᓗᖅᑑᕐᒥᐅᑦ 
ᓯᕗᒧᐊᕐᐸᓪᓕᐊᔪᓐᓇᓂᐊᕐᒪᑕ.  
 
ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᕝᔭᕈᑕᐃᓚᒃ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᐅᑲᓕᖅ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 306 - 2(3): ᖁᔭᓕᓂᖅ ᐃᖃᓗᒻᒥᐅᑦ ᑐᓐᖓᓇᕐᓂᖏᓐᓄᑦ (ᐅᑲᓕᖅ) 
 
ᓯᕗᓕᖅᑎ ᐹᓪ ᐅᑲᓕᖅ: ᑎᑭᑕᐅᕈᓘᔭᐃᓐᓇᐸᒃᑲᑦᑕᐃᓛᒃ ᑕᒫᓂ ᐃᖃᓗᓐᓂᑦ ᐊᒻᒪᓗ ᐊᔾᔨᒌᖏᑦᑐᓄᑦ ᑕᒫᓂ 
ᐊᐅᔭᖅ ᐊᒻᒪᓗ ᐅᑭᐊᖅ ᑐᑭᑕᐅᕙᓚᐅᕋᑦᑕ ᓯᕗᓕᖅᑎᒐᓚᓐᓄᑦ. 
 
ᖁᔭᒋᕕᒃᔪᐊᕋᒃᑭᑦ ᐃᖃᓗᓐᒥᐅᑕᐅᖃᑎᑯᓗᒃᑲ ᑐᓐᖓᓵᕆᑦᑎᐊᐸᒻᒪᑕ ᑕᑯᒥᓇᖅᑎᑎᐊᕙᑉᐸᑐᑎᓪᓗ 
ᓄᓇᕗᒻᒥᐅᑕᓕᒫᓂ ᑕᒪᐅᖓᕋᐃᒻᒪᑕ ᑕᒪᒃᑯᐊ ᓂᐅᕐᕈᕙᑦᑐᑦ. ᖁᔭᓐᓇᒦᕕᒃᔪᐊᕈᒪᔭᒃᑲ ᐃᖃᓗᓐᒥᐅᖃᑎᒃᑲ ᐊᒻᒪᓗ 
ᑕᐃᒫᒃ ᑎᑭᑕᐅᖏᓐᓇᖃᑦᑕᕐᓂᐊᕋᑦᑕ ᑕᑯᒃᑲᓐᓂᕈᒪᖃᑦᑕᓂᐊᖅᑯᖓ ᑲᑎᑦᑎᒍᒪᓕᕋᐃᒍᑦᑎᒍ ᓄᐊᑦᑐᑯᓘᒻᒪᑕ 
ᐃᓄᐃᑦ, ᐊᒻᒪᓗ ᑐᓐᖓᓵᕆᑦᑎᐊᐸᑦᑐᑎ ᑕᒪᐅᖓ ᓂᐅᕐᕗᕙᑦᑐᓄᑦ ᖁᔭᓐᓇᒦᒻᒪᕆᐊᓗᒃ ᐃᖃᓗᒻᒥᐅᑕᐅᖃᑎᒃᑲ 
ᐊᒻᒪᓗ ᓇᓗᓇᖏᑦᑐᖅ ᑲᑎᒃᑲᓐᓂᖃᑦᑕᓂᐊᕐᒥᔭᕗᑦ ᓯᕗᓂᒃᓴᑎᐊᑦᑎᓐᓂ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑏ. ᒪᓕᒐᓕᐅᖅᑎᐅᑉ ᐅᖃᐅᓯᒃᓴᖏᑦ. ᓇᑦᑎᓕᒻᒧᑦ ᒪᓕᒐᓕᐅᖅᑎ, ᒥᔅ ᐊᒡᓘᒃᑲᖅ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 307 - 2(3): ᐅᑉᐱᒍᓱᓐᓂᖅ ᐊᐅᓱᐃᑦᑐᒥ ᑕᓗᖅᔪᐊᒥᓗ ᐃᓕᓐᓂᐊᖅᑎᓂᑦ 

ᐃᓱᓕᑦᓯᔪᓂᒃ (ᐊᒡᓘᒃᑲᖅ) 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓯᕗᓪᓕᒥᑦ ᑐᓐᖓᓱᑎᑦᑎᔪᒪᔪᖓ ᑖᒃᑯᓂᖓ 
ᑕᑯᔭᖅᑐᖅᓯᒪᔪᓂᑦ (ᑐᓵᔨᑎᒎᕈᓐᓃᖅᑐᖅ) ᐃᓕᓐᓂᐊᖅᑏᓐ ᑕᒫᓃᑦᑐᑦ ᖁᔭᓐᓇᒦᖅᑕᐅᖃᑦᑕᕐᓕᑦ ᐃᑲᔪᑦᑎᐊᖃᑦᑕᕐᒪᑕ 
ᐃᓅᒍᒃᑐᓂᑦ. 

(ᑐᓵᔨᑎᒍᑦ) ᐅᓪᓗᒥ ᐃᓕᓴᖅᓯᔪᒪᔪᖓ ᓇᑦᑎᓕᒻᒥᐅᑦ ᒪᒃᑯᑦᑐᖁᑎᖏᑦ ᑲᔪᓯᑦᑎᐊᑐᕐᔪᐊᒻᒪᕆᐊᓘᒻᒪᑕ. ᔫᓂᒥᑦ 
ᑲᑎᒪᕕᒃᔪᐊᑎᓪᓗᖓ ᐅᖃᓚᐅᖅᓯᒪᒐᒪ ᑎᓴᒪᑦ ᐊᓂᒍᐃᓚᐅᕐᒪᑕ ᐃᓕᓐᓂᐊᖅᑕᒥᓐᓂ.  ᐅᓂᒃᑳᑲᓐᓂᐊᕐᔪᒍᒪᔪᖓ 
ᒪᓕᒐᓕᐅᖅᑎᓄᑦ, ᑭᓱᑦ ᑲᔪᓯᑦᑎᐊᓚᐅᕐᒪᖔᖅ ᓄᓇᑦᑎᓐᓂᑦ.  
 
ᐋᒡᒋᓯ 2006-ᖑᑎᓪᓗᒍ ᒪᕐᕉᒃ ᐊᓂᒍᐃᓚᐅᖅᑑᒃ ᐃᓕᓐᓂᐊᖅᑕᒥᓐᓂᒃ ᐊᒻᒪᓗ ᑕᐃᒃᑯᐊ ᖁᕕᐊᓲᑎᔪᒪᓪᓗᒋ ᑕᕝᕙᓂ 
ᒪᓕᒐᓕᐅᕐᕕᐅᑉ ᐃᓗᐊᓂ. 
 
ᑖᒃᑯᐊᖑᕗᑦ ᓴᓖᑕ ᒌ, ᕗᓗᐊᕋ ᐊᕐᕕᒃ, ᐋᓐᔨᓚ ᓄᓚᐃᔪᒃ, ᑕᐃᓐᓇ ᓄᓇᕗᑦ ᓯᕗᓂᒃᓴᕗᒻᒥ ᐃᓕᓐᓂᐊᖅᑐᑯᓗᒃ, ᓱᓯ 
ᑯᓄᓈᖅ, ᓵᓐᑐᕋ ᕉᐱᓐ, ᒪᐃᒐᓐ ᐳᐊᑕ, ᔮᓇᑕᓐ ᐳᕿᖅᓇᖅ, ᕌᓐᑕ ᓂᒪᖅᑕᖅᑐᖅ, ᐳᓃᔅ ᑕᕙᓗᒃ, ᐊᒻᒪ ᓗᐃ 
ᐃᑰᑎᖅᓴᕐᓗ. ᑕᐃᒃᑯᐊ ᖁᕕᐊᓲᑎᕙᒃᑲ ᐃᓚᓕᕐᒥᔪᑦ ᑖᒃᑯᐊ ᐊᓂᒍᐃᔪᑯᒫᒻᒪᑕ ᐃᓕᓐᓂᐊᖅᑕᒥᓐᓂᒃ. 
 
ᐊᒻᒪᓗ ᑕᐃᓐᓇ ᒪᐃᒐᓐ ᐲᑦᓱ-ᓚᐃᔪ ᐃᓕᓴᕆᔭᐅᓚᐅᖅᒪᑦ ᐅᑭᐅᖃᑎᖏᓐᓄᑦ ᐊᔾᔨᒋᔭᖅᑐᓂᔭᐅᓪᓗᓂ ᐊᒻᒪᓗ 
ᑲᓇᑕᒥ ᐳᓚᕋᓚᐅᖅᖢᓂ, ᐅᓂᒃᑳᑲᑕᒋᐊᖅᑐᖅᖢᓂ ᖃᓄᐃᓕᐅᕐᓗᓂ ᓯᕗᒧᐊᑦᑎᐊᕐᓇᕐᒪᖔᖅ. ᖁᕕᐊᓲᑎᕙᒃᑲᑦ 
ᑕᐃᓐᓇ.  
 
ᐊᒻᒪᓗ ᐅᖃᖅᑲᐅᒻᒥᔭᕋ ᒪᓕᒐᓕᐅᖅᑎᐅᑉ ᑐᑑᑉ ᐅᖃᐅᓯᕆᖅᑲᐅᔭᖓᑕ ᐅᐃᒍᖓ ᓗᐊᕋ ᕿᐱᕐᓂᖅ, 
ᑕᓗᕐᔪᐊᕐᒥᐅᑕᖅ ᓂᕈᐊᖅᑕᐅᓚᐅᕐᒪᓐ ᒪᒃᑯᑦᑐᓂᒃ ᒪᓕᒐᓕᐅᖅᑎᓐᖑᐊᖑᑎᑕᐅᑎᓪᓗᒋᑦ ᐊᒻᒪᓗ ᖁᔭᓐᓇᒦᕈᒪᓪᓗᒍ, 
ᐅᖃᖅᑏ, ᒪᓕᒐᓕᐅᖅᕕᓪᓗ. ᑕᐃᓐᓇ ᐊᒃᓱᐊᓗᒃ ᐱᐅᔪᖅ ᓴᖅᑭᑕᐅᓚᐅᕐᒪᓐ ᐊᒻᒪᓗ ᓯᕗᓪᓕᖅᐹᑦᑎᐊᕐᒥᒃ ᒪᒃᑯᑦᑐᓐ 
ᒪᓕᒐᓕᐅᖅᑎᓐᖑᐊᖑᓚᐅᕐᒪᑕ. ᖁᔭᓐᓇᒦᖅᐸᒋᑦ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅ ᐊᒡᓘᒃᑲᖅ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᓇᓄᓕᒻᒧᑦ ᒪᓕᒐᓕᐅᖅᑎ, ᒥᔅᑕ ᓇᑦᑎᖅ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 308 - 2(3): ᐃᓕᓴᖅᓯᓂᖅ ᓯᐅᓪᕕᐊ ᐃᓄᐊᕋᕐᒥᒃ ᐃᓕᓴᐃᔨᓐᖑᖅᓴᐃᓂᕐᒧᑦ 

ᐃᓕᓐᓂᐊᕐᓂᖓᓄᑦ (ᓇᑦᑎᖅ) 
 
ᐊᖓᔪᖅᑳ ᐸᑎᖅ ᓇᑦᑎᖅ: ᖁᔭᓐᓇᒦᒃ, ᐅᖃᖅᑏ, ᐊᒻᒪᓗ ᖁᔭᓐᓇᒦᕈᒪᓪᓗᒍ ᓯᕗᓕᖅᑎᕗᑦ ᐃᖃᓗᒻᒥᐅᑕᓂᒃ 
ᖁᔭᓐᓇᒦᖅᑲᐅᒻᒪᓐ. ᐅᕙᓐᓂᒃ ᖁᔭᓐᓇᒦᖅᑳᒻᒪᑦ ᐃᖃᓗᒻᒥᐅᑕᓂᒃ.  
 
ᐅᖃᖅᑏ, ᐅᐱᒋᔪᒪᓪᓗᒍ ᓴᓪᓕᒻᒥᐅᑕᐅᖃᑎᒐ ᐃᑉᐸᒃᓴᖅ ᖁᕕᐊᓪᓚᕆᑦᑐᓂ ᑕᕝᕗᓐᖓᐅᓚᐅᕐᒪᓐ 
ᐃᓕᓴᐃᔨᓐᖑᖅᓴᐃᓂᕐᒪᓐ ᑕᕝᕙᓂ NTEP Program-ᒥ. ᐃᑉᐸᔅᓴᖅ ᑕᕝᕗᓐᖓᐅᑎᓚᐅᕐᒪᒍ certificate-ᒥᓂᑦ. 
ᑕᐃᓐᓇ ᐅᐱᒋᔪᒪᓪᓗᒍ ᓯᐅᕕᐊ ᐃᓄᐊᕋᖅ ᐊᒻᒪ ᐅᖃᖅᑏ, ᑖᓐᓇ ᐸᓂᕗᑦ ᐊᖏᔪᖅᑎᖅᐹᖁᑎᕗᑦ ᑕᒫᓂ 
ᐃᓕᓐᓂᐊᕐᖏᓐᓇᖅᑐᖅ ᑐᓐᖓᓱᒃᑎᑕᐅᖃᑦᑕᕐᒪᑦ. 
 
ᐊᒻᒪ ᑐᓐᖓᓱᒃᑎᑕᐅᖃᑦᑕᕋᑦᑕ ᑕᒫᓂ ᐃᖃᓗᓐᓂ, ᓄᓇᖃᓕᖅᑎᓪᓗᑕ. ᐃᖃᓗᒻᒥᐅᑕᐃᑦ ᑐᓐᖓᓇᓪᓚᕆᑦᑐᑦ, 
ᑐᓐᖓᓇᓪᓚᕆᑦᑐᐃᑦ. ᐅᖃᖅᑏ, ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᑕᓯᐅᔭᕐᔪᐊᕐᒧᑦ ᒪᓕᒐᓕᐅᖅᑎ, ᒥᔅᑕ ᑲᑦᑐᒃ. 

ᒪᓕᒐᓕᐅᖅᑎᐅᑉ ᐅᖃᐅᓯᖓ 309 - 2(3): ᓈᒻᒪᒃᓴᓐᖏᓐᓂᖓ ᐅᖅᓱᐊᓗᐃᑦ ᐊᑭᑦᑐᕆᐊᕐᓂᖏᓐᓄᑦ (ᑲᑦᑐᒃ) 
 
ᑲᑦᑐᒃ: ᓇᑯᕐᒦᒃ, ᐅᖃᖅᑎᑦᓯᔩ. ᐅᖃᑲᐃᓐᓇᕐᓂᐊᕐᕋᒪ ᑖᒃᑯᐊ ᒐᕙᒪᒃᑯᑦ ᐱᐅᓯᕆᓚᐅᖅᑕᖓᑕ ᒥᒃᓵᓄᑦ. ᑕᒪᓐᓇ 
ᐅᖅᓱᐊᓘᓪᓗ ᒐᓴᓖᓗ ᐃᑯᒪᐅᑏᓪᓗ ᐊᑭᑦᑐᕆᐊᕐᓂᕆᓚᐅᖅᑕᖓᓄᑦ. ᑕᒪᓐᓇ ᓈᒻᒪᓚᐅᖏᒻᒪᑦ. ᓲᕐᓗ 
ᓂᓪᓕᕈᑕᐅᔭᕆᐊᖃᒻᒪᑦ ᑕᕝᕙᓂ ᒪᓕᒐᓕᐅᖅᕕᒻᒥ ᓂᓪᓕᕈᑎᒋᓚᖓᔭᕋ ᓴᓂᑭᓗᐊᕐᒥᐅᖃᑎᑦᑎᓐᓄᑦ. 
 
ᐊᒻᒪ ᖃᐅᔨᒪᔪᖓ ᓄᓇᕗᒻᒥᐅᑦ ᐊᒥᓱᑦ ᑖᒃᓱᒧᖓ ᐊᒃᑐᖅᑕᐅᓂᖃᓚᐅᕐᒪᑕ. ᑕᐃᒪᐃᒻᒪᑦ ᑖᒃᑯᐊ ᒪᖃᐃᑦᑏᑦ 
ᑮᓇᐅᔭᓕᐅᖅᕕᒃᓴᖃᖏᑦᑐᑦ ᐊᒥᓱᑦ ᐊᑐᖅᑕᐅᓚᐅᕐᒪᑕ ᑕᒪᓐᓇ ᐊᑭᑦᑐᕆᐊᖅᑎᓪᓗᒍ.  
 
ᐅᖃᖅᑏ, ᑕᒪᓐᓇ ᒐᕙᒪᒃᑯᑦ ᐱᕕᖃᒃᑲᐃᓂᕆᓗᐊᓚᐅᖅᑕᖓ ᓈᒻᒪᓚᐅᖏᒻᒪᑦ. ᑕᒪᒃᑯᐊ ᒪᖃᐃᑦᑏᑦ ᑕᒪᒃᑯᓂᖓ 
ᓂᐅᕕᖅᑏ, ᒐᓴᓖᒥᒃ ᓂᐅᕕᖅᐸᑦᑐᑦ ᐅᖅᓱᐊᓗᒻᒥᒃ ᓇᒻᒥᓂᓖᑦ ᐅᓪᓘᓐᓂᒃ ᒪᕐᕈᐃᓐᓈᕐᓂᒃ ᐱᕕᖃᑦᑎᑕᐅᓚᐅᕐᒪᑕ. 
ᑖᓐᓇ ᒥᑭᓗᐊᕐᓚᐅᕐᒪᑦ ᑖᒃᑯᐊ ᒐᕙᒪᒃᑯᑦ ᐃᒻᒪᖃ ᐊᑭᑦᑐᐃᒋᐊᕐᓂᐊᕐᓕᕐᒥᒍᑎᒃ ᐱᕕᖃᕐᓂᓴᐅᒃᑲᐃᒋᐊᓖᑦ ᐃᓄᓐᓂᒃ. 
ᑕᒫᓂ ᓄᓇᕘᑦᑎᓐᓂ ᐊᑭᑐᔪᐊᓘᒻᒪᑦ ᐃᓅᒐᓱᐊᕐᓂᖅ.  
 
ᓱᓕ ᑖᒃᑯᐊ ᐃᓄᐃᑦ ᒪᖃᐃᑦᑏᓐ ᑕᒪᒃᑯᓂᖓ ᓂᕿᓂᒃ ᐃᓚᒥᓄᑦ ᓂᕿᑖᕆᑦᓯᐊᐸᑦᑐᑦ ᐊᒻᒪ ᐃᓅᖃᑎᒥᓂᒃ 
ᓄᓇᓕᐅᖃᑎᒥᓂᒃ ᑕᐃᒪᐃᖃᑕᐅᑦᑲᐃᑦᓯᐊᖃᑦᑕᖅᑐᑦ ᑭᓯᐊᓂ ᑖᒃᑯᓄᖓ ᒐᕙᒪᒃᑯᓐᓄᑦ ᐸᐃᔭᐅᕆᓗᐊᕐᓚᐅᕐᒪᑕ 
ᑮᓇᐅᔭᓐᓂᒃ. ᑕᐃᒪᐃᒻᒪᑦ ᐅᖃᖅᑏ, ᐃᒻᒪᖄ ᑭᖑᓪᓕᒃᑯᑦ ᐊᑭᑦᑐᐃᒋᐊᕆᓂᐊᕐᓕᕐᒥᒍᑎᒃ 
ᐱᕕᖃᑦᑎᑎᑦᑎᐊᕐᓚᐅᕐᓛᖅᑯᑦ ᐅᓪᓗᓂᒃ ᐊᒥᓱᓂᒃ. ᓇᑯᕐᒦᒃ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑲᑦᑐᒃ. ᕿᓄᐃᓵᒃᑲᓂᐊᖅᔪᒋᑦᓯ ᓄᖑᕈᑎᓕᕋᓗᐊᖅᑐᒍᑦ.  
 
(ᑐᓵᔨᒃᑯᑦ) ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐃᖃᓗᐃᑦ ᑲᓇᓐᓇᖓᓄᑦ ᒪᓕᒐᓕᐅᖅᑎ, ᒥᔅᑕ ᐲᑯ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 310 - 2(3): ᖃᓄᐃᓕᕐᓂᖓ ᓄᑖᖅ ᐋᖕᓕᑲᓐᑯᑦ ᑐᒃᓯᐊᕐᕕᖓ ᐃᖃᓗᓐᓂ 

(ᐲᑯ) 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐱᕕᖃᕐᓂᕐᓂ ᒪᓕᒐᓕᐅᖅᑏᑦ ᐅᓂᒃᑳᖅᕕᒋᑲᐃᓐᓇᕈᒪᔭᒃᑲ 
ᑕᐃᓐᓇ ᐋᓐᓕᑲᒃᑯᑦ ᑐᖅᓯᐊᖅᕕᖓᑕ ᒥᒃᓵᓄᑦ.  
 
$4.5 ᒥᓕᐊᓐᑐᓂᐊᕐᒪᓂᓐᓇ ᓄᑖᒥᒃ ᓴᓇᒍᑦᑕ $6-ᒥᓕᐊᒻᒧᑦ ᑎᑭᓪᓗᒍ. ᑕᐃᒫᑐᐃᓐᓇᖅ ᐊᑭᑐᔪᖅᑐᕈᑎᒃᓴᐃᑦ 
ᐱᓕᕆᐊᕐᕆᖃᑦᑕᕋᑦᑎᒍ ᑕᒫᓂ 20-40-ᐳᓴᓐᑎᒧᑦ ᐊᑭᑦᑐᐹᓪᓕᓲᖑᒻᒪᑦ ᐊᕐᕌᒍ ᓈᑐᐊᕌᖓᑕ. 717 ᑕᐅᓴᓐᓂᑦ 
ᑮᓇᐅᔭᖅᑖᖅᓯᒪᓕᖅᑐᒍᑦ ᓇᓪᓕᐅᒃᑯᒫᓕᕆᔨᓂᒃ, 300-ᑕᐅᓴᓐ ᑖᓚᔅᓂᒃ ᐱᕈᖅᓴᐃᔭᕆᐅᖃᑦᑐᑕ ᓄᓇᕗᒻᒥ 
ᑲᓇᑕᒥᓗ.  
 
30-ᑕᐅᓴᓐ ᑖᓚᔅᓂᒃ ᐃᖃᓗᓐᓂ ᐱᕈᖅᓴᐃᓯᒪᓕᖅᑐᒍᑦ. ᐊᑎᕐᒥᓂᒃ ᑕᐃᓯᓐᖏᑦᑐᓂ ᐱᓇᓱᐊᕈᓯᖅᑎᓐᓂᑦ $50-
ᑕᐅᓴᓂᒎᖅ ᑐᓂᓯᓂᐊᖅᓯᒪᔪᖅ, ᑖᓐᓇ ᐊᖏᔪᐊᓘᒻᒪᑦ. ᒪᑭᕕᒃᑯᓐᓂᓪᓗ ᕘᔅᑎᐅᒃᑯᓐᓂᓪᓗ $15-
ᑕᐅᓴᓐᑖᖅᑎᑕᐅᓚᐅᖅᑐᑕ.  
 
ᑕᒪᒃᑯᐊ ᐊᒃᓱᐊᓗᒃ ᖁᕕᐊᓇᖅᑐᑦ ᐊᒻᒪᓗ ᐆᒻᒪᑎᓐᓂᒃ ᖁᔭᓐᓇᒦᕈᒪᔭᒃᑲ ᒪᑭᕕᒃᑯᑦ ᓄᓇᕗᑦ ᑐᓐᖓᕕᒃᑯᑦ ᐊᒻᒪᓗ 
ᕘᔅᑎᐅᒃᑯᑦ, ᑲᓇᑕᐃᑎᐊᓐ ᓄᐊᑦᑯᑦ, ᖃᖓᑦᑕᐅᑎᓂᒃ ᖃᐃᑦᑎᓯᒪᓕᕐᒥᔪᑦ ᑮᓇᐅᔭᓂᒃ ᐱᕈᖅᓴᐃᓇᓱᓕᕈᑦᑕ 
ᐊᑐᖅᑕᐅᓛᖅᑐᓂᒃ, ᐄᕙ ᐅᓈᓕᒃ ᐊᒻᒪᓗ ᐃᖅᑲᓇᐃᔭᖅᑎᖏᑦ ᖁᔭᓐᓇᒦᕈᒪᔭᒃᑲ.  

ᐅᓐᓄᒃ ᓂᕆᕕᔾᔪᐊᖅᑎᑦᑎᓂᐊᖅᑐᒍᑦ 5-ᒥ ᐱᒋᐊᕐᓗᒍ 7:30-ᒐᓱᓐᓂᖓᓂ. ᑕᐃᒃᑯᐊ ᑮᓇᐅᔭᑦ ᐱᕈᖅᑎᑕᕗᑦ 
ᑕᐃᑯᖓ ᑐᒃᓯᐊᕐᕕᔅᓴᒧᑦ ᐃᓕᔭᐅᓂᐊᖅᑐᑦ. ᑭᒃᑯᓕᒫᑦ, ᒪᓕᒐᓕᐅᖅᑏᑦ ᓈᓚᑦᑐᑦ ᐊᒻᒪᓗ ᐃᖅᑲᓇᐃᔭᖅᑏᑦ ᐅᓐᓄᒃ 
ᖃᐃᖁᒐᓗᐊᖅᐸᒃᑲ ᑕᐃᑯᖓ ᓂᕆᕕᔾᔪᐊᖅᑎᑦᑎᓂᐊᓕᕈᑦᑕ. ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᐅᖅᑯᕐᒥᐅᓄᑦ ᒪᓕᒐᓕᐅᖅᑎ, ᒥᔅᑕ ᐋᕆᐊᒃ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 311 - 2(3): ᐅᑉᐱᒍᓱᓐᓂᖅ ᒪᓕᒐᓕᕆᔨᓐᖑᕋᑖᖅᑐᓄᑦ (ᐋᕆᐊᒃ) 
 
ᐋᕆᐊᒃ: ᖁᔭᓐᓇᒦᒃ, ᐅᖃᖅᑏ. ᑕᐃᒪ ᐅᐱᒍᓱᒍᒪᓕᕐᒥᒐᒪ ᑕᐃᒃᑯᓂᖓ lawyer-ᖑᖅᑎᑕᐅᓚᐅᖅᑑᓐᓄᒃ ᓵᓐᑐᕋ 
ᐃᓅᑎᖅ ᐊᒻᒪᓗᑦᑕᐅᖅ ᓲᓴᓐ ᐃᓄᐊᕋᖅ, ᑕᐃᒃᑯᐊ ᓄᓇᑦᑎᓐᓂ ᐱᕈᕐᐃᓂᑯᐃᓐᓇᐅᒻᒪᑎᒃ ᑲᖏᖅᑐᒑᐱᒻᒥ 
ᐅᐱᒋᑦᑎᐊᒻᒪᕆᒃᑲᒃᑭᒃ ᐊᒻᒪ ᐃᑲᔪᖅᑎᐊᕐᓂᐊᕐᓂᖏᒃ ᑕᑯᓐᓇᖅᑐᒋᒃ.  
 
ᑕᒪᓐᓇᐃᓛᒃ ᐃᓕᓐᓂᐊᕐᓂᖅ ᑭᒃᑯᑐᐃᓐᓇᕐᓄᑦ ᐱᔭᐅᔪᓐᓇᕐᒪᑦ ᒪᒃᑯᑦᑐᓄᑦ, ᐊᒻᒪᓗ ᒪᒃᑯᑦᑐᑦ ᐊᒻᒪ 
ᒪᒃᑯᑦᑑᔪᓐᓃᖅᑑᒐᓗᐊᓄᑦ ᐊᑑᑎᖃᑦᑎᐊᕈᓐᓇᕐᒪᑦ ᑕᒪᓐᓇ ᐃᓕᓐᓂᐊᖏᓐᓇᕐᓂᖅ ᑲᔪᓰᓐᓇᖃᑦᑕᖁᒐᓗᐊᖅᐸᕗᑦ. ᐄ, 
ᑖᒃᑯᐊ ᐃᓅᒃ ᐅᐱᒋᑦᑎᐊᖅᑖᒃᑲ ᑕᕝᕗᖓ lawyer-ᖃᑕᐅᓂᐊᓕᕐᓂᖏᓐᓄᒃ ᐃᓅᓪᓗᑎᒃ, ᑖᓐᓇ ᐊᐃᑉᐸᖓ ᓵᓐᑐᕋ 
ᐊᖑᑎᖃᑎᒪ ᕿᑐᕐᖓᕆᒻᒪᒍ, ᐅᐱᒋᑦᑎᐊᒻᒪᕆᑉᐸᕋ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐋᕆᐊᒃ. ᑲᑎᒪᔾᔪᑎᔅᓴᕗᑦ 3. ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᑲᑎᒪᔾᔪᑎᔅᓴᕗᑦ 4. 
ᑭᐅᔾᔪᑏᑦ ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ. ᑲᑎᒪᔾᔪᑎᔅᓴᕗᑦ 5. ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᑦ. 
 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 
 
ᐅᖃᖅᑎ: ᑲᔪᓯᒋᐊᓚᐅᓐᖏᓂᑦᑎᓐᓂ ᒫᓐᓇ ᐃᓛ ᓯᕗᓪᓕᐅᕐᓂᐊᕋᒃᑭᑦ ᑖᒃᑯᐊ. ᖁᔭᓐᓇᒦᕈᒪᓪᓗᖓ ᐊᒻᒪ 
ᐃᓕᓴᖅᓯᔪᒪᓪᓗᖓ ᐅᑯᓂᖓ ᐅᓪᓗᒥ ᐃᓄᒋᐊᕕᔾᔪᐊᑯᓘᒐᑦᑕ ᖁᔭᓐᓇᒦᑦᑎᐊᖅᑐᒍᑦ. ᐅᑯᐊ 
ᓂᑯᕕᑲᐃᓐᓇᖃᑦᑕᖁᔭᒃᑲ ᑕᐃᔭᕋᐃᒍᒃᑭᑦ ᐱᓗᐊᖅᑐᒥᑦ ᓯᕗᓪᓕᐹᖑᑎᓐᓂᐊᖅᑕᒃᑲ ᐅᕙᖓ 
ᑭᒡᒐᑐᖅᑕᖓᓐᓃᓐᖔᖅᑐᑦ ᑭᓯᐊᓂ ᐃᓚᒋᐊᖅᓯᓂᐊᖅᑐᖓ ᑖᒃᑯᐊ ᑕᐃᓂᐊᖅᑕᒃᑲ ᒥᕐᖑᐃᖅᓯᕐᕕᒻᒥ ᓄᓇᕗᑦ 
ᐃᓗᐊᓃᓐᖔᖅᑐᓂᒃ ᐊᔾᔨᒌᖏᑦᑐᓂᒃ ᐸᕐᓇᑦᑏᑦ ᑲᑎᒪᔨᖏᑦ ᑕᒫᓃᖃᑎᒋᒐᑦᑎᒍ ᐅᓪᓗᒥ. ᓯᕗᓪᓕᖅᐹᖅ ᑖᓐᓇ 
ᒪᐃᔭᒋᓪᓗᑎᒍᓗ ᑲᑎᒪᔨᐅᖃᑕᐅᔪᖅ ᒫᓇᓴ ᐃᕕᒃ. 
 
>>ᐸᑦᑕᑐᖅᑐᑦ 
 
ᖁᔭᓐᓇᒦᒃ. ᐊᒻᒪ ᐸᓐᓂᖅᑑᒥᑦᑕᐅᖅ ᓴᐃᓚ ᑭᓴᖅ, ᓱᓕ ᐸᓐᓂᖅᑑᒥᑦ ᐄᓯᒃᑲᐃᔭ ᐅᓲᑖᐱᒃ, ᐊᒻᒪ ᓱᓕ ᐸᓐᓂᖅᑑᒥᑦ 
ᑖᒥ ᐃᑦᑐᐊᖓᑦ, ᐊᒻᒪ ᓱᓕ ᐸᓐᓂᖅᑑᒥᑦ ᐊᐃᕝᕙᓚᕼᐋ ᑮᓇᐃᓐᓇᖅ, ᐊᒻᒪ ᑕᒫᓐᖓᑦ ᐃᖃᓗᓐᓂᑦ ᕘᑦ ᕉᔅ, ᐊᒻᒪ 
ᒥᑦᑎᒪᑕᓕᒻᒥᑦ ᑕᐃᕕᑦ ᖃᒪᓂᖅ, ᐃᑉᐱᐊᔪᒻᒥᑦ ᑖᒥ ᑕᑦᑕᑐᐊᐱᒃ, ᐊᒻᒪ ᒥᑦᑎᒪᑕᓕᒻᒥ ᑭᑎᐅᓂ ᕿᓕᖅᑎ, ᐊᒻᒪᓗ 
ᓱᓕ ᒥᑦᑎᒪᑕᓕᒻᒥ ᖃᕙᕙᐅᖅ ᐃᓱᖃᓐᖏᑦᑐᖅ, ᐊᒻᒪ ᕋᓴᓗᑦ ᕙᐃ ᒥᓚᓂ ᐊᒪᕈᐊᓕᒃ, ᐊᒻᒪ ᓱᓕ ᕋᓴᓗᑦ ᕙᐃ 
ᑕᐱᓴ ᓄᐊ, ᐊᒻᒪᓗ ᓱᓕ ᑕᑉᐱᑲᓐᖓᑦ ᕋᓴᓗᑦ ᕙᐃ ᓖᓴ ᓂᖏᐅᖅ, ᐊᒻᒪ ᓱᓕ ᒥᑦᑎᒪᑕᓕ ᑕᐃᕕᑦ ᒪᑉᓕᒃ, ᐊᒻᒪ 
ᑲᖏᖅᖠᓂᕐᒥᑦ ᓕᓐ ᕋᑦ, ᐊᒻᒪ ᓇᐅᔮᓂᑦ ᑕᐃᕕᑦ ᐱᑦᑎᒋᖅ, ᐃᓪᓗᓕᒑᕐᔪᒃ ᐊᓐᑐᕋᐃ ᑕᐅᑐ ᐊᒻᒪ ᑲᖏᖅᖠᓂᕐᒥ ᓱᓕ 
ᔮᑭ ᓇᑯᓛᖅ.  

ᐊᒻᒪᑦᑕᐅᖅ ᑖᒃᑯᐊ ᐃᓛᒃ ᒫᓐᓇ ᐃᓕᓴᕆᒃᑲᓐᓂᖅᑕᒃᑲ ᑕᕝᕙᓃᒍᑎᒋᔭᕗᑦ ᑲᑎᒪᔩᑦ ᑖᒃᑯᓄᖓ 
ᒥᕐᖑᐃᖅᓯᕕᓕᕆᔨᒃᑯᓐᓄᑦ ᐃᓯᖃᑕᐅᓯᒪᔪᑦ ᐊᒻᒪᓗ ᐃᖅᑲᓇᐃᔭᖅᑎᖏᑦ ᑕᒫᓂᖃᑕᐅᔪᑦ ᑐᓐᖓᓱᒋᔅᓯ.  
 
ᐃᓕᓴᖅᓯᔪᑦ ᐳᓛᕆᐊᖅᓯᒪᔪᓂᒃ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐄ ᐅᑯᐊ ᐅᓄᖅᑐᐊᓘᖕᒪᑕ, ᒪᕐᕉᒃ ᓄᓇᑦᑎᓐᓃᓐᖔᖅᑐᑦ ᔮᑭ ᓚᐃᐅ9 
ᐃᖕᓇ ᒥᔅᑕ ᓯᒪᐃᓚᒃ ᑐᓄᑦᑎᐊᖓᓂᑦ ᐃᒃᓯᕚᖅᑐᖅ.  
 
ᑖᒃᑯᐊ ᐃᑲᔪᖅᓯᒪᔪᖅᔪᐊᒻᒪᕆᐊᓗᐃᑦ ᐃᓄᖕᓂᑦ ᐃᖃᓗᒃᑑᑦᑎᐊᒥᐅᑕᓂᒃ ᐊᒻᒪᓗ ᖁᕕᐊᓲᑎᔪᒪᓪᓗᒋᑦ 
ᑕᒪᐅᓐᖓᕈᓐᓇᕐᒪᑎᒃ ᐃᓕᓐᓂᐊᕆᐊᕐᓗᑎᒃ. ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᑲᑎᒪᔾᔪᑎᒃᓴᖅ 5. ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᒃ. ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐊᒃᓱᐊᓗᒃ ᖁᕕᐊᓱᒃᑐᖓ ᑐᓐᖓᓱᒃᑎᑦᑎᔪᓐᓇᕋᒪ 
ᐊᑎᖏᑦ ᑕᐃᔾᔮᓐᖏᑕᕋᓗᐊᒃᑲ ᑕᐃᒃᑯᐊ ᐊᓯᓐᓄᑦ ᐃᓕᓴᕆᔭᐅᓂᐊᕐᒪᑕ. 
 
ᑖᒃᑯᐊ ᐃᓕᓐᓂᐊᖅᑐᑦ ᓯᓚᑦᑐᖅᓴᕐᕕᖕᒥ ᐊᒻᒪᓗ ᐳᕆᓐᔅ ᐃᐊᑦᐅᐊᑦ ᐊᐃᓚᓐ ᓯᓚᑦᑐᖅᓴᕐᕕᒃᔪᐊᖓᓂ 
ᐃᑲᔪᖅᑕᐅᖃᑦᑕᕐᒥᔪᑦ ᐊᑭᓕᖅᓱᖅᑕᐅᓪᓗᑎᒃ ᐃᓕᓐᓂᐊᖅᑐᓕᕆᔨᒃᑯᓐᓄᑦ ᓯᓚᑦᑐᖅᓴᕐᕕᖕᒧᓪᓗ.  
 
…27-ᖑᖕᒪᑕᐃᒃᑯᐊ ᐃᓕᓴᐃᔩᑦ. 
 
ᔮᒃ ᐊᒻᒪᓗ ᔮᓇᑦ ᓃᐅᓪ ᐋᑐᕚᒥᐅᑖᒃ ᔮᒃ ᒥᓂᔅᑕᐅᑲᐃᓐᓇᖅᖢᓂ ᑐᒃᓯᐊᕐᕕᖕᒧᑦ ᐊᒻᒪᓗ ᐃᖃᓗᖕᓂᑦ ᑕᒫᓂ 
ᑐᒃᓯᐊᕐᕕᖕᒥᑦ ᐃᓚᒋᔭᐅᖃᑕᐅᓪᓗᓂ.  
 
ᐊᐅᓪ ᓴᐅᕙᑐᐊᒦᒃᑯᐊ ᐃᑲᔪᖅᑎᒋᔭᐅᖃᑦᑕᖅᑐᖅ. ᔮᒃ ᐊᒻᒪᓗ ᔮᓇᑦ ᑕᕝᕙᓃᓐᓂᕐᒥᓂᒃ ᑲᑎᒪᔭᖅᑐᖃᑕᖕᓂᐊᖅᑐᑦ 
ᑕᒫᓂᕐᒥᐅᑕᓂᒃ ᑐᓐᖓᓱᖁᕚᒃᑲᒃ ᑖᒃᑯᐊ.  
 
>>ᐸᑦᑕᑐᖅᑐᑦ 
 
ᐅᖃᖅᑏ, ᐃᖃᓗᖕᒥᐅᑕᓂ ᑕᐃᓯᓵᕈᒪᒐᒪ ᑳᑎ ᕼᐊᓐᓴᓐ, ᐊᒃᓱᕈᕈᓘᔭᖃᑦᑕᖅᓯᒪᔪᑦ ᐊᕐᓇᐃᓪᓗ 
ᑲᑐᔾᔨᖃᑎᒌᖏᓐᓃᓐᖔᖅᖢᓂ ᕿᑐᕐᖓᖃᐅᖅᖢᓂᓗ. 

ᐱᖃᑎᐊᓗᒋᓪᓗᒍᓗ ᑖᓐᓇ ᐃᓕᓐᓂᐊᕐᓂᓕᕆᓂᕐᒥᑦ ᐱᓕᕆᔨᓪᓚᕆᐊᓘᔪᖅ ᑕᐃᑲᓂ ᓯᓚᑦᑐᖅᓴᕐᕕᖕᒥ 
ᐱᑦᑎᐊᖅᑕᐅᖃᑦᑕᕐᓕ ᐱᓯ ᐱᑦᑎᐅᓛᖅ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᑐᓐᖓᓱᒋᑦ. (ᑐᓵᔨᑎᒍᕈᓐᓃᖅᑐᖅ) ᖁᔭᓐᓇᒦᒃ. ᐃᓕᓴᖅᓯᔪᖅ ᐳᓛᕆᐊᖅᓯᒪᔪᓂᑦ. ᖁᕐᓗᖅᑑᒥ 
ᒪᓕᒐᓕᐅᖅᑎ ᒥᔅᑕ ᔫ ᐋᓚᓐ ᐃᕝᔭᕈᑕᐃᓚᒃ. 
 
ᐃᕝᔭᕈᑕᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐱᖓᓱᓂᒃ ᐃᓕᓴᖅᓯᔪᒪᔪᖓ ᖁᕐᓗᖅᑑᕐᒦᓐᖓᖅᑐᓂᒃ 
ᑕᒫᓂᖃᑕᐅᔪᓂᒃ ᐃᓕᓴᐃᔨᓂᒃ ᐱᔪᓐᓇᐅᑎᑖᒃᑲᓐᓂᕋᓱᒃᑐᓂᑦ. ᑖᒃᑯᐊ ᕿᑎᕐᒥᐅᓂᑦ ᐃᓕᓐᓂᐊᕐᕕᓕᕆᓂᕐᒧᑦ 
ᐃᓕᓐᓂᐊᖅᑐᓕᕆᔨᒃᑯᓐᓄᑦ ᐃᖅᑲᓇᐃᔭᖅᑎᒋᔭᐅᖕᒥᔪᑦ ᒪᒃᑯᒃᑐᓂᒃᓗ ᐃᑲᔪᖅᑐᓪᓚᕆᐅᖃᑕᖅᖢᑎᒃ ᓄᓇᑦᑎᓐᓂᑦ. 
ᐃᓚᖏᓪᓗ ᐃᖅᑲᓇᐃᔭᖃᑦᑕᖅᓯᒪᓪᓗᑎᒃ ᓄᓇᕘᒥ ᓇᓂᕈᓘᔭᖅ.  
 
ᐊᐅᓚᑦᑎᔨᒋᔭᕗᑦ ᐊᖓᔪᖅᑳ ᒥᓕ ᖁᓕᑦᑖᓇ, ᐃᓕᓴᕆᔭᐅᓕ. 
 
>>ᐸᑦᑕᑐᖅᑐᑦ 
 
ᐊᒻᒪᓗ ᕼᐊᓚᓐ ᕼᐊᓇ ᐸᐅᐊᔅ ᐅᖃᐅᓯᖕᓂᑦ ᒪᕐᕉᖕᓂᑦ ᐃᓕᓐᓂᐊᕈᑎᒃᓴᓕᐅᕐᓂᕐᒥᒃ ᖃᐅᔨᒪᔨᑕᕆᔭᐅᖃᑦᑕᖅᑐᖅ.  
 
>>ᐸᑦᑕᑐᖅᑐᑦ 
 
ᐅᖃᖅᑏ, ᑖᓐᓇ ᐃᓕᓴᕆᓂᐊᓕᖅᑕᕋ ᐊᖓᔪᖅᑳᕆᔭᐅᔪᖅ ᐃᓕᓐᓂᐊᕈᑎᒃᓴᓕᐅᕐᓂᕐᒧᑦ ᕿᑎᕐᒥᐅᓂᑦ 
ᐊᓐᓄᕌᓕᐅᖅᑎᒋᓯᓐᓈᖅᖢᒍᓗ ᐊᕐᕌᒍᓄᑦ 29ᓄᖅᑲᐃ ᓄᓕᐊᕋ ᓲᓯ ᐃᕝᔭᕈᑕᐃᓚᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᑐᓐᖓᓱᒋᔅᓯ ᒪᓕᒐᓕᐅᕐᕕᖕᒧᑦ. ᐃᓕᓴᖅᓯᔪᑦ ᐳᓛᕆᐊᖅᓯᒪᔪᓄᑦ 
ᒪᓕᒐᓕᐅᕐᕕᖕᒧᑦ. ᒪᓕᒐᓕᐅᖅᑎ ᓄᓇᓕᖕᒧᑦ, ᒥᔅᑕ ᓇᑦᑎᖅ. 
 
ᐊᖓᔪᖅᑳ ᐸᑎᖅ ᓇᑦᑎᖅ: ᖁᔭᓐᓇᒦᒃ, ᐅᖃᖅᑏ. ᐃᓕᑕᕆᔪᒪᓪᓗᒍᑦᑕᐅᖅ ᐊᒻᒪ ᑭᒡᒐᖅᑐᖅᑎᒐ ᐊᒻᒪ 
ᐃᖅᑲᓇᐃᔭᖅᑎᒋᖃᑦᑕᖅᖢᒍ ᑕᐃᑲᓂ ᐃᒡᓗᓕᒑᖅᔪᖕᒥ ᐊᓐᑐᕋᐃ ᑕᐅᑐᒃ ᐊᒻᒪ ᔮᑭ ᓇᑯᓛᖅ ᓴᓪᓕᒥᐅᑕᐅᖃᑎᒐ. 
ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᑐᓐᖓᓱᒋᔅᓯ ᒪᓕᒐᓕᐅᕐᕕᖕᒧᑦ. ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓄᑦ. ᑕᓯᐅᔭᖅᔪᐊᒧᑦ 
ᒪᓕᒐᓕᐅᖅᑎ, ᒥᔅ ᑲᑦᑐᒃ. 
 
ᑲᑦᑐᒃ: ᓇᖁᕐᒦᒃ, ᐅᖃᖅᑎᑦᓯᔩ. ᑕᐃᔭᒃᓴᖃᕋᒪ ᑕᒫᓂ ᓯᑕᒪᓂᑦ ᓴᓂᑭᓗᐊᕐᒥᐅᓂᑦ ᒫᓃᑦᑐᖃᕐᒪᑦ. ᐃᓕᓴᐃᔨᓂᑦ 
ᐊᑎᖏᑦ ᑕᐃᑐᐊᕈᒃᑭᑦ ᓂᑯᕕᓐᓂᐊᖅᑯᑦ. ᐃᓛᒃ, ᑖᒃᑯᐊ ᐃᓚᐃᓐᓇᒃᑲ ᐊᓈᓇᒃᑯᖓ ᐊᒻᒪ ᐊᑖᑕᒃᑯᖓ ᒪᐃᓇ ᕋᒻᐳ 
ᓂᑯᕕᒋᑦ.  

ᐊᒻᒪ, ᔪᓚᐃᒥ ᒪᖃᐃᓲᖑᒐᑦᑕ ᑖᓐᓇ ᒪᖃᐃᖃᑎᒪ ᐊᐃᑉᐸᖓ ᐃᓕᓴᕆᔪᒪᔭᕋ ᒥᐅᕆ ᖃᕐᕕᒃ. ᐊᒻᒪᓗ 
ᐃᓕᓴᐃᔨᓪᓚᕆᕗᑦ ᑕᑲᓂ ᓴᓂᑭᓗᐊᕐᒥᑦ ᓘᓯ ᖃᕐᕕᒃ, ᐊᒻᒪ ᐊᑖᑕᒪ ᓇᔭᖓᑕ ᐸᓂᐊ ᑕᒫᓃᒻᒥᒻᒪᑦ ᐃᓕᓴᕆᔪᒪᒻᒥᔭᕋ 
ᑕᐃᓇ ᖃᕐᕕᒃ. ᓇᑯᕐᒦᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᑐᓐᖓᓱᒋᑦᓯ ᒪᓕᒐᓕᐅᕐᕕᒻᒧᑦ. ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᑦ. ᖁᑦᑎᑦᑐᒧᑦ 
ᒪᓕᒐᓕᐅᖅᑎ, ᒥᔅᑕ ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑏ. ᐃᓕᓴᕆᖅᑲᐅᔭᕋᓗᐊᑎᑦ ᑖᒃᑯᐊ ᑭᒡᒐᑐᖅᑕᓃᖔᖅᑐᑦ ᐃᓕᓴᕆᔪᒪᒻᒥᒐᑦᑭᑦ. 
ᓯᕗᓪᓕᕐᐹᒥ ᑖᓐᓇ ᓴᑭᒐ ᑖᒥ ᑕᑦᑕᑐᐊᐱᒃ ᐃᓕᓴᕆᖅᑳᕐᓗᒍ, ᐊᒻᒪᓗ ᑖᓐᓇ ᓚᐃᓴ ᓂᖏᐅᖅ ᐊᐅᓱᐃᑦᑐᕐᒥᐅᑕᖅ 
ᐊᒻᒪᓗ ᔪᐊᑕᒥ ᐊᒪᕈᐊᓕᒃ, ᖃᐅᓱᐃᑦᑐᕐᒥᐅᑕᖅ, ᐊᒻᒪᓗ ᑕᐱᓴ ᒧᓚᓐ ᖃᐅᓱᐃᑦᑐᕐᒥᐅᑕᖅ.  
 
ᐊᒻᒪᓗ ᐅᖃᖅᑏ, ᐱᕕᖃᖅᑎᒃᑯᕕᓐᖓ ᐃᓕᓴᖅᓯᔪᒪᒻᒥᒐᒪ ᓇᐅᔮᓂᑦ ᑖᒃᑯᐊ ᐆᒪᔪᕐᓂᐊᑎᒃᑯᑦ ᓄᓇᑦᑎᓐᓂ 
ᑐᑦᑐᓕᐊᖅᑎᑦᑎᓚᐅᖅᓯᒪᒻᒪᑕ ᐊᒻᒪ 30-ᓂ ᑐᑦᑐᓂᑦ ᑕᐃᑲᓐᖓᑦ ᓇᐅᔮᓂᑦ ᑐᑦᑐᑖᕈᓐᓇᖅᓯᓚᐅᖅᓯᒪᒐᑦᑕ. ᑖᒃᑯᐊ 
ᐃᓕᓴᕆᔪᒪᔭᒃᑲ ᐃᓕᓴᖅᓯᕐᓇᐅᓂᖓᓂᑦ ᐊᑎᖏᑦ ᑕᐃᑦᑎᐊᕐᓂᖏᒃᑯᒃᑭᑦ ᒪᒥᐊᓈᖅᐸᒌᕐᐳᖓ ᕿᓯᐊᓂ 
ᑎᑎᕋᑦᑎᐊᖅᓯᒪᓂᐊᖅᑐᑦ ᑕᕝᕘᓇ ᑎᑎᕋᖅᓯᒪᔪᓂᑦ, ᒥᓯᐅ ᐊᑯᓗᐊᕐᔪᒃ ᐃᒃᓯᕙᐅᑕᕆᔭᐅᔪᖅ, ᒥᐊᓕ ᑐᑦᑐᕐᔪᒃ 
ᐃᒃᓯᕙᐅᑕᐅᑉ ᑐᒡᓕᖓ, ᔨᒥ ᐃᒥᕆᐊᖅ ᑖᓐᓇ ᑎᑎᕋᖅᑎᐅᔪᖅ, ᓖᔅ ᐊᖑᑎᓐᖑᐊᖅ ᑲᑎᒪᔨᐅᔪᖅ, ᐋᓐᓄᓘ ᖁᑉᐸᖅ 
ᑲᑎᒪᔨᐅᔪᖅ ᑕᐃᕕᑦ ᓯᕕᕐᓇᖅᑐᖅ ᑲᑎᒪᔨᐅᔪᖅ, ᐋᓐᑐᐊᓐ ᓯᐊᑕᖅ, ᑲᑎᒪᔨᐅᔪᖅ, ᐊᒻᒪᓗ ᓕᕙᐃ ᐊᖑᑎᐊᓗᒃ, 
ᑲᑎᒪᔨᐅᔪᖅ. ᐊᒻᒪᓗ ᑖᒃᑯᐊ ᐊᖑᓇᓱᑦᑎᐅᓚᐅᖅᑐᐃᑦ ᐃᓕᓴᕆᔪᒪᒻᒥᔭᒃᑲ ᓗᐊᓐ ᑯᕆᓐᖓᔮᖅ 
ᖃᓄᐃᓕᖓᔫᒐᓗᐊᑭᐊᖓᐃ ᒪᒥᐊᓇᖅ ᔫ ᐊᖑᑎᓐᖑᐊᖅ, ᔮᓐ ᑕᓯᐅᓗᒃ, ᔮᓐ ᐃᕙᓗᖅᑕᕐᓄᐊᖅ ᑭᓇᐅᒐᓗᐊᑭᐊᖑᓇ 
ᐋᒥ ᐊᒡᓗᑳᖅ ᐊᒻᒪᓗ ᒪᐃᒃ ᑐᑯᒻᒪᔮᖅ. 
 
ᐊᒻᒪᓗᑦᑕᐅᖅ ᑖᓐᓇ ᐃᓕᓴᕆᔪᒪᒻᒥᔭᕋ ᑕᐃᕕᑦ ᑐᒃᑐᔾᔪᒃ ᑕᐃᑲᓂ ᓇᐅᔮᕐᒥᐅᑕᖅ. ᐊᒻᒪᓗ ᑖᒃᑯᐊ 
ᐴᖅᑲᐃᓚᐅᖅᓯᒪᔪᐃᑦ ᐃᓕᓴᕆᔪᒪᒻᒥᔭᒃᑲ ᐊᓰᓇ ᐊᖑᑎᓐᓄᐊᖅ, ᐹᓇᐱ ᖁᑉᐸᖅ ᐊᒻᒪᓗ ᑖᒃᑯᐊ ᑲᑎᒪᔨᐅᔪᐃᑦ 
HTO-ᑯᓐᓂ ᐃᑉᐱᐊᕐᔪᒻᒥ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
  
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑏ. ᒪᒥᐊᖃᑎᒋᕙᒋᑦ ᐊᑎᖏᓐᓂ ᑕᐃᓯᑲᒻᒪᓐᓂᕈᕕᑦ. ᖁᔭᓐᓇᒦᒃ. ᐃᓕᓴᖅᓯᓂᖅ 
ᐳᓛᕆᐊᖅᓯᒪᔪᓂᑦ. ᐃᓪᓗᓕᒻᒧᑦ ᓴᓂᕋᔭᒻᒧᓗ ᒪᓕᒐᓕᐅᖅᑎ. 
 
ᐊᖓᔪᖅᑳ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᓛ ᐃᓕᓴᕆᒐᓛᑦᑕᕋᓗᐊᒃᑲ ᑭᓯᐊᓂ 
ᑕᐃᓯᔪᒪᑐᐃᓐᓇᕆᓪᓗᖓ ᐃᒡᓗᓕᖕᒥᐅᑕᒥ ᔩᓚ ᐊᓗᕈᑦ ᑖᓐᓇ ᐅᐃᖃᖅᑐᓂ ᓂᕈᐊᖅᑕᐅᓇᓱᖃᑎᒋᓚᐅᖅᑕᓐᓂ 
ᑭᖑᓪᓕᕐᐹᒥᑦ ᑭᓯᐊᓂ ᐱᖃᓐᓈᕇᑦᑐᑕ. ᐊᒻᒪᓗ ᐃᖅᑲᓇᐃᔭᖅᑎᑎᓐᓂ ᑕᕝᕙᓃᑦᑐᖃᓗᐊᖃᑦᑕᖏᒻᒪᑦ 
ᐱᓕᕆᔾᔪᐊᖃᖅᑕᖅᑐᓂᑦ ᓱᕕᓇᐃ ᑕᐃᓐᓇ ᐃᓄᐃᑦ ᖃᐅᔨᒪᔭᑐᖃᖏᓐᓂ ᐱᓕᕆᔨᒋᒐᑦᑎᒍ ᐃᓕᖅᑯᓯᓕᕆᔨᒃᑯᓐᓂ 
ᐃᓕᓴᕆᔭᐅᖁᓪᓗᒍ. ᐃᓛᒃ ᖁᕕᐊᓇᖃᑦᑕᕐᒪᓂᓛᒃ.  
 
ᐊᒻᒪᓗ ᑕᐃᓐᓇ ᓂᖓᐅᒐ ᓴᑭᒫᖅᑕᐅᖅᑲᐅᔪᖅ ᑕᐃᖃᑕᐅᑎᒋᕙᕋᑦᑕᐅᖅ, ᐊᒃᓱᕈᓐᓇᑐᖅᓯᐅᕋᓗᐊᖅᑐᑎᒃ ᒫᓂ ᑖᒃᑯᐊ 
ᐃᓚᒌᑦ ᑕᕝᕙᓃᑦᑐᓇᕐᒪᓐ. ᑕᐃᓐᓇ ᑕᐃᖃᓯᐅᑎᒋᕙᕋ ᓂᖓᐅᒫᖅᑕᕋ. ᖁᔭᓐᓇᒦᒃ. 

>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᑐᓐᖓᓱᒋᑦᓯ ᒪᓕᒐᓕᐅᖅᕕᒻᒧᓐ. ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᒃ. ᕿᑭᖅᑖᓘᑉ ᓂᒋᐊᓄᑦ 
ᒪᓕᒐᓕᐅᖅᑎ, ᒥᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ. ᐊᐱᖅᓱᕐᓇᐅᓕᖅᐸᑦ ᓂᑯᕖᓐᓇᓚᖓᔪᒃᓴᐅᖏᒃᑲᓗᐊᖅᑐᖓ, ᓂᑯᕖᓐᓇᕋᒪ 
ᒫᓐᓇ. ᐃᓕᑕᖅᓯᒍᒪᓪᓗᖓ ᑕᒫᓐᖓᑦ ᑭᒡᒐᑐᖅᑕᒪ ᓄᓇᓖᑦ ᐊᐃᑉᐹᓂᒃ, ᑕᕝᕙᓃᑦᑐᖃᒻᒥᒻᒪᑦ ᐃᓕᓴᐱ ᕕᓕᐅᕆᑎ, 
ᑕᕝᕗᖓᑦᑕᐅᖅ ᑐᓐᖓᓱᖁᒋᕙᕋ ᑖᓐᓇ ᒪᓕᒐᓕᐅᖅᕕᒻᒧᑦ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᑐᓐᖓᓱᒋᑦ ᒪᓕᒐᓕᐅᖅᕕᒻᒧᑦ. ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᒃ. ᒥᑦᑎᒪᑕᓕᒃᒧᑦ 
ᒪᓕᒐᓕᐅᖅᑎ, ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ ᒥᑦᑎᒪᑕᓕᒃᒦᖔᖅᑐᑦ ᐃᓕᓴᕆᖅᑲᐅᔭᑎᑦ Parks-
ᒦᑦᑐᐃᓐᓈᓘᖂᔨᑎᒃᑲᕕᒋᑦ. 
 
ᐃᓕᓴᕆᓂᐊᕋᒃᑭᓐ, ᑖᓐᓇ ᑕᐃᕕᑦ ᖃᒪᓂᖅ, ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓂ ᐃᖅᑲᓇᐃᔭᖅᑐᓂᓗ, 
ᒪᐃᔭᖑᓪᓗᓂᓗ ᒥᑦᑎᒪᑕᓕᒃᒧᓐ, ᑖᓐᓇ ᑕᐃᕕᑦ ᒪᑉᓕᒃ, ᑕᒪᒃᑯᓂᖓ ᐱᓱᑲᑕᑉᐸᑦᑐᖅ, ᓯᑭᑑᑉ ᑭᓪᓕᖏᑎᒍᑦ 
ᐅᖅᓱᐊᓗᒻᒥᒃ ᑯᕕᔪᖃᐱᓪᓚᖏᒃᑲᓗᐊᕐᒪᖔᖅ ᐅᖅᓱᖅᑎᕈᒻᒥᓘᓐᓃᑦ, 1 oz-ᑯᓘᒐᓗᐊᖅᐸᓘᓐᓃᑦ ᖃᐅᔨᓴᖅᑎᒧᓪᓗ 
ᓱᕈᖅᑕᐃᓕᒪᑎᑦᑎᒻᒪᕆᓲᖅ ᑕᒪᒃᑯᓂᖓ ᓱᕈᓐᓇᖅᑐᓂᒃ, ᐅᖅᓱᐊᓗᕈᔪᓐᓂᒃ, ᐊᓯᖏᓐᓂᓪᓗ. 
 
ᐊᒻᒪᓗ ᒋᓲᓂ, ᓄᓕᐊᖓᓗ ᐅᐃᓂ. ᑐᓐᖓᓱᒃᑎᐊᕐᓕᑦ. ᖃᕙᕙᐅᕐᓗ Parks-ᓕᕆᔨᐅᑎᑕᐅᒻᒥᒻᒧᑦ ᓲᖃᐃᒻᒪ, 
ᑭᓯᐊᓂᓕ ᑯᐊᐸᖃᕋᑦᑕ ᐃᖅᑲᓇᐃᔭᖅᑎᖃᑦᑐᓂ 100 ᑕᒫᓂ ᖃᓂᒋᔮᖓᓂ, ᑯᐊᐸᕗᑦ. ᐃᓚᖏᑦ 
ᓂᐅᕐᕈᑎᒋᓯᒪᖅᑰᓕᖅᑕᕋᓗᐊᕐᕗᑦ ᑕᒫᓂ hotel-ᒥᓂᕐᓗ, ᐅᖅᓱᕐᓗ ᐊᓯᖏᓪᓗ, ᑭᓯᐊᓂ ᑖᓐᓇ Hardware 
Department-ᖓᓂ ᒪᓂᔪᖑᖅᓲᔭᓚᐅᕐᒪᑦ ᑕᐃᒪ ᖃᕙᕙᐅᖅ ᖃᐅᔨᒪᔭᐅᑦᑎᐊᕐᓂᐊᖅᐳᑦ. ᑖᒃᑯᐊ 
ᐃᓕᓴᕆᔭᐅᖁᔭᒃᑲ. ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᐊᕐᕚᕐᓗᒃ. ᒪᓕᒐᓕᐅᖅᑎ ᐊᑯᓪᓕᒻᒧᑦ, ᒥᔅᑕ ᒪᑉᓴᓛᒃ. 
 
ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑭᒡᒐᑐᖅᑕᓐᓂ ᓄᓇᓕᓐᓂ ᑕᕝᕗᖓᖅᑐᖃᓗᐊᕐᕈᓐᓇᖏᒻᒪ, 
ᐃᓕᑕᕆᐊᓂᖅᑲᐅᔭᕋᓗᐊᑦ ᐅᓂᒃᑲᐅᓯᕆᓚᐅᐱᓪᓛᔾᔪᒍᒪᓪᓗᒍ, ᑕᐃᕕᑦ ᑐᑦᑐᔾᔪᒃ, ᓄᓕᐊᕐᒪ ᓇᔭᓪᓚᕆᒋᒐᓗᐊᖓ. 
ᑖᓐᓇ ᑲᑎᒪᔨᐅᓯᒪᖃᑦᑕᖅᑐᖅ KIA-ᑯᓂ ᐊᑯᓂᒐᓚᐅᓕᖅᑐᖅ ᐊᒻᒪᓗ ᐊᓯᖏᓐᓂ ᑲᑎᒪᔨᐅᓯᒪᖃᑦᑕᕆᓪᓗᓂ.  
 
ᐱᓕᕆᒃᑲᐅᓚᕆᑦᖢᓂᓗ, ᐊᔪᓐᖏᑎᐊᖅᖢᓂᓗ ᑕᕝᕗᖓ ᑐᓐᖓᓱᖁᑦᑎᐊᖅᑕᕋ. ᐊᒻᒪᓗ ᐊᑭᓱᒃ, ᐃᒻᒥᓂᒃ 
ᒪᓂᓵᖅᑰᖅᑐᖅ ᑕᐃᒪᓐᓇ ᐅᖃᕆᐊᖃᖂᖃᐅᖏᒃᑲᓗᐊᕐᒪᓐ. ᓇᖏᖅᓯᔭᕆᐊᖃᖃᑦᑕᓂᐊᓕᖅᐳᖅ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 

ᐅᖃᖅᑎ: ᖁᔭᓐᓇᒦᒃ, ᒪᕐᓴᓛᒃ. ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᒃ ᒪᓕᒐᓕᐅᖅᕕᒻᒧᑦ. ᓯᕗᓕᖅᑎ. 
 
ᓯᕗᓕᖅᑎ ᐹᓪ ᐅᑲᓕᖅ: ᐅᖃᖅᑏ, ᐃᓚᐃᓐᓈᕈᒪᖏᑎᐊᖅᑐᖓ. ᑖᒃᑯᐊ ᐃᓚᖏᑦ ᐳᐃᒍᖅᑕᑯᓘᒻᒪᑕ 
ᐃᓕᓴᕆᓯᓐᓈᕈᒪᒻᒥᔭᒃᑲ. ᑖᒃᑯᐊ ᐃᖃᓗᒻᒥᐅᑕᐅᖃᑎᒃᑲ ᑭᒡᒐᑐᖅᑕᕋᓗᐊᖏᑦ ᑖᒃᓱᒪ ᐲᑰᑉ ᐳᐃᒍᓐᓂᕋᑖᕐᒪᒋᑦ. ᑖᓐᓇ 
ᑐᓄᓐᓃᑦᑐᖅ ᒫᒋ ᑰᓂᓘᓯ, ᑐᓐᖓᓱᑦᑎᐊᕐᕆᑦ. ᓂᐊᖁᓐᖒᕐᒥᐅᑕᖅ ᐊᒻᒪᓗ ᑕᐃᓐᓇ ᐊᕙᓃᑦᑐᖅ ᒦᑲ ᖃᖁᕐᓗᒃ. 
ᑖᓐᓇ ᐃᓐᖏᖑᐊᒃᑲᔾᔪᐊᕐᕌᓗᒃ ᑎᑦᑎᓇᕖᖓᖅᑐᓂ. ᖃᖓᑐᐃᓐᓇᖅ ᐃᓪᓚᕈᒪᓕᕋᐃᒍᑦᓯ ᑖᓐᓇ ᐃᓇᖁᑐᐃᓐᓇᖅᑐᖅ, 
ᖁᕕᐊᓇᑦᑎᐊᖅᑐᓂ.  
 
ᑕᐃᒃᑯᐊ ᐊᕐᕕᐊᕐᒥᐅᑕᑦ ᑕᕝᕙᓃᑦᑐᖃᒻᒥᒻᒪᑦ ᓘᓂᐊ ᖃᓈᑦᓯᐊᖅ, ᑕᒫᓃᒻᒥᒻᒪᑦ ᑐᓐᖓᓱᖁᑦᑎᐊᖅᑕᕋ. ᐊᒻᒪᓗ ᑖᓐᓇ 
ᑭᒡᒐᑐᕐᒥᔭᐃᑦ Deputy Commissioner-ᒋᓚᐅᖅᓯᒪᔭᕗᑦ ᐸᖕᓂᖅᑑᕐᒥᐅᑕ, ᐃᓕᓐᓂᐊᕐᕆᐊᖅᓯᒪᔪᖅᑕᐅᖅ, ᓖᓇ 
ᒥᑦᑐᒃ ᑐᓐᖓᓱᒃᑎᐊᕐᕆᑦ.  
 
ᐊᒻᒪᓗ ᐃᖅᑲᓇᐃᔭᖅᑎᑯᓗᒐ, ᐅᕙᖓ ᓂᕈᐊᖅᑕᐅᕕᒋᓯᒪᔭᖓᓄᑦ, ᓈᓐᓯ ᒪᐃᒃ. ᑐᓐᖓᓱᑦᑎᐊᕆᑦ. ᐊᒻᒪᑦᑕᐅᖅ 
ᒪᒥᐊᓇᐅᒐᓗᐊᖅ, ᐅᖃᖅᑎᑦᑎᔩ, ᐃᓕᓴᕆᔭᕇᖅᑲᐅᒻᒥᒐᕕᒋᑦ ᐃᓕᓴᕆᔪᒪᖅᑲᐅᒻᒥᔭᕋᓗᐊᒃᑲᑦ, ᐃᓚᑦᑎᐊᒃᑲ. 
ᐊᖓᑯᓗᒐ ᑕᐃᓐᓇ ᑐᓐᖓᓱᖁᑦᑎᐊᖅᑕᕋ ᒪᐃᔭᑯᓗᑉᐳᑦ. ᐃᓕᓴᕆᒌᖅᑲᐅᔭᐃᑦ.  
 
ᐊᒻᒪᓗ ᑖᓐᓇ ᐱᕋᔭᐅᑎᖃᑎᒌᓐᓇᖅᐸᔪᔭᕋ ᐱᕈᖅᐸᓕᐊᓪᓗᓄᑦ ᐃᓪᓗᐊᖅᔪᑯᓗᒐ ᑖᒥ ᐃᑦᑐᐊᖓᑦ, 
ᑕᒪᐅᓐᖓᕆᐅᕐᒪᓐ ᑐᓐᖓᓱᕖᖓᕐᓕ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑏᑦ. ᑐᓐᖓᓱᒋᔅᓯ ᒪᓕᒐᓕᐅᕐᕕᒻᒧᑦ. ᑲᑎᒪᔾᔪᑎᔅᓴᕗᑦ 5. ᐃᓕᓴᖅᓯᓂᖅ 
ᐳᓛᕆᐊᖅᓯᒪᔪᓂᑦ.  
 
ᒫᓐᓇ ᐃᓕᓴᖅᓯᒍᒪᔪᖓ ᑖᒃᑯᐊ ᐃᖅᑲᓇᐃᔭᖅᑎᖏᓐᓂᑦ ᑕᐃᓯᖅᑲᐅᒐᓗᐊᖅᑐᖓ ᑭᓯᐊᓂ ᑕᑉᐱᑲᓐᖓᑦᑕᐅᖅ 
ᐸᓐᓂᖅᑑᒦᓐᖔᖅᓯᒪᒃᑲᓂᖅᑐᖅ ᒥᕐᖑᐃᖅᓯᕐᕕᓕᕆᔨᒃᑯᓐᓂᑦ ᑕᐃᕕᑦ ᐋᒐᒪᓐᑦ, ᑐᓐᖓᓱᒋᑦ ᒪᓕᒐᓕᐅᕐᕕᒻᒧᑦ. 
ᐊᒻᒪᑦᑕᐅᖅ ᑖᒃᑯᓇᓂ ᒥᕐᖑᐃᖅᓯᕐᕕᓕᕆᔨᒃᑯᓐᓂ ᐊᑯᓂᐊᓗᑦᑕᐅᖅ ᐱᓕᕆᓕᖅᑐᖅ ᑕᐃᑲᓂ ᓯᕗᓪᓕᖅᐹᒥ 
ᓂᕈᐊᖅᑕᐅᓇᓱᑦᑎᓪᓗᑕ ᐃᑲᔪᖅᑎᒋᓪᓚᕆᓚᐅᖅᓯᒪᒻᒥᔭᕋ ᖁᔭᓐᓇᒦᖅᑐᒍᓗ ᐃᓕᓴᕆᓱᖓᖅᐸᕋ ᓈᓐᓯ 
ᐊᓂᕐᓂᓕᐊᖅ, ᑐᓐᖓᓱᒋᑦ. ᖁᔭᓐᓇᒦᒃ. ᑕᐃᒃᑯᐊ ᑕᐃᔭᐅᖏᖅᑐᖅᑕᖃᕐᓂᖅᑲᑦ ᑐᓐᖓᓱᒋᔅᓯ ᒪᓕᒐᓕᐅᕐᕕᒻᒧᑦ. 
 
ᐅᖃᖅᑎ: ᑲᑎᒪᔾᔪᑎᔅᓴᕗᑦ 6. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᐃᑦ ᕿᑎᐊᓄᑦ ᒪᓕᒐᓕᐅᖅᑎ, ᒥᔅᑕ ᑐᑐ. 
 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 
 
ᐊᐱᖅᑯᑦ 343 - 2(3): ᐊᑭᑦᑐᕆᐊᖅᑕᐅᓂᖓ ᓄᓇᕗᒥ ᑮᓇᐅᔾᔭᓵᑦ ᑖᒃᓰᔭᖅᑕᐅᖃᑦᑕᕐᓂᖏᑦ (ᑐᑐ) 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒋᓂᐊᖅᑕᕋ ᒥᓂᔅᑕᕆᔭᖓᓄᑦ ᐃᖏᕐᕋᔪᓕᕆᔨᒃᑯᓐᓄᑦ 
ᐱᕙᓪᓕᐊᔪᓕᕆᔨᒃᑯᓐᓄ ᐋᒃᑲᓕᐊᓯᑦ, ᓴᓪᓗᔪᖓ. ᑮᓇᐅᔭᓕᕆᔨᒃᑯᑦ ᒥᓂᔅᑕᖓᓐᓄᑦ ᐊᐱᕆᔪᒪᔪᖓ, ᐅᖃᖅᑏ. 
 
ᐅᖃᖅᑏ, ᐱᓇᓱᐊᕈᓯᕆᕋᑖᖅᑕᑎᓐᓂ ᒥᓂᔅᑕ ᑖᓐᓇ ᑐᓴᖅᑎᑦᑎᓚᐅᕐᒪᑦ ᑮᓇᐅᔭᐃᑦ ᖃᓄᐃᖓᓕᕐᒪᖔᑕ 
ᑐᓴᖅᑎᑦᑎᓪᓗᓂ ᒐᕙᒪᒃᑯᑦ ᐊᑐᓕᖅᑎᑦᑎᔪᒪᒻᒪᑕ 100-ᐳᓴᒥᑦ ᐊᑭᑦᑐᕆᐊᖅᑎᑦᑎᔪᒪᓪᓗᑎᒃ ᓄᓇᕗᒻᒥ ᑮᓇᐅᔾᔭᔅᓵᑦ 
ᑖᒃᓰᔭᖅᑕᐅᖃᑦᑕᕐᓂᖏᑦ 1-ᐳᓴᒥᑦ 2-ᐳᓴᒧᑦ. ᓄᓇᑦᓯᐊᕐᒥᐅᑦ ᑖᒃᓱᒥᖓ 2004-ᒥ ᐊᑭᑦᑐᕆᐊᖅᑎᑦᑎᓚᐅᕐᒪᑕ 
ᐱᖁᔭᒃᓴᒥᑦ ᐋᖅᑮᒋᐊᕈᑎᒃᓴᖓᓂᑦ ᑮᓇᐅᔾᔭᔅᓵᑉ ᑖᒃᓰᔭᖅᑕᐅᓂᖏᓐᓂᑦ ᐱᖁᔭᕐᔪᐊᖅ.  

ᒥᓂᔅᑕ ᑐᓴᖅᑎᑦᑎᔪᓐᓇᖅᐹ ᖃᖓᒃᑯᑦ ᐱᖁᔭᒃᓴᒥᑦ ᓴᖅᑭᑦᑎᓂᐊᕐᒪᖔᖅ ᑕᒪᑐᒧᖓ ᐊᓯᔾᔩᔾᔪᑕᐅᓂᐊᖅᑐᒧᑦ. 
ᑕᒪᒃᑯᐊ ᐃᓘᓐᓇᖏᑦ ᐃᓱᒪᔅᓴᖅᓯᐅᕈᑎᖃᕈᓐᓇᕐᓂᐊᕐᒪᑕ ᑖᒃᑯᐊᓕᒫᑦ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑐᑐ. ᑮᓇᐅᔭᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᖁᔭᓐᓇᒦᒃ, ᐅᖃᖅᑏ. ᑕᐃᓐᓇ ᒪᓕᒐᐅᓇᔭᖅᑐᖅ ᒫᓐᓇ ᐱᓕᕆᐊᖑᔪᖅ, 
ᓄᑖᓐᖑᖅᑎᒋᐊᓕᒃ ᓴᖅᑭᒋᐊᕈᒫᖅᑐᓂ ᐃᖅᑲᓇᐃᔭᖅᑎᖏᑦ ᐃᖅᑲᖅᑐᐃᔨᓕᕆᔨᒃᑯᓐᓂᑦ ᐋᖅᑭᔅᓱᕌᓂᑐᐊᖅᐸᑦ, 
ᑖᒃᑯᓂᖓ ᐅᑕᖅᑭᑦᑎᔪᓐᓇᖅᑐᒍᑦ ᐃᖅᑲᖅᑐᐃᔨᓕᕆᔨᒃᑯᓐᓂᑦ ᒫᓐᓇ ᑎᑎᕋᖅᑕᐅᕙᓪᓕᐊᒻᒪᑕ. ᒪ’ᓇ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᓯᒪᐃᓚᒃ. ᓯᕗᓪᓕᖅᐹᒥ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖃᓄᑭᐊᖅ ᐊᑯᓂᐅᑎᒋᓂᐊᖅᑐᖅ 1-ᒥᑦ 2-ᒧᑦ ᐊᓯᔾᔨᕋᓱᓪᓗᒍ 
ᐊᑭᓕᐅᑎᒋᔪᖅ ᐊᓯᔾᔨᕋᓱᑦᑕᐅᔪᓐᓇᕐᒪᖔᖅ ᑖᓐᓇ ᓯᕗᓪᓕᖅᐹᒥ ᐃᓚᒋᐊᕈᑎᒋᓂᐊᖅᑕᕋ ᒥᓂᔅᑕᒧᑦ. ᐃᓱᒫᓘᑎᖃᕋᒪ 
ᑕᖅᑲᒃᑯᐊ ᑐᓴᖃᑦᑕᖅᓯᒪᓕᕐᒪᑕ ᐊᔾᔨᒌᓐᖏᕈᓘᔭᖅᑐᓂᒃ ᑮᓇᐅᔾᔭᔅᓵᕆᔭᐅᔪᑦ ᑖᒃᓰᔭᖅᑕᐅᔾᔪᑎᒋᓂᐊᖅᑕᖏᓐᓄᑦ. 
ᑕᐃᒃᑯᐊ ᐱᓇᓱᐊᕈᓯᕆᔭᑦᑎᓐᓂᑦ ᑮᓇᐅᔭᐃᑦ ᖃᓄᐃᓕᖓᓕᕐᒪᖔᑕ ᐅᓂᒃᑲᐅᓯᕆᓪᓗᓂᒋᑦ. 
ᐊᑭᓕᖅᑕᐅᔪᓐᓇᕐᓂᐊᕐᒪᑕ ᑖᒃᓱᒧᖓ ᓄᓇᕗᒻᒥᐅᑦ ᐊᑦᑐᖅᑕᐅᓂᕆᔭᖓ ᐃᓅᔾᔪᑎᒃᓴᐃᑦ ᑖᒃᓰᔭᖅᑕᐅᔾᔭᐃᒃᑯᑎᖏᓐᓂ 
ᐊᑭᑦᑐᕆᐊᖅᓯᕋᑦᑎᒍ.  
 
ᓰᐲᓰᒃᑯᓐᓄᑦ ᐅᖃᐅᓯᐅᓚᐅᕐᒪᑦ ᓄᓇᕗᒻᒥᐅᑕᐃᑦ ᐊᑦᑐᖅᑕᐅᒋᐊᕋᔭᓐᖏᑦᑐᑦ ᑖᒃᓱᒧᖓ. ᐅᖃᓚᐅᕐᒪᑦ ᑕᐃᒪᓐᓇ 
ᓄᓇᕗᒻᒥᐅᑕᐃᑦ ᓲᕐᓗ ᐊᑭᑐᓂᖅᓴᓂᒃ ᑖᒃᓰᔭᔾᔭᓐᖏᕋᓱᒋᓪᓗᓂᒋᑦ.  
 
ᑭᓯᐊᓂᓕ ᖃᐅᔨᒋᐊᓕᕋᑦᑎᒍ ᐱᓕᕆᕕᐅᑉ ᓴᖅᑭᓯᒪᔭᖓ ᐊᔾᔨᒋᓐᖏᒻᒪᒍ. ᐅᖃᖅᓯᒪᔪᑦ ᐊᑭᖏᑦ ᐃᓅᔾᔪᑏᑦ 
ᐊᑭᑭᓪᓕᒋᐊᕈᑎᐅᖃᑦᑕᖅᑐᑦ ᑖᒃᓰᔭᓄᑦ ᐃᑲᔪᖃᑦᑕᖅᑑᒐᓗᐊᑦ. ᐃᒪᓐᓇ ᐅᖃᖅᓯᒪᒻᒪᑕ ᐊᓯᖏᓐᓂᑦ, ᐊᓯᖏᑦ 
ᐊᑭᑐᓂᖅᓴᓂᑦ ᑖᒃᓰᔭᖅᓯᖃᑦᑕᕐᓂᐊᓕᕐᒪᑕ.  
 
ᓄᓇᕗᒻᒥᐅᑦ ᐊᑭᑐᓂᖅᓴᓂᑦ ᑖᒃᓰᔭᖃᑦᑕᕐᓂᐊᓕᖅᐹᑦ; ᐄ, ᐋᒃᑲᓘᓐᓃᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕᖓ ᑮᓇᐅᔭᓕᕆᔨᒃᑯᑦ, ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. (ᑐᓵᔨᑎᒎᖅᑐᖅ ᓄᖅᑲᖅᑐᖅ) ᓰᐲᓰᒃᑯᑦ 
ᐊᐱᖅᓱᖅᑕᐅᑎᓪᓗᖓ ᑐᑭᓯᓐᓇᓗᐊᓚᐅᓐᖏᓐᓇᒪ. ᒪᒥᐊᓇᖅ, ᑕᒪᓐᓇ ᒪᒥᐊᓱᒍᑎᒋᕙᕋ ᓄᓇᕗᒻᒥᐅᓗᑦᑖᓄᑦ, 
ᐄᑯᓘᕈᑎᒋᕙᕋᓗ. 
 
(ᑐᓵᔨᑎᒍᑦ) ᐊᑭᑦᑐᕆᐊᖅᑕᐅᑎᓪᓗᒍ ᑕᐃᒃᑯᐊ $900-ᑖᖅᑐᑦ ᑖᒃᓰᔭᖅᑕᐅᓐᖏᔾᔪᑎᐅᔪᓐᓇᖅᑐᑦ ᑭᓪᓕᖓ 
ᑮᓇᐅᔭᓕᐅᕈᑎᒋᔭᐅᔪᖅ $45-ᑕᐅᓴᒻᒨᖓᔭᕆᐊᖃᖅᑐᑦ ᑕᐃᒪᓐᓇ ᖄᒃᑲᓐᓂᐊᒍ ᑖᒃᓰᔭᐅᔾᔪᑎᒋᔭᐅᒐᔭᓐᖏᑦᑐᑦ. $45-
ᑕᐅᓴᑦᑖᓚᓕᐅᕈᑎᒃ ᑭᓯᐊᓂ ᐊᕐᕌᒍᑕᒫᑦ, ᐊᒻᒪ ᐆᑦᑑᑎᒋᔪᓐᓇᕐᒥᔭᕋ ᑭᓇᑐᐃᓐᓇᖅ $75-ᑕᐅᓴᓕᐅᕈᓂ ᐊᕐᕌᒍᑕᒫᑦ 
ᑕᐃᒃᑯᐊ ᑖᒃᓰᔭᖅᑕᐅᒐᔭᖅᑐᑦ $1,500-ᓂᒃ. ᑖᒃᑯᐊ $900-ᓚᓂᒃ ᐃᓅᔾᔪᑎᒋᓇᓱᒃᑕᖏᓐᓂᒃ ᑖᒃᑯᐊ ᐃᒻᒪᖃ $600-
ᓚᓂᒃ ᐊᑭᓕᖅᑕᐅᒐᔭᖅᑐᖅ.  
 



ᕿᑎᖅᑰ, ᓄᕕᐱᕆ 23, 2006 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

2304

(ᑐᓵᔨᒃᑰᕈᓐᓃᖅᐳᖅ) ᒪᒥᐊᒃᑲᓂᖅᐳᖓ ᑐᑭᓯᓇᓗᐊᕐᓚᐅᖏᓐᓂᕈᒪ ᓰᕖᓰᒃᑰᑎᓪᓗᖓ. ᑕᐃᒃᑯᐊ ᑭᓇᑐᐃᓐᓇᐃᑦ 
$45,000 ᐅᖓᑖᓂ ᑮᓇᐅᔭᓕᐅᖅᑐᐃᑦ ᐊᕐᕌᒍᒧᑦ. ᐊᑭᓖᒃᑲᓐᓂᕆᐊᖅᑲᑦᓯᓇᕆᐊᖃᑦᑐᑦ ᑖᒃᓱᒧᖓ Federal Tax-
ᖑᓂᐊᖅᑐᒧᓐ. ᒪ’ᓇ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐃᑉᐹᓂ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑕ ᐅᖃᓚᐅᕐᒪᓐ ᑕᒪᒃᑯᐊ ᐊᑭᑦᑐᕆᐊᖅᑕᐅᖃᑦᑕᕐᒪᑕ 1-ᐳᓴᓐ. 
ᐊᑦᔨᒋᔭᐅᓕᕐᓂᐊᕐᕋᑦᑕ ᓄᓇᑦᓯᐊᕐᒥᐅᓂᒃ ᑖᒃᑯᐊ ᐊᑭᑐᓂᖅᓴᐅᔪᒥᒃ ᐃᖅᑲᓇᐃᔭᖅᑎᓄᑦ ᑕᐃᒪᓐᓇ 
ᐊᑭᓖᑎᑕᐅᖃᑦᑕᕐᒪᑕ 5.3 ᒥᓕᐊᓐᑖᓚᑖᒃᑲᓂᕐᓂᐊᕋᐃᓪᓗᓂᓗ. 
 
ᐅᖃᖅᑏ, ᓄᓇᑦᓯᐊᕐᒥᐅᑦ ᑕᐃᒪᓐᓇ ᐊᑭᑦᑐᕆᐊᖅᑎᑎᒻᒪᑕ 2004-ᖑᑎᓪᓗ ᒥᑭᓪᓕᒋᐊᕐᓚᐅᕐᒪᑕ ᑖᒃᑯᐊ 
ᑖᒃᓰᔭᐃᔭᕈᑎᖏᑦ. ᑕᐃᒃᓱᒪᓂ ᒥᓂᔅᑕ ᐅᖃᓚᐅᕐᒪᓐ ᐊᒥᓲᓂᖅᓴᐃᑦ ᑲᑎᓪᓗᒋᑦ 66,000-ᑖᓚᓕᐅᖃᑦᑕᖅᑐᓐ ᐃᒪᓐᓇ 
ᐊᓯᔾᔨᖅᑕᐅᓂᖓᓄᑦ ᑖᒃᓰᔭᐃᔭᕈᑎ ᐃᑲᔪᖅᑕᐅᓂᐊᕐᒪᑕ.  
 
ᑕᐃᒪ ᐊᐱᖅᑯᑎᒋᔭᕋ ᒥᓂᔅᑕᒧᓐ, ᐅᖃᕈᓐᓇᖅᐹ, ᓄᓇᕗᒻᒥᐅᑦ ᑖᒃᑯᐊ ᑮᓇᐅᔭᓕᐅᖏᓂᖅᐹᖑᔪᑦ 
ᐊᑭᓖᒃᑲᓂᔾᔮᖏᒃᑲᓗᐊᖅᐹᓐ ᑖᒃᓰᔭᐃᔭᕐᓂᕐᒧᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑐᑐ. (ᑐᓵᔨᑎᒍᑦ) ᑮᓇᐅᔭᓕᕆᔨᒃᑯᑦ ᒥᓂᔅᑕᖓᑦ, ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᒪ’ᓇ, ᐅᖃᖅᑎᑦᓯᔩ. ᐄ, ᑎᐊᓐᓇ ᑐᑭᓯᓯᒪᕗᖓ. ᓇᓚᐅᓐᓇᓱᒋᕙᕋ ᑎᐊᓐᓇ 
ᑐᑭᓯᓯᒪᒐᒃᑯᑦᑕᐅᖅ. ᒪ’ᓇ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑭᖑᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐄ, ᑕᐃᒪᖃᐃ ᑖᒃᑯᐊ ᑮᓇᐅᔭᓕᐅᖏᓂᖅᐹᑦ ᑖᒃᑯᐊ 
ᑖᒃᓰᔭᐃᔭᖅᑎᑕᐅᒃᑲᓂᓐᖏᓂᖅᓴᐅᓂᐊᖅᐳᑦᑐᖅ ᑕᐃᒪ.  
 
ᑕᐃᒪᓗ ᐅᖃᖅᑏ, ᒐᕙᒪᒃᑯᑦ ᑮᓇᐅᔭᑭᔅᓴᐃᓇᖃᑦᑕᕋᓗᐊᖅᑐᑎᒃ ᐱᓕᕆᐊᓄᑦ, ᐱᔨᑦᓯᕋᐅᑎᓄᓪᓗ 
ᑮᓇᐅᔭᖅᑕᖃᑦᑑᔮᕐᒪᓐ ᑕᒪᒃᑯᓂᖓ ᖃᐅᔨᒪᑎᒃᓴᐅᒐᔭᖅᑐᓂᒃ ᓄᓇᕘᒧᐊᖃᑦᑕᖅᑐᓂ ᒐᕙᒪᒃᑯᓐᓄᑦ 
ᐱᓕᕆᔾᔪᔾᔨᖃᑦᑕᖅᑐᓐ. 
 
ᐅᖃᖅᑏ, ᑐᑭᓯᐅᒪᒐᒪ ᑖᓐᓇ ᒪᓕᒐᖅ ᑮᓇᐅᔾᔭᔅᓴᐅᑎᖃᕐᓂᖅ ᑖᓐᓇ ᐱᑦᔪᑎᖃᒻᒪᑦ ᑮᓇᐅᔾᔭᔅᓴᐅᑎᖏᓐᓂᒃ 
ᐃᖅᑲᓇᐃᔭᖅᐸᑦᑐᓐ ᑕᒪᒃᑯᐊ ᖃᐅᔨᒪᑎᒋᔭᐅᔪᑦ ᑕᐃᒪᓐᓇ ᑳᑦᑐᓛᒃᓯᑎᓪᓗᒋᑦ ᐃᑉᐱᒍᓱᒃᑎᑕᐅᔾᔮᖏᒃᑲᓗᐊᖅᑎᓪᓗᒋᑦ.  
 
ᒥᓂᔅᑕᒧᑦ ᐊᐱᖅᑯᑎᒋᔭᕋ ᖃᓄᖅ ᑕᒪᓐᓇ ᑮᓇᐅᔭᓕᐅᕐᓂᕐᒧᓐ ᑖᒃᓰᔭᐃᔭᕈᑕᐅᔪᖅ ᐃᒪᓐᓇ 
ᑮᓇᐅᔭᓕᐅᕈᑎᒋᔭᐅᒃᑲᓂᕐᓂᐊᖅᐸ ᑕᒪᒃᑯᓄᖓ ᑳᑦᑐᓛᒃᑎᐅᕙᑦᑐᓄᑦ ᖃᐅᔨᒪᑎᐅᖃᑦᑕᖅᑐᓄᑦ $500-
ᓕᐅᖃᑦᑕᖅᑐᓄ ᑖᒃᓰᔭᐃᔭᖃᑦᑕᖏᒻᒪᑕ ᑕᒫᓂ. ᖃᓰᑕᒻᒪᕆᒃᑐᑎᒃ ᑖᒃᑯᓄᖓ ᒐᕙᒪᒃᑯᓐᓄᑦ ᐱᓕᕆᔭᖅᑐᖃᑦᑕᕐᒪᑕ. 
ᐅᓂᒃᑳᕈᓐᓇᖅᐹ ᑕᒪᑐᒪ ᒥᒃᓵᓄᑦ. 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑐᑐ. ᑮᓇᐅᔭᓕᕆᓂᕐᒧᑦ ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᐄ, ᑖᓐᓇ ᐊᐱᖅᑯᑎᒋᔭᖓ ᑐᑭᓯᓇᑦᓯᐊᖅᑐᓂᓗ ᐊᐱᖅᑯᑎᑦᑎᐊᕙᐅᓪᓗᓂᓗ. 
ᑭᓯᐊᓂ ᑖᒃᑯᐊ ᐃᖅᑲᓇᐃᔭᖅᑎᒋᔭᒃᑲ ᑕᒪᑐᒪ ᒥᒃᓵᓄᑦ ᑐᑭᓯᒋᐊᒃᑲᓐᓂᕆᐊᖃᕋᔭᖅᑕᒃᑲ ᑕᒪᒃᑯᐊ ᐃᑲᕐᕋᒧᑦ 
ᑮᓇᐅᔭᓕᐅᖏᑦᑐᑎᒃ ᑮᓇᐅᔭᓕᐅᖅᑐᑦ ᓄᓇᕘᑦ ᐃᓗᐊᓂ ᖃᓄᖅ ᑕᒪᑐᒧᖓ ᑖᒃᓯᒧᑦ, Federal Tax-ᖑᓇᔭᖅᑐᒧᑦ 
ᐊᑭᓖᑎᑦᑎᔪᓪᓗᐊᓕᕋᔭᕐᒪᖔᑕ. ᐱᕕᒃᓴᖅᑕᖃᒻᒪᖔᖅ ᑐᑭᓯᒋᐊᕆᐊᖃᕋᔭᖅᑐᖓ ᑕᐃᒃᓱᒧᖓᓗ ᒪᓕᒐᐅᓂᐊᖅᑐᒧᑦ 
ᐃᓛᒃ ᓄᑖᓐᖑᖅᑎᑕᐅᓂᐊᖅᑐᒧᑦ ᐃᓕᖃᑕᐅᔫᓗᐊᕋᔭᖏᒻᒪᖔ.  
 
ᖃᓄᑭᐊᖅ ᑐᑭᓯᒋᐊᕆᐊᖃᕋᔭᖅᑐᖓ ᑖᒃᑯᓂᖓ ᐃᖅᑲᓇᐃᔭᖅᑎᑎᓐᓄᑦ ᑮᓇᐅᔭᓕᕆᔨᒃᑯᓐᓂ. ᑖᓐᓇᓗ 
ᒪᓕᒐᓕᐅᖅᑎᐅᖃᑎᒐ ᑐᑭᓯᑎᒋᐊᕈᒫᖅᐸᕋ ᖃᓄᖅ ᑐᑭᓯᑎᑕᐅᕌᓂᒃᑯᒪ. ᒪ’ᓇ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑲᑎᒪᔾᔪᑎᒃᓴᕗᑦ 6. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᒃᑑᑦᑎᐊᕐᒧᑦ ᒪᓕᒐᓕᐅᖅᑎ, 
ᒥᔅᑕ ᐲᑕᓴᓐ. 
 
ᐊᐱᖅᑯᑦ 344 - 2(3): ᐊᐅᓚᑕᐅᓂᖓ ᑎᑎᖅᑲᑎᒍᑦ ᓂᕿᑦ ᑎᑭᓵᕆᔭᐅᖃᑦᑕᖅᑐᑦ (ᐲᑕᓴᓐ) 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ ᐊᐱᖅᑯᑎᒋᔭᕋ ᓯᕗᓕᖅᑎᒧᓐ.  
 
ᓯᕗᓕᖅᑎ ᑲᑎᒪᖃᑎᖃᓚᐅᕐᒪᓐ ᐃᓄᓕᕆᔨᑐᖃᒃᑯᑦ ᒥᓂᔅᑕᖓᓐᓂᒃ ᔫ ᐳᕆᓐᑎᔅ. ᑖᓐᓇ ᒐᕙᒪᑐᖃᒃᑯᓐᓂᑦ 
ᒥᓂᔅᑕᐅᔪᖅ ᐅᖃᓚᐅᕐᒪᒡᒎᖅ ᑲᑎᒪᔨᕋᓛᒥᓄᑦ ᐅᖃᓚᐅᕐᒪᑦ ᓄᕚᒻᐸ 2-ᖑᑎᓪᓗᒍ ᓄᕙᒻᐸ 1ᒥ 
ᑲᑎᒪᖃᑎᖃᓚᐅᖅᖢᓂ ᓯᕗᓕᖅᑎᒥᒃ ᑕᒪᒃᑯᐊ ᑎᑎᖅᑲᑎᒍᑦ ᓂᕿᑦ ᑎᑭᓵᕆᔭᐅᖃᑦᑕᖅᑐᑦ ᐱᔾᔪᑎᒋᓪᓗᒋᑦ. 
 
ᐅᖃᓚᐅᕐᒪᑦ ᐃᒪᓐᓇ ᑲᑎᒪᔨᕋᓛᓄᑦ ᐊᐱᖅᑯᑎᒃᓴᖃᕋᔭᕋᒪ ᑲᓇᑕᒥ ᒐᕙᒪᒃᑯᑦ ᑕᐃᒪᓐᓇ 
ᑎᑭᓴᐃᑎᑦᑎᖃᑦᑕᕋᔭᕐᒪᖔᑕ ᓂᕿᓂᒃ ᑲᒪᒋᔭᐅᒋᐊᖃᕐᖢᓂᓗ ᒐᕙᒪᖃᕐᒪᑕ ᑕᕝᕙᓂ ᑲᒪᑦᑎᐊᕈᓐᓇᕋᔭᖅᑐᓂᒃ 
ᑎᑭᓴᐃᖃᑦᑕᖅᑐᓂᒃ.  
 
ᐊᐱᕆᒍᒪᔭᕋ ᓯᕗᓕᖅᑎ ᑕᐃᒪᓐᓇ ᑎᑭᓴᐃᖃᑦᑕᕐᓂᖅ ᓂᕿᓂᒃ ᑭᒃᑯᑦ ᑲᒪᒋᔭᖃᕆᐊᖃᕐᒪᖔᑕ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᓯᕗᓕᖅᑎ ᒥᔅᑕ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒍᑦ) ᑖᓐᓇ ᒥᓂᔅᑕ ᐅᖃᐅᑎᓚᐅᕋᒃᑯᑦ 
ᒪᑐᐃᓐᖔᑦᑎᐊᕋᑦᑕ ᐱᓕᕆᐊᖃᕈᓐᓇᕋᑦᑕᓗ ᑎᑭᓴᐃᖃᑦᑕᕐᓂᕐᒥᒃ ᓂᕿᓂᒃ ᐃᑲᔪᖅᑕᐅᒍᒪᔪᓂᒃ. ᑕᐃᒪᓐᓇ 
ᐅᖃᐅᑎᓚᐅᖅᐸᕋ ᐊᑲᐅᓯᕚᓪᓕᕈᓐᓇᕋᔭᕐᓂᖓᓄᑦ ᑕᒪᓐᓇ ᐊᒻᒪᓗ ᑮᓇᐅᔭᐃᔭᖏᓐᓂᖅᓴᐅᑎᑕᐅᒐᔭᕐᓂᖓᓄᑦ 
ᑕᒪᒃᑯᐊ ᐱᓗᐊᖅᑐᒥᒃ ᓱᕈᖅᓴᕋᐃᑦᑐᑦ ᓂᖀᑦ ᑎᑭᓵᕆᔭᐅᓪᓗᑎᒃ ᐱᔾᔪᑎᒋᓪᓗᒍ ᑕᐃᒪᓐᓇ ᑲᑎᒪᖃᑎᒋᓚᐅᕋᒃᑯᑦ 
ᑕᒪᑐᒥᖓ ᐱᔾᔪᑎᖃᖅᖢᑕ. 
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑎ. ᓯᕗᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᐲᑕᓴᓐ.  

ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᖁᔭᓐᓇᒦᖅᐸᕋ ᓯᕗᓕᖅᑎ. ᒐᕙᒪᑐᖃᒃᑯᑦ ᐅᖃᓵᓚᐅᕐᒪᑕ 
ᑕᒪᒃᑯᓂᖓ ᑭᕙᓪᓕᐅᑉ ᐃᓗᐊᓂ ᑐᓴᒐᒃᓴᓂᒃ ᓄᕚᒻᐸ 3ᖑᑎᓪᓗᒍ ᑎᑎᕋᖅᓯᒪᔪᖅᑕᖃᓚᐅᕐᒪᑦ ᕿᑎᕐᒥᐅᓂᓗ 
ᐊᒻᒪᓗ ᕿᑭᖅᑖᓗᖕᒥ ᑕᒪᓐᓇ ᖃᓄᐃᓕᖓᓂᐊᖅᐸ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᓯᕗᓕᖅᑎ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᑎᒍᑦ): ᐅᖃᐅᑎᓚᐅᖅᑕᕋ ᒥᓂᔅᑕ ᑕᒪᓐᓇ ᐊᑲᐅᓯᕚᓪᓕᕈᓐᓇᕐᓂᖓᓄᑦ ᓲᕐᓗ 
ᑎᑭᑉᐸᓪᓕᐊᕝᕕᐅᖃᑦᑕᖅᑐᑦ ᓄᓇᕗᒧᑦ ᑕᒪᓐᓇ ᐊᑲᐅᓯᕚᓪᓕᕈᓐᓇᖁᓪᓗᒍ ᐱᓕᕆᐊᕆᔭᐅᔪᓪᓗ ᑕᒪᕐᒥᒃ ᐊᒻᒪᓗ 
ᑕᒪᒃᑯᐊ ᓱᕈᖅᑕᐃᓕᒪᔪᓐᓇᖁᓪᓗᒋᑦ ᓂᖀᑦ ᓱᕈᖅᓴᕋᐃᑦᑐᑦ. 
 
ᑕᐃᒪᓐᓇ ᑕᕝᕙ ᑲᑎᒪᖃᑎᒋᓚᐅᖅᑕᕋ ᐊᒻᒪᓗᑦᑕᐅᖅ ᖁᕕᐊᓇᓚᐅᖅᐳᖅ ᑕᐃᒪᓐᓇ ᑎᑭᑎᑕᐅᖃᑦᑕᖅᑐᑦ ᓂᖀᑦ 
ᕿᓚᒻᒥᐅᓂᖅᓴᖅ ᑭᕙᓪᓕᕐᒧᑦ ᕿᑭᖅᑖᓗᖕᒧᓪᓗ ᕿᑎᕐᒥᐅᓄᓪᓗ ᐱᓕᕆᐊᕆᔭᐅᔪᓐᓇᖁᓪᓗᒍ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᓯᕗᓕᖅᑎ. ᐊᐃᑉᐹᓂ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗᑦᑕᐅᖅ ᖁᔭᓐᓇᒦᖅᐸᕋ ᑖᓐᓇ ᓯᕗᓕᖅᑎ.  
 
ᖃᐅᔨᒪᖕᒪ ᑲᓇᐃᑎᐊᓐ ᓄᐊᑦᑯᑦ ᐃᒪᓐᓇ ᑕᒪᒃᑯᐊ ᑎᑭᓴᖅᑕᐅᔪᓂᑦ ᓂᕿᓂᒃ ᐅᓯᖃᑦᑕᕈᓐᓇᕋᔭᕐᒪᑕ.  
 
ᐊᐱᖅᑯᑎᒋᔭᕋ ᓯᕗᓕᖅᑎᒧᑦ ᓄᓇᕗᑦ ᒐᕙᒪᒃᑯᖏᑦ ᖃᓄᖅ ᑕᒪᑐᒧᖓ ᒥᒃᓵᓄᑦ ᐃᑲᔪᕈᑎᖃᕐᓂᐊᖅᐸᑦ? ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᓯᕗᓕᖅᑏ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᒃᑯᑦ): ᐄ, ᑕᐃᒪ ᐃᓚᐅᓚᐅᖏᓐᓇᑦᑕ ᑳᓐᑐᕌᖅᑎᑦᑎᒍᑕᐅᔪᓂᒃ 
ᖃᐅᔨᒪᓪᓚᑦᑖᖏᓐᓇᒃᑭᑦ ᖃᓄᖅ ᐅᖃᖅᓯᒪᖕᒪᖔᑕ. ᑖᓐᓇ ᐱᓕᕆᐊᕆᔭᐅᖕᒪᑦ ᐃᓛᒃ ᑲᒪᔨᐅᔪᓄᑦ ᓄᓇᕗᑦ 
ᑐᓐᖓᕕᒃᑯᑦ ᑎᒥᖓᓐᓂᑦ ᐊᒻᒪ ᑲᓇᐃᑎᐊᓐ ᓄᐊᑦᑯᓐᓄᑦ ᕿᒥᕐᕈᓚᐅᖅᓯᒪᖏᓐᓇᑦᑎᒍᑦ. 
ᐋᖅᑭᒃᓱᖅᑕᐅᒋᐊᖃᕐᓂᐊᕐᒪᑦ ᑖᒃᑯᓄᖓ ᑲᒪᔨᐅᔪᓄᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑏ. ᑭᖑᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᐸᕋᓗᑦᑕᐅᖅ ᑖᓐᓇ ᓯᕗᓕᖅᑎ ᑭᐅᑦᑎᐊᕐᒪᑦ. ᑕᒡᕙ ᒥᓂᔅᑕ 
ᐳᕋᓐᑎᔅᒥᒃ ᐃᓛᒃ ᑲᑎᒪᖃᑎᖃᓚᐅᕐᒪᑦ ᑲᑎᒪᖃᑎᒋᓪᓗᓕᐅᒃᓗ ᐅᖃᐅᑎᓚᐅᖅᑕᒃᓴᕆᖕᒪᐅᒃ ᖃᓄᐃᓕᐅᖃᑦᑕᕐᒪᖔᑕ 
ᑕᒫᓂ.  

ᒥᔅᑕ ᐳᕌᓐᑎᔅ ᐅᖃᓪᓚᖃᑎᒋᓪᓗᒍ ᓱᓇᒃᑲᓐᓂᕐᓂᒃ ᐅᖃᐅᓯᖃᓚᐅᖅᐱᓯ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᓯᕗᓕᖅᑏ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᒃᑯᑦ): ᑲᑎᒪᖃᑎᒋᓚᐅᖅᑕᕗᑦ ᑕᒪᒃᑯᐊ ᓯᐊᒻᒪᖅᑎᑕᐅᕙᓪᓕᐊᒐᔭᕐᓂᖓᓂᑦ 
ᒐᕙᒪᑐᖃᒃᑯᓐᓄᑦ ᐱᓕᕆᐊᕆᔭᐅᔪᑦ ᑕᒪᒃᑯᐊ ᓂᕿᓂᒃ ᑎᑭᓴᐃᖃᑦᑕᕐᓂᖅ ᑎᑎᖅᑲᑎᒍᑦ ᖃᓄᕐᓗ 
ᐊᓯᔾᔨᖅᑕᐅᓂᐊᕐᒪᖔᑦ ᑕᒪᓐᓇ ᐊᒻᒪᓗᑦᑕᐅᖅ ᑲᔪᓯᑎᑕᐅᖏᓐᓇᕐᓂᐊᕐᓂᕋᖅᖢᒍ. 
 
ᐊᒻᒪᓗᑦᑕᐅᖅ ᑖᒃᑯᐊ ᒐᕙᒪᒃᑯᑦ ᐱᓕᕆᐊᕆᔭᖏᑦ ᒪᐅᓐᖓᖅᑕᐅᕙᓪᓕᐊᒐᔭᕐᓂᖏᑦ ᐱᔾᔪᑎᒋᓪᓗᒋᑦ 
ᐊᔩᖃᑎᒌᒃᑎᑦᑎᔨᒧᑦ ᐱᓕᕆᐊᕆᔭᐅᓕᕐᓂᕋᖅᑕᐅᓚᐅᖅᑐᑦ. ᑖᒃᑯᐊ ᑕᕝᕙ ᐅᖃᐅᓯᕆᓚᐅᖅᑕᕗᑦ ᑲᑎᒪᖃᑎᒌᑦᑐᑕ 
ᐊᒻᒪᓗᑦᑕᐅᖅ ᑖᒃᑯᐊ ᑮᓇᐅᔭᖅᑖᕆᖃᑦᑕᖅᑕᕗᑦ ᒐᕙᒪᑐᖃᒃᑯᓐᓂ. 
 
ᐅᖃᐅᓯᕆᓚᐅᕆᓪᓗᑎᒍ ᐅᐱᕐᖔᖑᓂᐊᖅᑐᒥᑦ ᒐᕙᒪᑐᖃᒃᑯᑦ ᑕᐃᒪᓐᓇ ᑮᓇᐅᔭᑎᒍᑦ ᐃᑲᔪᕈᓐᓇᑲᓐᓂᖁᓪᓗᒋᑦ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ) ᖁᔭᓐᓇᒦᒃ, ᓯᕗᓕᖅᑎ. ᐅᖃᐅᓯᒃᑯᑦ ᐊᐱᖅᑯᑏᑦ. ᒥᔅᑕ ᐃᕝᔭᕈᑕᐃᓚᒃ. 
 
ᐊᐱᖅᑯᑦ 345 - 2(3): ᑮᓇᐅᔭᖃᖅᑎᑎᒃᑲᓂᕐᓂᖅ ᐃᓄᓕᕆᔨᑦ ᓂᐊᖁᓕᕆᔨᓂᓪᓗ ᐃᖅᑲᓇᐃᔭᖅᑎᓂᑦ 

(ᐃᕝᔭᕈᑕᐃᓚᒃ) 
ᐃᕝᔭᕈᑕᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ ᐊᐱᖅᑯᑎᒋᔭᕋ ᒥᓂᔅᑕᒧᑦ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ 
ᐃᓄᓕᕆᓂᕐᒧᓪᓗ. ᑲᑎᒪᔨᐅᓪᓗᖓ ᐅᖃᐅᓯᕆᖅᑕᐅᔭᕐᓂᑦ ᐅᖃᐅᓯᖃᖅᑲᐅᒐᒪ ᐃᓄᓕᕆᔨᑖᒃᑲᓐᓂᕆᐊᖃᕐᓂᑎᓐᓄᑦ 
ᓂᐊᖁᓕᕆᔨᒃᓴᓂᓪᓗ ᑕᐃᑲᓂ ᖁᕐᓗᖅᑑᒥᑦ.  
 
ᒥᓂᔅᑕ ᐅᖃᕈᓐᓇᖅᐹ, ᐃᖅᑲᓇᐃᔭᕐᕕᖓ ᖃᓄᖅ ᓇᓚᐅᑦᑖᖃᑦᑕᕐᒪᖔᖅ ᖃᑦᑎᓂᑦ ᐃᓄᓕᕆᔨᑖᕆᐊᖃᕐᓂᖏᓐᓄᑦ 
ᐊᑐᓂ ᓄᓇᓕᓐᓂ ᓄᓇᕗᒻᒥ. ᐊᒻᒪ ᖃᑦᑎᑦ ᑮᓇᐅᔭᖅᑖᖃᑦᑕᕐᓂᖏᓐᓄᑦ? 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐃᕝᔭᕈᑕᐃᓚᒃ. ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓗᑳᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒫᓐᓇ ᐃᓄᓕᕆᔨᑕᖃᕋᑦᑕ ᓄᓇᓕᓐᓂ ᐊᒻᒪᓗ 
ᓂᐊᖁᓕᕆᔨᑕᖃᖅᑐᑕᓗ. ᐃᒪᓐᓇᐃᓘᕋᓱᐊᖅᑐᒍᑦ ᐃᓄᓕᕆᔨᑖᖃᑦᑕᑎᑦᑎᓂᖅ ᓄᓇᓕᓐᓄᑦ ᐃᓕᓐᓂᐊᑎᑦᑎᓗᑕ 
ᐃᖃᓗᑦᑑᑦᑎᐊᕐᒥ ᐃᓄᓕᕆᔨᐅᓂᕐᒧᑦ ᐊᒻᒪᓗᑦᑕᐅᖅ ᒫᓐᓇᓵᖑᓚᐅᖅᑐᒥ ᓂᐊᖁᓕᕆᔨᐅᓂᕐᒧᑦ ᐃᓕᓐᓂᐊᑎᑦᑎᓂᕐᒧᑦ 
ᐃᖃᓗᓐᓂᑦ ᐱᕙᓪᓕᐊᓚᐅᖅᑐᒍᑦ ᐊᒻᒪᓗ ᑖᒃᑯᐊ ᐃᓕᓐᓂᐊᕌᓂᒃᐸᓪᓕᐊᔪᑦ ᐱᓕᕆᔨᑖᕆᕙᓪᓕᐊᓂᐊᕐᐸᕗᑦ 
ᓄᓇᓕᓐᓂ. 
 
ᒫᓐᓇ ᓲᕐᓗ ᐃᖅᑲᓇᐃᔭᖅᑎᑖᖃᑦᑕᕋᑦᑕ ᓇᒧᖓᐅᓂᐊᕐᒪᖔᑕᓗ ᐊᑐᓂ ᓄᓇᓕᓐᓄᑦ ᐃᓕᐅᖅᑲᖅᑕᐅᖃᑦᑕᕐᖢᑎ 
ᐊᒻᒪᓗ ᑮᓇᐅᔭᖁᑎᒋᔭᕐᐳᓪᓗ ᒪᓕᕐᖢᒋᑦ  



ᕿᑎᖅᑰ, ᓄᕕᐱᕆ 23, 2006 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

2308

ᖃᑦᓯᐅᓂᖏ ᐃᓄᓕᕆᔨᑦᑕᖃᓗᑦᑖᖅᑐᓂᓗ ᓄᓇᓕᓕᒫᓂ ᖃᓄᕐᓗ ᐱᓕᕆᐊᖃᖃᑦᑕᕐᒪᖔᑕ.  
 
ᑕᒪᓐᓇ ᕿᒥᕐᕈᓂᐊᖅᑕᕗᑦ ᐱᓕᕆᐊᕆᖃᑦᑕᖅᑕᖏᓪᓗ ᑕᐃᔅᓱᒪᓂᑐᖃᖅ ᓄᓇᓕᓐᓂ ᑕᐃᒃᓱᒪᓂᐅᓕᖅᑐᖅ ᐊᒻᒪᓗ 
ᐊᖏᖃᑎᒋᓂᐊᖅᑕᕗᑦ ᑖᒃᑯᐊ ᐃᖅᑲᖅᑐᐃᕕᓕᕆᔨᒃᑯᑦ ᐱᖃᑎᒋᓗᒋᑦ ᐃᓛᒃ ᒪᓕᒐᓕᕆᔨᒃᑯᑦ ᐱᖃᑎᒋᓗᒋᑦ 
ᖃᓄᐃᓘᖃᑦᑕᕐᒪᖔᑕ ᐃᓄᓕᕆᔨᒃᑯᑦ ᑭᓱᓂᓪᓗ ᐅᖃᐅᓯᖃᖃᑦᑕᕐᒪᖔᑕ ᐱᓕᕆᐊᒃᓴᖃᖃᑦᑕᕐᒪᖔᑕᓗ 
ᐊᒻᒪᓗᑦᑕᐅᖅ ᐱᓕᕆᐊᖏᑦ ᐊᒥᒐᕐᐹᓕᖅᑎᑕᐅᔪᓐᓇᖁᓪᓗᒋᑦ ᐱᓕᕆᐊᒃᓴᖃᓗᐊᓕᕌᖓᑕ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᕐᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᐃᕝᔭᕈᑕᐃᓚᒃ. 
 
ᐃᕝᔭᕈᑕᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓪᓗ ᒥᓂᔅᑖ. ᒫᓐᓇᓵᖑᓚᐅᖅᑐᒥᑦ 
ᑐᓴᖅᑎᑕᐅᓚᐅᖅᑐᒃᓴᐅᕗᓯ ᐃᒻᒥᓃᖅᑐᖃᖃᑦᑕᓚᐅᕐᒪᑦ ᓄᓇᓕᓐᓂ ᑕᐃᒪᓐᓇ ᑲᑎᒪᒍᑎᒋᖃᑦᑕᓚᐅᕋᑦᑕ 
ᑲᑎᒪᖃᑎᒋᖃᑦᑕᓚᐅᕋᑦᑎᒍ.  
 
ᓂᕈᐊᖅᑎᒃᑲ ᐅᖃᓚᐅᕐᒪᑕ ᐃᓄᓕᕆᔨᑦᑖᒃᑯᓐᓂᕆᐊᖃᕈᒪᓪᓗᑎ ᖁᓪᓗᖅᑑᒥ ᐊᒻᒪ ᓂᐊᖁᓕᕆᔨᒥᑦ ᑖᓐᓇ ᒥᓂᔅᑕ 
ᐅᖃᕈᓐᓇᕐᐹ ᖃᓄᐃᓘᖅᐸᓪᓕᐊᓯᒪᒻᒪᖔᑕ ᑖᒃᑯᐊ ᓄᓇᓕᑦᑕ ᐃᓱᒫᓗᒍᑎᒋᔭᖏᓐᓂ ᐊᒥᒐᓗᐊᖅᑎᓂᖏᓐ ᑖᒃᑯᐊ 
ᐱᓕᕆᔩᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐃᕝᔭᕈᑕᐃᓚᒃ. ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐊᒡᓗᑳᖅ. 
 
ᐊᖓᔪᖅᑳ ᓕᐅᓇ ᐊᒡᓗᑳᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪ ᖃᐅᔨᒪᓪᓗᑕ 
ᓂᐊᖁᓕᕆᔨᑕᖃᕆᐊᖃᕐᓂᖓᓄᑦ ᐃᓗᓕᕆᔨᑕᖃᕆᐊᖃᕐᓂᖓᓄᑦ ᐅᖃᖅᑲᐅᒐᒪ. ᐃᓕᓐᓂᐊᑎᑦᑎᓇᓱᐊᖅᑐᒍᑦ 
ᒫᓐᓇᐅᔪᖅ ᓄᓇᕗᒻᒥᐅᑕᐅᔪᑦ ᓂᐊᖁᓕᕆᔨᐅᔪᓐᓇᕋᔭᖅᑐᓂᑦ ᐃᖅᑲᓇᐃᔭᖅᑎᑖᕆᓂᐊᕐᓗᑎᒍ ᓄᓇᓕᓐᓂ ᑕᒪᒃᑯᐊ 
ᐅᓗᕆᐊᓇᖅᑐᓂᑦ ᐱᑕᖃᓕᕌᖓᑦ.  
 
ᐅᓗᕆᐊᓇᖅᑐᖅᑕᖃᓚᐅᖅᑎᓪᓗᒍ ᖁᕐᓗᖅᑑᒥᑦ ᐱᓕᕆᔨᒃᑲ ᑲᑎᒪᖃᑎᖃᖃᑦᑕᖅᓯᒪᒻᒪᑕ ᐃᑲᔪᖅᓯᒪᓪᓗᑎᓪᓗ 
ᖁᕐᓗᖅᑑᒥᑦ ᑕᒪᒃᑯᐊ ᐃᓱᐃᓪᓕᐅᕈᑎᒋᔭᖏᑦ ᐋᖅᑭᐹᓪᓕᖅᑕᐅᔪᓐᓇᖁᓪᓗᒋᑦ ᑖᑦᑐᐊ ᓄᓇᓕᓐᓂ ᑲᑎᒪᔨᒋᔭᐅᔪᑦ 
ᑲᑎᒪᖃᑎᒋᔭᐅᓪᓗᑎᓪᓗ ᐊᓯᖏᓪᓗ ᐃᑲᔪᖅᑕᐅᕙᒻᒪᑕ, ᑕᐃᔅᓱᒪᓂ ᑖᒃᑯᐊ ᐅᖃᐅᓯᕆᓪᓗᒋᓪᓗ. 
 
ᑕᐃᒪᖓᓗᑦᑖᖅ ᕿᒥᕐᕈᐃᓐᓇᖃᑦᑕᖅᑐᒍᑦ ᖃᓄᖅ ᐃᑲᔪᖅᑕᐅᑲᓐᓂᕈᓐᓇᕋᔭᕐᒪᖔᑕ ᓄᓇᓕᓐᓂ ᓂᐊᖁᓕᕆᔨᓄᑦ 
ᐃᓄᓕᕆᔨᓄᓪᓗ ᐃᒪᓐᓇ ᐱᓕᕆᐊᖏᓪᓗ ᓲᕐᓗ ᐊᒥᒐᖅᐸᓪᓕᐊᒍᓐᓇᖅᓯᑕᐅᖁᓪᓗᒋᑦ ᐊᓯᖏᓐᓄᓪᓗ 
ᐱᓕᕆᐊᕆᔭᐅᒍᓐᓇᖁᓪᓗᒋᑦ. ᖁᔭᓐᓇᒦᒃ, ᐅᑲᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᐅᖅᑯᕐᒥᐅᓄᑦ ᒪᓕᒐᓕᐅᖅᑎ, ᒥᔅᑕ ᐋᕆᐊᒃ. 
 
ᐊᐱᖅᑯᑦ 346 - 2(3): ᖃᓕᕋᓕᕆᓂᖅ (ᐋᕆᐊᒃ) 
 
ᐋᕆᐊᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᒫᓐᓇ ᐊᐱᖅᑯᑎᔅᓴᕋ ᑐᕌᖅᑎᑦᑎᔪᖓ ᑖᒃᓱᒧᖓ ᒥᓂᔅᑕᐅᔪᒧᑦ 
ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ.  

ᐅᖃᖅᑏ, ᑖᒃᑯᐊ ᓴᖅᑭᖅᑕᐅᔭᕗᑦ ᓄᑖᑦ ᖃᓕᕋᓕᕆᓂᕐᒧᓂᓛᒃ ᐱᑦᑎᐊᖅᑐᒥᓂᐅᓂᕋᖅᑐᓂᒋᑦ ᐱᔭᕆᐊᓕᓐᓂᑦ 
ᐃᑲᓗᔅᓯᑲᐅᖅᑐᖅᑐᒥᓂᐅᓂᕋᖅᑐᓂᒋᑦ, ᑕᐃᒪ ᐊᐱᕆᔪᒪᔪᖓ ᑖᒃᑯᐊ ᖃᓄᖅ ᐊᖏᓂᖏᑦ ᒪᓕᓪᓗᒋᑦ ᑕᒪᐅᖓ 
ᓄᓇᕘᑦ ᓇᒻᒥᓂᖁᑎᓕᖏᓐᓄᑦ ᑐᕌᖓᔪᑦ ᐱᔭᐅᓐᓂᖅᐸᑦ, ᖃᑦᑎ ᐳᓴᖓᐃᓛᒃ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐋᕆᐊᒃ. ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ ᐱᓕᕆᐊᓕᒃ, ᒥᓂᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ ᖃᓕᕋᓕᒐᓱᐊᖃᑦᑕᖅᑐᐃᑦ ᑕᒫᓂ OA ᐊᒻᒪ OB-ᒥᑦ 
ᑖᒃᑯᓄᖓ NWMB-ᑯᓐᓄᑦ ᑐᓂᐅᖅᑲᖅᑕᐅᕙᒻᒪᑕ ᑰᑕᖑᔪᐃᑦ ᑭᒃᑯᓐᓄᑦ ᐱᔭᐅᓂᐊᕐᒪᖔᑕ. ᑖᓐᓇ 
ᖃᐅᔨᒋᐊᑦᓯᐊᑦᑎᐊᕈᓐᓇᕋᖅᑕᕋ ᓇᓕᐊ ᐱᓯᒪᑦᓯᒻᒪᖔᑦᑕ ᑰᑕᐅᔪᓂᒃ ᑕᕝᕙᓐᖓᑦ. 
 
ᑐᓂᔭᐅᕙᑦᑎᓪᓗᒋᑦ NWMB-ᑯᓐᓂᑦ, ᖃᓄᖅ ᑖᒃᑯᐊ ᐱᔭᐅᔭᕆᐊᓖᑦ ᐅᖁᒪᐃᓐᓂᓖᑦ ᓇᓕᐊᓐᓃᒐᔭᕐᒪᖔᑕ, ᑭᓯᐊᓂ 
ᑕᒪᐅᖓ ᓇᓗᓇᓐᖏᑦᑐᖅ ᓄᓇᕗᒻᒧᑦ ᐊᑑᑎᖃᕈᓐᓇᕐᓂᓕᒫᖏᓐᓂ ᑖᒃᑯᐊ ᑐᓂᐅᖅᑲᐃᕙᑦᑐᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᐊᑭᓱᒃ. ᓯᕗᓪᓕᖅᐹᒥᑦ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᐋᕆᐊᒃ. 
 
ᐋᕆᐊᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᒃ, ᒥᓂᔅᑕ. ᐃᓛᒃ, ᑕᐃᒪ ᐱᒍᓐᓇᑦᑎᐊᖅᑐᑎᒃ ᖃᓕᕋᓕᕆᓂᕐᒥᑦ 
ᑖᒃᑯᐊ ᐃᖃᓗᒐᓱᓐᓂᕐᒧᑦ ᐊᔪᓐᖏᑦᑎᐊᖅᑐᑎᒃ ᑕᒫᓂ ᐱᑕᖃᕐᓂᕋᖅᑕᐅᑦᑎᐊᖅᑎᓪᓗᒍᓗ. ᑕᐃᒪ ᖃᓕᕋᓕᕆᕕᒻᒥ 
ᓴᖅᑭᑦᑎᓇᓱᑦᑎᓪᓗᒋᑦ ᐃᑲᔪᖅᑕᐅᔪᓐᓇᖅᐸᑦ ᑲᖏᖅᑐᒑᐱᒻᒥᐅᑦ ᕿᑭᖅᑕᕐᔪᐊᕐᒥᐅᓪᓘᓐᓃᑦ ᐃᖃᓕᕕᑦᑖᕈᒪᑉᐸᑕ 
ᑖᒃᑯᓄᖓ ᐃᑲᔪᖅᑕᐅᒍᓐᓇᑦᑎᐊᖅᐹᑦ? ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐋᕆᐊᒃ. ᐱᕙᓪᓕᐊᔪᓕᕆᓂᕐᒥᑦ ᐃᖏᕐᕋᔪᓕᕆᓂᕐᒥᑦ ᐱᓕᕆᐊᓕᒃ, ᒥᓂᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ ᒐᕙᒪᒃᑯᑦ ᕿᒥᕐᕈᑦᓯᐊᖅᓯᒪᒋᐊᖃᓲᖑᒻᒪᑕᐃᓛᒃ ᖃᓄᖅ 
ᑕᒪᒃᑯᐊ ᐃᖃᓗᓕᕆᕖᑦ ᐅᕝᕙᓗ ᓂᕿᓕᕆᕖᑦ ᑕᒫᓂ ᓄᓇᕗᒻᒥ ᐊᐅᓚᓂᖃᑦᑎᐊᕈᓐᓇᕋᔭᕐᒪᖔᑕ 
ᕿᒥᕐᕈᔭᐅᑦᑎᐊᕆᐊᖃᕋᔭᕐᒥᒻᒪᑦ ᑕᒪᓐᓇ ᖃᓄᖅ ᐊᐅᓚᓂᖓ ᑲᔪᓯᓂᖃᕈᓐᓇᑦᑎᐊᕐᓂᐊᕐᒪᖔᖅ 
ᑮᓇᐅᔭᓕᐅᕈᓐᓇᑦᑎᐊᕐᓂᐊᕋᓗᐊᕐᒪᖔᖅ, ᑖᒃᑯᐊ ᒐᕙᒪᒋᔭᕗᑦ ᑕᒪᒃᑯᓂᖓ ᕿᒥᕐᕈᖃᑕᐅᑦᑎᐊᕈᓐᓇᕋᔭᕐᒪᑕ 
ᑖᒃᑯᓄᖓ ᓄᓇᓕᓐᓄᑦ ᑕᒪᓐᓇ ᐊᐅᓚᓂᕆᔭᖓ ᑲᔪᓯᒍᓐᓇᑦᑎᐊᖁᓪᓗᒍ ᑕᐃᑲᓂ ᓯᕗᓂᔅᓴᖅᑎᓐᓂᑦ ᓂᕿᓕᕆᕕᒻᒥ 
ᑕᒫᓂ ᓄᓇᕗᒻᒥ ᓴᓇᒃᑲᓐᓂᕋᔭᕐᓂᕈᑦᑕ ᐃᖃᓗᓕᕆᕕᖃᖅᑎᓪᓗᒍ ᐅᕝᕙᓗ ᓂᕿᕕᓕᕆᖃᖅᑎᓪᓗᒍ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᐊᑭᓱᒃ. ᐊᐃᑉᐹᓂᑦ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᐋᕆᐊᒃ. 
 
ᐋᕆᐊᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᒻᒪᑦᑕᐅᖅ ᒥᓂᔅᑕ ᖁᔭᓐᓇᒦᒃ. ᑕᐃᒪ ᑕᒪᓐᓇ 
ᕿᒥᕐᕈᔭᐅᔭᕆᐊᖃᖅᑎᐊᖅᑎᓪᓗᒍ, ᐸᕐᓇᑦᑕᐅᕙᓪᓕᐊᑦᑎᐊᕐᓂᐊᖅᑎᓪᓗᒍᐃᓛᒃ ᒫᓐᓇ ᐃᖃᓗᖃᑦᑕᑦᑎᐊᕐᒪᑕ 
ᐃᖃᓗᖃᑦᑕᑦᑎᐊᕐᓂᖏᓐᓄᓪᓗ ᕿᒥᕐᕈᔭᐅᔪᓐᓇᖅᓯᕚ ᑖᒃᑯᓇᓐᖓᑦ ᒐᕙᒪᒃᑯᓐᓂᑦ ᑕᐃᒪᐃᑦᑐᑦ? ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐋᕆᐊᒃ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐅᖃᖅᑏ. ᐄ, ᑕᒪᓐᓇ ᐃᖃᓗᖁᑎᒋᔭᕗᑦ, ᐃᓛᒃ 
ᐃᖃᓗᓕᕆᕕᖁᑎᒋᔭᕗᖅᑲᐃ ᐅᖃᐅᓯᕆᒍᑦᑎᒍ. ᑖᒃᑯᐊ ᐊᐅᓚᓂᕆᔭᖏᑦ ᑲᒪᒍᓐᓇᑦᑎᐊᖅᐸᑕ, 
ᐊᐅᓚᑎᑦᑎᒍᓐᓇᑦᑎᐊᖅᐸᑕ ᑕᒪᑐᒥᖓ ᐃᖃᓗᓕᕆᕕᐅᒐᔭᖅᑐᓂᑦ ᓄᓇᓕᓐᓂᒃ ᓴᓇᔭᐅᔪᖃᕋᔭᕐᓂᖅᐸᑦ ᑕᒪᓐᓇ 
ᑲᔪᓯᓂᖃᑦᑎᐊᕋᔭᖅᐳᖅ. ᐃᑲᔪᖅᑐᕐᓗᑕ ᑭᓯᐊᓂᐅᒋᐊᖃᕋᔭᕐᒪᑦ ᑕᒫᓐᖓᑦ ᓄᓇᕗᑦ ᒐᕙᒪᒃᑯᓐᓃᓐᖔᖅᓯᒪᓗᑕ 
ᑕᒪᓐᓇ ᑕᐅᑐᑦᑎᐊᕋᓱᐊᕆᐊᖃᕋᔭᖅᐸᕗᑦ ᖃᓄᖅ ᑖᓐᓇ ᐊᐅᓚᓂᖃᑦᑎᐊᕋᔭᕋᓗᐊᕐᒪᖔᖅ. ᐅᕙᒍᓪᓕ ᒐᕙᒪᒃᑯᑦ 
ᐊᐅᓚᓂᖃᑦᑎᐊᕋᔭᕐᓂᖅᐸᑦ ᐃᑲᔪᖅᑐᕈᒪᑦᑎᐊᖅᑐᒍᑦ ᑕᒪᒃᑯᓇᓐᖓᑦ ᓇᓱᓕᕆᕝᕕᐅᓇᔭᖅᑐᓂᒃ ᓄᓇᕗᒻᒥ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᐊᑭᓱᒃ. ᑭᖑᓪᓕᖅᐹᖅ ᐅᐃᒍᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᐋᕆᐊᒃ. 

ᐋᕆᐊᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑐᑭᓯᓇᑦᑎᐊᓐᖏᓐᓇᒪᓗᑭᐊᖅ, ᑐᑭᓯᓐᖏᒻᒥᒐᒪ. ᐊᖏᖅᐹᖔ 
ᕿᒥᕐᕈᕙᓪᓕᐊᒋᐊᕈᓐᓇᖅᓯᔪᑦ ᑖᒃᑯᐊ ᒐᕙᒪᒃᑯᑦ ᑕᒪᑐᒪ ᐃᖃᓗᓕᕆᓂᐅᑉ ᒥᒃᓵᓄᑦ, ᐊᐅᓚᓂᖃᑦᑎᐊᕈᓐᓇᕋᔭᕐᒪᖔᑦ 
ᐅᕝᕙᓗ ᐊᑑᑎᖃᑦᑎᐊᕈᓐᓇᕋᔭᕐᒪᖔᑦ? ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐋᕆᐊᒃ. ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ ᐱᓕᕆᐊᓕᒃ, ᒥᓂᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ. ᐄ, ᒪᒥᐊᓇᖅ ᑐᑭᓯᓐᓂᖏᒃᑯᑭᑦᑕᐅᖅ ᒥᔅᑕ ᐋᕆᐊᖅ. ᑖᒃᑯᐊ ᒐᕙᒪᒃᑯᑦ 
ᐊᖏᖅᓯᒪᔪᑦ ᐃᑲᔪᕈᒪᓪᓗᑎᒃ ᓄᓇᓕᓐᓂᑦ. ᑖᒃᑯᐊ ᑭᓯᐊᓂ ᓄᓇᓖᑦ ᐃᖅᑲᓇᐃᔭᖃᑎᒋᔭᐅᑦᓯᐊᕐᓗᑎᒃ ᐊᒻᒪᓗ 
ᐃᒻᒪᖃ ᑖᒃᑯᐊ ᖃᓄᖅ ᐅᖁᒪᐃᓐᓂᕐᓂᒃ ᐊᐅᓚᑦᓯᔨᐅᕙᑦᑐᐃᑕᐅᖅ ᐅᖃᖃᑕᐅᒋᐊᖃᕋᔭᕆᓪᓗᑎᒃ. ᑕᒪᓐᓇ 
ᑲᔪᓯᓂᖃᕋᕈᓐᓇᑦᓯᐊᕐᕋᔭᕋᓗᐊᕐᒪᖔᖅ ᑕᒪᐅᖓ ᓄᓇᓕᓐᓄᑦ ᐃᖃᓗᓕᕆᕕᒻᒥᒃ ᐋᖅᑮᒐᔭᕐᓂᕈᑦᑕ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᖁᑦᑎᑦᑐᒧᑦ ᒪᓕᒐᓕᐅᖅᑎ, ᒥᔅᑕ ᐹᓇᐸᔅ. 
 
ᐊᐱᖅᑯᑦ 347 - 2(3): ᓴᐳᒻᒥᓂᖅ ᐅᑭᐅᖅᑕᖅᑐᒥ (ᐹᓇᐸᔅ) 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ ᐊᐱᖅᑯᑎᒐ ᑐᕌᖅᑎᓂᐊᖅᑕᕋ ᒐᕙᒪᒃᑯᑦ ᓯᕗᓕᖅᑎᖓᓄᑦ.  
 
(ᑐᓵᔨᒃᑯᑦ) ᐅᖃᖅᑏ, ᐅᓪᓗᒥᒃᑲᓐᓂᖏᓛᖅ ᐅᖃᖅᑲᐅᒐᒪ ᑖᒃᑯᐊ ᐊᐅᓱᐃᑦᑐᕐᒥᐅᑦ ᓴᖅᑭᔮᓂᖏᓐᓂᒃ ᐅᑭᐅᖅᑕᖅᑐᒥ 
ᖁᑦᑎᓂᖅᐹᖑᓪᓗᑎᒃ ᑲᓇᑕᒦᓛᒃ. ᐱᒻᒪᕆᐅᓂᖓᓄᑦ ᑕᒪᓐᓇ ᑲᓇᑕᒧᑦ ᐱᖁᑎᒋᔭᐅᓂᖓᓄᑦ.  
 
ᐆᑦᑑᑎᒋᓗᒍ ᐊᐅᔭᐅᕋᑖᓚᐅᖅᑐᖅ ᓂᕆᐅᓇᖏᑎᐊᖅᑐᒥᒃ ᑎᑭᑦᑐᖃᓚᐅᕐᒥᒻᒪᓐ ᐅᒥᐊᒃᑯᑦ ᒥᑭᑦᑐᒻᒪᕆᑯᓗᒃᑯᑦ 
ᑕᑉᐹᓐᖓᑦ ᐊᑯᑭᑦᑐᒦᖔᖅᑐᖅ ᐊᐅᓱᐃᑦᑐᒧᑦ. ᖁᕕᐊᓱᒃᑲᓗᐊᖅᑐᖓ ᐅᖃᖅᑏ, ᑖᓐᓇ ᐱᕋᔭᓚᐅᖅᑐᖅ 
ᐱᔭᐅᑲᐅᑦᑐᓚᐅᕐᖓᑦ ᐊᒻᒪᓗ ᑎᒍᔭᐅᓚᐅᖅᑐᓂ ᓯᖁᒥᑦᑎᓂᖓᓄᑦ ᑲᓇᑕᒥ ᐃᓯᖅᐸᓪᓕᐊᓂᕐᒧᑦ ᒪᓕᒐᕐᒥᒃ.  
 
ᑕᐃᒪᓕ ᔪᕇᑲᒥ ᐊᓘᑦᒥᓗ ᐅᓇᑕᖅᑐᓴᖁᑎᒥᓂᖃᕋᓗᐊᖅᑎᓪᓗᒋᑦ ᑖᓐᓇ Grise Fiord, ᐊᐅᓱᐃᑦᑐᖅ 
ᐊᑑᑎᖃᓪᓚᕆᒻᒪᕆᒻᒪᑦ. ᖃᓄᐃᑦᑐᓂᒃ ᐅᖃᖃᑎᖃᖅᓯᒪᕙᓐ ᒐᕙᒪᑐᖃᒃᑯᓐᓂᑦ ᑕᒪᑦᓱᒧᖓ ᐃᓐᓄᒃᑕᐅᓯᒪᓂᖓᓄᑦ 
ᓄᓇᓕᐅᔪᖅ ᑲᓇᑕᒧᑦ ᐃᓚᒋᔭᐅᓂᖓᓄᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐹᓇᐸᔅ. ᓯᕗᓕᖅᑎ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᒃᑯᑦ): ᑖᒃᑯᐊ ᑲᓇᑕᒦᓛᒃ ᐊᖓᔪᖅᑳᔾᔪᐊᖑᔪᖅ ᐅᖃᖃᑎᒌᖃᑦᑕᖅᓯᒪᔭᕗᑦ 
ᓴᓐᖏᓂᖅᑖᕐᓂᕐᒧᑦ ᐊᒻᒪᓗ ᑕᑉᐸᓐᓇ ᐱᓯᒪᔭᐅᓂᖓᓄᑦ ᑲᓇᑕᐅᑉ, ᐱᖁᑎᒋᔭᐅᓂᖓᓄᑦ ᐃᓄᖃᕐᓂᖓᓄᑦ. 
 
ᑭᓯᐊᓂᑦᑕᐅᖅ ᐅᑭᐅᖅᑕᖅᑐᒥ ᓯᕗᓕᖅᑎᐅᖃᑎᒃᑲ ᑲᑎᒪᖃᑎᒋᓪᓗᒋᑦ ᐃᖃᓗᓐᓂ, 
ᐅᓇᑕᖅᑐᓴᓅᖓᔪᐃᓐᓇᐅᔭᕆᐊᖃᖏᒻᒪ ᑕᒪᓐᓇ ᐃᓄᖃᑦᑎᑦᑎᓂᖅ ᐃᓄᒃᑕᖃᓐᖓᑦ ᑕᑉᐹᓂ ᖁᑦᑎᑦᑐᒥ. 

ᐃᒫᑦᑕᐅᖅ ᑲᓇᑕᒥᐅᖃᑎᖏᑎᑐᑦ ᐃᓅᓯᕐᒥᒃ ᐊᑲᕐᕆᔮᓐᓂᖃᕆᐊᖃᕐᒥᔫᒐᓗᐊᑦ ᐃᑲᔪᖅᑐᕐᓗᒋᑦ ᐃᓚᒋᔭᐅᓂᖓᓄᑦ 
ᑕᑉᐹᓂ ᓄᓇᕗᒻᒥ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᓯᕗᓕᖅᑎ. ᓯᕗᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᐹᓇᐸᔅ.  
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑐᑭᓯᐅᒪᔪᖓ ᒐᕙᒪᑐᖃᒃᑯᑦ ᐃᓱᒪᓕᐅᕆᒌᔾᔮᖏᑦᑐᖅ 
ᐃᓕᓐᓂᐊᖅᕕᐅᒐᔭᖅᑐᒥᒃ ᐅᓇᓕᒃᓴᐅᔪᓄᑦ ᐱᔭᕇᖅᑕᐅᓚᐅᖏᓐᓂᖏᓐᓂ ᐸᕐᓇᒍᑕᐅᔪᖅ.  
 
ᒥᓂᔅᑕᐅᔪᖅ ᐅᖃᕈᓐᓇᖅᑳ ᓄᓇᕗᑦ ᒐᕙᒪᒃᑯᖏᑦ ᖃᓄᖅ ᐃᑲᔪᕐᓂᖃᖅᓯᒪᕙᑦ ᑖᒃᓱᒧᖓ ᐸᕐᓇᒍᑕᐅᔪᒧᑦ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐹᓇᐸᔅ. ᓯᕗᓕᖅᑎ. 
 
ᓯᕗᓕᖅᑎ ᐹᓪ ᐅᑲᓕᖅ: ᐄ, (ᑐᓵᔨᒃᑯᑦ): ᐊᖏᖅᑕᐅᔪᒪᖃᑦᑕᖅᓯᒪᒐᓗᐊᖅᑐᒍᑦ ᑕᒪᒃᑯᐊ ᒪᓕᒃᑕᐅᖁᓪᓗᒋᑦ 
ᐃᓚᒋᓕᐅᔾᔭᐅᓗᑎᒃ ᑖᒃᑯᐊᓗ ᐃᓱᒪᓕᐅᕈᓐᓇᖅᓯᑐᐊᕐᕈᑎᒃ ᐃᓱᒪᓕᐅᓛᖅᑐᓐ. 
 
ᐅᓇᓕᒃᓴᑯᓐᓄᑦ ᐊᖏᖅᓯᒪᔪᖅ ᑐᓚᒃᑕᖅᕕᐅᒐᔭᖅᑐᒥᒃ ᑕᒫᓂ ᐊᕐᕌᒍ ᓄᖑᓚᐅᖏᓐᓂᖓᓂ ᐊᒻᒪᓗ 
ᐃᓕᓐᓂᐊᕐᕕᒃᓴᐅᒐᔭᖅᑐᒥ ᑖᓐᓇ ᖃᐅᔨᒪᖏᑕᕋ ᓇᒦᒃᑲᔭᕐᒪᖔᑕ. 
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑎ. ᐊᐃᑉᐹᓂ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᐹᓇᐸᔅ. 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑕᒪᒃᑯᐊ ᐃᓐᓄᒃᑕᐅᓯᒪᓂᕆᔭᖏᑦ ᓄᓇᓕᐅᔪᑦ. ᑕᑉᐸᓐᓇᓗ ᐊᖅᑯᑎᖓ 
ᐃᒫᒍᑦ ᐱᒻᒪᕆᒍᖅᐸᓪᓕᐊᑐᐃᓐᓇᕐᒪᑕ. ᐱᓗᐊᖅᑐᒥᒃ ᑕᒪᒃᑯᐊ ᓯᓚᕐᔪᐊᕐᒦᒐᖅᑐᑦ ᑕᑉᐸᐅᓈᖃᑦᑕᓕᖅᑎᓪᓗᒋᑦ 
ᓱᓪᓗᐊᓗᒃᑯᑦ. ᓯᕗᓕᖅᑎᐅᔪᖅ ᐊᖏᕈᓐᓇᖅᐸ ᓴᖅᑭᔮᖅᑎᑦᑎᓂᖅᓴᐅᔪᓐᓇᖁᓪᓗᒋᑦ ᐅᓇᓕᒃᓴᐅᔪᓂᒃ ᑕᒫᓂ 
ᖁᑦᑎᑦᑐᒥ, ᑲᓇᑕᐅᑉ ᖁᑦᑎᑦᑐᖓᓂ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐹᓇᐸᔅ. ᓯᕗᓕᖅᑎ. 
 
ᓯᕗᓕᖅᑎ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ (ᑐᓵᔨᒃᑯᑦ) ᐄ, ᐃᑲᔪᕈᒪᓂᖃᖅᓯᒪᔪᒍᑦ ᐃᑲᔪᖁᔭᐅᑐᐊᕈᑦᑕ 
ᐅᓇᓕᔅᓴᒃᑯᑎᒍᑦ ᑕᒪᒃᑯᐊ ᐱᖁᑎᕐᔪᐊᖑᔪᓂᒃ ᓴᓇᓂᐊᖅᑎᓪᓗᒋᑦ ᐃᑲᔪᖅᑐᖅᑕᕗᑦ ᐊᒻᒪᓗ ᐃᑲᔪᖅᑐᖅᑕᕗᑦ 
ᓄᓇᓕᐅᔪᑦ ᐃᑲᔪᖅᑐᕆᓪᓗᑎᒍ. ᑕᐃᒫᒃ ᐊᖏᖅᓯᒪᔪᒍᑦ ᑕᒪᒃᑯᐊ ᐊᑐᐃᓐᓇᕈᖅᑎᒍᓐᓇᑕᔅᓴᕆᒐᔭᖅᐸᕗ ᑖᒃᑯᐊ 
ᒐᕙᒪᐅᑎᓪᓗᑕ ᓱᓕ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᓯᕗᓕᖅᑏ. ᐅᖃᐅᓯᒃᑯᑦ ᐊᐱᖅᑯᑏᑦ. ᑕᓯᐅᔭᕐᔪᐊᕐᒧᑦ ᒪᓕᒐᓕᐅᖅᑎ, ᒥᔅᑕ ᑲᑦᑐᒃ. 
 
ᐊᐱᖅᑯᑦ 348 - 2(3): ᖃᐅᔨᓴᕐᓂᖅ ᓯᓚᐅᑉ ᐊᓯᔾᔨᕐᓂᖓᓂ ᐊᒻᒪ ᓇᓄᐃᑦ (ᑲᑦᑐᒃ) 

ᑲᑦᑐᒃ: ᓇᑯᕐᒦᒃ, ᐅᖃᖅᑎᑦᓯᔩ. ᒪᑐᐃᕈᑎᒋᓂᐊᖅᑕᕋ ᐊᕙᑎᓕᕆᔨᒃᑯᑦ ᒥᓂᔅᑕᖓᓄᑦ. 
ᐊᐱᕆᐅᑎᒋᓚᐅᖅᓯᒪᒻᒥᔭᕋᖃᐃ ᕖᕗᐊᕆ 21, ᓇᓄᐃᑦ ᒥᒃᓵᓄᑦ.  
 
ᑕᒪᓐᓇ ᓄᓇᑦᑕ ᐅᖅᑰᓯᕙᓪᓕᐊᓂᖓ ᐊᒻᒪ ᐊᓯᔾᔨᐸᓪᓕᐊᓂᖓ ᐱᑦᔪᑎᒋᑦᓱᒍ. ᑕᒪᓐᓇ ᑐᓴᕐᓇᖃᑦᑕᕐᒪ 
ᑕᒪᒃᑯᓇᓐᖓᑦ ᐱᕙᓪᓕᐊᔪᓕᕆᔨᑦᑎᒍᑦ ᑖᒃᑯᐊᒎᖅ ᓇᓄᐃᑦ ᑕᒪᓐᓇ ᐃᓛᒃ ᓯᑯᒥ ᑭᓯᐊᓂ ᐅᒪᔪᖃᕝᕕᖃᑦᑑᔮᕐᒪᑕ 
ᑕᐃᒃᑯᐊ ᓇᓄᐃᑦ. ᑕᒪᓐᓇ ᐅᐸᓘᒪᓂᖅᓵᓘᓕᕐᒪᓐ ᓯᑯᕙᓪᓕᐊᓂᖓ. ᑕᒡᒐ ᐅᓪᓛᖅ ᐅᖄᓚᒐᒪ ᐊᖏᕐᕋᓐᓄᑦ 
ᓯᓚᓗᒃᑐᖅ, ᒪᖁᑦᑐᖅ. ᐊᐳᑎᐅᒋᐊᖃᓕᖅᑐᖅ, ᓯᑯᓯᒪᔭᕆᐊᖃᓕᖅᑐᖅ. ᑕᐃᒪᐃᓐᓂᖓᓄᑦ ᑖᒃᑯᐊ 
ᐃᓱᒫᓗᓐᓂᐊᖂᒻᒪᑕ ᐃᓛᒃ ᑕᒪᓐᓇ ᖃᐅᔨᓴᖅᑕᐅᓂᐅᑉ ᒥᒃᓵᓄᑦ. ᐊᐱᕆᐅᑎᒋᓯᒪᒻᒥᔭᕋ ᑕᒪᓐᓇ 
ᖃᐅᔨᓴᖅᓯᒪᒋᐊᕐᓂᐊᕐᒪᖔᑕ ᖃᐅᔨᒋᐊᕈᒪᑐᐃᓐᓇᕐᒧᑦ. ᐅᖃᖅᑎᑦᓯᔩ, ᓇᑯᕐᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑲᑦᑐᒃ. ᐊᕙᑎᓕᕆᓂᕐᒧᑦ ᐱᓕᕆᐊᕐᓕᒃ, ᒥᓂᔅᑕ ᓇᑦᑎᖅ. 
 
ᐊᖓᔪᖅᑳ ᐸᑎᖅ ᓇᑦᑎᖅ: ᖁᔭᓐᓇᒦᒃ, ᐅᖃᖅᑏ. ᑕᒪᓐᓇᐃᓛᒃ ᐊᕙᑎᕗᑦ ᐊᓯᔾᔨᐸᓪᓕᐊᑎᓪᓗᒍ ᓇᓗᓇᖏᑦᑐᖅ 
ᓇᓄᐃᓪᓗ ᓂᕐᔪᑏᑦ ᐊᒃᑐᖅᑕᐅᓂᖃᕐᓂᐊᕐᒪᑕ. ᖃᓄᖅᑑᖅᓯᒪᓇᓱᒃᑲᓗᐊᖅᑐᒍᑦ ᐸᕐᓇᒃᑲᓗᐊᖅᑐᒍᑦ ᑕᒪᓐᓇ 
ᐊᕙᑎᕗᑦ ᖃᓄᖅ ᐊᒃᑐᖅᑕᐅᓂᖃᕐᓂᐊᕐᒪᖔᖅ. ᓱᓕ ᑐᑭᓯᐅᒪᓪᓚᕆᖏᓇᑦᑕ. ᑕᒪᓐᓇ ᐊᓯᔾᔨᐸᓪᓕᐊᓂᖅ ᐊᕙᑎᕗᑦ 
ᖃᐅᔨᓴᖅᐸᓪᓕᐊᓕᑕᐃᓐᓇᕋᑦᑎᒍᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᓇᑦᑎᖅ. ᓯᕗᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᑲᑦᑐᒃ. 
 
ᑲᑦᑐᒃ: Fisheries, ᑖᒃᑯᐊᖃᐃ ᖃᐅᔨᒪᓴᖅᐸᓕᐊᕐᓂᐊᖅᐸᑕ ᓇᓄᐃᑦ ᖃᐅᔨᓴᖅᑕᐅᖃᑕᐅᓂᐊᖅᐹᓐ 
ᖃᓄᐃᓕᕙᓪᓕᐊᒻᒪᖔᑕ ᑕᒫᓂ ᓄᓇᒋᕙᑦᑕᒥᓂ. ᓇᑯᕐᒦᒃ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑲᑦᑐᒃ. ᒥᓂᔅᑕ ᓇᑦᑎᖅ. 
 
ᐊᖓᔪᖅᑳ ᐸᑎᖅ ᓇᑦᑎᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐄ, ᖃᐅᔨᓴᖅᑕᐅᑎᓐᓂᐊᖅᑕᕗᑦ ᐊᒻᒪ ᐃᑉᐸᒃᓵᒍᑦᓯᐊᖅ ᑎᓯᕙ 
06-ᒥ 8-ᒧᑦ ᑖᓐᓇ ᐊᕙᑎᓕᕆᔨᒃᑯᑦ ᐱᓕᕆᕕᕗᓂᓛᒃ ᑲᑎᒪᑎᑦᑎᔪᒫᒻᒪᑕ ᑕᒪᑦᓱᒥᖓ ᐊᕙᑎᓕᕆᓂᕐᒥᒃ ᑕᐃᒃᑯᐊ 
ᐅᖃᓪᓚᒍᒪᔪᐃᓪᓗᑭᐊᖏᒃᑯᐊ ᑐᓵᔭᖅᑐᕈᒪᔪᓪᓗ ᖃᐃᖁᓛᖅᑕᕗᓐ. ᐃᑉᐸᔅᓵᒍᑦᑎᐊᖅ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᓇᑦᑎᖅ. ᐊᐃᑉᐹᓂ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᑲᑦᑐᒃ. 
 
ᑲᑦᑐᒃ: ᓇᑯᕐᒦᒃ, ᐅᖃᖅᑎᑦᓯᔩ. ᐅᖃᕈᓐᓇᖅᐸᖃᐃ ᑖᒃᑯᐊ ᖃᓄᖅ ᓇᓄᐃᑦ ᖃᐅᔨᓴᖅᑕᐅᓂᐊᕐᒪᖔᑕ ᑕᒪᓐᓇ 
ᐊᓯᔾᔨᐸᓪᓕᐊᓂᖅ ᐱᑦᔪᑕᐅᑎᓪᓗᒍ. ᖃᐅᔨᒪᒐᓗᐊᖅᐸᖃᐃ ᐅᕝᕙᓘᓐᓃᑦ ᑐᓴᖅᑎᑦᓯᔪᓐᓇᖅᐸ ᖃᓄᖅ ᑖᒃᑯᐊ 
ᖃᐅᔨᓴᖅᑕᐅᓂᐊᕐᒪᖔᑕ ᓇᓄᐃᑦ ᐱᐅᓯᕆᓕᖅᑕᖏᑦ ᐅᓪᓗᒥ ᐅᖅᑰᔫᓕᖅᑎᓪᓗᒍ ᓄᓇᕗᑦ. ᓇᑯᕐᒦᒃ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑲᑦᑐᒃ. ᐊᕙᑎᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᓇᑦᑎᖅ. 
 
ᐊᖓᔪᖅᑳ ᐸᑎᖅ ᓇᑦᑎᖅ: ᖁᔭᓐᓇᒦᒃ, ᐅᖃᖅᑏ, ᓇᓄᐃᑦ ᖃᓄᐃᓕᖓᓪᓚᑦᑖᕐᓂᐊᕐᒪᖔᑕ ᖃᐅᔨᒪᓪᓚᕆᖏᑦᑐᒍᑦ 
ᑭᓯᐊᓂ ᐅᖃᐅᑎᒍᓐᓇᕈᑦᑎᒍᑦ ᐅᖅᑰᓯᕙᓪᓕᐊᓕᐊᔪᐊᓘᖕᒪᑦ ᐸᖕᓇ ᐸᐅᖓ ᓂᓪᓚᓱᒃᑐᖅ, ᐃᓛ ᑖᓐᓇ ᓇᓄᓕᕆᓂᖅ 
ᐱᓪᓚᕆᐊᓘᖕᒪᑦ ᐃᓄᒃᓴᖅᓯᐅᕈᑎᒋᔪᒫᖅᑕᕗᑦ ᓇᓗᓇᖏᑦᑐᖅ ᓯᓚ ᐊᕙᑎᕗᑦ ᐊᓯᓐᖑᖅᐸᓪᓕᐊᓂᖓ ᐱᔾᔪᑎᒋᓪᓗᒍ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᓇᑦᑎᖅ. ᑭᖑᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᑲᑦᑐᒃ. 

ᑲᑦᑐᒃ: ᓇᑯᕐᒦᒃ, ᐅᖃᖅᑎᑦᓯᔩ. ᐃᒻᒪᖄ ᑐᑭᓯᓂᕐᓗᖏᒃᑯᒪ ᒪᒥᐊᑉᐳᖓ. 
 
ᑭᓯᐊᓂ ᐅᖃᖅᑕᖓ ᓇᓄᐃᑦ ᐅᖅᑯᐊᓘᒦᑎᓪᓗᒍ ᒫᓂ ᐃᒪᐃᑦᑑᓚᐅᖅᖢᑎᒃ ᐅᖅᑰᓕᕐᒪᑦ ᖃᓄᐃᓕᖓᓕᕐᒪᖔᑕ 
ᖃᐅᔨᒪᖏᓐᓂᕗᑦ ᐱᔾᔪᑎᒋᑦᓱᒍ. ᑖᓐᓇ ᐊᐱᕆᐅᑎᒋᔭᕋ ᑖᒃᑯᐊ ᓇᓄᐃᑦ ᖃᓄᐃᓕᖓᓂᐊᕐᒪᖔᑕ 
ᖃᐅᔨᓴᖅᑕᐅᓂᐊᕋᓗᐊᕐᒪᖔᑕ ᑖᓐᓇ ᑕᒐ ᐊᐱᕆᔾᔪᑎᒋᖅᑲᐅᕙᕋ. ᓇᑯᕐᒦᒃ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ, ᑲᑦᑐᒃ. ᐊᕙᑎᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᓇᑦᑎᖅ. 
 
ᐊᖓᔪᖅᑳ ᐸᑎᖅ ᓇᑦᑎᖅ: ᖁᔭᓐᓇᒦᒃ. ᒪᒥᐊᑉᐳᖓ ᒪᓕᒐᓕᐅᖅᑎᐅᖃᑎᖓᓐᓄᑦ ᑐᑭᓯᓐᓂᖏᒃᑲᒪ.  
 
ᐄ, ᓇᓄᕐᓂᒃ ᖃᐅᔨᓴᐃᓐᓇᖅᑐᒍᑦ ᑕᐅᕙᓂ ᐊᕙᓂ Hudson Bay population-ᖓᓂᑦ ᖃᐅᔨᖃᑦᑕᖅᑐᒍᑦ ᐃᓛᒃ 
ᖃᐅᔨᓴᖅᓯᒪᔪᒍᑦ ᐊᒻᒪ ᐅᖃᕈᓐᓇᖅᑐᖓ ᐅᖃᖅᑏ, ᑕᒪᓐᓇ ᓯᑯᐃᑦ ᓄᖑᑉᐸᓪᓕᐊᓂᖓᓂᑦ ᐱᔾᔪᑎᒋᓪᓗᒋᑦ ᐃᒻᒪᖄ 
ᓅᑉᐸᓪᓕᐊᔪᑦ ᐃᓂᒋᕙᓚᐅᓐᖏᑕᒥᓄᑦ ᓇᓄᐃᑦ.  
 
ᐅᖃᖅᑏ, ᐊᒻᒪ ᐅᖃᐅᑎᒍᓐᓇᖅᐸᕋ ᖃᐅᔨᓴᐃᓐᓇᓚᖓᔪᒍᑦ ᓂᖅᔪᑎᕗᑦ ᓇᓄᑐᐃᓐᓇᐅᖏᑦᑐᑦ 
ᐊᒃᑐᖅᑕᐅᓯᒪᓚᖓᖕᒪᑕ ᓯᓚ ᐊᕙᑎᖓ ᐊᓯᔾᔨᖅᐸᓪᓕᐊᓂᖓ ᐱᔾᔪᑎᒋᓪᓗᒍ. ᖁᔭᓐᓇᒦᒃ, ᐅᖃᖅᑏ 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᓇᑦᑎᖅ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᐃᑦ ᕿᑎᐊᓄᑦ ᒪᓕᒐᓕᐅᖅᑎ, ᒥᔅᑕ ᑐᑐ. 
 
ᐊᐱᖅᑯᑦ 349 - 2(3): ᐊᖏᓪᓕᒋᐊᖅᑕᐅᓂᖏᑦ ᑮᓇᐅᔾᔭᒃᓴᑦ ᑖᒃᓰᔭᖅᑕᐅᓂᖏᑦ (ᑐᑐ) 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐊᐱᕆᓚᐅᖏᓐᓂᓐᓂᑦ ᑮᓇᐅᔭᓕᕆᔨᒃᑯᑦ ᒥᓂᔅᑕᖓᓐᓂᒃ, ᑲᖏᖅᖠᓂᕐᒥ 
ᖃᓂᒋᔭᓐᓂᑦ ᐃᒡᓗᖃᖃᑦᑕᓚᐅᖅᓯᒪᔪᖅ ᕋᐃᒪᓐ ᓂᖏᐅᑦᓯᐊᖅ ᕼᐊᓘᕈᒪᓪᓗᒍ ᑕᐅᕙᓂ ᐊᕙᓂ ᐃᒃᓯᕚᖅᑐᖅ.  
 
ᐅᖃᖅᑏ, ᑖᓐᓇ ᑮᓇᐅᔭᓕᕆᔨᒃᑯᑦ ᒥᓂᔅᑕᖓᑦ ᐊᐱᕆᔪᒪᓂᐊᕋᒃᑯᑦ ᑮᓇᐅᔾᔭᒃᓵᑦ ᑕᒃᓰᔭᖅᑕᐅᖃᑦᑕᕐᓂᖏᑕ ᒥᒃᓵᓄᑦ 
ᐊᒻᒪᓗ ᐅᐊᑦᑎᐊᖅ ᑭᐅᖃᑦᑕᖅᑲᐅᖕᒪᑦ ᖁᔭᓕᓪᓗᒍ. ᒪᑯᐊ ᑕᒃᓰᔭᖅᑕᐅᔪᑦ ᑕᒃᓯᑎᒍᓪᓗ ᐃᑲᔫᑏᑦ ᑕᒪᒃᑯᐊ 
ᑐᑭᓯᓴᕋᐃᓐᓇᖏᑦᑐᐊᓘᖕᒪᑕ ᐃᓄᑐᐃᓐᓇᐅᓪᓗ. 
 
ᑮᓇᐅᔭᓕᕆᔨᖅᔪᐊᒻᒪᕆᐊᓘᓗᓂ ᐅᕝᕙᓘᓐᓃᑦ ᖃᐅᔨᓴᖅᑎᓪᓚᕆᐊᓘᓗᓂ ᑕᒪᒃᑯᓂᖓ ᖃᐅᔨᓇᕐᒪᑦ ᖃᓄᓪᓚᑦᑖᖅ 
ᑐᑭᖃᕋᓗᐊᕐᒪᖔᑕ. ᑖᓐᓇ ᒥᓂᔅᑕ ᐅᐊᑦᑎᐊᖅ ᐅᖃᖅᑲᐅᖕᒪᑦ ᑭᓇᑐᐃᓐᓇᖅ ᑮᓇᐅᔾᔭᒃᓴᓗᐊᖏᑦᑐᖅ 
ᑕᒃᓰᔭᕐᕕᐅᒃᑲᓐᓂᔾᔮᖏᑦᑐᖅ ᑕᐃᒪᐃᓕᖅᑲᐅᖕᒪᑦ.  
 
ᑐᑭᓯᐅᒪᓂᕋ ᒪᓕᒃᖢᒍ ᑕᐃᒃᑯᐊ ᐊᑦᑎᖕᓂᖅᐹᑦ ᖃᔅᓰᒃᑭᐊᖅ 60,000ᓕᐅᖃᑦᑕᕐᒪᑕ ᐊᕐᕌᒎᑉ ᐃᓗᐊᓂ ᐊᒻᒪᓗ 
ᑖᒃᑯᐊ ᐊᑐᐃᓐᓇᕈᖅᑎᑕᐅᖅᑲᐅᔪᑦ ᑮᓇᐅᔭᓕᕆᔨᒃᑯᓐᓄᑦ ᐅᖃᖅᓯᒪᖕᒪᑕ 1ᐳᓴᓐᒧᑦ ᐋᖅᑭᒃᑕᐅᓯᒪᔪᑦ 750, 750 
ᑕᒃᓰᔭᖅᑕᐅᓚᖅᐳᖅ ᐅᑎᖅᑎᑕᐅᒋᓪᓗᑎᒃ.  
 
ᒫᓐᓇ 2-ᐳᓴᓐᑎᒧᑦ ᐋᖅᑭᒃᓯᒪᓕᕐᒪᑦ ᑐᑭᓯᑦᑎᐊᕈᒃᑯᑦ ᐆᒪ ᑎᑎᕋᖅᓯᒪᓂᖓ ᐲᖅᓯᕕᐅᒍᓐᓇᖅᑐᑦ ᑮᓇᐅᔾᔭᒃᓵᖓᑦ 
45,000ᒧᑦ ᐊᒃᑎᑦᓯᒋᐊᕋᔭᖅᐳᖅ.  

45,000ᒥᑦ ᐃᓱᐊᓄᑦ 60 ᖃᑦᓯᑕᐅᓴᓄᒃᑭᐊᖅ ᑕᕝᕙ ᑮᓇᐅᔾᔭᒃᓵᑦ ᑕᐃᒪᓐᓇᑎᒋ ᑮᓇᐅᔾᔭᒃᓴᖅᑐᑦ ᐊᑦᑎᖕᓂᖅᐹᒥᑦ 
ᑕᒃᓰᔭᐃᑎᑕᐅᓇᔭᖅᖢᑎᒃ 45,000ᒧᑦ ᐋᖅᑭᒃᓯᒪᖕᒪᑦ 75,000ᒨᖅᓯᒪᓚᐅᖅᓯᒪᒐᓗᐊᕐᒪᑦ.  
 
ᑖᓐᓇᖃᐃ ᒥᓂᔅᑕ ᐊᐱᕆᒍᒃᑯ ᑖᓐᓇ ᑐᑭᓯᓇᖅᓯᑎᒋᐊᒃᑲᓐᓂᕈᓐᓇᕐᒪᖔᑦ ᐅᕝᕙᓘᓐᓃᑦ ᑐᑭᓯᓇᑦᑎᐊᖅᑐᓂᒃ 
ᑎᑎᖅᑲᓂᒃ ᓴᖅᑭᑦᑎᓗᓂ ᓈᓴᐅᓯᖅᓱᖅᓯᒪᔪᓂᒃ ᐃᒪᓐᓇᑎᒋ ᑮᓇᐅᔭᓕᐅᕈᕕᑦ 30ᑕᐅᓴᓐ 40ᑕᐅᓴᓐ 50ᑕᐅᓴᓐ 
ᐃᒪᓐᓇᑎᒋ ᑕᒃᓰᔭᕐᕕᐅᓂᐊᖅᐳᑎᑦ ᑕᐃᒪᐃᓕᖓᔪᓂᖃᐃ ᑕᑯᖅᑯᔾᔭᐅᔪᓐᓇᕐᓂᐊᖅᐱᑕ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑐᑐ. ᑮᓇᐅᔭᓕᕆᔨᒃᑯᑦ ᒥᓂᔅᑕᖓ, ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐄ, ᐅᐊᑦᑎᐊᖅ ᑭᐅᑲᑕᒃᖢᖓ ᐅᖃᖅᑲᐅᔪᖓ 
45ᑕᐅᓴᒧᑦ ᑭᒡᓕᓕᐅᖅᓯᒪᔪᑦ. 900 ᑖᓚᖑᒐᔭᖅᖢᑎᒃ ᑕᒃᓰᔭᐅᑎᖏᑦ 2ᐳᓴᓐᑎᒧᑦ ᐋᖅᑭᒃᓯᒪᑎᓪᓗᒋᑦ.  
 
$45-ᑕᐅᓴᓐ ᐅᖓᑖᓂᑦ ᑮᓇᐅᔾᔭᔅᓴᖅᑐᑦ ᐅᓄᕐᓂᖏᑦ ᒪᓕᑦᑐᒋᑦ ᐲᔭᐃᕕᐅᒐᔭᖅᑐᑦ, $45-ᑕᐅᓴᓐ ᖁᓛᓂ. 
 
ᑕᐃᒃᑯᐊ ᓈᓴᐅᑎᖅᓱᖅᓯᒪᔪᑯᓗᐃᑦ $40-ᑕᐅᓴᓕᐅᕈᕕᑦ ᐃᒪᓐᓇᑎᒋ ᐲᖅᓯᕕᐅᓂᐊᖅᐳᑏᓚᓯᒪᔪᓂᒃ, ᑕᐃᒃᑯᐊ ᒫᓐᓇ 
ᑎᑎᕋᖅᑕᐅᒻᒪᑕ ᐱᔭᕇᖅᑕᐅᑉᐸᑕ ᓴᖅᑭᑕᐅᑎᓐᓂᐊᖅᐸᒃᑲ. ᐄ, ᑕᐃᒪᐃᑦᑐᒥᑦ ᓴᖅᑭᑦᑎᔪᓐᓇᕐᓂᐊᖅᑐᒍᑦ. 
ᐃᖅᑲᓇᐃᔭᖅᑏᑦ ᑐᓵᔪᐊᓘᔪᒃᓴᐅᒐᒥ ᑎᑎᕋᖅᑕᐅᔪᒃᓴᐅᓕᖅᑯᑦ ᒫᓐᓇ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ ᒥᓂᔅᑕᕆᔭᐅᔪᖅ, ᐃᓛᒃ ᑐᑭᓯᓂᕐᓗᑦᑕᐅᔪᒪᓐᖏᑦᑐᖓ ᑕᐃᒃᑯᐊ ᐄ, 
ᑖᒃᓰᔭᐃᕕᐅᒃᑲᓐᓂᕈᓐᓇᖅᑐᑦ ᑮᓇᐅᔾᔭᔅᓴᖅᑐᑦ ᐅᓄᖅᑐᓂᒃ, ᐄ, ᖃᓄᐃᒋᓐᖏᑕᒃᑲ. ᑭᓯᐊᓂ ᑕᐃᒃᑯᐊ ᐃᓱᒫᓘᑎᒋᔭᒃᑲ 
ᑮᓇᐅᔾᔭᔅᓴᓐᖏᓐᓂᖅᐹᑦ ᖁᓕᑦᑎᐊᖓᓃᑦᑐᓪᓗ. ᑕᐃᒪ $45-ᑕᐅᓴᓐ ᐅᖓᑖᓂ ᑮᓇᐅᔭᓕᐅᕈᕕᑦ 
ᑖᒃᓰᔭᐃᕕᐅᒃᑲᓐᓂᕐᓂᐊᖅᑐᖅ, ᐊᑦᑎᒻᒪᑕ ᐃᖅᑲᓇᐃᔭᕋᓗᐊᕋᒥᒃ. 
 
ᑖᓐᓇᖃᐃ ᒥᓂᔅᑕᕆᔭᐅᔪᖅ ᐊᓯᔾᔨᖅᓯᔪᓐᓇᖅᐹ ᖃᓄᖅᑑᕈᑎᒃᑲᓐᓂᖃᕈᓐᓇᖅᐸᓘᓐᓃᑦ ᑮᓇᐅᔾᔭᔅᓴᓗᐊᓐᖏᑦᑐᑦ 
ᐅᓄᓗᐊᒃᑲᓐᓂᖅᑐᐊᓗᓐᓂᑦ ᐲᔭᐃᕕᐅᔾᔮᖏᒻᒪᑕ. ᐊᒥᒐᖅᑎᑦᑐᓐᓇᕐᒪᑕ ᒫᓐᓇ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑐᑐ. ᑮᓇᐅᔭᓕᕆᓂᒃᑯᑦ ᒥᓂᔅᑕᖓᑦ, ᒥᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. (ᑐᓵᔨᑎᒎᖅᑐᖅ ᓄᖅᑲᖅᑐᖅ) ᖃᐅᑉᐸᑦ ᐅᑯᐊ 
ᐅᓪᓛᒃᑯᑦ Financial Management Board ᑲᑎᒪᓂᐊᕐᒪᑕ ᑕᒪᓐᓇ ᑕᑯᒋᐊᒃᑲᓐᓂᕈᓐᓇᑦᑎᐊᕐᓂᐊᖅᑕᕗᑦ ᖃᐅᑉᐸᑦ 
ᐅᓪᓛᒃᑯᑦ. ᑖᓐᓇ $900-ᒥᒃ ᐃᓱᒪᒋᓯᒪᔭᕗᑦ ᒥᑭᓗᐊᕋᓗᐊᓐᖏᒻᒪᖔᑦ, ᐊᖏᓪᓕᒋᐊᖅᑕᐅᖁᔭᐅᓐᓂᖅᐸᓪᓗ 
ᒪᓕᒐᓕᐅᖃᑎᑦᑎᓐᓄᑦ,  

ᖃᐅᑉᐸᑦ ᐅᓪᓛᒃᑯᑦ ᑕᑯᒋᐊᕈᓐᓇᖅᓯᐊᖅᑕᕗᑦ. $900 ᐊᖏᓪᓕᒋᐊᒃᑲᓐᓂᕐᓗᒍ ᖁᑦᑎᓐᓂᖅᓴᒧᑦ, ᐃᒻᒪᖃ $1,500. 
 
ᓇᒧᒃᑭᐊᖅ ᑕᑯᒋᐊᒃᑲᓐᓂᕈᓐᓇᕐᓂᐊᖅᑕᕗᑦ ᐊᖃᒍᑦ ᐅᓪᓛᒃᑯᑦ FMB-ᑯᑎᒍᑦ ᑲᑎᒪᓕᕈᑦᑕ. ᑖᓐᓇ ᐊᐱᖅᑯᓯᒋᔭᖓ, 
ᐄ, ᐃᑉᐱᑦᑎᐊᖅᑕᕗᑦ ᖃᐅᑉᐸᓪᓗ ᑕᑯᒋᐊᒃᑲᓂᕐᓂᐊᖅᐸᕗᑦ. ᑕᐃᓐᓇ ᒪᓕᒐᕐᓂᒃ ᐋᖅᑭᒋᐊᕈᑕᐅᓂᐊᖅᑐᖅ 
ᑎᑎᕋᖅᑕᐅᕙᓪᓕᐊᒻᒪᑦ ᓱᓕ, ᑎᑎᕋᖅᑕᐅᕌᓂᓐᖏᒻᒪᑦ ᓱᓕ ᑕᒪᓐᓇ ᐋᖅᑭᒋᐊᕈᓐᓇᑦᑎᐊᕐᓂᐊᖅᑕᕗᑦ ᖃᐅᑉᐸᑦ 
ᐅᓪᓛᒃᑯᑦ FMB-ᑯᑦ ᐊᖏᕋᔭᖅᐸᑕ. ᒪ’ᓇ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑭᖑᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᑐᑐ.  
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ ᒥᓂᔅᑕ ᖁᔭᓐᓇᒦᖅᑕᕋ ᕿᒥᕐᕈᓇᒃᑲᓐᓂᕈᒪᒪᑦ ᐊᒻᒪᓗ ᓂᕆᐅᑉᐳᖓ 
ᓴᖅᑭᑦᑎᑉᐸᑕ ᐱᖁᔭᕐᔪᐊᓂᓪᓗ ᓴᖅᑭᑦᑎᑕᐃᓐᓇᖅᐸᑕ ᑕᒪᒃᑯᐊ ᐃᓱᒪᔅᓴᖅᓯᐅᕈᑎᒋᔭᐅᖃᓯᐅᔾᔭᐅᖁᓪᓗᒋᑦ. 
 
ᐅᕙᓃᑦᑐᒍᑦ, ᐄ, ᑖᒃᓰᔭᕆᐊᒃᑲᓐᓂᕋᓗᐊᕈᑦᑕ ᖃᓄᐃᔅᓴᓐᖏᑦᑐᒍᑦ, ᑭᓯᐊᓂ ᑕᐃᒃᑯᐊ $45-ᑕᐅᓴᓕᐅᖅᑐᑦ 
ᐊᕐᕌᒍᓕᒫᒧᑦ, $60-ᑕᐅᓴᒧᖅᑲᐃ ᑎᑭᑦᑐᒍ ᐊᒃᓱᒻᒪᑕ. ᑕᐃᒃᑯᐊ ᑖᒃᓰᔭᐃᕝᕕᐅᒃᑲᓐᓂᕈᑎᒃ 
ᑲᑕᐅᑎᕐᔪᐊᒻᒪᕆᐊᓘᓂᐊᖅᑐᖅ. ᐊᒻᒪᓗ ᐅᖃᖅᑲᐅᒐᒪ ᑕᐃᒃᑯᐊᓗ ᑳᓐᑐᕌᑦᑕᐅᓯᒪᔪᑦ ᐃᒻᒪᖄᓘᓐᓃᑦ ᒪᑯᐊ 
ᐋᓐᓂᐊᓯᐅᖅᑏᑦ ᑕᒪᐅᓐᖓᑲᐃᓐᓇᖃᑦᑕᖅᑐᑦ ᑖᒃᓰᔭᐃᕕᐅᒻᒪᑕ. 
 
ᐃᒻᒪᖃᓘᓐᓃᑦ ᕿᒥᕐᕈᓇᒍᓐᓇᖅᑐᑎᑦ, ᐅᓇ ᖃᑦᑎᐳᓴᑦᑎᓂᑦ ᐃᒪᐃᑦᑑᓂᖅᐸᑦ ᖃᓄᑎᒋ ᑕᐃᒪ ᐊᑦᑐᐃᓛᖅᐱᑕ 
ᑕᐃᒃᑯᓄᖓ ᑮᓇᐅᔾᔭᔅᓴᓗᐊᓐᖏᑦᑐᓄᑦ? 
 
ᐊᒻᒪᓘᓐᓃᑦ ᐃᒃᑯᐊ ᖃᐅᔨᒪᔨᑕᕆᔭᐅᖃᑦᑕᖅᑐᑦ ᑕᐃᒃᑯᐊ ᑮᓇᐅᔭᓂᒃ ᐊᓂᐅᖅᑲᐃᔪᕐᔪᐊᒻᒪᕆᐊᓘᒻᒪᑕ ᐃᒻᒪᖃ 
ᑕᐃᒃᑯᐊ ᑖᒃᓰᔭᖅᑎᑕᐅᒃᑲᓐᓂᕈᓐᓇᖅᑐᑦ. ᑮᓇᐅᔭᓂᒃ ᓄᓇᓖᑦ ᐃᓗᐊᓃᑦᑎᑦᑏᓐᓇᕋᓱᒃᑲᑦᑕ, ᐃᖅᑲᓇᐃᔭᖅᑎᕗᓪᓗ 
ᒫᓂᒥᐅᑕᐅᒐᒥᒃ ᑕᐃᒪ ᑖᒃᓰᔭᖅᑕᐅᔭᕆᐊᖃᓐᖏᑦᑐᑦ. ᐅᓄᖅᑐᕐᔪᐊᒻᒪᕆᐊᓘᔪᒃᓴᐅᔪᓂᒃᑯᐊ ᑕᐃᒃᑯᐊ 
ᖃᐅᔨᒪᔨᑕᕆᔭᐅᖃᑦᑕᖅᑐᑦ ᑳᓐᑐᕌᑦᑕᐅᖃᑦᑕᖅᑐᓪᓗ ᑮᓇᐅᔭᓕᐅᑦᑎᐊᖅᑐᑦ.  
 
ᑕᐃᒃᑯᐊ ᑮᓇᐅᔾᔭᔅᓴᓗᐊᓐᖏᑦᑐᑦ ᑖᒃᓰᔭᐃᕕᐅᖃᑦᑕᕐᓂᖏᑦ ᐊᑦᑎᔅᓯᒋᐊᖅᐸᑕ, ᑕᐃᒃᑯᐊ ᑮᓇᐅᔾᔭᔅᓴᖅᑐᐊᓗᐃᑦ 
ᑖᒃᓰᔭᕐᓂᖏᑦ ᐅᓄᖅᓯᑎᑕᐅᒋᐊᒃᑲᓐᓂᕈᓐᓇᖅᑐᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᑐᑐ. ᑮᓇᐅᔭᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᐅᓯᕆᔭᖓ ᑐᑭᓯᓇᑦᑎᐊᖅᑐᖅ 
ᐊᑐᕐᓂᖃᑦᑎᐊᕋᔭᖅᑐᓂᓗ. ᐅᕙᑦᑎᐊᖅ ᑭᐅᕌᓂᓚᐅᖅᐳᖓ, ᐅᕙᑦᑎᐊᐱᒃ ᐊᐱᕆᑎᓪᓗᒍ. ᖃᐅᑉᐸᑦ ᐅᓪᓛᒃᑯᑦ 
ᑲᑎᒪᑎᑦᑎᓂᐊᕋᑦᑕ ᑕᒪᓐᓇ ᑕᑯᒋᐊᒃᑲᓂᕐᓂᐊᖅᐸᕗᑦ ᑖᓐᓇ ᐊᖏᓪᓕᒋᐊᕈᑎᕈᓐᓇᕋᓗᐊᓐᖏᒻᒪᖔᑦ ᒫᓐᓇ 
ᐃᓱᒪᓯᒪᔪᒍᑦ $900 ᐊᖏᓗᐊᕈᓐᓇᕋᓗᐊᓐᖏᒻᒪᖔᑦ ᖃᐅᑉᐸᑦ ᐅᓪᓛᒃᑯᑦ ᑕᑯᒋᐊᒃᑲᓂᕐᓂᐊᖅᐸᕗᑦ. ᒪ’ᓇ, 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᒃᑑᑦᑎᐊᕐᒧᑦ ᒪᓕᒐᓕᐅᖅᑎ, ᒥᔅᑕ ᐲᑕᓴᓐ. 
 
ᐊᐱᖅᑯᑦ 350 - 2(3): ᕿᓐᖓᐅᓐᓂ ᑐᓚᑦᑕᕐᕕᒥ ᐊᑐᕆᐊᒥᓗ ᓴᓇᔭᐅᔾᔪᑎᖓ (ᐲᑕᓴᓐ) 

ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ ᐊᐱᖅᑯᑎᒐ ᑐᕌᖅᑎᓂᐊᖅᑕᕋ ᐱᕙᓪᓕᐊᔪᓕᕆᔨᒃᑯᑦ 
ᐃᖏᕐᕋᔾᔪᑎᓕᕆᔨᒃᑯᓪᓗ ᒥᓂᔅᑕᖓᓐᓄᑦ.  
 
ᑖᓐᓇ ᒥᓂᔅᑕᖓᓐ ᖃᐅᔨᒪᑦᑎᐊᖅᑐᖅ ᒥᓂᔅᑕᐃᑦ ᑲᑎᒪᔨᖏᓐᓃᓯᒪᓕᕋᒥ ᕿᑎᕐᒥᐅᑦ, ᓄᓇᕗᒻᒥᐅᑦ ᐊᒻᒪᓗ 
ᑲᓇᑕᒥᐅᑕᐃᑦ ᐱᕐᔪᐊᕌᓗᖁᑎᖃᒻᒪᑕ ᒐᕙᒪᒃᑯᑦ ᐱᒋᐊᖅᑎᖃᑦᑕᖅᓯᒪᔭᖏᑦ. 
 
ᐃᓄᓕᕆᔨᑐᖃᒃᑯᓐ ᒥᓂᔅᑕᖓᓐ ᓇᒻᒥᓂᖅ ᐱᓕᕆᕝᕕᓖᑦ ᑲᑐᔾᔨᖃᑎᒌᖏᓐᓂᒃ ᐅᖃᓚᐅᖅᓯᒪᒻᒪᑦ ᐱᖁᑎᕐᔪᐊᓐ 
ᑕᒪᒃᑯᐊ ᐱᑕᖃᓕᖅᐸᑕ ᓄᓇᓕᓐᓂ ᑮᓐᓇᐅᔾᔭᔅᓴᐅᑏᓐ ᓴᓇᕐᕈᑏᓪᓗ ᐃᖢᖅᕆᔮᓕᖅᐸᓪᓕᐊᓂᐊᖅᑐᓐ. ᑕᐃᒃᑯᐊ 
ᒥᓂᔅᑕᐃᑦ ᐋᑐᕚᒥ ᑲᑎᒪᑎᓪᓗᒋᑦ ᖃᓄᖅᑑᕈᑎᖃᓚᐅᕐᒪᑕ ᑕᒪᑐᒥᖓ ᑭᓱᒥᒃ ᓴᖅᑭᑦᑐᖃᓚᐅᖅᐸ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ ᐱᓕᕆᐊᓕᒃ, ᒥᓂᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ ᒥᓂᔅᑕ ᑲᓇᑕᒥ ᐅᖃᖃᑎᒋᑲᐃᓐᓇᓚᐅᖅᓯᒪᒐᓗᐊᖅᑐᒋᑦ 
ᐃᐳᕈᒥ. ᑕᐃᒃᓱᒪ ᑲᑎᒪᓂᑦᑕ ᐅᖃᖅᑲᑎᒋᑲᐃᓐᓈᖅᔪᓚᐅᖅᓯᒪᑦᓱᒍ ᑕᒪᑦᓱᒪ ᒥᒃᓵᓄᑦ ᑐᓚᒃᑕᖅᕕᓕᐅᕐᓂᐅᒐᔭᖅᑑᑉ 
ᑕᒫᓂ ᓄᓇᕗᒻᒥ. ᐊᒻᒪᓗ ᑕᐃᓐᓇ ᒥᓂᔅᑕ ᐳᕆᓐᑎᔅ ᓱᓕ ᐅᖃᖃᑎᒋᔪᓐᓇᖅᓯᓚᐅᖅᓯᒪᖏᑕᕋ ᑕᒪᑦᓱᒪ Bathurst 
Port-ᒧᑦ ᒥᒃᓵᓄᑦ ᑭᓯᐊᓂ ᑭᖑᓪᓕᕐᒥ ᑕᑯᓕᕐᒥᒍᒃᑯ ᐅᖃᐅᑎᒋᐊᕋᔭᕆᕙᕋ ᑕᒪᓐᓇ ᓂᕈᐊᕐᓂᐊᕐᓂᖅ ᑕᒫᓂ 
ᐅᖃᐅᓯᕆᖃᑦᑕᖅᓯᒪᒐᓗᐊᕆᑦᓱᑎᒍ ᑕᐃᑯᖓᓗ ᒋᐅᕆ ᓚᐃᓐᒧᑦ ᐅᖃᐅᓯᕆᓚᐅᖅᓯᒪᒋᓪᓗᒍ, Minister of 
Natural Resources ᑕᒪᓐᓇ ᑲᔪᓯᓂᖃᒃᑲᓐᓂᕈᓐᓇᕋᔭᕐᒪᖔᖅ ᓯᕗᓂᒃᓴᑎᓐᓂ ᐊᒻᒪ ᖃᓄᖅ 
ᐃᑲᔪᖅᑐᖅᑕᐅᑲᓐᓂᕈᓐᓇᕐᕋᔭᕐᒪᖔᑕ ᑖᒃᑯᓄᖓ ᒥᓂᔅᑕᖑᔪᓄᑦ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑕᓗ ᖁᔭᓐᓇᒦᖅᑐᒍ. ᑖᓐᓇᖃᐃ ᑐᑭᓯᑦᑎᐊᖏᒻᒪᓇᐃ 
ᑐᓚᒃᑕᖅᕕᓕᕆᖏᑦᑐᖓ, Oh, ᑐᓚᒃᑕᖅᕕᒃ ᐊᒻᒪᓗ ᐊᖅᑯᓯᐊᕆᔭᐅᔪᖅ ᑕᐃᓐᓇ ᐅᖃᐅᓯᕆᔭᕋ 
ᐊᕐᕌᒍᒐᓴᖅᔪᐊᕐᒃᒪᕆᐊᓗᓐᓄᑦ ᑕᒪᓐᓇ ᐅᖃᐅᓯᕆᓯᒪᓕᕋᑦᑎᒃᑯ.  
 
ᓄᓇᑦᑎᐊᕐᒥ ᒪᓕᒐᓕᐅᖅᑏᓐ ᐊᒃᑑᕙ 23-ᒥ, ᑲᑎᒪᓪᓗᑎᒃ ᐅᖃᐅᓯᖃᓚᐅᖅᑐᓐ ᐊᖅᑯᓯᐅᕈᓐᓇᕐᒪᖔᕐᒥ ᑕᐃᒃᑯᓄᖓ 
ᐅᔭᕋᕐᓂᐊᕐᕕᓐᓄᑦ ᐊᓕᒎᔭᖅᓯᐅᖅᑎᐅᖃᑦᑕᖅᑐᓄᑦ. ᑖᓐᓇ ᐋᖅᑭᑲᐅᑎᒋᔪᓐᓇᖅᑕᕗᓐ ᐃᓐᖑᕋᕼᐋᒻ ᑕᐃᓐᓇ 
ᐃᓪᓕᓂᖅ ᓴᓇᔭᐅᓯᒪᒻᒪᑦ ᐊᖅᑯᓯᐅᕈᓐᓇᖅᑐᒍᑦ ᑕᑉᐸᐅᖓ ᐅᔭᕋᕐᓂᐊᕐᕕᒻᒧᑦ. ᑕᐃᒪᐃᓕᐅᖅᑐᑎᒃ ᓄᓇᑦᓯᐊᕐᒥ 
ᒐᕙᒪᖏᑦ ᑕᒪᓐᓇ ᐃᒪᐃᓕᔪᖃᓚᐅᕐᒪᓐ ᑕᒪᓐᓇ ᐱᒋᐊᕆᐊᖃᑦᑕᕗᑦ ᓄᓇᕗᒻᒥᐅᑕᐃᓐ ᐱᒋᐊᓚᐅᖏᓐᓂᖏᓐᓂ, 
ᐃᖏᐊᕆᐊᕐᓗᑎᒃᑯ.  
 
ᐃᒃᑯᐊ ᓱᓕᒻᒪᑕ ᐃᒻᒪᖄ, ᓄᓇᑦᑎᐊᑉ ᒐᕙᒪᒃᑯᖏᓐᓄᑦ ᐱᔭᐅᑉᐸᓐ ᐱᐅᓂᖅᓴᐅᓂᐊᖅᑐᖅ ᑕᐃᒪᐃᓕᐅᕐᓚᐅᕐᒪᑕ. 
ᖃᓄᕐᓕᑭᐊᖅ ᑕᒪᓐᓇ ᑲᒪᒋᔭᐅᕙ? 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐊᑭᓱᒃ. 

ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑐᓚᒃᑕᕕᓐᓂᒃ ᑕᐃᒃᑯᐊ ᐃᒪᕐᒥᐅᑕᓕᕆᔨᒃᑯᓃᖔᕐᒪᓐ 
ᒥᓂᔅᑕ ᑳᓇᓐ ᐃᖏᕐᕋᔾᔪᑎᓕᕆᔨᒃᑯᓐᓄᑦ ᒥᓂᔅᑕᕆᔭᐅᒻᒪᓐ, ᐃᑎᔪᒥ ᑐᓚᒃᑕᕕᒻᒥ ᐅᖃᐅᓯᖃᑦᑐᒍᓐ 
ᓇᒧᓐᖓᖅᑕᐅᓂᐊᕐᒪᖔᕐᓗ, 7-ᐸᓐ ᓄᓇᓖᑦ ᐃᑎᔪᒥᒃ ᑐᓚᒃᑕᖅᕕᓕᐅᖅᕕᐅᔪᓐᓇᖅᑐᑦ ᑕᐃᒃᑯᐊ 
ᐅᖃᐅᓯᕆᓯᒪᓕᖅᑕᕗᓐ. ᑕᐃᒃᑯᐊᓕ ᐅᔭᕋᕐᓂᐊᖅᕖᑦ ᐱᑦᔪᑎᒋᓪᓗᒋᑦ ᓯᓂᑐᐃᓐᓇᖏᒃᑲᓗᐊᖅᑐᖔ, 
ᕿᑦᑕᐃᖓᓇᓱᕈᓘᔭᕋᓗᐊᖅᑐᖓ ᑕᒪᒃᑯᓂᖓ ᐱᓕᕆᐊᖃᓂᐊᕐᑎᓪᓗᑕ.  
 
ᖃᓄᖅ ᐃᑲᔪᕈᓐᓇᕐᒪᖔᖏᓂᒃᑯᐊ ᑲᓇᑕᐅᑉ ᒐᕙᒪᒃᑯᖏᑦ ᐊᐱᖅᓱᖃᑦᑕᕐᒪᑕ. ᑕᒪᒃᑯᐊ ᐅᖃᐅᓯᕆᖃᑦᑕᖅᑕᕗᓐ ᑭᓱᓐ 
ᓇᐅᒃᑯᓪᓗ ᐃᑲᔪᖅᓱᖅᑕᐅᔪᓐᓇᕐᒪᖔᑕ ᑲᓇᑕᐅᑉ ᒐᕙᒪᒃᑯᖏᑕ ᒥᓂᔅᑕᖏᓐᓄᑦ. ᐅᕙᒍᑦ, ᒐᕙᒪᐅᓪᓗᑕ, ᑭᓐᖓᐅᒻᒥᑦ 
ᐊᖅᑯᑦ ᑐᓚᒃᑕᕕᓪᓗ ᐃᑲᔪᖅᓱᐃᓇᖅᑕᕗᓐ. ᑕᐅᕙᓂᓗ, ᐃᓛᒃ ᓄᓇᕗᒻᒥ ᐅᔭᕋᕐᓂᐊᖅᑏᓐ 
ᐅᖃᓪᓚᖃᑎᒋᖃᑦᑕᖅᑕᕗᑦ ᖃᓄᖅ ᑕᒪᓐᓇ ᓱᒃᑲᓂᖅᓴᒃᑯᑦ ᐱᓕᕆᐊᕆᔪᓐᓇᕐᒪᖔᑦᑎᒍ. ᐊᒃᓱᕉᑎᒋᑦᑎᐊᖅᑕᕗᑦ 
ᑕᒪᓐᓇ ᓄᖅᑲᐅᑎᔾᔮᖏᒃᖢᒍᓗ ᐊᒻᒪᓗ ᑲᑎᒪᖃᑎᒌᓇᖤᐊᕐᖢᒋ ᑲᓇᑕᐅᑉ ᒐᕙᒪᒃᑯᖏᑕ ᒥᓂᔅᑕᕈᔪᖏᑦ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑐᒡᓕᐊᓂ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑕᓗ, ᓯᓂᖏᑐᐊᓐᓅᒐᒃᓯ ᖁᕕᐊᓱᑦᑐᖓ 
ᐱᓕᕆᐊᕆᔭᐅᔪᓐᓇᑎᐊᕐᒪᑦ ᐃᖏᐊᕐᓗᑎᓪᓗ ᑕᐃᒃᑯᐊ ᓄᓇᑦᓯᐊᕐᒥᐅᑦ ᒐᕙᒪᖏᑦ. 
 
ᐅᖃᖅᑏ, ᐃᓕᓐᓂᐊᖅᑐᖃᓚᐅᕐᒪᑦ ᔭᓗᓇᐃᒥ ᓯᑦᑎᒻᐸᒥ ᐊᖅᑯᓯᐅᕈᒪᓪᓗᑎ 18-ᓂᓪᓗ ᓇᓖᕌᕈᑎᓂᑦ ᓴᖅᑮᓪᓗᑎ.  
 
ᑖᓐᓇ ᐊᐱᖅᑯᑎᒋᓂᐊᖅᑕᕋ ᒥᓂᔅᑕᒧᑦ, ᑕᐃᓐᓇ, ᑕᐃᒃᑯᐊ Tahera-ᑯᑦ ᐅᖃᓪᓚᖃᑎᒋᖁᓪᓗᒋᑦ Ekati-ᑯᓪᓗ 
ᑕᒪᓐᓇ ᐊᖅᑯᓯᐅᓂᐊᕐᓂᖅ ᐃᑕᔪᓱᖅᑕᐅᔪᓐᓇᓂᐊᕐᒪᖔᖅ ᖃᓄᖅᑑᕈᑎᒋᔭᐅᔪᓐᓇᖅᐸᖃᐃ ᑕᐃᒃᑯᓄᖓ 
ᐅᔭᕋᓐᓂᐊᑎᒃᑯᓐᓄᑦ ᐊᒻᒪᓗ ᓄᓇᕗᑦ ᒐᕙᒪᒃᑯᖏᓐᓄᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, ᐃᖅᑲᓇᐃᔭᖃᑎᒋᔪᒪᑦᑎᐊᖅᑕᕗᑦ ᑕᐃᒃᑯᐊ 
ᐅᔭᕋᓐᓂᐊᖅᑏᑦ ᐊᒻᒪᓗᑦᑕᐅᖅ ᐃᓄᐃᑦ ᑎᒥᖁᑎᒋᔭᖏᑦ ᑕᐃᑦᑯᐊ ᐃᓚᐅᖃᑦᑕᖅᓯᒪᔪᑦ ᐅᔭᕋᓐᓂᐊᕐᓂᓕᕆᓂᕐᒧᑦ 
ᑖᒃᑯᐊ ᐃᖅᑲᓇᐃᔭᖃᑎᒋᓇᓱᓐᓂᐊᖅᑐᒍᖅᑲᐃ ᐋᖅᑭᒃᓯᓇᓱᓪᓗᑕ. 
 
ᓄᓇᕗᒻᒥ ᐊᔾᔨᒌᖏᒻᒪᑕ ᐅᔭᕋᓐᓂᐊᖅᑏᑦ company-ᒋᔭᖏᑦ ᐃᖅᑲᓇᐃᔭᖃᑎᖃᖅᑐᑦ ᐅᕙᑦᑎᓐᓂ 
ᐃᖅᑲᓇᐃᔭᖃᑎᒋᔪᒪᒻᒥᔭᕗᑦᑕᐅᖅ. ᑖᒃᑯᐊ ᑲᓇᑕᐅᑉ ᒐᕙᒪᒃᑯᖏᓐᓃᖔᖅᑐᑦ ᐃᖅᑲᓇᐃᔭᖃᑎᒋᔪᒪᑦᑎᐊᕋᑦᑎᒍ. 
ᐃᓄᐃᑦ ᑎᒥᖁᑎᒋᔭᖏᑦ ᑯᐊᐳᕆᓴᐅᔪᑦ ᐅᔭᕋᓐᓂᐊᕐᕖᓪᓗ ᐊᒻᒪ ᓄᓇᓕᐅᔪᑦ ᑕᐃᒃᑯᐊ ᐃᑲᔪᓯᖅᑕᐅᓂᐊᖅᑐᑦ 
ᑐᓚᑦᑕᕐᕕᒻᒥ ᐊᒻᒪ ᐊᖅᑯᑎᑯᑖᒥᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. (ᑐᓵᔨᑎᒍᑦ) ᑭᖑᓪᓕᕐᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᐲᑕᓴᓐ. 

ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑖᓗ ᖁᔭᓐᓇᒦᖅᐸᒃᓯ ᑭᐅᔪᐊᓐᓅᒐᕕᑦ ᒥᓂᔅᑕ 
ᑲᑎᒪᖃᑎᕈᓗᔭᕐᑲᐸᓗᒃᐸᑦᑐᖅ ᐊᔾᔨᒌᖏᑦᑐᓂ ᐃᒻᒪᖃ ᑲᑎᑎᑕᐃᓈᓗᒋᓗᒋᑦ ᑲᑎᓪᓗᓯ ᑲᑎᒪᔨᕆᐊᖃᓕᖅᑐᓯ.  
 
ᒥᓂᔅᑕ ᐊᖏᓚᐅᕐᒪᑦ ᓯᑎᐱᕆᒥ ᑐᓴᖅᑎᑦᑎᓂᐊᕐᓂᕋᖅᑐᓂ ᒥᓂᔅᑕᐅᖃᑎᒥᓂᒃ ᐋᑐᕚᒥᑦ ᐊᒻᒪᓗ ᓄᓇᑦᓯᐊᕐᒥᑦ. 
ᕿᑎᕐᒥᐅᓂᓪᓗ ᐃᓄᐃᑦ ᑲᑐᔾᔨᖃᑎᒌᖏᑦ ᖁᐊᐳᕇᓴᒃᑯᓪᓗ ᑖᒃᑯᐊ ᐱᓕᕆᖃᑎᒋᓪᓗᓂᒋᑦ ᐊᑐᐃᑕᐅᓯᒪᔪᓂ 
ᐅᖃᐅᓯᖃᕐᓂᐊᕐᒪᑕ ᑕᐃᒃᑯᓂᖓ ᑐᓚᑦᑕᕐᕕᒃᓴᓄᑦ.  
 
ᑖᓐᓇ ᐊᖏᕈᓐᓇᖅᐸᐅᒃ, ᐊᖏᕐᐸᒍ ᑎᓴᖅᑎᑦᑎᔪᓐᓇᕐᐹ ᖃᖓᒃᑯᑦ ᑲᑎᒪᔪᒫᕐᒪᖔᑕ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᔭᕋᓐᓂᐊᑎᒃᑯᑦ ᑲᑎᒪᓛᖅᑐᑦ ᐃᐳᕈᓕᖅᐸ ᐊᕐᕌᒍ 
ᐱᒻᒪᕆᐅᓛᖅᑐᑦ ᑖᒃᑯᐊ ᐅᔭᕋᓐᓂᐊᖅᑏᑦ ᑕᒪᐅᖓ ᑎᑭᑉᐸᑦᑐᑦ ᐱᒻᒪᕆᐅᓛᖅᑐᖅ, ᑕᐃᒃᑯᓱᒪᓂᐅᓕᕐᐸᑦ ᐅᓄᖅᑐᑦ 
ᑲᑎᑎᓐᓇᓱᓛᖅᐸᕗᑦ ᑕᐃᒃᓱᒪᓂᓕᕐᐸᑦ. ᐃᖅᑲᓇᐃᔭᖅᑎᒃᑲᓗ ᕿᒥᕈᓇᖅᑎᓂᐊᕐᐸᒃᑲ ᖃᓄᖅ 
ᑲᑎᓐᖓᖃᑎᒋᔪᓐᓇᕐᒪᖔᑦᑎᒍ ᐃᐳᕈᓕᕐᐸᑦ ᑕᐃᒪᐃᑦᑐᓐᓇᓛᖅᑐᒍᑦ. ᖁᔭᓐᒻᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᐱᒋᐊᓚᐅᖏᓂᑦᑎᓐᓂ ᐃᓕᓴᖅᓯᔪᒪᔪᖓ ᖃᐃᓯᒪᒻᒪᑦ ᕋᐃᒪᓐ 
ᓂᖏᐅᑦᓯᐊᖅ ᑐᒡᓕᐊ ᐊᖏᔪᖅᑳᖓᑕ ᑐᓐᖓᕕᒃᑯᑦ, ᓈᓚᑦᑐᒃᓴᐅᔪᖅ ᑲᑎᒪᓂᕆᔭᑦᑎᓐᓄᑦ ᑐᓴᕈᒪᑦᑎᐊᖅᑐᓂ.  
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᑐᓐᖓᓱᒋᑦ ᒥᔅᑕ ᓂᖏᐅᑦᓯᐊᖅ ᑲᑎᒪᕕᒻᒧᑦ. ᐅᖃᐅᓯᒃᑯᑦ ᐊᐱᖅᑯᑏᑦ. ᖁᑦᑎᑦᑐᒧᑦ 
ᒪᓕᒐᓕᐅᖅᑎ, ᒥᔅᑕ ᐹᓇᐸᔅ. 
 
ᐊᐱᖅᑯᑦ 351 - 2(3): ᑐᑭᓯᒋᐊᕐᓂᖅ ᐅᓪᓗᒥᒧᑦ ᑎᑭᓯᒪᔪᓂ ᓂᕐᔪᑎᓕᕆᓂᕐᒧᑦ ᒪᓕᒐᖅ 

ᐋᖅᑭᒋᐊᖅᑕᐅᓂᖓᓄᑦ (ᐹᓇᐸᔅ) 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᐱᖅᑯᑎᒐ ᑐᕌᖅᑎᓂᐊᖅᑕᕋ ᑖᓐᓇ ᐊᕙᑎᓕᕆᔨᒃᑯᑦ ᒥᓂᔅᑕᖓᓐᓄᑦ. 
 
ᐅᖃᖅᑎᑦᑎᔩ, ᐳᓚᕋᖅᑎᓪᓗᖓ ᑖᒃᑯᓄᖓ ᑭᒡᒐᑐᖅᑕᓐᓄᑦ ᑕᒪᓐᓇ ᐊᐱᖅᑯᑕᐅᖁᔭᐅᓚᐅᕐᒪᑦ. ᐅᖃᖅᑎᑦᑎᔩ, 
ᐊᑭᕋᖅᑐᓂᕐᒥᑦ ᐱᖏᑦᑐᖓ ᖃᓗᓪᓛᓂᑦ, ᑭᓯᐊᓂᓕ ᑕᐃᒃᑯᐊ ᐆᒪᔪᓕᕆᓂᕐᒧᑦ ᒪᓕᒐᕐᒧᑦ confrontation-
ᖃᓚᐅᕐᒪᑕ ᐃᖃᓗᓐᓂ, ᐃᖃᓗᑦᑑᑦᑎᐊᕐᒥ ᐊᒻᒪᓗ ᑲᖏᕐᖠᓂᕐᒥᑦ. ᓄᓇᓕᓐᓄᑦ ᒥᑭᓐᓂᖅᓴᐅᔪᓄᑦ 
ᐅᐸᒍᑎᓚᐅᕐᒪᖔᑕ ᑐᑭᓯᐅᒪᖏᑦᑐᖓ ᑕᒪᑐᒥᖓ ᑭᓯᐊᓂ ᑎᑭᑦᑕᕆᐊᖃᓚᐅᖅᓯᒪᒻᒥᔫᒐᓗᐊᑦ ᓄᓇᑦᑎᓐᓄᑦ. 
 
ᐅᖃᖅᑎᑦᑎᔩ, ᑕᐃᒃᑯᐊ ᐋᖅᑭᒋᐊᕈᑕᐅᓂᐊᖅᑐᐃᑦ ᑕᒪᑐᒧᖓ ᐆᒪᔪᓕᕆᓂᕐᒧᑦ ᒪᓕᒐᕐᒧᑦ ᐱᔪᓐᓇᐅᑎᖏᑦ 
common-law -ᒋᔭᒥᓐᓄᑦ ᐱᔪᓐᓇᐅᑎᓂᒃ, ᐱᔪᓐᓇᐅᑎᑖᖅᐸᓪᓕᐊᑐᐃᓐᓇᕐᒪᑕ ᑕᐃᓐᓇ ᐋᖅᑭᒋᐊᕈᑕᐅᔪᖅ 
ᐱᑦᔪᑎᒋᓪᓗᒍ. ᑖᓐᓇᖃᐃ ᒥᓂᔅᑕ ᐅᕗᖓ ᐃᓪᓗᒧᑦ ᓇᓗᓇᐃᖅᓯᔪᓐᓇᖅᐸ ᖃᓄᐃᓕᖓᔪᓂᒃ ᐋᖅᑭᒋᐊᕈᑎᓂᒃ 
ᑕᐃᑲᓂ ᐋᖅᑭᒃᓯᓇᓱᒻᒪᖔᑕ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐹᓇᐸᔅ. ᐊᕙᑎᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᓇᑦᑎᖅ. 

ᐊᖓᔪᖅᑳ ᐸᑎᖅ ᓇᑦᑎᖅ: ᑐᑭᓯᑦᑎᐊᕋᑖᖏᓇᒃᑯᑦ ᐃᒃᑯᓄᖓᖃᐃ Beneficiaries-ᓄᑦ ᐊᐃᑉᐸᖅᑖᖃᑦᑕᖅᑐᓄᑦ 
ᐅᖃᐅᓯᖃᒻᒪᖔᖅ ᑐᑭᓯᑎᑦᑎᓯᐊᓚᐅᖅᑳᕐᓗᓂ. ᖁᔭᓐᓇᒦᒃ, ᐅᖃᖅᑎᑦᓯᔩ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᓇᑦᑎᖅ. ᓯᕗᓪᓕᖅᐹᒥ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᓗᐊᖏᓕᐅᕈᑎᖃᖃᑦᑕᕐᒪᑕᐃᓛᒃ ᑭᒡᒐᖅᑐᐃᕕᒋᔭᓐᓂ ᓲᕐᓗ Common Law-
ᖓᑕ ᐊᐃᐸᕆᓚᐅᑲᑦᑕᖓᑕ ᑲᑎᑎᑕᐅᓯᒪᖏᑦᑐᑎᒃ Hunting Rights-ᖏᓐᓂᒃ ᐱᔪᓐᓇᐅᑎᑖᖅᖢᑎᒃ. ᑕᒪᓐᓇ 
ᐱᔪᓐᓇᐅᑎᒋᔭᐅᕙᓪᓕᐊᑐᐃᓐᓇᕐᒪᑦ ᐃᓄᐃᑦ ᐱᔪᓐᓇᐅᑎᒋᔭᖓ. ᑕᒪᒃᑯᓇᓐᖓᑦ Common Law-ᕆᔭᐅᖃᑦᑕᖅᑐᓄ. 
ᖃᓄᐃᑦᑐᓂᒃ ᐋᖅᑭᒋᐊᕈᑎᑕᖃᑉᐸ ᑕᐃᑲᓂ ᐆᒪᔪᓕᕆᓂᕐᒧᑦ ᒪᓕᒐᕐᒥ ᑐᓴᕋᓱᐊᕈᑕᐅᓚᐅᖅᑐᓂ ᓄᓇᓕᓐᓄᑦ ᑕᒪᑐᒪ 
ᒥᒃᓵᓄᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐹᓇᐸᔅ. ᒥᓂᔅᑕ. ᓇᑦᑎᖅ. 
 
ᐊᖓᔪᖅᑳ ᐸᑎᖅ ᓇᑦᑎᖅ: ᑐᑭᓯᒐᒃᑯ ᖁᔭᓐᓇᒦᒃ. ᑖᓐᓇ Regulation-ᒦᑦᑐᖅ ᑕᒪᒃᑯᐊ ᐊᐃᑉᐸᖃᑦᑐᐃᑦ 
Beneficiaries-ᖑᖏᑦᑐᓂᒃ ᐱᔪᓐᓇᐅᑎᒥᓂᒃ ᑐᓂᓯᒍᓐᓇᖃᑦᑕᖅᑐᑦ ᑭᓯᐊᓂ, ᐅᖃᖅᑏ, ᑖᓐᓇ HTO-ᑯᓐᓄᑦ 
ᑐᓂᓯᒪᔭᕗᑦ. ᑖᓐᓇ ᐃᓱᒪᔅᓲᑎᒋᔭᐅᖁᓪᓗᒍ ᑖᒃᑯᓄᖓ Community Issue-ᓄᑦ ᑕᒪᒃᑯᓄᖓ HTO-ᑯᓐᓄᑦ 
ᑐᓂᓯᒪᔭᕗᓐ. ᐅᖃᖅᑏ, ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᓇᑦᑎᖅ. ᓯᕗᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑐᑭᓯᖏᓐᓇᒪ. ᑕᐃᒃᑯᐊ ᖃᐅᔨᒪᕙᒌᕋᑦᑎᒍ ᐱᑐᖃᐃᓐ. ᑕᐃᓐᓇ 
ᐆᒪᔪᓕᕆᓂᕐᒧᑦ ᒪᓕᒐᕐᒦᒃᑐᖅ ᖃᐅᔨᒪᕙᒌᕋᑦᑎᒍ, Common Law-ᖃᑦᑐᐃᓐ Hunting Rights-ᑖᕈᓐᓇᕐᓂᖏᑕ 
ᒥᒃᓵᓄᑦ. ᑕᐃᒃᑯᐊ ᐱᔪᓐᓇᐅᑎᒋᔭᐅᔪᑦ, ᐋᖅᑭᒋᐊᕈᑎᑕᖃᑉᐹ ᑖᒃᑯᐊ Common Law-ᕆᔭᐅᔪᓐ ᓲᕐᓗ ᖃᓪᓗᓈᑦ 
ᓄᓇᖓᓐᓃᖔᖅᑐᑦ ᖃᑦᓯᓂᒃ ᑐᒃᑐᒍᓐᓇᖅᓯᒐᔭᖅᐸᓐ. ᖃᓄᖅ ᐊᑯᓂᐅᑎᒍᑦ ᒫᓂ ᓄᓇᕗᒻᒦᓪᓗᑎᒃ 
ᐊᖑᓇᓱᒍᓐᓇᖅᓯᓂᐊᖅᐸᓐ. ᑕᒪᓐᓇ ᐋᖅᑭᒋᐊᖅᑕᐅᓯᒪᕚ ᑕᐃᑲᓂ ᐆᒪᔪᓕᕆᓂᕐᒧᑦ ᒪᓕᒐᖅ ᐃᓗᐊᓂ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐹᓇᐸᔅ. ᒥᓂᔅᑕ ᓇᑦᑎᖅ. 
 
ᐊᖓᔪᖅᑳ ᐸᑎᖅ ᓇᑦᑎᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᓚᑲᐃᓐᓇᕋᒃᑭᓐ. ᒪᒥᐊᓇᖅ. (ᑐᓵᔨᒃᑰᕈᓐᓃᖅᐳᖅ) 
ᑖᒃᑯᐊ ᑕᐅᓇᓐᖓᑦ ᑎᑭᑦᑐᖃᕌᖓᓐ ᓄᓇᕗᒻᒧᑦ ᓄᓇᕗᒻᒥᐅᑕᐅᖏᑦᑐᓂᒃ ᐱᖓᓱᓂᒃ ᑕᖅᑭᓂᒃ ᑕᒫᓃᓕᕌᖓᑕ 
ᐱᔪᓐᓇᐅᑎᒥᒃ ᑐᓂᔭᐅᖃᑦᑕᖅᑐᓐ Hunting License. ᐊᒻᒪ ᐊᐃᑉᐸᖃᕌᖓᑕ Land Claims Negotiation 
Beneficiaries-ᖑᔪᖃᕐᓂᖅᐸᓐ. ᑖᓐᓇ ᐱᔪᓐᓇᐅᑎᓂᒃ ᐊᐃᑉᐸᕐᒥᓄᑦ ᑐᓂᔪᓐᓇᖃᑦᑕᖅᑕᖓ ᐊᒻᒪ ᖃᑦᓯᑐᐃᓐᓇᕐᓂᒃ 
ᑐᒃᑐᒍᓐᓇᖅᓯᖃᑦᑕᖅᑐᑎᒃ ᑕᒪᒃᑯᐊ ᑕᐅᓇᓐᖔᖅᑐᑦ ᑭᓯᐊᓂ ᑕᒪᐅᖓᓚᐅᐱᓪᓚᒃᑐᐃᓐ ᐱᖓᓱᑦ ᑕᖅᑭᓂᒃ ᑭᓯᐊᓂ 
ᑕᒫᓃᓕᕌᖓᑕ ᑐᒃᑐᒍᓐᓇᖅᓯᖃᑦᑕᖅᑐᓐ. ᑭᓯᐊᓂ ᐊᕐᕌᒍ ᐃᓗᐊᓂ ᑕᓪᓕᒪᐃᓐᓇᕐᓂᒃ ᑐᒃᑐᒍᓐᓇᖃᑦᑕᖅᑐᓐ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᓇᑦᑎᖅ. ᐊᐃᑉᐹᓂ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑐᑭᓯᐅᒪᓪᓚᕆᖅᑰᖏᓐᓇᑦᑕ ᐃᓄᒃᑎᒍᑦ ᑕᒪᑐᒥᖓ. ᓲᕐᓗ ᓯᕗᓪᓕᖅᐹᒥ 
ᖃᐅᔨᓚᐅᖅᓯᒪᒐᓗᐊᖅᑐᖓ ᑖᓐᓇ ᒪᓕᒐᖅ ᓴᖅᑭᑕᐅᑎᓪᓗᒍ ᐊᕐᕌᒍᓕᒫᒥ ᑐᒃᑐᑦᑕᕆᐊᖃᖏᑦᑐᖅ ᑕᐃᒃᑯᐊ 
ᐅᕝᕙᓘᓐᓃᑦ ᐊᖑᓇᓱᒋᐊᖃᖏᑦᑐᑦ ᑕᒫᓂ. ᑭᓯᐊᓂ ᐋᖅᑭᒋᐊᖅᑕᐅᑲᓐᓂᕆᓪᓗᓂ 6 ᑕᖅᑭᓄᑦ. ᒪᑯᐊ ᐃᓄᐃᑦ 
ᑐᑭᓯᐅᒪᖅᑰᖏᒻᒪᑕ ᑖᒃᓱᒥᖓ ᐋᖅᑭᒋᐊᕈᑕᐅᔪᒥᒃ. ᑐᑭᓯᑎᑦᑎᓇᓱᒃᑐᖓ ᐊᐱᕆᓲᑎᒋᕙᕋ. ᑕᐃᒃᑯᐊᖃᐃ 
ᐋᖅᑭᒋᐊᕈᑕᐅᔪᓐ ᓴᖅᑭᑐᓐᓇᓂᐊᖅᐸᐃᑦ ᐅᕗᖓ ᐃᓪᓗᒧᑦ ᐃᓄᓐᓄᑦ ᑕᑯᔭᐅᒍᓐᓇᓂᐊᕐᒪᑕ? ᖁᔭᓐᓇᒦᒃ, 
ᐅᖃᖅᑎᑦᑎᔩ. 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐹᓇᐸᔅ. ᒥᓂᔅᑕᖓᓐ ᐊᕙᑎᓕᕆᔨᒃᑯᑦ, ᒥᓂᔅᑕ ᓇᑦᑎᖅ. 
 
ᐊᖓᔪᖅᑳ ᐸᑎᖅ ᓇᑦᑎᖅ: ᒫᓐᓇᐅᔪᖅ ᑕᐃᒃᑯᐊ ᑲᑎᒪᔾᔪᑕᐅᖃᑦᑕᕐᒪᑕ Wildlife Regulations ᑕᐃᒃᑯᐊ 
ᐱᐊᓂᓚᐅᖅᑎᓪᓗ ᓴᖅᑭᑎᑦᓱᓐᓇᕈᒫᖅᑕᒃᑲ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑭᖑᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ ᒥᓂᔅᑕ, ᑖᒃᑯᐊ ᑐᓂᔭᐅᑉᐸᑕ ᖃᐅᔨᓴᕇᖅᓯᒪᓕᖅᐸᑕᓗ ᑖᒃᑯᐊ 
ᐳᓛᕋᕇᖅᓯᒪᓕᖅᐸᑕ ᐊᒻᒪᓗ ᑕᐃᒃᑯᐊ HTO-ᖑᔪᑦ ᑕᒪᒃᑯᓂᖓ ᓲᕐᓗ ᓈᒻᒪᒋᓐᖏᑕᒥᓂᒃ ᓴᖅᑭᑦᑎᔭᕇᖅᐸᑕ,  
ᖃᓂᐃᓕᖓᑎᑦᑎᓂᐊᖅᐸ ᑖᓐᓇ ᒥᓂᔅᑕ, ᑖᓐᓇ ᓈᒻᒪᓐᓂᖏᑦᑑᑉᐸᑦ ᐃᓄᓐᓄᑦ ᐋᖅᑭᒋᐊᕈᑕᐅᓂᐊᖅᑐᖅ ᑕᕝᕙᓂ 
ᐊᖏᕋᓱᓐᓂᐊᓕᕈᑦᑎᒍ? ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐹᓇᐸᔅ. ᐊᕙᑎᓕᕆᔨᓂᕐᒥᑦ ᐱᓕᕆᐊᓕᒃ, ᒥᓂᔅᑕ ᓇᑦᑎᖅ. 
 
ᐊᖓᔪᖅᑳ ᐸᑎᖅ ᓇᑦᑎᖅ: ᖁᔭᓐᓇᒦᒃ, ᐅᖃᖅᑏ. ᑕᐃᓐᓇ ᓯᕗᓪᓕᐅᓚᐅᖅᓯᒪᔪᖅ ᒪᓕᒐᓕᐅᖅᑎ, ᑕᐃᓐᓇ First 
Assembly-ᒦᓚᐅᖅᓯᒪᒐᑦᑕ ᑕᐃᓐᓇ ᐆᒪᔪᓕᕆᓂᕐᒧᑦ ᒪᓕᒐᖅ ᐱᓕᕆᐊᕆᓚᐅᖅᓯᒪᔭᕗᑦ ᑖᓐᓇ ᒪᓕᒐᐅᕌᓂᑦᑐᖅ, 
ᒪᓕᒐᕐᔪᐊᖅ ᐆᒪᔪᓕᕆᓂᕐᒧᑦ ᒪᓕᒐᖅ, ᑭᓯᐊᓂ ᒫᓐᓇᐅᔪᖅ ᑕᒪᒃᑯᓂᖓ Regulations-ᓂᑦ ᐱᓕᕆᒐᑦᑕ ᐊᒻᒪ 
ᐅᖃᕈᒪᕗᖓ ᑕᒪᒃᑯᐊ Regulations ᐃᓱᒪᓐᖏᓗᐊᕌᖓᑕ ᐃᓄᓐᓄᑦ ᐊᓯᔾᔨᕈᓐᓇᖃᑦᑕᖅᑐᕈᓗᐃᑦ, 
ᑲᑉᐱᐊᓇᔮᓐᖏᑦᑐᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᓇᑦᑎᖅ. ᐅᖃᐅᓯᒃᑯᑦ ᐊᐱᖅᓱᕐᓇᖅ ᒫᓐᓇ ᐃᓱᓕᒻᒥᒻᒪᑦ, ᓂᓪᓕᓚᐅᑦᑎᐊᕐᓇᑦ. 
ᑲᑎᒪᔾᔪᑎᔅᓴᑎᓐᓄᑦ ᓇᒻᒪ 7. ᑎᑎᖅᑲᒃᑯᑦ ᐊᐱᖅᑯᑏᑦ. ᑲᑎᒪᔾᔪᑎᔅᓴᕗᑦ ᓇᒻᒪ 8. ᑭᐅᔾᔪᑏᑦ ᑎᑎᖅᑲᒃᑯᑦ 
ᐊᐱᖅᑯᑕᐅᓚᐅᖅᑐᓄᑦ. ᑲᑎᒪᔾᔪᑎᔅᓴᕗᑦ 9. ᑭᐅᔾᔪᑏᑦ ᒪᑐᐃᖅᓯᒋᐊᕐᖓᕈᑕᐅᓚᐅᖅᑐᓄᑦ. (ᑐᓵᔨᑎᒎᖅᑐᖅ 
ᓄᖅᑲᖅᑐᖅ) ᑲᑎᒪᔾᔪᑎᒃᓴᖅ 10. ᐊᑎᓕᐅᖅᓯᒪᔪᑎᒍᑦ ᑐᒃᓯᕋᐅᑏᑦ. ᑲᑎᒪᔾᔪᑎᒃᓴᕗᑦ 11. ᑲᑎᒪᔨᕋᓛᑦ 
ᐅᓂᒃᑳᓕᐊᖏᑦ. ᑲᑎᒪᔨᕋᓛᖑᑲᐃᓐᓇᖅᑐᓪᓗ. ᑲᑎᒪᔾᔪᑎᒃᓴᕗᑦ 12. ᐅᓂᒃᑳᓕᐊᖏᑦ ᑲᑎᒪᔨᕋᓛᑦ 
ᕿᒥᕐᕈᓚᐅᖅᑎᓪᓗᒋᑦ ᐱᖁᔭᒃᓴᓂᒃ. ᑲᑎᒪᔾᔪᑎᒃᓴᕗᑦ 13. ᓴᖅᑭᑕᐅᓂᖏᑦ ᑎᑎᖅᑲᐃᑦ. ᓯᕗᓕᖅᑏ. 
 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᔪᑦ ᑎᑎᖅᑲᐃᑦ 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 163 - 2(3): ᐃᓄᐃᑦ ᐃᓕᖅᑯᓯᖏᓐᓂᑦ ᐊᒻᒪᓗ ᐊᑐᓕᖅᑕᖏᓐᓂᑦ 2003-04 

ᐊᒻᒪ 2004-05 - ᓄᓇᕗᑦ ᑐᓐᖓᕕᒃᑯᑦ ᐊᕐᕌᒍᑕᒫᖅᓯᐅᑏᑦ ᐅᓂᒃᑳᓕᐊᕆᔭᐅᓯᒪᔪᖅ: ᓄᓇᕘᒥ 
ᐃᒡᓗᓕᕆᓂᖅ - ᒫᓐᓇ ᐊᐅᓚᔾᔭᐃᒋᐊᖃᓕᖅᑐᑦ - ᐃᓂᒃᓴᖃᑦᑎᐊᕐᓂᖅ (ᐅᑲᓕᖅ) 

 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ ᐊᑦᑐᐊᓂᖃᓚᐅᖅᑐᖅ ᑖᔅᓱᒥᖓ ᓄᓇᕗᑦ 
ᑐᓐᖓᕕᒃᑯᓐᓄᑦ, ᑖᒃᑯᐊ ᓴᖅᑭᑦᑎᒍᒪᓕᕐᒥᔪᑦ ᑲᑎᒪᕕᑦᑎᓐᓄᑦ ᑖᒃᑯᐊ ᐊᖏᕈᑎᒃᑯᑦ ᓴᖅᑭᑦᑎᒋᐊᖃᕋᒃᑭᑦ ᑕᕝᕙᓂ 
ᑲᑎᒪᕕᑦᑎᓐᓂᑦ ᐅᓂᒃᑳᕆᔭᐅᓯᒪᔪᑦ. ᐃᓂᔅᓴᖃᑦᑎᐊᕐᓂᖅ 2003-04 ᐊᒻᒪᓗ ᐃᓅᓯᖃᑎᒌᓐᓃᑦ 2004-05-ᒥ ᑖᒃᑯᐊ 
ᐊᕐᕌᒍᑕᒫᖅᓯᐅᑏᑦ ᐅᓂᒃᑳᕆᔭᐅᓯᒪᔪᑦ ᐃᓄᐃᑦ ᐃᓕᖅᑯᓯᖏᓐᓂᑦ ᐊᒻᒪᓗ ᐊᑐᓕᖅᑕᖏᓐᓂᑦ. ᑖᒃᑯᐊ 
ᓴᖅᑭᑦᑎᒋᐊᕋᒃᑭᑦ ᑲᑎᒪᕕᑦᑎᓐᓂ. ᖁᔭᓐᓇᒦᒻᒪᕆᐊᓗᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑏ. ᖃᐅᔨᒋᐊᑦᑎᐊᕐᓂᐊᖅᑲᕗᑦ ᒪᐅᓐᖓᖅᑲᑕ. ᖁᔭᓐᓇᒦᒃ.  
 
(ᑐᓵᔨᑎᒍᑦ) ᑎᑎᖅᑲᑦ ᓴᖅᑭᑕᐅᓂᖏᑦ. ᒥᔅᑕ ᐹᓇᐸᔅ. 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 164 - 2(3): ᑎᑎᕋᖃᑎᖃᖃᑦᑕᕐᓂᖅ ᐊᖓᔪᖅᑳ ᑯᐊᑕᓐ ᐅᑳᓄᒥᒃ, ᐊᖓᔪᖅᑳ 

ᐅᓇᑕᖅᑐᓕᕆᔨᒃᑯᓐᓄᑦ (ᐹᓇᐸᔅ) 
 



ᕿᑎᖅᑰ, ᓄᕕᐱᕆ 23, 2006 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

2321

ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ ᓴᖅᑭᑦᑐᒪᔭᕋ ᐱᔾᔪᑎᖃᖅᑐᖅ ᑎᑎᖅᑲᐃᑦ, ᑎᑎᕋᖃᑎᖃᖃᑦᑕᕐᓂᑦᑎᓐᓂᑦ 
ᑖᒃᑯᓂᖓ Minister of National Defence-ᑯᓐᓄᑦ Arctic Army Training Centre ᒥᒃᓵᓄᑦ. ᐅᓪᓗᒥᒃᑲᓐᓂᖅ 
ᐅᖃᓪᓚᖅᑲᐅᒐᒪ ᑕᒪᓐᓇ ᐱᓪᓗᐊᑕᐅᓂᕋᖅᑐᒍ ᓴᐳᔾᔭᐅᓯᒪᔭᕆᐊᖃᕐᓂᖅ ᐊᒻᒪᓗ ᐅᓇᑕᖅᑎᒃᓴᖃᕆᐊᖃᕐᓂᖅ 
ᑕᑉᐹᓂ ᖁᑦᑎᑦᑐᒥ ᓄᓇᓕᓐᓂᑦ. 
 
ᐅᓪᓗᒥ ᓴᖅᑭᑦᑎᔪᒪᓕᖅᑐᖓ ᒫᓐᓇᒧᑦ ᑎᑭᑦᑐᒍ ᑎᑎᖅᑲᑦ, ᑎᑎᕋᖃᑦᑕᐅᑎᖃᑦᑕᕐᓂᕆᔭᕗᑦ ᑕᒪᑐᒪ ᒥᒃᓵᓄᑦ 
ᐅᕙᖓᓗ ᐊᒻᒪᓗ ᑖᒃᓱᒧᖓ ᐊᖓᔪᖅᑳ ᒍᐊᑕᓐ ᐆᑳᓄ, ᒥᓂᔅᑕᐅᔪᒧᑦ National Defence-ᑯᓐᓂ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐹᓇᐸᔅ. ᖁᔭᓐᓇᒦᒃ. ᑎᑎᖅᑲᑦ ᑕᒪᐅᖓᖅᑕᐅᒋᐊᕐᓕᑦ. ᑲᑎᒪᔾᔪᑎᔅᓴᕗᑦ 13. 
ᓴᖅᑭᖅᑕᐅᓂᖏᑦ ᑎᑎᖅᑲᐃᑦ. ᒥᓂᔅᑕ ᓇᑦᑎᖅ. 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 165 - 2(3): ᐆᒪᔪᓐᓂᐊᖅᑐᓕᕆᓂᕐᒥᒃ ᐃᖅᑲᓇᐃᔭᖅᑎᑖᕋᓱᐊᕐᓂᖅ 

ᕿᕐᓕᖅᑐᒃᑯᑦ ᑕᕐᕆᔭᓕᐊᖅ (ᓇᑦᑎᖅ) 
 
ᐊᖓᔪᖅᑳ ᐸᑎᖅ ᓇᑦᑎᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ ᐆᒪᔪᓕᕆᔨᒃᑯᑦ ᑲᒪᔩᑦ ᑖᒃᑯᐊ 
ᑎᑎᕋᖅᑕᐅᓯᒪᔾᔪᑎᖏᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᓇᑦᑎᖅ. ᑕᒪᐅᖓᖅᑕᐅᓂᐊᕐᖓᑕ. ᑲᑎᒪᔾᔪᑎᔅᓴᕗᑦ 13. ᓴᖅᑭᑕᐅᓂᖏᑦ ᑎᑎᖅᑲᐃᑦ. 
ᒥᓂᔅᑕ ᐲᑯ. 
 
ᓴᖅᑭᑕᐅᔪᖅ ᑎᑎᖅᑲᒃ 166 - 2(3): ᑭᐅᔾᔪᑎᒋᔭᐅᔪᑦ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 

ᐃᓕᓐᓂᐊᖅᑐᓕᕆᓂᕐᒧᓪᓗ ᑲᑎᒪᔨᕋᓛᖏᓐᓄᑦ ᐅᓂᒃᑳᓕᐊᕆᔭᐅᓯᒪᔪᖅ ᕿᒥᕐᕈᔭᐅᓂᖏᓐᓄᑦ ᓄᓇᕗᒥ 
ᓯᓚᑦᑐᖅᓴᕐᕕᒃᑯᑦ ᑐᓂᔭᐅᓯᒪᔪᖅ ᓄᓇᕗᒥ ᓯᓚᑦᑐᖅᓴᕐᕕᓕᕆᔨᒃᑯᑦ ᑲᑎᒪᔨᖏᓐᓄᑦ (ᐲᑯ) 

 
ᓴᖅᑭᑕᐅᔪᖅ ᑎᑎᖅᑲᒃ 167 - 2(3): ᖁᑦᑎᒋᐊᒃᑲᓐᓂᖅᑐᑦ ᐃᓕᓴᕆᔭᐅᔾᔪᑏᑦ ᐃᓕᓐᓂᐊᖅᑐᓕᕆᓂᕐᒧᑦ 

ᓇᓗᓇᐃᒃᑯᑕᖅ - ᑎᑎᖅᑲᑎᒍᑦ ᖁᔭᓕᓂᖅ ᒥᓂᔅᑕᒧᑦ (ᐲᑯ) 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᕕᐊᓱᑉᐳᖓ ᓴᖅᑭᑎᑦᓯᒍᓐᓇᕋᒪ ᑎᑎᖅᑲᓂ ᐅᑯᓂᖓ: 
ᑭᐅᔾᔪᑎᒋᔭᐅᔪᑦ ᐃᓕᓐᓂᐊᖅᑐᓕᕆᓂᕐᒧᑦ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᓪᓗ ᕿᒥᕐᕈᔭᐅᓂᖏᑦ ᑖᒃᑯᐊ ᓄᓇᕗᒥ 
ᓯᓚᑦᑐᖅᓴᕐᕕᓕᕆᔨᒃᑯᖏᑦ. 
 
ᑐᒡᓕᐊ ᑖᒃᑯᐊ ᑎᑎᖅᑲᐃᑦ ᐊᒻᒪᓗ P.E.I.-ᑯᓐᓂᑦ ᓯᓚᑦᑐᖅᓴᕐᕕᔾᔪᐊᖓᓃᓐᖔᖅᓯᒪᔪᑦ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᐅᕗᓐᖓᖅᑕᐅᓚᐅᕐᓖᑦᑐᖅ, ᒪᐅᖓ. ᖁᔭᓐᓇᒦᒃ. ᑲᑎᒪᔾᔪᑎᒃᓴᕗᑦ 13. ᓴᖅᑭᑎᑕᐅᓂᖏᑦ 
ᑎᑎᖅᑲᐃᑦ. ᑲᑎᒪᔾᔪᑎᒃᓴᕗᑦ 14. ᖃᐅᔨᒃᑲᐃᓂᖅ ᐱᒋᐊᖅᑎᑕᐅᒍᑕᐅᓂᐊᖅᑐᓂᒃ. ᑲᑎᒪᔾᔪᑎᒃᓴᕗᑦ 15. 
ᐱᒋᐊᖅᑎᑕᐅᔪᑦ ᐱᒋᐊᖅᑎᑕᐅᒍᑕᐅᓂᐊᖅᑐᑦ ᓯᕗᓪᓕᖅᐹᒥ ᐅᖃᓕᒫᖅᑕᐅᖁᓪᓗᒋᑦ ᐱᖁᔭᒃᓴᐃᑦ. ᒥᓂᔅᑕ 
ᐃᓄᓕᕆᔨᒃᑯᓐᓄ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᓪᓗ, ᒥᔅ ᐊᒡᓘᒃᑲᖅ. 
 

ᑲᑎᒪᔾᔪᑎᒃᓴᖅ 15: ᖃᐅᔨᒃᑲᐃᓂᖅ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᓂᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᒥᒃ 
 
ᒪᓕᒐᒃᓴᖅ 27 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ ᐃᓅᓕᓴᐅᑎᖃᕐᓂᕐᒧᑦ ᒪᓕᒐᕐᒥᒃ - ᖃᐅᔨᒃᑲᐃᒍᑦ 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖃᐅᔨᒃᑲᐃᕗᖓ ᓄᕕᐱᕆ 27, 2006-
ᖑᓕᖅᐸᑦ ᐱᖁᔭᒃᓴᖅ ᑖᒃᑯᐊ ᐃᓅᓕᓴᐅᑏᑦ ᒥᒃᓵᓄᑦ ᐱᒋᐊᖅᓯᔾᔪᑎᒋᓂᐊᕋᒃᑯ. 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ, ᐊᑏ, ᐊᑦᔨᖏᓐᓂᒃ ᑐᓂᓯᓚᐅᕆᑦ. ᖁᔭᓐᓇᒦᒃ.  
 
ᑲᑎᒪᔾᔪᑎᒃᓴᕗᑦ 15. ᓯᕗᓪᓕᖅᐹᒥ ᐅᖃᓕᒫᖅᑕᐅᖁᓪᓗᒋᑦ ᐱᖁᔭᒃᓴᐃᑦ. ᑮᓇᐅᔭᓕᕆᓂᕐᒧᑦ ᒥᓂᔅᑕ, ᒥᔅᑕ ᓯᒪᐃᓚᒃ. 
 
ᒪᓕᒐᒃᓴᖅ 23 - ᐃᓚᒋᐊᕈᑦ (ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ #4, 2005-06 - ᖃᐅᔨᒃᑲᐃᒍᑦ 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖃᐅᔨᒃᑲᐃᕗᖓ ᓇᒡᒐᔾᔭᐅ, ᓄᕕᐱᕆ 27, 
2006 ᐱᖁᔭᒃᓴᖅ 23, ᑮᓇᐅᔭᓄᑦ ᐊᑐᖅᑕᐅᔪᒃᓴᑦ (ᐊᐅᓚᔾᔪᑏᑦ ᐋᖅᑭᐅᒪᓂᕐᒧᓪᓗ) ᐱᖁᔭᖅ, 2005-06, 
ᓯᕗᓪᓕᖅᐹᒥ ᐅᖃᓕᒫᖅᑕᐅᖁᓪᓗᒋᑦ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᖁᔭᓐᓇᒦᒃ. ᖃᐅᔨᒃᑲᐃᓂᖅ ᐱᒋᐊᖅᑎᑕᐅᒍᑕᐅᓂᐊᖅᑐᓂ ᓯᕗᓪᓕᖅᐹᒥ 
ᐅᖃᓕᒫᖅᑕᐅᖁᓪᓗᒋᑦ ᐱᖁᔭᒃᓴᐃᑦ. ᒥᓂᔅᑕ ᓯᒪᐃᓚᒃ. 
 
ᒪᓕᒐᒃᓴᖅ 24 - ᐃᓚᒋᐊᕈᑦ (ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ #2, 2006-07 - ᖃᐅᔨᒃᑲᐃᒍᑦ 
ᒪᓕᒐᒃᓴᖅ 25 - ᐃᓚᒋᐊᕈᑦ (ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ #2, 2006-07 - ᖃᐅᔨᒃᑲᐃᒍᑦ 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ. ᑖᒃᑯᐊ ᖃᐅᔨᒃᑲᐃᒍᑎᖃᕋᒪ ᒪᕐᕈᐃᓕᖓᔪᓂᒃ. 
ᖃᐅᔨᒃᑲᐃᕗᖓ ᓇᒡᒐᔾᔭᐅ, ᓄᕕᐱᕆ 27, 2006, ᐱᖁᔭᒃᓴᖅ 24, ᐃᓚᒋᐊᕈᑎᒃᓴᐃᑦ ᑮᓇᐅᔭᓄᑦ (ᐊᐅᓚᓂᕐᒧᑦ 
ᐋᖅᑭᐅᒪᓂᕐᒧᓪᓗ) ᐱᖁᔭᖅ #2, 2006-07, ᓯᕗᓪᓕᖅᐹᒥ ᐅᖃᓕᒫᖅᑕᐅᖁᓪᓗᒍ. 
 
ᐊᒻᒪᓗ ᓇᒡᒐᔾᔭᐅ, ᓄᕕᐱᕆ 27, 2006, ᐱᖁᔭᒃᓴᖅ 25, ᐃᓚᒋᐊᕈᑎᒃᓴᐃᑦ (ᐊᑭᑐᔫᑎᓄᑦ) ᐱᖁᔭᖅ #2, 2006-
07, ᓯᕗᓪᓕᖅᐹᒥ ᐅᖃᓕᒫᖅᑕᐅᖁᓪᓗᒍ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᖃᐅᔨᒃᑲᐃᓂᖅ ᐱᒋᐊᖅᑎᑕᐅᔾᔪᑕᐅᓂᐊᖅᑐᓂ ᓯᕗᓪᓕᖅᐹᒥ 
ᐱᖁᔭᒃᓴᐃᑦ ᐅᖃᓕᒫᖅᑕᐅᖁᓪᓗᒋᑦ. ᑲᑎᒪᔾᔪᑎᒃᓴᖅ 16. ᐱᖁᔨᕗᖔᕈᑏᑦ. ᑲᑎᒪᔾᔪᑎᒃᓴᖅ 17. ᓯᕗᓪᓕᖅᐹᒥ 
ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. ᑲᑎᒪᔾᔪᑎᒃᓴᖅ 18. ᑐᒡᓕᐊᓂ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. ᑲᑎᒪᔾᔪᑎᒃᓴᖅ 
19. ᑲᑎᒪᑐᐃᓐᓇᕆᐊᓕᕐᓂᖅ ᐱᖁᔭᒃᓴᓂᒃ ᐊᓯᖏᓐᓂᓗ ᐅᖃᐅᓯᖃᕐᓂᐊᕐᓗᓂ. ᐱᖁᔭᒃᓴᖅ 26 ᒥᔅᑕ ᐋᕆᐊᒃ 
ᐃᒃᓯᕙᐅᑕᐅᓗᓂ.  
 
ᑲᑎᒪᒋᐊᓚᐅᓐᖏᓂᑦᑎᓐᓂ 20-ᒥᓂᑦᔅ ᓄᖅᑲᖓᓂᐊᖅᑐᒍᑦ. 
 
ᐃᖅᓱᒃᑎ. 
 
>>ᑲᑎᒪᓂᖅ ᓄᖅᑲᖓᑲᐃᓐᓇᖅᑐᖅ 15:44ᒥ ᐊᒻᒪ ᑲᑎᒪᔨᕋᓛᑦ ᐱᒋᐊᖅᑐᑎᒃ 16:17ᒥ 
 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ ᑲᑎᒪᑐᐃᓐᓇᑎᓪᓗᒋᑦ ᒪᓕᒐᒃᓴᓂᑦ ᐊᓯᖏᓐᓂᓪᓗ 

ᐃᒃᓯᕙᐅᑕᖅ (ᐋᕆᐊᒃ): ᖁᔭᓐᓇᒦᒃ ᐅᑎᕐᒥᒐᑦᓯ. ᑖᓐᓇ ᑲᑎᒪᑐᐃᓐᓇᕐᓂᖅ ᐱᒋᐊᖁᓕᕐᒥᒐᒃᑯ ᒫᓐᓇ. (ᑐᓵᔨᑎᒍᑦ) 
ᐅᑯᐊ ᐱᔭᕆᐊᒃᓴᖃᒋᒐᑦᑎᒍ ᐱᖁᔭᒃᓴᖅ 26. ᖃᓄᐃᓕᐅᕈᒪᕙᑦ ᑲᑎᒪᔩᑦ? ᒥᔅᑕ ᐃᕝᔭᕈᑕᐃᓚᒃ. 
 
ᐃᕝᔭᕈᑕᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑲᔪᓯᒍᒪᔪᒍᑦ ᕿᒥᕐᕈᓗᑕ ᐱᖁᔭᒃᓴᖅ 26, ᐊᑭᑐᔫᑎᓄᑦ 
ᐊᑐᖅᑐᒃᓴᐃᑦ ᐃᓕᓐᓂᐊᖅᑐᓕᕆᔨᒃᑯᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᕝᔭᕈᑕᐃᓚᒃ. ᐊᖏᖅᐱᑖ ᑖᓐᓇ ᐱᔭᕆᐊᕆᓂᐊᕐᓗᑎᒍ ᐊᑭᑐᔫᑎᓄᑦ 
ᐊᑐᖅᑐᒃᓴᐃᑦ ᐃᓕᓐᓂᐊᖅᑐᓕᕆᔨᒃᑯᓐᓄᑦ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᒪᓕᒐᒃᓴᖅ 26 - ᐃᓚᒋᐊᕈᑦ (ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 2007-08 - ᐃᓱᒪᒃᓴᖅᓯᐅᖅᑕᐅᓂᖓ - 

ᐃᓕᓐᓂᐊᖅᑐᓕᕆᔨᒃᑯᑦ 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᐊᖏᕋᑦᓯ. (ᑐᓵᔨᑎᒍᑦ) ᐃᑉᐸᒃᓴᖅ ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᑦ ᐊᒻᒪᓗᑦᑕᐅᖅ 
ᐃᒃᓯᕙᐅᑕᐅᑉ ᑐᒡᓕᐊ ᒪᑐᐃᕈᑎᒥᓂ ᐅᖃᐅᓯᖃᓚᐅᕐᒪᑕ. ᑕᐃᒪ ᐊᐱᕆᒍᒪᔭᕋ ᒥᓂᔅᑕ ᐲᑯ ᐱᓕᕆᔨᒥᓂᒃ 
ᖃᐃᖁᔨᖃᑕᐅᓂᐊᕐᒪᖔᑦ. ᒥᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᐃᑯᖓ ᐃᒃᓯᕚᖃᑎᒋᒍᒪᔭᒃᑲ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖅᐱᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. (ᑐᓵᔨᑎᒎᕈᓐᓃᖅᑐᖅ) ᐃᖅᓱᒃᑏ, ᑖᒃᑯᐊ ᐃᑲᔪᒃᑭᑦ.  
 
ᖁᔭᓐᓇᒦᒃ, ᐃᖅᓱᒃᑏ ᐊᒻᒪᓗ ᒥᓂᔅᑕ. (ᑐᓵᔨᑎᒍᑦ) ᐊᑏ, ᒥᓂᔅᑕ, ᑭᒃᑰᒻᒪᖔᑕ ᑖᒃᑯᐊ ᐃᖅᑲᓇᐃᔭᖅᑎᑎᑦ 
ᐅᖃᓚᐅᒃᑭᑦ. ᒥᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᕕᐊᓱᑉᐳᖓ ᐅᑯᐊ ᑖᓐᓇ ᑕᓕᖅᐱᓐᓂ ᒥᔅᑕ 
ᐃᓄᐊᓗᒃ, ᐊᒻᒪᓗ ᑎᒻ ᑖᓐᓇ ᐊᑭᑐᔫᑎᓂᒃ ᐱᓕᕆᐊᖃᖅᑐᖅ ᐃᓕᓐᓂᐊᖅᑐᓕᕆᔨᒃᑯᓐᓄᑦ. ᑖᓐᓇ ᓴᐅᒥᓐᓃᑦᑐᖅ 
ᓕᐊᓐ ᓕᕕ, ᐃᓕᓐᓂᐊᖅᑎᑦᑎᔨᐅᔪᖅ ᐃᓕᓐᓂᐊᖅᑐᓕᕆᔨᒃᑯᓐᓂ. ᐊᔾᔨᐅᓐᖏᑦᑐᒥᒃ ᐊᑭᑐᔫᑎᓂᒃ 
ᑲᒪᔨᐅᖃᑕᐅᖃᑦᑕᖅᖢᓂ.  
 
ᑳᑎ ᐅᒃᐱᒃ ᑐᒡᓕᕋ, ᑐᒡᓕᐅᑉ ᐃᑲᔪᖅᑎᖓ, ᐊᒻᒪᓗ ᒫᒃ ᑭᓕᐊᒻᑎᓂᖕ, ᑖᓐᓇ ᖃᐅᔨᒪᔭᐅᒻᒪᑦ ᐊᖏᔪᖅᑳᕆᔭᐅᓪᓗᓂ 
ᓄᓇᕗᒥ ᓯᓚᑦᑐᓴᕐᕕᓕᕆᔨᒃᑯᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑯ. (ᑐᓵᔨᑎᒎᕈᓐᓃᖅᑐᖅ) ᑕᐃᒪ ᐅᖃᐅᓯᒃᓴᑐᐃᓐᓇᖃᕈᑦᓯ 
ᓇᓕᐊᖅᓯᑐᐃᓐᓇᖅ 10-ᒥᓂᑦᔅ ᐱᕕᒃᓴᖃᖅᑎᓐᓂᐊᖅᐸᔅᓯ. ᑖᓐᓇ 10-ᒥᓂᑦᔅ ᓈᑉᐸᑦ  

ᐅᖃᓪᓚᒋᐊᖅᑎᓐᓇᓯ, ᐅᖃᓪᓚᒃᑲᓐᓂᖁᔨᒍᒪ ᐅᖃᓪᓚᒃᑲᓂᖅᑎᑦᓯᔪᓐᓇᕐᓂᐊᖅᐳᖓ. ᒫᓐᓇ 
ᐅᖃᐅᓯᒃᓴᑐᐃᓐᓇᓕᒃᑕᖃᖅᐸ? ᒥᔅᑕ ᐊᕐᕚᕐᓗᒃ.  
 
ᐊᕐᕚᕐᓗᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᐃᑦᑐᒻᒪᕆᑯᓘᒻᒪᑦ ᑭᓯᐊᓂ ᐊᐱᕆᕋᓛᒍᓐᓇᕐᓂᐊᖅᐳᖓ ᑖᒃᑯᐊ 
ᒪᑐᐃᖅᓯᔾᔪᑎᒋᓚᐅᖅᑕᖓᑕ ᐃᓗᐊᓂ ᐅᖃᒡᓚᑦᑎᓪᓗᖓ ᐅᕝᕙᓘᓐᓃᑦ ᐃᓛᒃᑯᕐᓗᓂ ᑖᓐᓇ ᐱᔭᕆᐊᖃᖅᐸ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐄ, ᑕᕝᕙᓂ Capital Estimates-ᓂᒃ ᐱᓕᕆᓂᐊᕋᑦᑕ. ᑕᕝᕙᓃᑐᐊᖅᐸᑦ 
ᐊᐱᕆᔪᓐᓇᕐᓂᐊᖅᐳᑎᑦ ᓇᓕᐊᖕᓄᑐᐃᓐᓇᖅ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐸᕐᓇᒃᑕᖓᑦ ᐊᑭᕋᖅᑐᓗᐊᕈᓐᓇᖅᑰᖏᓐᓇᑦᑎᒍᑦ ᖃᐅᔨᒪᒐᑦᑕ 
ᐃᑲᔪᖅᑕᐅᔪᓐᓇᔾᔮᖏᑦᑐᒍᑦ ᐱᓗᐊᖅᑐᒥᒃ ᑲᓇᑕᐅᑉ ᒐᕙᒪᒃᑯᖏᓐᓂᑦ ᐊᑭᑐᔪᓄᑦ ᐃᓕᓐᓂᐊᖅᑐᓕᕆᓂᕐᒧᑦ.  
 
ᐅᓇ ᐱᔾᔪᑎᒋᓪᓗᒍ ᐃᓕᓐᓂᐊᖅᑐᓕᕆᓂᖅ ᑲᓇᑕᓕᒫᒥ Provinces ᑲᒪᒋᖕᒪᒍ, ᑭᓯᐊᓂ ᖁᕕᐊᓱᖏᒃᑲᓗᐊᖅᐳᖓ 
ᑕᐃᑲᓐᖓᑦ 1982ᒥᑦ ᐱᒋᐊᐸᓗᒃᖢᒍ ᐋᓐᓂᐊᓯᐅᖅᑎᖃᕐᓂᖅ ᑐᓂᔭᐅᓚᐅᖅᓯᒪᖕᒪᑦ NWT-ᑯᓐᓄᑦ ᑮᓇᐅᔭᒥᒃ 
ᑕᕝᕙᓐᖓᑦ Education-ᒨᖅᑐᒃᓴᓐᖑᐊᖑᒐᓗᐊᖑᖅᑯᐃᔨᔪᓂᒃ ᒥᓪᓗᐊᖏᓐᓇᕐᒪᑦ ᑕᐃᒪᓐᖓᓕᒫᖅ 
ᐃᓕᓐᓂᐊᕐᕕᓕᐅᑲᑕᑦᑎᐊᕈᒪᒐᓗᐊᖅᑎᓪᓗᑕ.  
 
ᑭᓯᐊᓂ ᒥᓂᔅᑕ ᐃᓛᒃ ᖁᕕᐊᓱᒃᐳᖓ ᒥᓂᔅᑕ ᐋᖅᑭᒃᓯᓐᓂᕐᒪᑦ 23ᒥᓕᐊᓐ 395ᑕᐅᓴᓐ ᓴᓇᔾᔪᑎᖃᕈᒪᓪᓗᓂ 
ᐱᓗᐊᖅᑐᒥᖃᐃ ᐅᖁᒪᐃᑦᑐᓄᑦ ᐃᓕᓐᓂᐊᕈᑎᒃᓴᑦ ᐃᓂᒃᓴᖏᓐᓄᑦ. ᐊᒻᒪᓗ ᑖᒃᑯᐊ ᐃᓕᓐᓂᐊᕐᕕᖕᒧᑦ 
ᑐᕌᖓᓇᓱᐊᖅᑐᑦ ᐊᕗᖓ 2020ᒧᑦ ᑎᑭᖢᒍ ᑕᐃᒃᑯᐊᖑᓚᐅᖅᑐᐃᑦ ᐸᕐᓇᒃᑕᐅᕙᓪᓕᐊᔭᐅᔪᓐᓇᕋᔭᕐᒪᖔᑕ. 
 
ᖃᐅᔨᒪᓕᕆᖅᑰᕋᑦᑕ ᖃᓄᖅ ᓱᑲᑎᒋᔪᒥᒃ ᐃᓄᒋᐊᒃᓯᕙᓪᓕᐊᓂᖅᐳᑦ ᓄᓇᕗᑦ ᐃᓗᐊᓂ. ᑖᓐᓇ ᓇᓗᓇᕈᓐᓃᕐᒪᑦ 
ᖃᓄᖅ ᓱᑲᑎᒋᓂᐊᕐᒪᖔᑦ ᐱᓗᐊᖅᑐᒥᒃ ᓄᓇᓕᖕᓂᑦ ᐱᕈᖅᐸᓪᓕᐊᓪᓚᒃᑐᓂᑦ ᐊᒻᒪᓗ ᓄᓇᓕᖕᓂᑦ 
ᐅᐸᒃᐸᓪᓕᐊᔭᐅᓪᓚᕆᒃᑐᓂ.  
 
ᑖᓐᓇ ᑕᑯᓛᕈᒪᒐᓗᐊᖅᐸᕋ ᐸᕐᓇᒃᓯᒪᑦᑎᐊᕆᐊᖃᕐᓂᐊᕐᒪᑦ ᐊᑭᑐᔪᖅᓯᐅᑏᑦ ᐃᓕᓐᓂᐊᕐᕕᐅᑉ ᒥᒃᓴᓅᖓᔪᑦ Arctic 
College-ᑯᓐᓄᓪᓗ ᐊᕐᕌᒍᑕᒫᑯᓗᒃ ᐸᕐᓇᖃᑦᑕᕐᓂᐊᕈᑦᑎᒍᑦ ᐅᕝᕙᓘᓐᓃᑦ ᐊᕐᕌᒍᑦ ᑕᓪᓕᒪᑐᐃᓐᓇᕐᓄᑦ 
ᐸᕐᓇᖃᑦᑕᕐᓂᐊᕈᑦᑎᒍᑦ ᑖᓐᓇ ᐸᕐᓇᒪᑦᑎᐊᓐᖏᑎᓪᓗᒍ ᑐᐊᕕᓕᑐᐃᓐᓇᕆᐊᖃᕐᒥᒐᑦᑕ ᓲᕐᓗ ᑕᐃᔅᓱᒪᓂ 1999 
ᑎᑭᓚᐅᖅᑎᓐᓇᒍᑦ NWT ᐋᖅᑭᒃᓯᓚᐅᖅᓯᒪᖕᒪᑕ ᐊᑭᓕᒃᓴᖃᕈᒪᖏᖢᑎᒃ ᐄᑉᐳ 1, 1999ᒥ.  
 
ᑕᐃᒪᓕ ᓄᓇᕗᑖᑐᐊᕋᑦᑕ ᐃᓕᓐᓂᐊᕐᕕᓪᓗ ᒪᑯᐊ ᐃᑯᒪᐃᑦ ᑲᑕᒐᓕᖅᑐᑦ ᖃᒪᓂᑦᑐᐊᕐᒥ ᐃᖅᑲᐅᒪᖅᑰᖅᑐᒍᑦ 
ᖃᒪᓂᑦᑐᐊᒥᓗ ᐃᑭᑦᑐᖃᓚᐅᖅᓯᒪᖕᒪᑦ. ᐊᒃᓱᐊᓗ ᑮᓇᐅᔭᓂᒃ ᐊᒥᓱᖅᔪᐊᒻᒪᕆᐊᓗᖕᓂᑦ ᐃᓕᓐᓂᐊᕐᕕᖕᓄᑦ 
ᐊᑐᕆᐊᖃᓯᑳᓪᓚᓚᐅᖅᓯᒪᕗᒍᑦ ᑖᓐᓇ NWT ᐊᑭᓕᒃᓴᖃᕆᐊᖃᖏᓐᓂᕐᒧᑦ ᒪᓕᒐᓕᐊᕆᓚᐅᖅᑕᖓᑦ ᐱᔾᔪᑎᒋᓪᓗᒍ. 
ᑕᐃᑲᓂ ᓄᖅᑲᖅᑎᑕᐅᓯᒪᓚᐅᖅᓯᒪᖕᒪᑦ ᑭᓱᑐᐃᓐᓇᓕᒫᑦᑎᐊᑦ.  
 
ᐆᒥᖓ ᐋᖅᑭᓯᒪᓐᓂᖏᓐᓇᑦᑕ ᐊᑭᓕᒃᓴᖃᖅᐸᑕ NWT-ᒃᑯᑦ, ᓄᓇᕗᑦ ᒪᓕᒐᖓᑦ ᐃᓗᐊᓂ ᐋᖅᑭᒃᓯᒪᔪᖃᕐᓂᐊᖅᐳᖅ 
ᐊᑭᒃᓴᕆᓇᔭᓐᖑᐊᖅᑕᕋᓗᐊᖏᑦ ᓄᓇᕗᑦ ᓄᑖᖑᑎᓪᓗᒍ ᒐᕙᒪᑐᖃᒃᑯᑦ ᐊᑭᓕᕈᒫᖅᐸᐃᑦ 
ᐃᒪᐃᓕᖓᔪᖅᓯᒪᔭᕆᐊᖃᕋᔭᓐᖑᐊᓚᐅᕋᓗᐊᕈᒥᓇᕐᒪᑦ. ᑭᓯᐊᓂ ᑕᐃᒪᐃᓕᔪᖃᓚᐅᖏᓐᓂᖓᓄᑦ ᒫᓐᓇᒧᑦ ᑎᑭᖢᒍ 
ᑮᓇᐅᔭᑭᒃᓴᐃᓐᓇᕐᓂᐊᖅᑐᒍᑦ.  
 
ᐊᐱᕆᔪᒪᔪᖓᓕ ᒥᓂᔅᑕᒧᑦ ᑖᓐᓇ ᐅᖃᓪᓚᓚᐅᖅᑕᖓ ᐊᑭᑐᔪᖅᓯᐅᑎᓂᒃ ᓯᕗᓪᓕᖅᐹᖓᓂᑦ ᒪᒃᐱᒐᖓᓂᑦ 
ᐅᖃᖅᓯᒪᖕᒪᑦ ᑖᓐᓇᒎᖅ Capital Plans-ᓕᕆᔨᒃᑯᓐᓂᑦ ᐊᕿᒃᓱᖅᑕᐅᖕᒪᑦ. ᑐᑭᓯᔪᒪᔪᖓ ᑖᓐᓇ Capital Plan 
ᐋᖅᑭᒃᓱᖅᑕᐅᔪᖅ Arctic College-ᑯᑦ ᐊᑐᖅᑕᒃᓴᖓᑦ ᑲᖏᕐᖠᓂᕐᒥ ᐃᖃᓗᖕᓂᓗ ᐃᖃᓗᒃᑑᑦᓯᐊᕐᒥᐅᖅᑰᖅᑐᕐᓗ. 
ᑖᓐᓇ ᐸᕐᓇᒃᑕᐅᓯᒪᕚ ᐃᓕᓐᓂᐊᖅᑐᓕᕆᔨᒃᑯᑦ Capital Plans-ᓕᕆᔨᖏᓐᓄᑦ ᒫᓂ ᐃᒃᓯᕚᖃᑎᒋᔭᖏᓐᓄᑦ 
ᐅᕝᕙᓘᓐᓃᑦ Arctic College-ᑯᑦ ᓇᖕᒥᓂᖅᑕᐅᖅ Capital Plans-ᓕᕆᔨᖃᕆᕙᑦ? ᖁᔭᓐᓇᒦᒃ. 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᑖᓐᓇ ᑭᐅᔭᐅᑎᓐᓂᐊᖅᐸᕋ ᐊᐱᕆᒃᑲᓐᓂᕈᓐᓇᕐᓂᐊᖅᐳᑎᑦ ᐅᐊᑦᑎᐊᕈ 
ᐊᐱᖅᓱᕐᓇᖅᓯᒃᐸᑦ. ᒫᓐᓇ ᐅᖃᐅᓯᒃᓴᑐᐃᓐᓇᕐᓂᒃ ᕿᓂᕋᒪ ᐅᖃᓪᓚᐅᑎᒃᓴᑐᐃᓐᓇᖅᑕᖃᕈᔅᓯ. ᐊᐱᕆᒃᑲᓐᓂᖅᐳᖓ 
ᐅᖃᐅᓯᒃᓴᑐᐃᓐᓇᕐᓂᒃ ᐱᑕᖃᒃᑲᓐᓂᕐᒪᖔᔅᓯ? ᐱᑕᖃᖏᒻᒪᑦ. ᑕᕝᕗᖓᕐᓗᑕ G-6.  
 
(ᑐᓵᔨᒃᑯᑦ) ᐃᓕᓐᓂᐊᖅᑐᓕᕆᔨᒃᑯᑦ. ᐊᒡᒍᖅᑕᐅᓯᒪᓂᖏᑦ ᑖᒃᑯᐊ ᐊᑭᑐᔫᑎᓄᑦ ᐊᑐᖅᑐᒃᓴᐃᑦ. ᐱᖁᑎᑦ. ᒥᔅᑕ 
ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑐᓴᑦᑎᐊᕋᑖᖏᓇᒃᑭᓐ ᒪᑉᐱᒐᕐᒥᒃ ᑭᓱᒥᒃ ᐅᖃᐅᓯᖃᑉᐱᓐ.  
 
ᐃᒃᓯᕙᐅᑕᖅ: G-6. 
 
ᐊᕐᕚᕐᓗᒃ (ᑐᓵᔨᑎᒍᑦ): ᕼᐊᐃ. ᑕᕝᕗᖓᓪᓚᑦᑖᓚᐅᖏᓂᑦᑎᓐᓂ ᐅᓇ ᐅᖃᐅᓯᕆᓚᐅᖅᑕᖓ ᑖᓐᓇ 
ᐊᐱᕆᒍᒪᔾᔪᑎᒋᕋᑖᕋᒃᑯ ᒪᑉᐱᒐᖓᓂ ᓯᕗᓪᓕᖅᐹᒥ ᐅᖃᒻᒪᓐ. ᑖᓐᓇᒎᖅ ᐸᕐᓇᒃᑕᐅᓯᒪᔪᖅ $23 ᒥᓕᐊᓐ ᐊᒻᒪᒎᖅ 
2007-08, $66 ᒥᓕᐊᓐ ᐅᖓᑎᑦᑎᐊᖓᓃᓐᓂᐊᕐᕆᓪᓗᓂ. 2011-12-ᒧᑦ ᑎᑭᓐᓇᓱᒃᑎᓪᓗᒍ. ᑖᓐᓇ 
ᐸᕐᓇᒃᑕᐅᓯᒪᔪᖅ ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᕕᖓᑕ ᐃᓗᐊᓂ ᐅᕝᕙᓘᓐᓃᑦ Arctic College-ᑯᑦᑕᐅᖅ 
ᓇᒻᒥᓂᖅ ᐸᕐᓇᒃᑎᖃᕆᕙᓐ, Capital Plan-ᓕᕆᔨᖃᕆᕙᓐ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐊᕐᕚᕐᓗᒃ. ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᑲᑎᒪᔨᐅᔪᖅ ᐊᐱᕆᒻᒪᓐ ᓯᕗᓪᓕᖅᐹᒥ ᑖᒃᑯᐊ 
ᐃᖅᑲᓇᐃᔭᖅᑎᖃᒻᒪᖔᑕ ᐊᑭᑐᔫᑎᓕᕆᔨᐅᓂᐊᖅᑐᓂᒃ ᐃᓕᓐᓂᐊᖅᑐᓕᕆᔨᒃᑯᓐᓂ ᐸᕐᓇᒃᑎᒋᔭᐅᔪᖅ ᑖᓐᓇ 
ᐊᑭᑐᔫᑎᓕᕆᓂᕐᒧᓐ. 
 
ᐊᑕᐅᓯᐅᒻᒪᓐ ᓯᓚᑦᑐᕐᓴᖅᕕᓕᕆᔨᒃᑯᑦ ᐃᓕᓐᓂᐊᕐᕕᒻᒥ ᐸᕐᓇᐅᑎᖃᖃᑦᑕᖅᑐᑎᒃ ᐊᒻᒪᓗ ᓯᓚᑦᑐᕐᓴᖅᕕᒻᒥᑦ. ᑖᒃᑯᐊ 
ᑎᑎᖅᑲᓕᕆᒍᑎᖏᑦ ᐊᒻᒪᓗ ᐊᑭᑐᔫᑎᓕᕆᔨᒃᑯᖏᑦ ᐃᓕᓐᓂᐊᖅᑐᓕᕆᔨᒃᑯᓐᓄᑦ ᑲᒪᒋᔭᐅᖃᑦᑕᕐᒪᑕ.  
 
$66 ᒥᓕᐊᓐ 24 ᑕᐅᓴᓐᒥ ᑕᐃᒪ ᐸᕐᓇᐅᑎᖃᖅᓯᒪᑉᐳᓐ 2006-2012-ᒧᑦ ᑎᑭᓪᓗᒍ ᑖᒃᑯᐊ ᐊᑐᒐᒃᓴᐃᓐ. ᑖᒃᑯᐊ 
ᓯᓚᑦᑐᕐᓴᖅᕕᓕᕆᔨᒃᑯᑦᑕᐅᖅ ᐊᑐᕋᔅᓴᖏᑦᑕᐅᖅ ᐃᓕᓐᓂᐊᕐᕕᒻᒥ, ᐃᓕᓐᓂᐊᖅᑐᓄᑦ ᓇᔪᖅᕕᐅᔪᒃᓴᐃᑦ ᐊᓯᖏᓪᓗ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ. ᒪᑉᐱᒐᖓᓂ ᑖᒃᓱᒪᑦᑕᐅᖅ ᐅᖃᓪᓚᓚᐅᖅᑕᖓᓂ ᐃᓗᐊᓂ, ᒪᑉᐱᒐᖅ 3, 
ᐅᖃᖅᓯᒪᔪᑦ ᐱᖓᔪᐊᓐᓂ ᐅᖃᖅᓯᒪᒻᒪᑕ, ᑖᒃᑯᐊᒎᖅ ᐃᓄᐃᑦ ᖃᐅᔨᒪᔭᑐᖃᖏᓐ ᐊᑐᖅᖢᒋᑦ ᑎᑎᕋᐅᔭᓚᐅᖅᑐᓐ 
ᐸᕐᓇᒃᑐᑎᓪᓗ ᑎᑎᕋᐅᔭᓚᐅᖅᐳᓪᓗ ᑖᒃᑯᐊ ᐊᑦᔨᒌᖏᑦᑐᓂᒃ ᐃᓕᓐᓂᐊᕐᕈᔾᔭᐅᔪᓐᓇᖅᑐᓄᑦ ᐃᓪᓗᓂᒃ, 
ᐱᖃᑎᖃᖃᑦᑕᖅᑐᑎᓪᓗ ᐊᒻᒪᓗ ᐃᓕᓐᓂᐊᖅᑐᓐ ᐃᓕᓐᓂᐊᖅᑎᑕᐅᓇᔭᓐᓂᖏᓐᓂᓪᓗ. 
 
ᐅᖃᐅᑎᔪᓐᓇᐱᓐᖓ ᐆᑦᑑᑎᒋᓗᒍ ᑭᓱ ᐃᓄᐃᑦ ᖃᐅᔨᒪᔭᑐᖃᖏᑦ ᐊᑐᖅᖢᒋᑦ ᐱᓚᐅᖅᐱᓯ. 
ᐆᑦᑑᑎᖃᕈᓐᓇᕋᔭᕐᒪᖔᖅ ᑕᕝᕙᓂ ᐸᕐᓇᒃᓯᒪᔭᖏᓐᓂᒃ ᐃᓄᐃᑦ ᖃᐅᔨᒪᔭᑐᖃᖏᑦ ᐊᑐᓚᐅᕐᓂᖏᓐᓂ. ᖁᔭᓐᓇᒦᒃ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐸᕐᓇᐅᑎᒋᓯᒪᔭᖅᐳᓐ ᐱᑦᔪᑎᒋᓪᓗᒍ 
ᓯᓚᑦᑐᕐᓴᖅᕕᒻᒥ ᐊᕐᕌᒍ ᒪᕐᕉᓚᐅᖅᑑᓐᓂ ᒥᓂᔅᑕᐅᓕᖅᑎᓪᓗᖓ ᐊᐱᕆᓚᐅᖅᓯᒪᒐᒪ ᑖᒃᑯᓄᖓ 
ᐋᖅᑭᒃᓱᐃᒍᒪᓚᐅᕐᕋᑦᑕ ᑎᑎᕋᐅᔭᕈᒪᓚᐅᕐᕋᑦᑕᓗ ᑕᒪᒃᑯᓂᖓ ᓄᑖᓐᖑᖅᑎᒋᐊᖃᑦᑕᑎᓐᓂᒃ ᓲᕐᓗ ᑕᒪᒃᑯᐊ 
ᐸᐃᕆᖅᕖᑦ.  
 
ᑖᒃᑯᐊ ᐃᓄᐃᑦ ᖃᐅᔨᒪᔭᑐᖃᖏᑦ ᒪᓕᓪᓗᒋᑦ ᐊᑐᓚᐅᖅᑐᒍᑦ ᓯᕗᓪᓕᖅᐹᕆᔭᐅᔪᒥᒃ ᑲᒪᒋᔭᐅᑦᓯᐊᕈᓐᓇᖁᓪᓗᒋᑦ 
ᓱᕈᓰᓐ.  
 
ᑕᐃᒪᓐᓇ ᐃᓂᒃᓴᓕᐅᖅᓯᐊᕈᒪᓚᐅᕐᕋᑦᑎᒍ ᓄᓇᓕᓐᒥᐅᑕᐅᔪᑦ ᐃᓚᐅᑎᑕᐅᓗᑎᒃ. 
 
ᐊᒻᒪᓗ ᑐᒡᓕᐊᓂᒃ ᐃᓕᓐᓂᐊᕐᕕᒻᒥ ᓴᓇᔭᑦᑎᓐᓂ ᒫᓐᓇ ᐊᖅᓴᕐᓂᖅ ᐃᓕᓐᓂᐊᕐᕕᒻᒥ ᓲᕐᓗ ᐆᑦᑑᑎᒋᓗᒍ, 
ᑲᑎᒪᔨᐅᔪᓄᑦ ᑕᑯᔭᐅᒍᓐᓇᖅᑐᖅ. ᐃᓪᓗᑕᓕᐅᓚᐅᕋᑦᑕ ᐊᑦᔨᒌᖏᑦᑐᓂᒃ ᐃᓐᓇᖃᕝᕕᐅᒐᔭᖅᑐᒥᒃ 
ᓱᕈᓯᖃᕐᕕᐅᒐᔭᖅᑐᒥᑦ ᐅᓂᒃᑳᕐᕕᐅᖃᑦᑕᕋᔭᖅᑐᒥᑦ ᖃᐅᔨᒪᔭᕐᒥᓐᓂ. 
 
ᕿᓚᐅᕐᔭᕐᕕᐅᒐᔭᖅᑐᒥᓪᓗ ᐱᑕᖃᖁᓪᓗᒍ. ᐊᖏᓂᖅᓴᓂᑦ ᐃᓕᓐᓂᐊᕐᕕᓐᓂ ᓄᓇᓕᓐᓂ ᑕᐃᑲᓂ ᓴᓇᕝᕕᖓᓂ 
ᓴᓇᒋᐅᖅᓴᓂᕐᒧᑦ ᐃᓕᓐᓂᐊᕐᕕᖓᓂ ᓲᕐᓗ ᓯᑭᑑᓂᑦ ᐃᓯᖅᑎᑦᑎᔪᓐᓇᕐᓂᐊᕋᑦᑕ ᐊᐅᓚᐅᑎᖏᓐᓂ 
ᑲᒪᒋᔭᖃᕐᓂᐊᕐᓗᑕ ᑕᐃᒪᓐᓇ ᐃᓕᓐᓂᐊᖅᑎᑕᐅᔪᓐᓇᖁᓪᓗᒋᑦ ᑕᐃᒪ ᑖᒃᑯᐊ ᐃᓄᐃᑦ ᖃᐅᔨᒪᔭᑐᖃᖏᑦ 
ᐊᑐᖅᓯᒪᔭᐳᑦ ᐸᕐᓇᐃᓪᓗᑕ ᑎᑎᕋᐅᔭᕐᐸᓕᐊᓪᓗᑕᓗ. 
 
ᐊᒻᒪᓗ ᐃᓐᓇᕐᓂᑦ ᐱᓕᕆᖃᑎᖃᖅᓯᒪᓪᓗᑕ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᐃᓚᒋᔭᐅᖃᑕᐅᓪᓗᑎᓪᓗ 
ᐃᓐᓇᕐᓂᓪᓗ ᐃᓂᒃᓴᖃᖅᑎᑦᑎᓗᑕ ᐃᓕᓐᓂᐊᕐᕕᓐᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒥᓂᔅᑕ. ᒥᔅᑕ ᐊᕐᕚᕐᓗᒃ.  
 
ᐊᕐᕚᕐᓗᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᓴᕋᑖᖏᓇᒃᑯ ᐅᓇ $23 ᒥᓕᐊᓐ ᐅᖃᐅᓯᕆᖅᑲᐅᔭᖓ 
ᐊᐱᖅᑯᓯᕆᓪᓗᐊᑕᕋᒃᑯ ᓲᕐᓗ, ᐃᖅᑲᓇᐃᔭᕆᐅᕐᓴᔪᓄᒡᒎᖅ ᐃᓕᓐᓂᐊᕐᕕᒃᓴᓄᑦ ᐊᑐᕐᓂᐊᕐᒪᑦ ᑲᖏᕐᖠᓂᕐᒥᓗ 
ᐃᖃᓗᓐᓂᓗ ᐊᒻᒪᓗ ᐃᖃᓗᑦᑑᑦᑎᐊᒥᑦ. ᑖᓐᓇᓕ ᐅᖃᐅᓯᕆᖏᑕᕋ, ᐃᓄᐃᑦ ᖃᐅᔨᒪᔭᑐᖃᖏᑦ ᐃᓱᒪᒋᓪᓗᒋᑦ ᑖᓐᓇ 
ᑎᑎᕋᐅᔭᖅᑕᐅᓂᐊᕐᓂᖓᓂ ᐸᕐᓇᑕᐅᓂᐊᕐᓂᖓᓂᓪᓗ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ $23 ᒥᓕᐊᓐ ᑮᓇᐅᔭᑦ ᑖᒃᑯᐊ ᑲᑎᓪᓗᒋᑦ 
ᐊᑭᑐᔫᑎᓄᑦ ᐊᑐᖅᑕᐅᓂᐊᑦᑐᑦ ᐃᓕᓐᓂᐊᖅᑐᓕᕆᔨᒃᑯᓐᓄᑦ ᓇᓗᓇᐃᔭᖅᑕᐅᑦᑎᐊᕈᓐᓇᖁᓪᓗᒍ ᑕᐃᒪ ᐅᖃᓚᐅᕋᒪ 
$23 ᒥᓕᐊᓐ ᐅᖓᑖᓄᑦ ᐃᓕᓐᓂᐊᓕᓵᖅᑐᓂᑦ grade 12-ᒧ ᑎᑭᓪᓗᒍ ᐊᒻᒪᓗ ᓯᓚᑦᑐᓴᕐᕕᒻᒥ ᐊᒻᒪᓗ ᐃᓐᓇᐃᑦ 
ᐃᓕᓐᓂᐊᕐᕕᖏᓐᓂ ᐊᒻᒪᓗ ᓄᓇᕗᒥᑦ ᓴᓇᒋᐅᖅᓴᓂᕐᒧᑦ ᐃᓕᓐᓂᐊᕐᕕᐅᓂᐊᖅᑐᒧᑦ ᐊᑐᖅᑕᐅᓂᐊᖅᑐᑦ.  

ᑖᒃᑯᐊ $23 ᒥᓕᐊᓐ ᑕᐃᒪᐃᓐᓄᓗᑦᑖᖅ ᐃᓕᓐᓂᐊᕐᕕᓄᑦ ᐊᑐᖅᑕᐅᓂᐊᖅᑐᑦ ᐊᒻᒪᓗ ᓯᓚᑦᑐᓴᕐᕕᓐᓄᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒥᓂᔅᑕ. ᒥᔅᑕ ᐊᕐᕚᕐᓗᒃ.  
 
ᐊᕐᕚᕐᓗᒃ: ᐱᖓᔪᐊᓐᓂᖃᐃ ᑭᖑᓪᓕᕐᐹᒥᓪᓗ ᐊᐱᕆᔪᒪᔪᖓ ᒪᑉᐱᒐᖓᓂᑦ 4. ᕿᑎᓪᓗᐊᐸᓗᐊᓂ, ᐅᖃᕐᒪᑕ 
ᐅᖅᓱᖅᑑᒥᒎᖅ ᐃᓕᓐᓂᐊᕐᕕᒃ ᓴᓇᔭᐅᓂᐊᕐᓂᖓᓄᑦ ᐊᑕᐅᓯᑯᓗᒻᒥᒎᖅ ᐃᖅᑲᓇᐃᔮᒃᓴᖅᑖᕋᓱᑦᑐᖃᓚᐅᕐᒪᑦ 
ᓄᑖᖑᖅᑎᑦᑎᓇᔭᖅᑐᓂᑦ. ᑖᓐᓇᓗᒎᖅ $23 ᒥᓕᐊᓐ ᖄᖏᐅᑎᓯᓪᓗᓂ ᐊᑕᐅᓯᐅᓪᓗᓂ.  
 
ᑐᑭᓯᑎᓪᓛᖔ, ᑖᒃᑯᐊ ᐸᕐᓇᑦᑐᒥᓃᑦ ᖃᑦᑎᑐᓐᓂᐊᖅᑰᕐᒪᖔᖅ ᐅᖅᓱᖅᑑᖅ ᐃᓕᓐᓂᐊᕐᕕᖓᑕ ᐱᐅᓴᖅᑕᐅᓂᖓ. 
ᐊᒻᒪᓗ ᖃᓄᖅ ᑕᒻᒪᖅᓯᒪᓗᐊᒧᑦ ᖃᑦᑎᑐᕐᓂᐊᕋᓱᒋᔭᐅᓚᐅᕐᓂᖓ, ᐅᕝᕙᓘᓐᓃᑦ ᑖᒃᑯᐊ ᓴᓇᔪᒪᔫᒐᓗᐊᑦ 
ᑭᓇᒃᑯᒃᑭᐊᖅ? ᐅᖃᖅᓯᒪᖏᒻᒪᑦ, ᑮᓇᐅᔾᔭᒃᓴᒍᒪᓗᐊᒧᑦ $23 ᒥᓕᐊᓂᑦ ᐊᔾᔨᒌᖏᓗᐊᕈᑎᖃᕐᐸ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐱᒻᒪᕆᐅᓛᖑᖃᑕᐅᔪᖅ ᖃᐅᔨᕙᓪᓕᐊᔭᕗᑦ. 
 
ᑕᒪᒃᑯᐊ ᐊᑭᑦᑐᐸᓪᓕᐊᓂᖏᓐᓂᑦ ᐊᑭᑐᔪᑦ ᐅᖅᓱᖅᑑᒥᓕ $17 ᒥᓕᐊᓂ ᒥᒃᓴᐅᓴᒃᓯᓯᒪᓚᐅᖅᑐᒍᑦ ᐃᓕᓐᓂᐊᕐᕕᒻᒧᑦ 
ᑖᓐᓇ ᓴᖅᑭᒋᐊᖓᕋᑦᑎᒍ ᑖᒃᑯᐊ $40 ᒥᓕᐊᖑᓚᐅᕐᒪᑦ $23 ᒥᓕᐊᓂᑦ ᐅᖓᑖᓕᒃᓯᒪᓚᐅᕐᒪᑦ ᑕᕝᕙᓂ ᐃᖃᓗᓐᓂᑦ 
ᒐᕙᒪᒃᑯᓄᓪᓗ ᐱᓕᕆᐊᖑᖏᑦᑐᖅ. $3.5 ᒥᓕᐊᓂ ᑕᑯᓚᐅᕋᑦᑕ $6 ᒥᓕᐊᓃᓐᓂᐊᑐᕐᓕ ᐅᖅᓱᖅᑑᒥ 
ᑕᐃᒪᐃᑦᑐᑑᖏᑦᑐᖅ ᐃᓕᓐᓂᐊᕐᕕᒻᒧᑑᖏᑦᑐᖅ ᑭᓯᐊᓂ ᓄᓇᕗᒻᒧᓕᒫᖅ ᑕᐃᒪᐃᓕᖅᑐᖅ ᐊᑭᑐᔫᑎᓄᑦ. 
 
ᐊᒻᒪᓗ ᑕᐅᕙᓂ ᐅᐊᓕᓂᕐᒥ Alberta-ᒥ ᑕᐃᒃᑯᐊ ᐊᔪᖏᑦᑑᔪᑦ ᑕᐅᕗᖓᖃᑦᑕᕐᖓᑕ ᑕᐃᒫᒃ 
ᐊᑭᑦᑐᐸᓪᓕᐊᓗᐊᕈᑎᒋᔭᖏᑦ. 
 
ᑖᒃᑯᐊᓕ ᓄᓇᓕᓐᓂ ᒐᕙᒪᓂᑦ ᐱᔨᑦᑎᖅᑎᐅᔪᖅ ᑖᒃᑯᐊ ᓴᖅᑭᑲᓐᓂᖁᔭᐅᓚᐅᕐᒪᑕ ᐱᓇᓱᑦᑐᖃᒃᑲᓂᕐᓂᐊᕐᒪᖔᖅ 
ᑕᐃᒪᐃᓕᒋᐊᖅᓯᒪᓕᖅᑐᒍ. ᑖᓐᓇ ᑭᐅᔭᒃᓴᕆᒐᓗᐊᖅᑲᒃᑲ ᐊᐱᖅᑯᑎᒋᔭᖏᑦ ᓱᒻᒪᑦ ᐊᑭᑐᔪᒻᒪᕆᐊᓘᓚᐅᕐᒪᖔᖅ.  
 
ᐱᔾᔪᑎᒋᓗᐊᖅᑕᖓ ᑕᐅᕙᓂ ᑲᓇᑕᒥᑐᐃᓐᓇᐅᓐᖏᑦᑐᖅ ᑭᓯᐊᓂ ᑕᒪᒃᑯᐊ ᐃᓪᓗᓕᐅᖅᑎᐅᖃᑦᑕᖅᑐᓪᓗ 
ᐊᑭᑦᑐᖅᐸᓪᓕᐊᓂᖏᓐᓄᑦ ᑕᒫᓂ ᑲᓇᑕᓕᒫᒥ ᑕᐃᒪᐃᓐᓂᖓᓄᑦ 20-30-ᐳᓴᒥᓪᓘᓐᓃᑦ ᐊᑭᑐᓂᖅᓴᐅᓕᕐᖓᑕ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑯ. ᑕᕝᕙᓃᒃᑲᑦᑕ G-6. ᒥᔅᑕ ᐊᕐᕚᕐᓗᒃ. 

ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᕝᕙᓂᒃᓴᐃᓐᓇᖅ ᓱᓕ. ᑖᒃᑯᐊ ᐃᓕᓐᓂᐊᖅᑐᓕᕆᔨᒃᑯᑦ 
ᒐᕙᒪᒃᑯᓪᓘᓐᓃᑦ ᐃᓱᒪᒋᐊᖅᓯᒪᕚᑦ ᑲᑐᔾᔨᖃᑎᖃᖔᕐᓗᑎᒃ ᓄᓇᓕᓐᓂᑦ ᐋᔩᖃᑎᒌᓪᓗᑎᒃ ᓴᓇᔭᐅᒋᐊᖃᖅᑐᓂᒃ, 
ᒥᑭᓂᖅᓴᐅᔪᓄᑦ ᐃᓪᓗᓕᐅᕐᕕᐅᔪᓂᑦ ᓄᓇᓕᓐᓂᑦ ᐱᖁᑎᒋᔭᐅᔪᓄᑦ. ᐊᑭᑭᓈᕐᓂᖅᓴᐅᔪᓐᓇᕐᖓᑦ ᑕᐃᒫᒃ.  
 
ᑕᒪᒃᑯᐊᓕ ᓱᓪᓗᓕᖏᓐᓄᑦ, ᐅᐊᔭᖏᓐᓄᑦ, ᐅᐊᔭᖏᓪᓗ ᑲᒪᒋᔭᐅᓗᑎᒃ ᐊᓯᖔᖏᓐᓄᑦ ᓄᓇᓕᓐᓂᑦ ᓇᒻᒥᓂᖅ 
ᐱᓕᕆᕕᖃᖅᑐᑦ. ᐅᖅᑰᓴᐅᑎᓂᒃ ᐋᖅᑭᔅᓱᐃᔪᓐᓇᖅᐸᓕᕐᒪᑕ, ᓲᕐᓗ ᐊᑕᐅᓯᕐᒧᑦ ᐱᖁᑎᒋᔭᐅᔪᑦ ᐃᓄᒻᒧᑦ. ᐅᕙᖓᓕ 
ᓄᓇᖓᓐᓃᓛᒃ ᐊᑲᐅᓐᖏᓕᐅᖅᐸᒥᒻᒪᑦ, ᑖᒃᑯᐊ ᐊᔪᓐᖏᑦᑑᒐᓗᐊᑦ ᓄᓇᕗᒻᒥ ᓇᒻᒥᓂᖃᖅᑐᑦ ᐃᑲᔪᖅᑎᖓᓗ 
ᕿᑭᖅᑖᓗᒃ ᑯᐊᐳᕋᐃᓴᓐ ᐊᑭᑦᑐᕋᐅᑎᖃᑎᖃᕐᖓᑕ ᓄᓇᑦᑎᓐᓂ, ᐃᓪᓗᓕᐅᖅᑎᒋᔭᕋᓗᐊᑦᑎᓐᓂ. ᑕᐃᒃᑯᐊ 
ᒥᑭᔫᑕᐅᓂᖅᓴᐅᔪᑦ ᐱᔪᓐᓇᕋᓗᐊᕆᓪᓗᑎᒃ ᐊᑭᑦᑐᕋᐅᑎᖃᕈᑎᖃᕈᓐᓇᐸᓐᖏᒻᒪᑕ ᒪᑯᓂᖓ ᐊᑭᑐᔫᑎᓂᒃ ᓈᒪᔪᓂᒃ 
ᐱᖃᓐᖏᓐᓂᖏᓐᓄᑦ.  
 
ᐆᑦᑑᑎᒋᓗᒍ, ᐊᑐᔾᔮᓐᖏᑕᕋᓗᐊᕋ ᑖᒃᑯᐊ ᐊᖏᓂᖅᓴᐅᔪᑦ ᓄᓇᕗᒻᒥ ᐃᓪᓗᓕᐅᖅᑏᑦ ᕿᑭᖅᑖᓗᒃ ᑯᐊᐳᕋᐃᓴᓐ 
ᐊᓯᖏᓪᓗ ᐃᓄᓐᓄᑦ ᐱᖁᑎᒋᔭᐅᔪᑦ ᑯᐊᐳᕋᐃᓴᐅᔪᑦ ᐊᑭᑦᑐᕋᐅᑎᖃᖅᑎᓪᓗᒋᑦ ᒥᑭᔫᑎᓂᒃ ᓄᓇᓕᓐᓂᑦ 
ᐃᓪᓗᓕᐅᖅᑎᐅᓂᒃ ᓲᕐᓗ ᐅᑎᕆᐊᖅᓯᒪᔫᔮᕋᑦᑕ ᑖᔅᓱᒥᖓ ᓴᖅᑮᓚᐅᖅᑎᓐᓇᑕ ᑕᐃᒪᐃᖃᑦᑕᓚᐅᖅᓯᒪᒻᒪᑦ ᓄᓇᕗᒻᒥᑦ 
ᓇᒻᒥᓂᖃᖅᑐᑦ ᐃᑲᔫᑎᓄᑦ. ᑕᒪᒃᑯᐊᓕ ᓄᓇᓕᓐᓂ ᓇᒻᒥᓂᖃᖅᑐᑦ ᐱᕙᓪᓕᐊᑎᒋᐊᖃᕋᑦᑎᒍ ᑮᓇᐅᔭᑦ 
ᓄᓇᓕᓐᓃᓐᓂᐊᕐᖓᑕ, ᐊᓪᓛᑦ ᓴᓄᔭᐅᓂᖏᓐᓂᑦ ᐃᓕᓐᓂᐊᕐᕖᑦ. 
 
ᐃᓱᒪᒋᔭᐅᒋᐊᖅᓯᒪᕚ? $23-ᒥᓕᐊᓐ ᐊᒥᓲᓗᐊᕐᒪᑕ ᓴᖅᑭᑲᓐᓂᕆᐊᕐᓂᐊᕈᑦᑎᒍ. ᐃᓱᒪᓯᒪᕚᑦ ᑕᒪᒃᑯᓂᖓ 
ᐃᑲᔪᕐᓗᑎᒃ, ᐃᓛᒃ ᓄᓇᓕᓐᓂᑦ ᐃᓪᓗᓕᐅᖅᑎᐅᔪᓂᒃ ᐊᑐᖔᕐᓗᑎᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᑕᐃᒫᒃ ᐊᐱᕆᑦᑎᐊᒃᑲᓐᓂᕈᓐᓇᓛᖅᑐᑎᑦ ᐱᓇᓱᐊᕈᓯᐅᓛᖅᑐᒥᑦ CGS-
ᑯᑦ ᑕᕝᕙᓂ ᑲᑎᒪᓛᕐᒥᒐᑦᑎᒍ. ᑕᒪᓐᓇ ᑕᐃᔅᓱᒪ ᒥᓂᔅᑕᐅᔫᑉ ᑲᒪᒋᒻᒪᒍ, ᑭᓯᐊᓂ ᑭᐅᔪᓐᓇᕐᒪᒍ ᒥᔅᑕ ᐲᑰᑉ. 
ᐅᖃᕈᓐᓇᖅᐳᑎᑦ, ᒥᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑖᓐᓇ ᐅᖃᐅᓯᕆᑦᑎᐊᖅᑖᓗᐊ 
ᐱᓕᕆᐊᖅᑕᖃᖅᑎᓪᓗᒍ. ᑕᕝᕙᓂᓕ ᓴᖅᑭᔮᖅᑎᑦᑎᒐᓱᓚᐅᕋᑦᑕ ᐅᖅᓱᖅᑑᕐᒥ ᑖᓐᓇ ᑲᑎᑦᑐᒍ ᐱᓕᕆᐊᖑᔪᖅ. 
 
ᐃᒫᒃ ᓴᓇᔭᐅᓂᖓ ᕿᒥᕐᕈᓪᓗᑕ ᑕᒪᒃᑯᓇᓐᖓᑦ ᓄᓇᓕᓐᓂᑦ ᐊᑐᕐᓗᒋᑦ ᓄᓇᖃᖅᑑᔪᑦ ᐊᑭᑭᓐᓂᖅᓴᐅᔪᓐᓇᖁᓪᓗᒋᑦ 
ᑖᒃᑯᐊ, ᑖᓐᓇ ᑐᓐᖓᕕᒋᒐᔭᖅᑕᖓ ᓂᐅᕕᕐᓗᑕ ᑕᕝᕙᓂ.  
 
ᑖᒃᑯᐊ ᑎᑭᑎᓪᓗᒋᑦ ᐅᒥᐊᕐᔪᐊᒃᑯᑦ ᑕᐃᒃᑯᐊ ᓇᐸᕈᑕᐃᑦ ᑐᓐᖓᕕᔅᓴᐅᔪᑦ ᐃᓪᓗᓄᑦ ᓴᓇᔭᐅᕙᑦᑐᑦ, ᑕᐃᒫᒃ 
ᐱᓕᕆᖃᑎᖃᕋᓱᐊᖅᑐᒍᑦ ᓄᓇᓕᓐᓂᑦ  

ᑳᓐᑐᕌᑦᑕᐅᕙᑦᑐᓂᒃ. ᐱᒋᐊᕈᓐᓇᑎᑦᑎᒐᔭᖅᑐᓂᓗ ᒥᑭᓂᖅᓴᐅᔪᓂᒃ ᓄᓇᓕᓐᓂᑦ ᑕᐃᒃᑯᐊ ᑳᓐᑐᕌᑦᑕᐅᒃᑲᓐᓂᕐᓗᑎᒃ 
ᖄᖓᒍᑦ.  
 
$17-20 ᒥᓕᐊᓐ ᐱᓕᕆᐊᖃᖅᑎᓪᓗᑕ ᖃᑭᑐᔪᐊᓘᒻᒪᑦ, ᑕᒪᒃᑯᓄᖓᓗ ᒥᑭᓂᖅᓴᐅᔪᑦ ᑕᒪᒃᑯᐊ ᐊᖏᓂᖅᓴᐅᔪᑦ 
ᑖᒃᑯᐊ ᓄᓇᕗᒻᒥ ᓇᒥᓂᖃᖅᑐᑦ ᐃᑲᔪᕈᑎᓄᑦ ᐊᒻᒪ ᐃᒫᒃ ᓲᕐᓗ ᓂᐅᕕᕐᕕᐅᔪᓐᓇᕐᓗᑎ ᑕᕝᕗᖓ ᐃᓚᒋᔭᐅᓂᐊᕐᐸᑕ. 
 
ᐊᑭᓖᒋᐊᖃᓲᖑᒋᕗᑦ ᐊᒻᒪᓗ ᖄᖓᒍᒃᑲᓐᓂᖅ. ᑖᓐᓇ ᑭᐅᔭᒃᓴᕆᒐᓗᐊᖅᑲᕋ ᐃᓚᖓ. ᑮᓇᐅᔭᑎᒍᓪᓗ ᐊᒻᒪᓗ 
ᐊᓪᓚᕕᒻᒥ ᑲᒪᒋᔭᐅᓂᖏᑎᒍᑦ, ᑕᒪᒃᑯᐊᖑᓐᒪᑕ ᓄᓇᓕᓐᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑯ. ᒫᓐᓇ ᓈᒻᒪᓯᓚᐅᑦᑎᐊᕈᓐᓃᕋᑦᑕ 99 ᖃᐃᖁᔨᒃᑲᓂᕐᓂᐊᕋᒪ.  
 
ᖁᔭᓐᓇᒦᒃ ᓈᒻᒪᓯᒻᒥᒐᑦᑕ ᐊᓂᓚᐅᖏᓂᒃᓯᓐᓂ. ᖃᐅᔨᓴᖃᑦᑕᕆᒃᓯ ᑲᑎᒪᔪᓐᓇᕐᓂᐊᕋᓗᐊᕐᒪᖔᑦᑕ ᑕᕝᕙᓃᑦᑎᓐᓇᓯ. 
ᑕᕝᕙᓃᒃᑲᑦᑕ G-6 ᐃᓕᓐᓂᐊᖅᑐᓕᕆᓂᕐᒧᑦ ᑎᒥᐅᔪᑦ ᐱᔨᑦᑎᕈᑎᖏᑦ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᓐᖓᓱᑦᑎᒍᒪᒻᒥᔭᕋ ᒥᓂᔅᑕᐅᔪᖅ ᐃᖅᑲᓇᐃᔭᖅᑎᖏᓪᓗ 
ᑲᑎᒪᑐᐃᓐᓇᖅᑎᓪᓗᑕ. ᑖᓐᓇ ᒥᓂᔅᑕᐅᔪᖅ ᕿᓚᓈᕐᐸᒻᒪᓂᓛᒃ ᑕᕝᕗᖓ ᐊᐱᖅᓱᖅᑕᐅᓂᐊᕐᓗᓂ ᐊᕐᕌᒍᓐᓂ 
ᒪᕐᕈᐊᑎᕐᓗᓂ ᐱᐅᒋᓪᓚᕆᒻᒪᒍ ᑕᕝᕗᓐᖓᕆᐊᒃᓴᖅ ᐅᖃᐅᔾᔨᖃᑦᑕᖅᑐᓂ.  
 
ᐊᐱᖅᑯᑎᒋᔪᒪᔭᕋ ᓯᕗᓪᓕᖅ, ᐅᖃᐅᓯᐅᐱᓪᓚᕋᑖᖅᑑᒐᓗᐊᖅ ᐆᑦᑑᑎᒋᓗᒍ ᑕᑉᐱᒃᑲᓂ ᐊᕐᓴᕐᓂᖅ ᐃᓕᓐᓂᐊᕐᕕᖓᓂ 
ᑭᖑᕙᕆᐊᖃᖅᑕᓚᐅᕐᓂᖓᓂᑦ ᒥᓂᔅᑕᐅᔪᖃᐃ ᓇᓗᓇᐃᖅᓯᔪᓐᓇᖅᑲ ᖃᓄᐃᓘᖅᐸᒻᒪᖔᑕ ᑖᒃᑯᐊ ᑲᒪᔨᒋᔭᖏᑦ 
ᐱᓕᕆᐊᖓᔪᑦ, ᐃᓛᒃ ᑲᒪᒋᔭᐅᓂᕆᔭᖏᑦ ᓈᒻᒪᓈᖅᓯᑦᑎᐊᕋᓱᖃᑦᑕᕋᓗᐊᕐᒪᖔᑕ ᐊᑯᓂᐅᓂᖓᓄᑦ 
ᓴᓇᔭᐅᓂᖓᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᓕᒐᓕᐅᖅᑎ ᓱᓕᔪᖅ ᑭᖑᕙᖅᑐᒐᓚᐅᓚᐅᕐᖓᑕ 
ᐱᔭᕇᖅᑕᐅᓇᓱᑦᑎᓪᓗᒍ ᐊᖅᓴᕐᓂᖅ ᐃᓕᓐᓂᐊᕐᕕᒃ.  
 
ᑖᓐᓇᐃᓛᒃ ᐊᔾᔨᐅᓚᐅᖏᒻᒥᔪᖅ, ᐊᔾᔨᒌᖏᑦᑐᓂᖏᓛᒃ ᑭᖑᕙᖃᑦᑕᓚᐅᕐᒪᑕ ᐊᒻᒪ ᑎᑭᓵᖑᓂᖏᓐᓄᑦ ᑕᕝᕙᓂᓗ 
ᐊᕐᓴᓂᕐᒥᑦ ᐃᓕᓐᓂᐊᕕᒻᒥ ᐱᓕᕆᐊᒧᑦ ᐊᖏᔪᖅᑳᖃᖅᑐᑎ ᓄᓇᓕᓐᓂ ᒐᕙᒪᓕᕆᔨᒃᑯᓐᓂ ᐱᔨᑦᑎᖅᑎᓂᑦ, ᒥᔅᑕ 
ᐃᓄᐊᓗᒃ ᐊᒻᒪ ᒥᔅᑕ ᓕᐊᕕ ᑖᒃᑯᐊ ᑲᒪᓕᔨᐅᓗᐊᕋᔭᖅᑐᑦ ᐃᓕᓐᓂᐊᖅᑐᓕᕆᔨᒃᑯᓃᖔᕐᓗᑎᒃ.  

ᑳᓐᑐᕌᖑᔪᖅ ᑐᓂᔭᐅᑉᐸᑦ ᐱᒋᐊᖅᑕᐅᐸᓪᓗ ᑖᒃᑯᐊᓕ ᒐᕙᒪᓕᕆᔨᒃᑯᑦ ᓄᓇᓕᓐᓂ ᒐᕙᒪᒃᑯᓄᓪᓗ ᐱᔨᑦᑎᖅᑎᐅᔪᑦ 
ᖃᐅᔨᒪᔨᐅᒐᔭᖅᑐᑦ ᒪᓕᒃᑲᓗᐊᕐᒪᖔᑕ.  
 
ᑲᒪᒋᔭᐅᒋᓪᓗᑎᑦᑕᐅᖅ ᑕᕝᕙᓐᖓᑦ ᐃᓕᓐᓂᐊᖅᑐᓕᕆᔨᒃᑯᓐᓂᑦ ᐊᑭᑐᔪᖅᑐᕈᑎᖏᓐᓄᑦ ᑭᖑᕙᓗᐊᖏᒃᑲᓗᐊᕐᒪᖔᑕ.  
 
ᑕᐃᒪᐃᓛᒃ ᐊᑦᔨᒌᖏᕈᓘᔭᓚᐅᖓᑕ ᐱᑦᔪᑎᒋᔭᖏᑦ ᑕᕝᕙᓂ ᐊᖅᓴᓂᕐᒥ ᐃᓕᓐᓂᐊᕐᕕᒻᒥ. ᑎᑭᓵᒥᓂᐅᒐᓗᐊᑦ 
ᑎᑭᓐᖐᓐᓇᕆᓪᓗᑎᒃ ᑭᖑᕙᕈᑕᐅᓚᕿᓚᐅᖅᑐᖅ ᐊᒃᓱᑲᓪᓚᒻᒪᕆᒃ ᐊᒻᒪ ᓴᓇᔭᐅᓂᖓᓄᓪᓗ ᒪᑯᓂᖓ 
ᐸᐃᑉᐹᖃᕆᐊᖃᑦᑐᓂᒃ ᖃᐅᔨᒪᓂᖃᕆᐊᖃᑦᑐᓂᖏᓛᒃ ᓴᓇᓗᑎᒃ ᐊᐅᓚᐅᓯᕆᔭᖓᓂᒃ ᐅᖅᑰᓴᐅᓯᓕᕆᔩᑦ, 
ᑕᒪᒃᑯᐊᖑᓪᓗᑎᒃ ᐊᒻᒪᓗ ᑭᖑᕙᖅᑐᑎᒃ ᑎᑭᖃᑦᑕᕐᓂᖏᓐᓄᑦ ᑕᐃᒃᑯᐊ ᑕᑉᐱᑯᖓᖅᑑᒐᓗᐊᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ ᐲᑯ. ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᑲᕋ ᒥᓂᔅᑕᐅᔪᖅ ᑭᐅᒻᒪᓐ.  
 
ᑕᐃᒫᒃ ᐱᓕᕆᐊᖃᑦᑎᓪᓗᒋᑦ ᐃᓕᓐᓂᐊᖅᑐᓕᕆᔨᒃᑰᓐ ᐅᖃᕈᓐᓇᕐᓂᖃᖃᑦᑕᖅᑲᓐ ᑭᓇᒃᑯᓅᕐᓂᐊᕐᒪᖔᖅ 
ᑳᑦᑐᓛᖑᔪᖅ. ᒥᓂᔅᑕ ᐅᖃᕋᑖᕐᖓᓐ ᖃᓪᓗᓈᓃᖔᖅᓯᒪᔪᒥᒃ ᐃᖅᑲᓇᐃᔭᓕᓂᐅᖏᑦᑐᒥᒃ ᓄᓇᓕᓐᓂ ᐊᒻᒪᓗ 
ᖃᖓᒃᑯᑦ ᑎᑭᓴᐃᒋᐊᖃᕋᔭᒻᒪᖔᕐᒥᒃ ᖃᐅᔨᒪᓐᓂᕋᑎᒃ. 
 
ᐊᒻᒪᓗ ᖃᐅᔨᒪᔭᕆᐊᖃᑦᑐᓂᒃ ᐅᑭᐅᖅᑕᖅᑐᒥ ᑳᑦᑐᓛᒃᓯᒍᓐᓇᖅᑐᓂᒃ ᐱᑕᖃᕋᑦᑕ, ᖃᐅᔨᒪᑦᑎᐊᖅᑐᓂᒃ. ᑕᒫᓂ 
ᖃᓄᖅ ᐊᑦᔨᐅᖏᓐᓂᖓᓂᒃ ᐃᓪᓗᓕᐅᕐᓗᓂ. ᑖᒃᑯᐊ ᐃᓕᓐᓂᐊᖅᑐᓕᕆᔨᒃᑯᑦ ᓂᓪᓕᕈᓐᓇᕐᓂᖃᖃᑦᑕᖅᑲᓐ 
ᓄᓇᓕᓐᓂ ᒐᕙᒪᒃᑯᓄᓪᓗ ᐱᔨᑦᑎᖅᑎᓄᑦ. ᑕᒪᒃᑯᐊ ᑐᓂᔭᐅᓂᐊᖅᑎᓪᓗᒋᑦ ᑳᑦᑐᓛᖑᔪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᑖᒃᑯᐊ ᑳᑐᓛᒃᑕᐅᓇᓱᐊᖅᑐᑦ ᐃᓕᓐᓂᐊᕐᕕᓐᓄᑦ ᐊᓯᖏᓪᓄᓘᓐᓃᑦ ᐊᖏᔪᓄᑦ 
ᒪᓕᖃᑦᑕᕐᒥᔪᑦ ᒪᓕᒃᑕᐅᔭᕆᐊᖃᑦᑐᓂᒃ ᑳᑦᑐᓛᒃᑖᓂᕐᒧᑦ ᑕᕝᕙᓂ ᒐᕙᒪᒃᑯᓐᓂ ᐋᖅᑭᒃᓯᒪᔪᓂ. 
 
ᑳᑦᑐᓛᒃᑎᐅᔪᑦ ᓄᓇᓕᓐᓄᓪᓕ ᐱᔨᑦᑎᖅᑎᔩᑦ ᐊᒻᒪ ᐃᓕᓐᓂᐊᕐᓂᓕᕆᔨᒃᑯᑦ ᕿᒥᕐᕈᒐᔭᖅᑐᑎᒃ ᑖᒃᓱᒥᖓ 
ᐱᓕᕆᐊᖑᓂᐊᖅᑐᒥᒃ ᐊᒻᒪᓗ ᑕᒪᓐᓇ ᑮᓇᐅᔭᖅᑐᕐᓂᖓ ᐃᓱᒪᒋᔭᐅᒋᓪᓗᓂ ᐊᓯᖏᓪᓗ ᐱᑦᔪᑎᒋᔭᐅᔪᓐ 
ᐃᓗᐊᓃᒋᐊᖃᑦᑐᑦ ᑳᑦᑐᓛᒃᑕᐅᔪᓄᑦ. ᑕᒪᒃᑯᐊ ᒪᓕᒃᑕᐅᑦᑎᐊᖃᑦᑕᖅᑐᓐ ᑳᑦᑐᓛᒃᑎᑎᔾᔪᑕᐅᔪᓂ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᒃᑯᑦ): ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑖᓐᓇᐅᑎᓪᓗᒍ ᐊᑭᓖᔭᕌᖓᑦᑕ ᑕᐃᒪᓐᓇᑦᑎᐊᖅ ᐊᑭᓪᓗᐊᖏᓐᓂᒃ 
ᐱᑎᑕᐅᖃᑦᑕᕋᑦᑕ ᑕᐃᒪᐃᑐᐃᓐᓇᑐᖅᓴᐅᔪᖅ. ᑐᑭᓯᐅᒪᓂᕋ ᒪᓕᒃᖢᒍ ᒐᕙᒪᓕᕆᔨᒃᑯᑦ ᐊᖅᑯᑎᒋᔭᐅᓪᓗᑎᒃ 
ᐊᒻᒪᓘᓐᓃᑦ ᑖᓐᓇ ᒥᓂᔅᑕᕆᔭᐅᔪᖅ ᑐᓴᐅᒪᑎᑕᖃᑦᑕᕐᒪᓐ. Office-ᖏᓂᒃᑯᐊ ᒪᑐᐃᕐᓂᐊᕐᓚᐅᕐᕋᓗᐊᕐᒪᑕ 
ᐅᖃᐅᔾᔭᐅᓚᐅᖅᑐᑎᓪᓗ, ᐄ, ᒪᑐᐃᓐᓂᐊᖅᑐᖅ ᐋᒡᒌᔅ ᓄᓐᖑᐊᓂ. ᑕᐃᒪ ᒪᕐᕈᒻᒪᕆᐊᓘᓐᓄᑦ ᑕᖅᑮᓐᓄᑦ 
ᑭᖑᕙᖅᓯᒪᓕᕐᒪᓐ ᑕᐃᓐᓇ ᐃᓕᓐᓂᐊᖅᕕᒃ ᒪᑐᐃᖅᑕᐅᓂᐊᕐᓂᖓ. ᐊᑭᑐᔪᖅᑐᕈᑎᒃᓴᓕᕆᔩᑦ ᐊᒻᒪᓗ ᐱᓕᕆᔨᑎᓐ 
ᖃᓄᐃᓕᐅᕐᓂᐊᕐᓕᖅᐸᓪᓕᑕᐃᒪ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᕿᒥᕐᕈᑦᑎᐊᕆᐊᖃᑦᑕᕗᑦ ᐃᒃᑯᐊ 
ᓴᓇᔨᐅᓂᐊᖅᑐᓐ ᑳᑦᑐᓛᖏᑕ ᐃᓗᐊᓃᑦᑐᓐ ᐅᖃᓕᒫᑦᑎᐊᕐᓚᐅᕐᓗᒋᑦ. ᐊᐅᔭᖅ ᔪᓚᐃᖑᑎᓪᓗᒍ 
ᐅᖃᐅᔾᔭᐅᒋᐅᓚᐅᖅᓯᒪᔪᖓ ᔪᓚᐃ 15-ᒥ ᑕᒫᓂ ᕿᑎᐸᓗᐊᓃᓛᒃ ᐊᖑᒻᒪᑎᓂᕋᖅᑐᐊᓘᓪᓗᑎᒃ ᑕᐃᒪᓐᓇ 
ᐅᖃᐅᔾᔭᐅᓚᐅᖅᓯᒪᔪᖓ ᐋᒋᔅ ᐃᓱᓕᓕᖅᑎᓪᓗᒍ. ᑕᖅᑭᒃᓗᐊᖃᐃ ᓈᒻᒪᓐ ᑭᓱᓐ ᐊᑲᐅᖏᓕᐅᕈᑏᓐ 
ᓴᖅᑭᐸᓪᓕᐊᓕᓚᐅᖅᓯᒪᒻᒪᑕ.  
 
ᐅᒥᐊᕐᔪᐊᖅ ᑎᑭᓐᓂᐊᕐᓂᕋᖅᑕᐅᓕᖅᑐᓂ ᐃᓐᓇ ᑭᓱ ᐃᓪᓗᓕᐅᕈᑎᔅᓴᖅ ᑎᑭᓐᓂᐊᓂᕋᖅᑕᐅᓕᖅᑐᓂ. 
ᑕᐃᒪᐃᓕᖓᔭᐅᓚᐅᖅᖢᓂ ᑕᒪᓐᓇ ᐃᓱᒫᓘᑎᒋᔭᐅᓚᐅᖅᓯᒪᒻᒪ. ᐃᓕᓐᓂᐊᖅᕕᒃ ᑕᐃᓐᓇ 
ᐊᑐᖅᑕᐅᔪᓐᓇᖅᓯᔭᕆᐊᖃᓕᓚᐅᕋᓗᐊᖅᑐᖅ ᓯᑎᕙ 6-ᒥ. 
 
ᑕᓪᓕᒪᓄᑦ ᐱᓇᓱᐊᕈᓯᕐᓄᑦ ᑭᖑᕙᖅᓯᒪᓕᓚᐅᖅᓯᒪᔪᖅ. ᑕᐃᒪ ᑕᒪᒃᑯᐊ ᕿᒥᕐᕈᓇᒃᑯᕕᒋᑦ ᑭᖑᕙᓐᓂᐊᓗᓪᓗ 
ᑕᖅᑭᓪᓗᐊᓄᒃ ᒪᕐᕉᓐᓄᒃ ᑭᖑᕙᕐᓂᐊᓗᒃ ᑕᐃᒪᓐᓇ ᐊᖏᔫᑎᒋᑎᓪᓗᒍ ᑕᐸᐃᕐᓇᓕᖅᑐᖅ. 
ᑕᐃᒪᓐᓇᐃᑦᑐᓐᓇᓚᐅᖅᑐᑎᓪᓗ ᐃᖅᑲᓇᐃᔭᑦᑎᐊᖁᔭᐅᒐᑦᑕ.  
 
ᑕᐃᒪ ᐃᓕᓐᓂᐊᕐᕕᒃ ᐊᒃᓱᐊᓗᒃ ᑲᔾᔮᕐᓇᖅᑐᖅ, ᐃᖃᓗᓐᓄᓪᓗ ᐃᑲᔫᑎᓪᓚᕆᐊᓘᓂᐊᖅᑐᓂ. ᑎᓯᐱᕆ 
ᐱᒋᐊᓕᓵᖅᐸᑦ, ᒪᑐᐃᖅᑕᐅᓂᐊᓕᖅᐸᑦ ᑕᐃᒃᑯᐊ ᒪᓕᒐᓕᐅᖅᑏᑦ ᑕᑯᔭᖅᑐᓛᖅᐳᑦ. 
 
ᐄ, ᑭᖑᕙᖅᓯᒪᔪᖅ, ᑭᖑᕙᕈᑎᖃᖅᑐᓂᓗ, ᑭᖑᕙᖅᓯᒪᒐᓗᐊᖅᑎᓪᓗᒍᓗ ᑖᓐᓇ ᐱᔭᕇᖅᑕᐅᓇᓱᑦᑐᖅ ᐅᓪᓗᒥᒧᑦ 
ᑎᑭᑦᑐᒍ.  
 
ᑖᓐᓇ ᑭᖑᕙᐅᑎᒋᔭᐅᒻᒪᑦ, ᑭᓯᐊᓂ ᑕᐃᒪᐃᑦᑑᒐᓗᐊᖅᑎᓪᓗᒍ ᒐᕙᒪᓕᕆᔨᒃᑯᑦ, ᒥᔅ ᕗᕋᐅᓐ ᑎᑎᕋᕐᕕᒋᓯᒪᓕᖅᑕᕋ 
ᕿᒥᕐᕈᓇᖁᓪᓗᒍ ᑕᐃᔅᓱᒥᖓ ᐃᓕᓐᓂᐊᕐᕕᓕᐊᕆᔭᐅᔪᒥᑦ ᐱᐅᓐᖏᑦᑐᖅᑕᖃᖅᐸᑦ ᒫᓐᓇ ᖃᐅᔨᒪᓂᐊᕋᑦᑕ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒥᓂᔅᑕ. ᒥᔅᑕ ᑐᑐ. 

ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓂᐱᓕᐅᖅᑕᐅᓯᒪᒐᑦᑕ ᑕᐃᒪ ᒥᓂᔅᑕ ᖃᓄᐃᔅᓴᖏᑦᑐᖅ 
ᑭᖑᕙᖅᓯᒪᔪᐊᓘᒐᓗᐊᕐᒪᑦ. 
 
ᑕᐃᒪᐃᓕᖅᑰᔨᓵᕐᒪᑦ, ᑕᐃᒪᓐᓇᓕ ᑐᑭᓯᒐᒃᑯ. ᑖᓐᓇ ᐃᓕᓯᒪᑲᐃᓐᓇᕐᓂᐊᕋᒃᑯ.  
 
G-6 ᒪᑉᐱᒐᖓᓂ $6.1-ᒥᓕᐊᓐ ᐃᓗᐊᓂ ᐊᑭᑐᔪᖅᑐᕈᑎᒃᓴᐃᑦ ᒥᑭᔫᑏᑦ $20-ᑕᐅᓴᓐ. ᑕᐃᒪ, ᕙᓯᑖᕈᑎᒃᓴᐃᓄᑯᐊ? 
ᕼᐄᓛᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᓗᓇᐃᖅᓯᒃᑲᓐᓂᕈᒪᑐᐃᓐᓇᖅᑐᖓ ᑖᓐᓇ 
ᐅᖃᐅᓯᖃᕐᒪᑦ G-6-ᒥ ᑕᕝᕙᓃᓐᓇᑦᑕ, ᐄ, ᕙᓯᑖᕈᑎᒃᓴᐃᓄᑯᐊ.  
 
ᖃᓄᐃᔅᓴᖏᑦᑑᓂᕋᖅᑲᐅᓐᖏᑦᑐᖓ ᑕᐃᒪ ᐃᓕᓐᓂᐊᕐᕕᒃ ᑭᖑᕙᖅᓯᒪᔪᐊᓘᒐᓗᐊᖅᑎᓪᓗᒍ ᑕᖅᑮᓐᓂᒃ ᒪᕐᕈᐸᓘᓐᓂᒃ. 
ᑕᐃᒪᓐᓇ ᐊᖏᔪᐊᓗᒻᒥᑦ ᓴᓇᔪᖅᑕᖃᖅᑎᓪᓗᒍ ᑭᖑᕙᕐᓂᖓ ᑕᒪᓐᓇ ᑕᐸᐃᕈᑎᒋᓐᖏᑕᕗᑦ.  
 
ᐃᑲᔪᖅᑕᐅᑦᑎᐊᖅᑐᒍᑦ ᓄᓇᕗᒻᒥ ᐃᓕᓐᓂᐊᖅᑐᓕᕆᔩᑦ ᑲᑎᒪᔨᖏᓐᓄᑦ ᐊᒻᒪᓗ ᐃᖅᑲᓇᐃᔭᖅᑎᓄᑦ. 
ᐃᓪᓗᑦᑎᐊᕚᓗᒃ, ᐃᓕᓐᓂᐊᕐᕕᑦᑎᐊᕚᓘᓂᐊᖅᑐᖅ.  
 
ᑕᐃᒃᑯᐊ ᕙᓰᑦ $185-ᑕᐅᓴᓐ ᐃᓚᒋᔭᐅᓯᒪᔪᐃᑦ ᐃᓕᓐᓂᐊᕐᕕᐅᑉ ᓱᓇᒃᑯᑎᔅᓴᖏᓐᓄᑦ, ᑕᕝᕙᓂ G-6-ᒥ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒥᓂᔅᑕ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᒥᓂᔅᑕ ᒪᑐᐃᖅᓯᒋᐊᕈᑎᒥᓂᒃ ᐅᖃᖅᑲᐅᒻᒪᑦ ᓇᓕᐊ ᓄᓇᓖᑦ 
ᕙᓯᑖᕐᓂᐊᖅᐸᑦ ᐊᒻᒪᓗ ᖃᓄᖅ ᑭᓱᓂᒃ ᐊᑐᖅᑐᑎᒃ ᓂᕈᐊᖅᓯᖃᑦᑕᖅᐸᑦ ᓄᓇᓖᑦ ᕙᓯᑖᕐᓂᐊᕐᒪᖔᖏᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑐᑐ. ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑲᑎᒪᔨᕋᓛᑦ ᐅᖃᖅᑲᐅᒻᒪᑕ ᑕᓪᓕᒪᑦ ᓄᓇᓖᑦ 
ᑕᐃᔭᐅᓚᐅᖅᓯᒪᒻᒪᑕ ᓯᕗᓪᓕᐅᓗᑎᒃ ᕙᓯᑖᖅᑎᑕᐅᓛᕐᓂᕐᒥᑦ.  
 
ᐊᕐᕌᒍᒥᑦ ᓄᑖᒥᒃ, ᐃᓛᒃ ᓄᓇᓕᓐᓂᑦ ᓇᓗᓇᐃᖅᓯᓕᕐᓂᕐᒪᑕ ᓴᓪᓖᑦ, ᑭᒻᒥᕈᑦ, ᐃᓪᓗᓕᒃ, ᕿᑭᖅᑕᕐᔪᐊᖅ, 
ᑲᖏᖅᑐᒑᐱᒃ. ᑖᒃᑯᐊ ᐊᕐᕌᓂ ᑎᑎᕋᖅᑕᐅᓯᒪᓚᐅᖅᓯᒪᔪᑦ. 

ᑕᐃᒪᓐᖓᓂᑦ ᐃᓪᓗᓕᒑᕐᔪᒃ, ᓴᓂᕋᔭᒃ, ᐅᖅᓱᖅᑑᕐᓗ ᕙᓯᑖᖅᑎᑕᐅᔪᒪᒻᒥᔪᐃᑦ. ᑲᖏᖅᑐᒑᐱᒃ ᕿᑭᖅᑕᕐᔪᐊᕐᓗ 
ᑕᐃᒃᑯᐊ ᕙᓯᖏᑦ ᓯᕗᒧᑦᑕᐅᓯᒪᔪᑦ. ᓴᓪᓖᑦ, ᐃᓪᓗᓕᒃ ᐊᒻᒪᓗ ᑭᒻᒥᕈᑦ ᕙᓯᑖᖅᓯᒪᓕᖅᑐᑦ, ᑕᐃᒪᐃᑦᑑᓂᖓᓄᑦ 
ᐊᑎᖏᑦ ᐲᖅᑕᐅᓯᒪᓕᖅᑐᑦ ᐅᑯᓇᓐᖓᑦ.  
 
ᒪᕐᕉᒃ ᐊᕐᕌᓂᓕᓵᒃ ᐊᒻᒪᓗ ᐃᓚᓯᒪᓪᓗᑎᒃ ᑕᒪᑐᒪᓂ. ᑐᑭᓯᓇᖅᓯᑳᓪᓚᑉᐳᖃᐃ ᑕᒪᓐᓇ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒥᓂᔅᑕ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᔭᕇᖅᑐᒃᓴᐅᖅᑲᐅᒐᒥ ᑖᒃᓱᒥᖓ ᑕᐃᒪᓐᓇᑐᖅ ᑕᐃᒪ 
ᑭᐅᑦᑎᐊᖃᑦᑕᓂᐊᖅᐳᖅ. 
 
ᐅᖃᖅᑲᐅᒥᒻᒪᓐ ᑕᓪᓕᒪᐅᓚᐅᕐᒪᑕᒎᖅ ᓄᓇᓖᑦ ᐊᕐᕌᓂ ᐱᖓᓱᓐ ᐊᖏᖅᑕᐅᓯᒪᓕᖅᑐᑎᒃ ᐊᑭᑐᔪᖅᑐᕈᑎᒃᓴᓂᒃ 
ᐊᑐᕐᓂᐊᕐᓂᖏᓐᓂᒃ ᐅᓄᕐᓂᖅᓴᐅᓕᖅᑐᑎᒃ ᐊᑎᖏᓐ ᑎᑎᕋᖅᑕᐅᓯᒪᓂᐊᕐᒪᓐ.  
 
ᖃᓄᖅ ᓇᓗᓇᐃᔭᐃᓲᖑᕕᓯ ᓇᓕᐊᒃ Bus-ᑖᕐᓂᐊᕐᒪᖔᖅ ᓇᓕᐊᓪᓗ ᓯᕗᓪᓕᐅᔾᔭᐅᓂᐊᕐᒪᖔᖅ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ. ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. A, B, C, D-ᖃᑦᑕᖅᑕᕗᓐ. ᐋᕆᐊᒃ ᓯᕗᓪᓕᐅᑕᖅᐳᖅ, 
ᐊᕐᕚᓗᓪᓗ. ᐋᒡᒐᓕᐊᓰᓐ, ᒪᓕᒐᓂᒃ ᒪᓕᒃᖢᑕ ᑕᒪᒃᑯᐊ ᐋᖅᑭᓱᖅᑕᐅᖃᑦᑕᖅᑐᓐ. 
 
ᐊᒻᒪᓗ ᐊᑐᐊᒐᑦ ᐹᓯᓕᕆᓂᕐᒧᑦ ᑐᕌᖓᔪᓐ. ᐃᓚᒋᔭᐅᖃᑕᐅᕐᒥᔪᖅ ᖃᓄᖅ ᐅᖓᓯᒃᑎᒋᒻᒪᖔᖅ ᑖᓐᓇ ᐊᖏᕐᕋᒥᒃ 
ᐃᓕᓐᓂᐊᕐᕕᒻᒧᓐ ᐱᓱᒃᑕᐅᔭᕆᐊᓖᓐ. 
 
ᐃᓕᓐᓂᐊᕐᕕᒻᒥᒃ ᖃᑦᓯᓂᒃ ᐃᓕᓐᓂᐊᖅᑐᖃᒻᒪᖔᖅ. ᐃᓛᓂᑯᓪᓗ ᐊᑕᐅᓯᐅᖏᑦᑐᒥᒃ ᐃᓕᓐᓂᐊᖅᕕᖃᕌᖓᑕ Bus-
ᓰᓐ ᐊᑐᐃᓐᓇᐅᔭᕌᑕ ᐱᑖᖅᑎᑕᐅᖃᑦᑕᖅᑐᓐ.  
 
ᐹᓯᓕᕌᖓᑕ ᐅᓄᖅᑐᐊᓘᑉᐸᑕᓗ ᐊᖏᔪᓂᒃ ᐱᑖᖅᑎᑕᐅᑦᑕᖅᐳᓐ, ᐅᓄᓐᖏᓂᖅᓴᐅᔭᕌᖓᑕ ᐃᓕᓐᓂᐊᖅᑐᓐ 
ᒥᑭᓐᓂᖅᓴᓂᒃ ᐱᑎᑕᐅᕙᑦᖢᑎᒃ. ᓲᕐᓗ ᓴᓂᑭᓗᐊᖅᑎᑐᑦ.  
 
ᒪᓕᒐᖏᑦ ᐃᒪᐃᓕᖓᔪᓐ ᐹᓯᑖᕈᑎᓐ ᐊᒻᒪᓗ ᓄᓇᓯᐅᑎᒃᑯᕕᑦᑕᖃᑉᐸᓐ, ᐊᐅᓚᑦᔪᑏᓐ ᒪᑭᒪᐅᑏᓪᓗ ᓄᓇᓕᓐᓂ  



ᕿᑎᖅᑰ, ᓄᕕᐱᕆ 23, 2006 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

2334

ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑎᒎᖅᑐᓐ. ᐊᖁᑎᑕᖃᕈᓐᓇᕐᒪᖔᓐ ᐳᓪᓚᓕᒻᒥᒃ ᐊᒃᓴᔪᐊᓕᓐᓂᒃ ᐊᖁᑦᑐᓇᖅᑐᓐ. 
 
ᑭᓱᓪᓗ ᐊᑐᐃᓐᓇᐅᒻᒪᖔᓐ ᖃᓄᑎᒋᑦ ᓄᑕᐅᖏᑎᒋᒻᒪᖔᖅ ᑕᐃᓐᓇ ᐹᓯᒋᔭᖓ ᒫᓐᓇ.  
 
ᑕᒪᒃᑯᐊᓕᒫᑦ ᒪᓕᒐᐃᑦ ᒪᓕᒃᑕᐅᖃᑦᑕᖅᑐᓐ. ᐹᓯᑖᕈᒪᔪᖅᑕᖃᓕᕌᖓᓐ. ᑕᐃᒃᑯᐊ ᒪᓕᒐᖏᑦ ᒪᓕᓪᓗᒋᓐ 
ᓇᓗᓇᐃᔭᖅᑕᐅᖃᑦᑕᖅᑐᓐ ᑭᒃᑯᑦ ᓯᕗᓪᓕᐅᔾᔭᐅᓂᐊᕐᒪᖔᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᒥᓂᔅᑕ. ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᖁᔭᓐᓇᒦᕈᒪᓪᓗᒍ ᑖᓐᓇ ᒥᓂᔅᑕᕆᔭᐅᔪᖅ ᑭᐅᒻᒪᓐ. 
ᑐᓴᖅᓯᒪᖅᑰᔨᑲᓪᓚᒃᑐᒋᑦ ᑖᒃᑯᐊ ᐅᖃᐅᓯᕆᓵᖅᑕᖏᓐ, ᐱᕙᓪᓕᐊᔾᔪᓰᓪᓗ.  
 
ᐹᓯᑖᖅᑎᑦᑎᔭᕌᖓᑦᓯ ᓄᓇᓕᒻᒥ ᖃᓄᖅ ᐊᑯᓂᐅᑎᒋᔪᖅ ᑕᐃᓐᓇ ᐊᑐᖅᑕᐅᓂᐊᕋᓱᒋᔭᐅᖃᑦᑕᖅᐸᓐ. ᐸᕐᓇᐃᓂᖅ 
ᐱᑦᔪᑎᒋᓪᓗᒍ ᖃᓄᖅ ᖃᑦᓯᓄᑦ ᐊᕐᕌᒍᓄᑦ ᐊᑐᖅᑕᐅᓂᐊᕋᓱᒋᓐᓈᖃᑦᑕᖅᐱᓯ ᑖᒃᓱᒥᖓ ᕚᓯᒥᒃ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐲᑯ.  
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᕚᓰᓐ ᑕᐃᒫᑐᐃᓐᓇᖅ ᓄᓇᓯᐅᑎᑎᑐᓐ ᐃᑲᕐᕋᓄᑦ 
ᐅᓄᖏᑦᑐᑯᓗᓐᓄᑦ ᐊᑐᖅᑕᐅᖃᑦᑕᕐᒪᑕ ᐊᒻᒪᓗ ᑕᓪᓕᒪᐃᓐᓇᕐᓄᑦ ᐅᓪᓗᓄᑦ ᒫᓂ ᖁᓕᓄᑦ 12-ᓄᑦ ᐊᕐᕌᒍᓄᑦ 
ᐊᖅᑯᒦᑦᑐᓇᕋᓱᒋᓐᓈᕆᔭᐅᓲᓐ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑕᒪᒃᑯᐊ ᑎᑎᕋᖅᑕᐅᓯᒪᓂᐊᕐᒪᑕ bus-ᑖᖅᑐᖃᕌᖓᓐ 
ᖃᐅᔨᒪᓇᓲᖑᒻᒪᓐ ᖃᖓᒃᑯᑦ ᐱᑖᓛᕐᓂᐊᕐᓂᒥᓐᓂᒃ.  
 
ᑕᕝᕙᓂᒃᓴᐃᓐᓇᖅ ᒪᑉᐱᒐᕐᒥ ᓄᓇᕘᒥ ᓯᓚᑦᑐᕐᓴᖅᕕᒻᒥ ᐃᓕᓴᖅᑏᓐ ᐃᓪᓗᖁᑖ ᐊᕐᕌᓂᐅᓚᐅᖅᑐᖅ 
ᑮᓇᐅᔭᖁᑎᕕᓂᖏᑦ $12 ᒥᓕᐊᓐ 554 ᑕᐅᓴᓐᖑᒻᒪᓐ, ᖃᓄᖑᓇ ᐅᓇ ᐃᓛᒃ, ᓯᓚᑦᑐᕐᓴᖅᕕᒻᒥ ᐃᓕᓴᖅᑐᓐ 
ᑐᔪᕐᒥᕕᖓ ᐱᓕᕆᐊᕆᔭᐅᓚᐅᖅᓯᒪᖅᑰᔨᖏᒻᒪᓐ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ. ᐲᑯ. 
 



ᕿᑎᖅᑰ, ᓄᕕᐱᕆ 23, 2006 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

2335

ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᑮᓇᐅᔭᓕᕆᓂᕐᒧᑦ ᑐᕌᖓᔪᖅ. ᑕᐃᒃᑯᐊ $12 
ᒥᓕᐊᓐ ᐊᕐᕌᓂ ᐱᓚᐅᖅᓯᒪᔭᕗᓐ ᑲᓇᑕᐅᑉ ᒐᕙᒪᒃᑯᖏᓐᓂ ᐊᒻᒪᓗ ᓴᓇᔨᓪᓚᕆᓐᖑᕆᐅᔅᓴᓂᕐᒧᑦ ᐃᓕᓐᓂᐊᕐᕕᒻᒧᓐ 
ᐊᑐᖅᑐᒃᓴᓐ ᑕᕝᕙᓃᖃᑕᐅᔪᑦ.  
 
ᑕᕝᕙᐅᕗᓐ ᐊᕐᕌᓂᓕᓴᐃᓐ ᓇᐃᓴᐅᑎᓐ ᑎᑎᕋᕆᐊᖃᒻᒪᑕ ᑕᕝᕗᖓ ᐃᓕᔭᐅᓯᒪᔪᓐ.  
 
ᐊᕐᕌᒍ ᓴᓇᒋᐊᓪᓚᕆᓐᓂᐊᖅᑐᓐ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑯ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᓂᐱᓕᐅᖅᑕᐅᓯᒪᒻᒪᑦ ᑕᒪᑐᒪᓂ ᐊᕐᕌᒍ ᐱᒋᐊᓕᓵᖅᑎᓪᓗᒍ 
ᐅᓂᒃᑳᓚᐅᖅᓯᒪᒐᒃᓯ ᖃᓄᐃᓘᕐᓂᐊᕐᒪᖔᖅ ᑕᒪᑐᒪᓂ ᐊᕐᕌᒍᒥ. ᐅᐱᕐᖔᖑᓚᐅᖅᑐᒥᓗ ᑕᒪᓐᓇ 
ᐅᖃᐅᓯᕆᔭᐅᔭᕇᓚᐅᖅᑐᓂ. ᖃᓄᐃᓕᒋᐊᑐᖃᓐᓂᐊᕋᓱᒋᔭᐅᓂᐊᖅᑐᒋᑦᑎᓚᐅᕋᑦᑕ ᐃᓪᓗᓕᐅᕐᓇᐅᓕᕐᐸᑦ. 
ᖃᓄᐃᓕᕐᒪᖔᑦ ᑖᓐᓇᖃᐃ ᐅᓂᒃᑳᑦᑎᐊᕈᓐᓇᕐᐳᖅ ᓴᓇᔭᐅᒋᐊᕈᓐᓇᓂᐊᓚᐅᖅᓯᒪᒐᓗᐊᕐᒪᑦ ᐃᒡᓗᓕᐅᕐᓇᐅᑎᓪᓗᒍ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓄᓇᐃᑦ ᕿᒥᕈᓇᕐᓂᐊᖅᑕᕗᑦ ᑕᒪᑐᒪᓂ ᐊᕐᕌᒍᒥ 
ᐃᒃᑯᐊᓗ ᓂᐅᖅᑐᖅᑕᐅᔭᕆᐊᓕᕈᓗᐃᑦ ᓴᕕᕋᔭᐃᑦ ᐃᓕᐅᖅᑲᖅᑕᐅᓗᑎ ᐊᒻᒪᓗ ᓯᐅᕆᓪᓗᑎᒃᑯ ᑕᐃᒃᑯᐊ 
ᑐᓐᖓᕕᒋᓂᐊᖅᑕᖏᑦ. 
 
ᑭᓯᐊᓂ ᑕᐃᒪᐃᓘᕐᓇᐅᓚᐅᕋᓗᐊᖅᑎᓪᓗᒍ ᑕᐃᒪᐃᓘᕈᓐᓇᖅᓯᓚᐅᖏᑦᑐᒍᑦ ᐃᒡᓗᓕᐅᕐᓇᐅᑎᓪᓗᒍ ᐅᐱᕐᖔᒥᑦ 
ᐊᒡᒋᖅᑐᒥᑦ ᑕᒪᒃᑯᓂᖓ ᐱᓕᕆᐊᕆᓂᐊᓚᐅᖅᑕᑎᓐᓂ ᐱᓕᕆᐊᖃᕐᓂᐊᓕᖅᑐᒍᑦ ᑕᐃᑯᐊᓗ 
ᐃᒡᓗᓕᐊᕆᔭᐅᔭᕆᐊᓖᑦ ᒪᑭᑉᐸᓪᓕᐊᓕᕐᓗᑎᒃ. ᑕᐃᒃᑯᐊ ᓯᓚᑦᑐᓴᕐᕕᒻᒥ ᐃᓕᓴᖅᑏᑦ ᐊᐃᑉᐸᕇᓐᓄᑦ ᐃᒡᓗᖃᕐᕖᑦ 
ᐊᑭᑦᑎᐊᖓᓃᓐᓂᐊᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒥᓂᔅᑕ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᒥᓂᔅᑕ ᐊᒻᒪᓗ ᐃᖅᑲᓇᐃᔭᖅᑎᖏᑦ 
ᓵᑦᑎᓐᓃᔪᓐᓇᕐᒪᑕ. ᓄᓇᕗᑦ ᒐᕙᒪᒃᑯᖏᒡᒎᖅ ᐊᑐᖅᑕᐅᔪᒪᔪᑦ $5.5 ᒥᓕᐊᓂᑦ ᐊᑐᕈᒪᓪᓗᑎ ᐊᕐᕌᒍ 
ᓴᓇᔨᓪᓚᕆᖑᕆᐅᒃᓴᓂᕐᒧᑦ ᐃᓕᓐᓂᐊᕐᕕᒧᑦ. 
 
ᖃᓄᐃᑦᑐᓂ ᐃᓕᓐᓂᐊᕈᒃᓴᓂᑦ ᓴᖅᑭᑦᑎᓂᐊᕐᐸᑦ ᑭᓱᓪᓗ ᐱᑕᖃᕐᓂᐊᕐᐸᑦ ᐃᖃᓗᓐᓂ ᐃᖃᓗᑦᑑᑦᑎᐊᒥᓗ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐱᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅᑕ ᐲᑕᓴᓐ ᑖᓐᓇ ᐊᐱᖅᑯᑖ ᒪᓕᒍᓐᓃᓂᕐᒧᑦ 
ᐅᖃᐅᓯᕆᔭᐅᔪᓐᓇᖅᑐᖅ ᐊᐱᖅᑯᑎᒋᔭᖓ ᑖᓐᓇ. ᑕᐃᒫᑦᑎᐊᖑᖏᒻᒪᑦ ᐊᑭᑐᔪᖅᑐᕈᑎᒃᓴᓕᕆᑎᓪᓗᑕ.  
 
ᐊᑭᑐᔪᖅᑐᕈᑎᒃᓴᐃᑦ, ᐱᓕᕆᐊᑦ, ᐱᔨᑦᑎᕈᑏᓪᓗ ᑕᐃᒃᑯᐊ ᐱᔭᕇᖅᑕᐅᓯᒪᖏᑦᑐᑦ. ᐊᐅᓚᔾᔪᑏᓪᓗ ᒪᑭᒪᐅᑏᓪᓗ 
ᑮᓇᐅᔭᖁᑎᖏᓐᓄ ᐃᓕᓇᔭᖅᖢᑎᒃ. 
 
ᑭᐅᔭᐅᖁᒍᒃᓯᐅᒃ ᑭᐅᔪᓐᓇᖅᑐᖓ ᑭᓯᐊᓂ ᖃᓄᐃᓕᖓᔪᒪᒻᒪᖔᖅᐱᑦ ᐃᒃᓯᕙᐅᑖᖅ ᑐᑭᓯᕕᒋᖅᑳᕈᒪᔭᒋᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᑕᕝᕙᓃᒃᑲᑦᑕᐃᓛᒃ G-6 ᐊᑭᑐᔪᖅᑐᕈᑎᒃᓴᐃᑦ, ᑎᒥᐅᔫᑉ ᐱᔨᑦᑎᕈᑎᖏᑦ. ᒥᔅᑕ 
ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑖᓗ ᑭᐅᔪᓐᓇᕋᕕᑦ. ᖃᓄᐃᓕᒐᓗᐊᕐᒪᖔᕐᐱᑦ ᑐᑭᓯᐃᒃᖢᖓ 
ᐊᒻᒪᓗ ᖃᐅᔨᒪᓪᓗᖓ ᑖᒃᑯᐊ ᐊᑭᑐᔪᖅᑐᕈᑏᑦ ᖃᐅᔨᒪᓪᓗᖓ ᐊᑭᑐᔪᖅᑐᕈᑎᓕᕆᔪᒍᑦ ᒪᑯᓂᖓ 
ᓂᐅᖅᑐᖅᑕᐅᔭᕆᐊᓕᕈᓗᓐᓂᑦ ᓴᕕᕋᔮᓪᓗᓂᑦ ᑕᒪᒃᑯᓂᖓ ᖃᐅᔨᒪᓗᐊᕌᓗᖏᑦᑐᒍᑦ ᐃᒡᓪᓗᓕᐅᕐᓂᒥᓪᓘᓐᓃᑦ 
ᐊᓯᖏᓪᓂᓘᓐᓃᑦ ᑕᒪᒃᑯᓄᖓᐅᖏᑦᑐᓂᑦ ᖃᐅᔨᒪᒐᑦᑕ.  
 
ᐊᑭᑐᔪᖅᑐᕈᑎᒃᓴᓂᑦ ᐅᓄᖅᑐᕐᔪᐊᒻᒪᕆᐊᓗᓐᓂᑦ ᐊᖏᖅᓯᓇᓱᒃᑲᑦᑕ ᑐᑭᓯᑎᑕᐅᔪᒪᒍᑦᑕ ᖃᓄᐃᑦᑐᑐᐃᓐᓇᕐᓂᑦ 
ᑐᑭᓯᑎᑕᐅᖃᑦᑕᕐᓗᐊᖅᑐᒍᑦ ᐊᖏᖅᑎᒋᔭᐅᒐᑦᑕ ᖃᑦᓯ ᑖᓚᐃ ᐊᑐᖅᑕᐅᓂᐊᕐᒪᖔᑦ.  
 
ᑭᓱᑐᐃᓐᓇᕐᒧᑦ ᑐᕌᖓᔪᓂᑦ ᐊᐱᖅᑯᑎᖃᖅᑐᖓ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᔅᑕ ᐲᑯ ᑭᐅᔪᒪᒍᕕᑦ ᑕᒪᑐᒥᖓ ᑭᐅᔪᓐᓇᖅᑐᑎᑦ 
ᑭᐅᕈᓘᔭᕈᓐᓇᕐᐳᑎᓪᓗ. ᒥᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᕕᐊᓱᒃᑲᔭᖅᑐᖓ ᑭᐅᔭᕆᐊᒃᓴᖅ. ᐃᒃᓯᕙᐅᑕᕐᒥᑦ 
ᒪᓕᒍᒪᑐᐃᓐᓇᖅᑲᐅᒐᒪ ᐊᑭᑐᔪᖅᑐᕈᑎᒃᓴᕐᓂᑦ ᐅᖃᐅᓯᖃᖅᑎᓪᓗᑕ ᑲᑎᒪᔾᔪᑎᖃᖅᑎᓪᓗᑕ ᐊᑭᑐᔪᖅᑐᕈᑎᒃᓴᓂᒃ 
ᐅᖃᐅᓯᖃᓲᖑᒐᑦᑕ. ᐊᐅᓚᔾᔪᑎᓂᒃ ᐅᖃᕈᓐᓇᖏᑦᑐᖓ. 
 
ᐃᒻᒪᖃ ᕿᓚᒻᒥᐅᔪᒃᑯᑦ ᓂᐱᓕᐅᖅᑕᐅᓯᒪᓂᐊᕐᒪᑦ ᖃᓄᐃᓕᖓᓂᐊᕐᒪᖔᑕ ᐱᓕᕆᔾᔪᑎᒋᔭᖏᑦ. ᑕᐃᓐᓇ 
ᐱᔭᕇᖅᑕᐅᑉᐸᑦ ᑲᖏᖅᖠᓂᕐᒥ ᓴᓇᔨᐅᒋᐅᖅᓴᕐᓂᕐᒧᑦ ᐃᓕᓐᓂᐊᕐᕕᐅᖃᑦᑕᕐᓂᐊᖅᑐᖅ ᑕᐃᒃᑯᐊ 
ᐱᖃᓯᐅᔾᔨᓯᓐᓈᖅᑐᑦ ᐃᓪᓗᓕᐅᕐᓂᕐᒥᑦ, ᕿᔪᓕᕆᓂᕐᒥᑦ, ᓱᓪᓗᓕᕆᓂᕐᒥᑦ, ᐃᓪᓗᓕᓐᓂᑦ ᓱᕋᔅᓯᒪᔪᓕᕆᓂᕐᒥᑦ ᐊᒻᒪᓗ 
ᐅᖁᒪᐃᑦᑐᓄᑦ ᐊᖁᑦᑐᖅᓯᐅᑎᓂᒃ ᐃᓕᓐᓂᐊᕐᓗᑎᒃ ᐊᒻᒪ ᐃᓪᓗᓕᐅᕐᓂᕐᒥᑦ ᐊᒻᒪᓗ ᐃᓪᓗᐃᑦ ᓴᓇᒪᓂᖓᓂᑦ 
ᐋᖅᑭᔅᓱᐃᓂᕐᒥᑦ. 

ᐊᒻᒪᑦᑕᐅᖅ ᑕᐃᓐᓇ ᐸᕐᓇᑦᑕᐅᕙᓪᓕᐊᔪᖅ ᐱᖃᓯᐅᑎᑕᐅᔪᖅ ᓲᕐᓗ ᓴᓇᔭᕆᐅᖅᓴᓂᕐᒥᑦ ᐃᓕᓐᓂᐊᕈᑎᐅᔪᖅ 
ᑕᐃᔅᓱᒪ ᒪᓕᒐᓕᐅᖅᑎᐅᑉ ᓄᓇᒋᔭᖓᓂ, ᐃᖃᓗᑦᑑᑦᑎᐊᕐᒥᑦ ᕿᒥᕐᕈᓇᖅᑐᒍᑦ ᓲᕐᓗ ᑕᐃᒃᑯᐊ ᐅᔭᕋᓐᓂᐊᖅᑏᑦ 
ᓴᓗᒻᒪᖅᓴᐃᔾᔪᑎᖏᓐᓂᑦ ᐅᔭᕋᓕᕆᔩᓪᓗ ᑕᐃᒃᑯᓂᖓ ᐃᓕᓐᓂᐊᖅᑎᑦᑎᖃᑦᑕᕐᓂᐊᖅᑐᑦ ᑕᐃᑲᓂ. ᑕᐃᒃᑯᐊ 
ᐅᔭᕋᓐᓂᐊᖅᑎᒃᑯᑦ ᓲᕐᓗ ᓴᓗᒻᒪᖅᓴᐃᔨᖏᑦ ᐃᓕᓐᓂᐊᕈᑕᐅᔭᕆᐊᖃᕐᒥᒻᒪᑕ. 
 
ᐊᒻᒪᓗᑦᑕᐅᖅ ᐱᖃᓯᐅᔾᔨᓂᐊᕐᒥᔪᖅ ᓲᕐᓗ ᐅᖅᓱᐊᓗᒻᒧᑦ, ᐃᓛᒃ ᐅᖅᑰᓴᐅᑎᓄᑦ ᓴᓇᓂᕐᒥᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑯ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᒥᓂᔅᑕ ᑭᐅᔪᐊᓐᓅᒐᕕᑦ. ᐊᓕᐊᓇᐃᑦ ᑭᐅᒐᕕᑦ 
ᑕᒪᑐᒥᖓ. ᒥᓂᔅᑕ ᐅᖃᐅᔾᔨᔪᓐᓇᖅᐸ ᑖᒃᑯᓇᓐᖓᑦ $5.5-ᒥᓕᐊᓂᑦ ᐱᔪᒪᔭᕐᓂᑦ ᖃᑦᑎᑖᓚᐃᑦ ᐊᑐᖅᑕᐅᓛᕐᒪᖔᑕ 
ᓴᓇᔨᕈᕆᐅᖅᓴᓂᕐᒧᑦ ᐃᓕᓐᓂᐊᕈᑕᐅᓂᐊᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᓴᖅᑎᑦᑎᑎᓪᓗᑕ ᑖᒃᑯᓄᖓ ᐅᑭᐅᖅᑕᖅᑐᒥ 
ᑲᓇᑕᐅᑉ ᒐᕙᒪᒃᑯᖏᓐᓂᑦ ᐱᓕᕆᔾᔪᑎᓂᑦ ᑮᓇᐅᔭᓂᒃ ᐱᓚᐅᕋᑦᑕ ᑕᐃᒃᑯᐊ ᑮᓇᐅᔭᑦ ᐊᑐᕋᓱᖃᑦᑕᕋᑦᑎᒍ. ᑖᒃᑯᐊ 
ᓴᓇᔨᔅᓴᐅᓂᕐᒧᑦ ᐃᓕᓐᓂᐊᕐᕕᒃ ᑲᖏᖅᖠᓂᕐᒥᑦ ᐃᓕᔭᐅᓪᓗᓂ ᐊᒻᒪ ᑐᐊᕕᓕᖅᑎᑲᓐᓂᕈᓐᓇᕐᒥᔭᕗᖅᑲᐃ ᐊᓯᖏᑦ 
ᑕᒪᒃᑯᐊ ᐃᖃᓗᓐᓂ ᐃᓕᓐᓂᐊᕈᑕᐅᔪᓐᓇᖅᑐᐃᑦ ᐃᖃᓗᑦᑑᑦᑎᐊᕐᒥᓗ.  
 
ᑖᒃᑯᐊ ᐃᖃᓗᑦᑑᑦᑎᐊᕐᒥ half a million-ᓂᒃ ᐊᑐᕋᓱᓐᓂᐊᓕᕐᒪᑕ ᓄᓇᓕᓐᓂ ᑕᐃᑲᓂ ᓴᓇᔨᕈᕆᐅᖅᓴᓂᕐᒧᑦ 
ᐃᓕᓐᓂᐊᖅᑎᑦᑎᓂᐊᕐᒪᑕ ᑕᐃᑲᓂ. ᑭᐅᒐᓗᐊᖅᐸᕋᖃᐃ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑯ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᒥᓂᔅᑕ ᑭᐅᔪᐊᓐᓅᒐᕕᑦ. ᑖᒃᑯᓇᓐᖓᑦ ᒥᓂᔅᑕ 
ᒪᕐᕈᐊᖅᑎᖅ ᑭᐅᓯᓯᒪᓕᕐᒪᑦ, ᐅᑭᐅᖅᑕᖅᑐᒥ ᐅᐸᓗᖓᐃᑎᔅᓴᓄᑦ ᑮᓇᐅᔭᐃᑦ ᑲᓇᑕᐅᑉ ᒐᕙᒪᒃᑯᖏᓐᓃᓐᖔᖅᑐᓂᒃ 
ᖃᑦᑎᑖᓚᓂᑦ ᑕᐃᑲᓐᖓᑦ ᐊᑐᖅᓯᒪᓕᖅᐸ ᐊᑕᐅᓯᐊᖅᑐᑎᑦ ᑕᐃᔅᓱᒧᖓ ᐱᓕᕆᐊᒃᓴᒧᑦ, ᐊᒡᒍᖅᑐᖅᓯᒪᔪᓄᑦ 
ᐱᖓᓱᐃᑦ ᐃᓗᐊᓂ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. $10-ᒥᓕᐊᓐ ᐅᖓᑖᓂᐊᕐᔪᑯᓗᒃ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐲᑕᓴᓐ. 

ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓗ ᒥᓂᔅᑕᖓ. ᒥᓂᔅᑕ ᑐᓴᖅᑎᑦᑎᔪᓐᓇᖅᐲᑦ 
ᐱᓕᕆᐊᕆᔭᐅᖃᑦᑕᕐᓂᐊᖅᑐᓂᒃ ᓄᓇᕗᒻᒥ ᓴᓇᔨᕈᕆᐅᖅᓴᓂᕐᒧᑦ ᐱᓕᕆᐊᕆᔭᐅᔪᑦ ᖃᓄᑎᒋᓕ 
ᓯᕗᒧᐊᑦᑎᒋᓯᒪᓕᖅᐸᑦ ᑖᔅᓱᒪ ᓴᓇᔭᐅᔾᔪᑎᔅᓴᖓ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᓴᒐᔅᓴᖃᕐᒪᖔᑦ ᐊᐱᖅᓱᖅᑐᖓ 
ᐋᖅᑭᓱᖅᑎᐊᖅᓯᒪᓪᓗᑎᒃ. ᐅᐱᕐᖔᖑᓚᐅᖅᑐᖅ ᓴᓇᔪᖃᓚᐅᖅᓯᒪᒻᒪᑦ ᐃᓕᓐᓂᐊᕐᕕᔅᓴᒥᑦ ᑲᖏᖅᖠᓂᕐᒧᑦ 
ᐅᓂᖅᑖᖅᑎᑕᐅᓚᐅᕐᒪᑦ, ᐃᓂᔅᓴᖏᓐᓂᑦ ᕿᓂᕈᓘᔭᖃᑦᑕᓚᐅᕋᑦᑕ ᐅᓇᑕᖅᑐᔅᓴᐃᓪᓗ ᑕᐃᒃᑯᐊ ᐃᓪᓗᖁᑎᖓᓐᓂᑦ 
ᐊᑐᕈᓐᓇᕐᒪᖔᑦᑕ ᕿᒥᕐᕈᒋᐊᖅᑐᑎᒃ ᑲᖏᖅᖠᓂᕐᒥᐅᑦ ᑕᐃᓐᓇ ᓄᓇᓖᑦ ᒐᕙᒪᒃᑯᖏᓐᓂᑦ ᐃᓪᓗᖁᑎᒋᔭᖓᑦ 
ᑲᖏᖅᖠᓂᕐᒦᑦᑐᖅ ᑕᐃᓐᓇ ᓴᓇᔭᐅᕙᓪᓕᐊᓕᖅᑐᖅ ᐋᖅᑭᓱᖅᑕᐅᓪᓗᓂᓗ ᓴᓇᔭᕆᐅᖅᓴᓂᕐᒧᑦ 
ᐃᓕᓐᓂᐊᕐᕕᐅᓂᐊᕐᒪᑦ. 
 
ᒫᓐᓇᐅᔪᖅ ᐱᓕᕆᐊᕆᔭᐅᔪᖅ ᑖᓐᓇ ᓴᓇᒪᓂᖓᓂᑦ, ᐋᖅᑭᔅᓯᒪᓂᖓᓂᓪᓗ ᑲᒪᒋᔭᐅᓂᐊᓕᖅᑐᖅ 
ᐊᐱᖅᑯᑎᒋᖅᑲᐅᔭᕐᓄᑦ, ᑭᓲᓂᐊᕐᒪᖔᑕ ᐱᓕᕆᔾᔪᑎᓐ ᐃᓕᓐᓂᐊᕐᕈᑎᒃᓴᐅᓂᐊᖅᑐᓐ ᖃᐅᔨᒪᖅᑳᕆᐊᖃᑦᑐᒍᑦ. 
ᖃᐅᔨᒪᓕᕈᑦᑎᒍᑦ ᑐᓴᒐᔅᓴᐃᓐ ᑖᒃᑯᐊ ᐱᓕᕆᔾᔪᑎᓄᑦ ᐸᕐᓇᐃᔩᓂᓛᒃ ᐱᓕᕆᖃᑎᒋᓗᑎᒍ. ᖃᓄᕐᓕ 
ᓯᕗᒧᐊᕆᔪᓐᓇᖅᐱᑎᒍ, ᖃᓄᕐᓗ ᑐᑭᒧᐊᑦᑎᑦᑐᓐᓇᖅᐱᑎᒍ.  
 
ᑕᒫᓃᑉᐳᒍᑦ ᑕᕝᕙ ᒫᓐᓇ 2008-09-ᒥᖃᐃ ᕿᒥᕐᕈᓇᒃᑐᒍ ᐃᓪᓗᖅᔪᐊᖅ ᑕᐃᓐᓇ ᐊᐅᓚᓂᖃᓛᕐᓗᓂ 
ᐊᑐᖅᑕᐅᓕᕐᓗᓂᓗ. ᑕᐃᒪᓐᓇ ᐋᖅᑭᒃᓯᒪᔪᒍᑦ.  
 
ᒫᓐᓇᐅᔪᕐᓗ ᓄᑖᓂᒃ ᐃᓕᓐᓂᐊᖅᑏᑦ ᐊᖏᕐᕋᔅᓴᖏᓐᓂᒃ ᐋᖅᑭᒃᓱᐃᓯᒪᔪᒍᑦ ᐊᑕᐅᑦᑎᒃᑯᑦ ᑲᖏᖅᖠᓂᕐᒥ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᒥᓂᔅᑕ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, ᒥᓂᔅᑕ. ᑖᓐᓇ ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᓐᓂᑦ 
ᑲᑎᒪᑎᓪᓗᒋᑦ ᐊᕐᕌᒍᓕᒫᖅᓯᐅᒻᒥᒃ ᐃᖃᓗᒃᑑᑎᐊᕐᒥ ᐅᐸᒍᑎᓚᐅᕐᕋᒪ. ᐃᓚᖏᑦ ᑕᐃᒃᑯᐊ ᑲᑎᒪᔭᖅᑐᖃᑕᐅᓯᒪᔪᓐ 
ᓇᓗᓇᐃᖅᓯᓚᐅᕐᒪᑕ ᖁᕕᐊᓱᓐᖏᓂᕐᒥᓐᓂᒃ ᓴᓇᔨᕈᕆᐅᔅᓴᓂᕐᒧᓐ ᐃᓕᓐᓂᐊᖅᕕᒃ ᐊᖏᔪᐊᓗᒻᒥᒃ ᓴᓇᔾᔮᖏᒻᒪᑕ 
ᕿᑎᕐᒥᐅᓂ. ᒐᕙᒪᒃᑯᓪᓗ ᑕᐃᒃᓱᒥᖓ ᐊᑐᓚᐅᕐᖏᒻᒪᑕ Lupin Mine, ᐅᔭᕋᕐᓂᐊᖅᕕᖓᓄᑦ ᐊᑐᖅᑐᒥᒃ. 
 
ᑕᐃᑲᓂ ᐃᑉᐱᒍᓱᓚᐅᕐᒪᑕᓕ ᒥᑭᑦᑑᑕᐅᑎᓪᓗᒋᑦ ᐃᓕᓐᓂᐊᕐᕕᒻᒥ ᑕᐃᓐᓇ ᓴᓇᔨᕈᕆᐅᔅᓴᕕᐅᔪᖅ ᒥᑭᓗᐊᕐᒪᓐ. 
ᒥᑭᓗᐊᕐᓂᐅᓴᒻᒪᒡᒎᖅ ᕿᑎᕐᒥᐅᓄᑦ. ᓄᓇᓕᓐᓂᕐᒥᐅᓪᓗ ᐃᓚᐅᔪᒪᑦᑎᐊᖅᑐᑎᒃ ᐅᔭᕋᕐᓂᐊᕐᓂᕐᒧᓐ ᕿᑎᕐᒥᐅᓂ.  
 
ᐃᑉᐸᔅᓴᖅ ᐅᖃᓚᐅᕋᒪ ᑕᐃᒃᑯᐊ 300-ᖑᒐᔭᕐᒪᑕᒎᖅ ᐃᖅᑲᓇᐃᔮᒃᓴᐃᓐ ᐅᔭᕋᕐᓂᐊᕐᕕᒻᒥ. ᐃᒻᒪᖃ ᒥᓂᔅᑕ 
ᓇᓗᓇᐃᖅᓯᔪᓐᓇᖅᐳᖃᐃ ᓯᕕᑐᔪᒧᓐ ᐸᕐᓇᐅᑎᖃᒻᒪᖔᖅ ᓴᓇᔨᕈᕆᐅᔅᓴᓂᕐᒧᓐ ᐃᓕᓐᓂᐊᖅᕕᐊᓗᒻᒥᒃ 
ᓴᓇᓛᕐᒪᖔᑕ. ᖁᔭᓐᓇᒦᒃ. 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᕕᒃᓴᖃᓚᐅᕐᕋᒪ ᐅᐱᓐᖔᖅ 
ᕿᑎᕐᒥᐅᓅᕈᓐᓇᖅᑐᖓ ᒪᓕᒐᓕᐅᖅᑎᐅᔪᕐᓗ ᖃᐅᔨᒪᓪᓗ ᑕᐃᑯᖓ ᐳᓚᕋᑦᑐᓐᓇᓚᐅᕐᕋᒪ ᐅᔭᕋᕐᓂᐊᖅᕕᖓᓄᑦ 
ᑕᐃᑲᓂ Diamond Mine-ᖑᔪᒥ. ᖃᐅᔨᒪᑦᑎᐊᖅᑐᖓ ᖃᓄᐃᓕᖓᒻᒪᖔᑕ ᐅᔭᕋᕐᓂᐊᖅᑐᓕᕆᓂᕐᒧᑦ 
ᐃᓕᓐᓂᐊᖅᑎᑕᐅᔭᕆᐊᖃᑦᑐᑦ. ᐅᔭᕋᕐᓂᐊᖅᑎᐅᔪᓪᓗ ᑯᐊᐳᕋᐃᓴᓐ ᑎᒥᖁᑎᒋᔭᖏᑦ.  
 
ᐅᑉᐱᕈᓱᒃᑐᖓ ᓯᕗᓪᓕᖅᐹᒥ ᑕᐃᒪᓐᓇ ᐃᓕᓐᓂᐊᕐᕈᑎᐅᑉ, ᐃᓕᓐᓂᐊᖅᕕᐅᔪᖅ ᐃᖃᓗᒃᑑᑦᑎᐊᕐᒥ ᑕᐃᓐᓇ 
ᐊᑐᖅᑕᐅᔪᓐᓇᕐᓂᐊᕋᓱᒋᑦᑎᐊᖅᑕᕋ. ᓲᕐᓗ ᐅᔭᕋᕐᓂᐊᕐᓂᕐᒧᓐ ᐃᓕᓐᓂᐊᖅᑎᑕᐅᑎᓪᓗᒋᑦ ᑕᐃᒪᓐᓇ ᑕᕝᕙ 
ᑐᑭᒧᐊᑦᑎᑦᑎᖃᑦᑕᕐᓗᑎᒃ ᑕᐃᒃᑯᓂᖓ ᐃᖃᓗᒃᑑᑎᐊᕐᒥ. ᐊᒻᒪ ᑐᒡᓕᐊᓂᓗ Lupin Mine ᐅᔭᕋᕐᓂᐊᖅᕕᒃ ᑖᓐᓇ 
ᓈᒻᒪᓚᐅᖏᒻᒪᓐ.  
 
Lupin Mine-ᒥ ᑕᐃᓐᓇ ᐅᔭᕋᕐᓂᐊᖅᕕᕈᓗᒃ ᑕᐃᓐᓇ ᕿᒻᒪᑰᓪᓗᓂᓗ. ᓄᓇᓕᓐᓂᓗ, ᓄᓇᓕᒃᑕᖃᖏᑎᐊᖅᑐᓂ 
ᖃᓂᒋᔭᖓᓂ, ᐊᐅᓚᑕᐅᓇᓱᒃᑐᓂ ᑕᐃᓐᓇ ᐅᖓᓯᓗᐊᖅᑐᐊᓘᒻᒪᓐ, ᓄᓇᓕᕋᓛᖑᓗᐊᕐᓚᐅᕐᒪᓐ. ᐃᓚᖏᓪᓗᒃᑕᐅᖅ 
ᕿᒥᕐᕈᓇᒃᑕᐅᑎᓪᓗᒋᑦ ᐊᓪᓚᒡᕕᐅᑉ ᐃᓗᐊᓂ ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑦ ᐃᓚᖏᒡᒎᖅ ᑕᐃᒪᓐᓇ 
ᐊᑭᑐᓗᐊᕋᔭᕐᒪᑕᒎᖅ.  
 
ᐃᒪᓐᓇ ᐊᑑᑎᖃᕋᓱᒋᓚᐅᕋᑦᑎᒍ ᑮᓇᐅᔭᕗᑦ ᐅᓄᓐᖏᑦᑐᕈᓘᑎᓪᓗᒋᑦ ᕿᓗᖅᑭᑖᖅᑎᓪᓗᒋᑦ ᐊᑐᑦᑎᐊᕐᕈᒪᓪᓗᑎᒍ.  
ᑲᖏᖅᖠᓂᖅ ᑐᖅᑲᑕᖅᕕᐅᒻᒪᓐ. ᑕᐃᑲᓂ ᐃᓕᓐᓂᐊᖅᕕᑦᑕᖃᓚᐅᖅᓯᒪᒻᒪᓐ, ᐃᓛᒃ ᐱᓕᕆᕕᑦᑕᖃᓚᐅᖅᓯᒪᒻᒪ 
ᐊᑐᖅᑕᐅᔪᓐᓇᖅᑐᒥᒃ.  
 
ᒫᓐᓇᐅᓂᖓᓂᓕ ᑖᒃᑯᐊ ᐃᓂᒃᓴᖅᑕᖃᑉᐸᓐ ᐃᖅᑲᓇᐃᔮᒃᓴᓂᒃ ᐃᓕᓐᓂᐊᕐᑎᑦᑎᔾᔪᑕᐅᔪᓐᓇᓂᐊᖅᑐᓂᒃ 
ᐅᔭᕋᕐᓂᐊᑎᒃᑯᓪᓗ ᓴᖅᑭᑉᐸᑕ ᑐᑭᒧᐊᑦᑎᑦᑎᔪᓐᓇᖅᑐᒍᑦ ᐃᓕᓐᓂᐊᕐᕈᑕᐅᔪᓐᓇᓂᐊᖅᑐᓂᒃ ᓯᓚᑦᑐᕐᓴᖅᕕᒻᒥ. 
 
ᖃᒪᓂᖅᑐᐊᕐᒥ ᑕᐃᒪᓐᓇ ᒪᑐᐃᖅᓯᓂᐊᕐᓕᕐᒪᑕ ᐅᔭᕋᕐᓂᐊᖅᕕᖓᓂ. ᒫᓐᓇ ᐊᖏᖅᑕᐅᓇᓱᓐᓂᖏᑦ 
ᐱᔭᕇᖅᑕᐅᓕᕐᒪᓐ ᑕᐃᒃᑯᐊᓗ ᐊᑎᓕᐅᖅᑕᐅᓯᒪᓕᖅᑐᑎᒃ. ᐃᓕᓐᓂᐊᑎᑦᑎᓚᐅᖅᑐᒍᑦ ᒐᕙᒪᒃᑯᓐᓄᑦ 
ᐃᖅᑲᓇᐃᔭᖅᑎᐅᔪᑦ ᖃᒪᓂᖅᑐᐊᒦᑦᑐᓂᒃ. ᑕᐃᒃᑯᐊ ᐅᖁᒪᐃᑦᑐᖅᓯᐅᑎᓂᒃ ᓄᓇᓯᐅᑎᓂᒃ 
ᐃᓕᓐᓂᐊᖅᑎᑕᐅᓚᐅᖅᑐᓐ ᐃᖅᑲᓇᐃᖅᓯᔪᐃᓐᓇᐅᓪᓗᑎᓪᓗ.  
 
ᒫᓐᓇ ᐊᑐᐃᓐᓇᐅᓕᖅᑐᓐ ᐊᖁᑦᑐᓇᕐᓂᒥᒃ ᐅᖁᒪᐃᑦᑐᖅᓯᐅᑎᓂᒃ ᑭᓯᐊᓂ ᑖᒃᑯᐊ ᑕᕝᕙ ᑮᓇᐅᔭᖃᖏᑎᓪᓗᑕ 
ᓴᓇᔾᔪᑎᒃᓴᑎᓐᓂᒃ ᐊᑐᕈᓐᓇᕋᑦᑎᒍ ᑕᒪᒃᑯᐊ. 
 
ᑭᓯᐊᓂᓕ ᐅᔭᕋᕐᓂᐊᕐᕕᒻᒥ ᓴᓇᔨᐅᓂᕐᒧᑦ ᑕᐃᒃᑯᐊ ᐃᓕᓐᓂᐊᕐᕈᑎᒃᓴᐃᓐ ᓴᖅᑭᑕᐅᖃᑦᑕᖅᓯᒪᒻᒪᑕ ᑕᐃᒃᑯᓄᖓ 
ᐊᒃᑐᖅᑕᐅᓯᒪᔪᓄᑦ. ᑕᕝᕙ ᑕᐃᒃᑯᐊ ᑕᐃᑲᓃᑎᓪᓗᒍ ᐅᐱᓐᖔᖑᕋᑖᓚᐅᖅᑐᖅ ᐱᓕᕆᐊᕆᓚᐅᖅᑕᕗᑦ ᐱᖃᑎᒋᓪᓗᒍ 
ᒪᓕᒐᓕᐅᖅᑎ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ ᐲᑯ. ᒥᔅᑕ ᐲᑕᓴᓐ. 

ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᒥᓂᔅᑕ ᑭᐅᔪᐊᓐᓅᒐᕕᓐ. ᒥᓂᔅᑕ ᐅᖃᖅᑲᐅᒻᒪᓐ 
ᒪᕐᕈᐊᖅᑎ ᕿᑎᕐᒥᐅᓃᓚᐅᕐᒪᒡᒎᖅ. ᖁᔭᓐᓇᒦᖅᑕᕋ ᑕᐅᕗᓐᖓᓚᐅᖅᓯᒪᒻᒪᓐ. ᖁᕕᐊᓇᖅᑐᖅ ᑕᐅᕗᖓ ᐱᖓᓱᐊᐲᓐ 
ᒥᓂᔅᑕᐃᑦ ᑎᑭᑎᓪᓗᒋᑦ. ᒥᓂᔅᑕ ᐲᑯ ᑕᐃᑯᓐᖓᖃᑦᑕᖅᓯᒪᒻᒪᑦ.  
 
ᑕᑯᑎᔅᓯᒪᕙᓪᓚᐃᒻᒪᑦ ᕿᑎᕐᒥᐅᓂᑦ ᐃᐱᒋᔭᒥᓐᓂ ᐅᐸᓗᖓᐃᔭᐅᑎᒋᓪᓗᒍ ᓄᓇᕗᒻᒧ ᐊᑑᑎᖃᕐᒪᑦ ᔭᓗᓇᐃᒥᓗ 
ᑎᐊᕕᒃ ᐅᔭᕋᕐᓂᐊᕐᕕᒃ ᑕᐃᒃᑯᐊ ᐅᖃᖃᑎᒋᔭᐅᓯᒪᕚᑦ ᑕᐱᕆᔭᐅᓗᑎᑦ ᐱᓕᕆᖃᑎᒋᔭᐅᔪᓐᓇᕐᒪᖔᑕ 
ᐊᑭᓖᖃᑦᑕᖃᑕᐅᓂᐊᕐᖓᑕ ᐃᓚᖏᓐᓂ ᐃᓕᓐᓂᐊᕕᔅᓴᐃᑦ ᓱᕐᓗ, ᐅᖁᒪᐃᑦᑐᖅᓯᐅᑏᓪᓗ ᓇᒻᒥᓂᖅ ᐃᓛ, ᑕᐃᒪᓐᓇ 
ᓂᕈᐊᕐᓂᖅᐸᑕ? ᖁᔭᓐᓇᒦᒃ. 
 
ᐃᒃᓯᕙᐃᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᑖᖅ. ᐅᖃᖃᑎᖃᖃᑦᑕᖅᓯᒪᑦᑎᐊᖅᑐᒍᑦ ᐅᓄᑲᓪᓚᑦᑐᓂᑦ 
ᐅᔭᕋᓐᓂᐊᖅᑎᓂᑦ ᐱᓕᕆᔨᐅᔪᓂᑦ ᓄᓇᕗᒻᒥ ᐃᓕᓐᓂᐊᑎᑦᑎᓂᕐᒧᑦ ᐱᔾᔪᑎᒋᓪᓗᒍ ᐱᕕᔅᓴᐅᔪᓂᑦ. 
 
ᐅᖃᐅᓯᖃᓕᕋᒪ Mair Markand ᐊᒻᒪ Doris North ᐱᓕᕆᐊᕆᔭᐅᔪᒧᓪᓗ ᖃᓄᐃᑦᑐᓂᑦ 
ᐃᓕᓐᓂᐊᑎᑦᑎᔪᓐᓇᕐᒪᖔᑕ ᓄᓇᕗᑦ ᒐᕙᒪᒃᑯᖏᑦ ᒪᓕᑲᑕᓪᓗᒋᑦ ᓴᓇᑎᓪᓗᒍ ᐃᓕᓐᓂᐊᕈᑎᔅᓴᒥᑦ. 
 
ᓄᓇᕗᒻᒥ ᐊᑎᓕᐅᕈᑎᒋᔭᐅᓯᒪᔪᖅ ᓄᓇᑖᕈᑎᕗᑦ ᒪᓕᓪᓗᒋᑦ ᑕᐃᒃᑯᐊ ᐅᔭᕋᓐᓂᐊᖅᑏᑦ. ᐃᓄᐃᑦ 
ᐃᑲᔪᖅᑕᐅᔾᔪᑎᔅᓴᖏᓐᓄᑦ ᐊᖏᖃᑎᒌᒍᑎᓂᑦ ᐊᑎᓕᐅᕆᐊᖃᓚᐅᕐᒪᑕ ᐃᓕᓐᓂᐊᑎᑦᑎᓂᕐᒧᑦ 
ᐃᓗᓕᖃᖃᓯᐅᑎᓪᓗᑎᑦ ᑕᐃᒃᑯᐊᓗ ᑮᓇᐅᔭᐃᑦ ᐊᑐᖅᑕᐅᔪᓐᓇᓚᐅᖅᑐᑦ ᓂᐅᕕᕈᑕᐅᓪᓗᑎᑦ ᐃᓕᓴᐃᔨᓄᓪᓗ 
ᐱᕕᔅᓴᒧᓪᓗ ᐃᓕᓐᓂᐊᕕᔅᓴᒧᑦ. 
 
ᑕᐃᒪᓗ ᐃᒃᓯᕙᐅᑖᖅ, ᐃᒪᓐᓇᐃᖁᔨᒐᔭᖅᐳᖓ ᑕᓐᓇ ᐱᓕᕆᐊᕆᔭᐅᔪᖅ ᓯᕗᒧᐊᖅᑕᐅᑉᐸᑦ ᕕᐅᓇ ᐸᒡ ᐊᒻᒪᓗ 
ᐊᓯᖏᑦ ᑕᐃᒃᑯᐊ ᐃᖅᑲᓇᐃᔭᖅᑐᑦ ᓯᓚᑦᑐᓴᕐᕕᒻᒥ, ᕿᑎᕐᒥᐅᓂ ᐱᓕᕆᖃᑎᖃᑦᑎᐊᕈᓐᓇᓂᐊᕐᒪᑕ 
ᑐᓴᖅᑎᑎᐊᓪᓚᓪᓗᑎᑦ ᑕᐃᒃᑯᓂᖓ ᑐᑭᒧᐊᑦᑎᑎᔪᓐᓇᓂᐊᕐᒪᑕ ᐃᓕᓐᓂᐊᑎᑦᑎᔭᕆᐊᖃᕐᐸᑕ. 
 
ᑭᓯᐊᓂᓕ ᑕᐃᓐᓇ ᑕᖅᑭᓄᑦ 9-ᓄᑦ ᒪᑐᐃᓐᖓᖅᑕᐅᖅᑳᕆᐊᖃᕐᒪᑦ ᑕᐃᓐᓇ ᐃᓕᓐᓂᐊᑎᑦᑎᓚᐅᖅᑳᖏᓐᓂᖓᓂ 
ᐊᕐᕌᒎᖅ ᒪᕐᕉᒃ ᐃᓕᓐᓂᐊᑎᑦᑎᑉᐸᑕ Miramar ᖃᐃᓚᐅᖅᓯᒪᒻᒪᑕ 15-ᓂᑦ ᐅᖁᒪᐃᑦᑐᖅᓯᐅᑎᓕᕆᔨᓐᓂ 
ᐃᓕᓐᓂᐊᑎᑦᑎᔭᕆᐊᖃᕐᓂᐊᖅᑐᒍᑦ ᐊᕐᕌᒎᒃ ᒪᕐᕉᒃ ᐊᓂᒍᓚᐅᓐᖏᓐᓂᖓᓂ ᑕᐃᒪᓐᓇ ᐊᕐᕌᒎ ᒪᕐᕉᒃ 
ᑎᑭᓚᐅᓐᖏᓐᓂᖓᓂ ᑕᐃᒪᓐᓇ ᐃᓕᓐᓂᐊᑎᑦᑎᓇᓱᖃᑦᑕᕐᑐᒍᑦ. ᑕᐃᒪᓐᓇᐃᓕᐅᖃᑦᑕᕐᑐᒍᑦ Doris North-ᒥ 
ᐅᖁᒪᐃᑦᑐᕐᓯᐅᑎᓂᓪᓗ ᐃᓕᓐᓂᐊᑎᑦᑎᖃᑦᑕᕐᑐᑕ ᑕᐅᕙᓂ.  
 
ᑕᕝᕙ ᑕᐃᒪᐃᓐᓇᐃᑦᑐᓂᑦ ᐱᓕᕆᐊᖃᖅᐳᒍᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐲᑕᓴᓐ. 

ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ ᖁᔭᓐᓇᒦᑦᑕᐅᖅ. ᒥᓂᔅᑕ ᐅᖃᖅᑲᐅᒻᒪᑦ ᑖᒃᑯᐊ 
ᐃᓂᔅᓴᕆᔭᐅᓂᐊᖅᑐᑦ ᐃᓪᓗᔅᓴᒋᔭᐅᓂᐊᖅᑐᑦ ᐃᓕᓐᓂᐊᕆᐊᖅᓯᒪᔪᓄᑦ ᑲᖏᖠᓂᕐᒥ ᓴᓇᒋᐅᖅᓴᓂᕐᒧᑦ. 
 
ᑖᒃᑯᐊ ᐊᖏᓪᓕᒋᐊᖅᑕᐅᓂᐊᖅᐸᑦᑕᐅᖅ ᑖᒃᑯᐊ ᓇᔪᒐᒃᓴᖏᑦ ᐃᓕᓐᓂᐊᓂᐊᖅᑐᑦ ᐃᖃᓗᒃᑑᑦᑎᐊᕐᒥ 
ᐱᓕᕆᒋᐅᖅᓴᓂᕐᒧᑦ ᐃᓕᓐᓂᐊᕕᔾᔪᐊᕐᒥ. ᑕᒪᓐᓇ ᐊᐱᖅᑯᑎᒋᔭᕋ ᑕᐃᒃᑯᐊ ᐃᓂᔅᓴᕆᔭᐅᔪᑦ ᒫᓐᓇᐅᔪᖅ 
ᐊᑐᖅᑕᐅᒻᒪᑕ ᐊᑐᖅᑕᐅᔪᔅᓴᐅᓪᓗᑎᑦ ᓴᓇᔭᐅᓚᐅᕐᒪᑕ ᒫᓐᓇᒥ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ ᖁᕕᐊᓱᒃᐳᒍᑦ ᐅᐱᒍᓱᓱᑕᓗ 
ᐃᖃᓗᒃᑑᑦᑎᐊᕐᒥᑦᑐᒥᑦ ᑕᐃᓐᓇ ᓄᑖᒥ ᓴᓇᓚᐅᕋᑦᑕ.  
 
ᑭᓯᐊᓂ ᐊᑐᖅᑕᐅᓗᐊᕌᓗᖏᒻᒪᑦ ᓱᓕᒎᖅ ᒫᓐᓇ ᐃᓕᓐᓂᐊᕈᑕᐅᓂᐊᖅᑐᖅ ᕿᑎᕐᒥᐅᓂ ᒪᓕᓪᓗᒋᑦ 
ᐃᓂ̀bᕆᔭᐅᕙᓪᓕᐊᓂᐊᖅᑐᔅᓴᐅᔫᒐᓗᐊᖅ. ᑕᐃᒪᓐᓇ ᕿᒥᕐᕈᒐᑦᑎᒍ ᖃᓄᐃᑦᑐᓂᑦ ᐃᓂᖃᕆᐊᖃᕐᓂᐊᕐᒪᖔᑕ 
ᐃᓪᓗᖃᕆᐊᖃᕐᓂᐊᕐᒪᖔᑕ ᑕᐃᑲᓂ ᖃᓄᐃᑦᑐᓂᑦ ᐃᓕᓐᓂᐊᕐᓂᖏᑦ ᒪᓕᓪᓗᒋᑦ.  
 
40-ᖑᓂᐊᖅᑐᔅᓴᐅᓂᐊᕐᖓᑕ ᐊᑯᓂᐅᔪᒃᑯᑦ ᐸᕐᓇᐅᑎᒋᓯᒪᒐᑦᑎᒍ ᑖᒃᑯᐊ ᐊᑯᓂᐅᓂᐊᖅᑐᒃᑯᑦ. 
ᐊᑐᖅᑕᐅᓗᐊᕌᓗᓐᖏᒻᒪᑕ ᑕᐃᒃᑯᐊ ᐃᓂᖅᓴᕆᔭᐅᖃᑦᑕᖅᑐᑦ ᐱᕈᖅᐸᓪᓕᐊᑎᑦᑎᒍᓐᓇᕋᓗᐊᖅᑐᒍᑦ ᑕᐃᑲᓂ 
ᐃᓂᒃᓴᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᖅᐸᕋ ᒥᓂᔅᑕ. ᐄ, ᖃᐅᔨᒪᔪᖓ 
ᖃᓄᐃᓕᐅᕋᓱᐊᕐᒪᖔᖅ ᐊᑐᖅᑕᐅᓐᖏᓗᐊᕐᒪᑕ ᒫᓐᓇᐅᔪᖅ ᑕᐃᒃᑯᐊ ᐃᓪᓗᔅᓴᐃᑦ ᐊᖏᓗᐊᓐᖏᒻᒪᑕ 
ᐊᕙᑎᐅᖅᑯᕐᒪᑕᐃᒃᑯᐊ ᐃᓂᔅᓴᐃᑦ. ᐃᒪᓐᓇ ᐊᑐᖅᑕᐅᓕᑲᐅᑎᒋᔪᓐᓇᕐᑐᒐᓗᐊᑦ ᑕᑕᑲᐅᑎᒋᓂᐊᖅᑐᔅᓴᐅᔪᑦ. 
 
15-ᖑᓂᐊᖅᐸᑕ ᓱᕐᓗ ᐃᓕᓐᓂᐊᕆᐊᖅᓯᒪᔪᑦ ᐅᔭᕋᕐᓂᐊᕐᕕᒻᒥ ᐃᖅᑲᓇᐃᔭᕈᓐᓇᖅᓯᓕᓴᕐᓂᕐᒥᑦ ᖁᓖᑦ 15-ᓘᓐᓃᑦ 
ᑎᑭᑐᐊᖅᐸᑕ ᐊᒥᓱᓐᖑᑲᐅᑎᒋᓇᔭᕐᒪᑕ ᐃᓂᒃᓴᖃᕈᓐᓃᑲᐅᑎᒋᓗᓂᓗ. ᐊᕐᕌᒎᓂᐊᖅᑐᒥᒃ, ᖁᓕᓄᑦ ᐊᕐᕌᒍᓄᑦ 
ᑎᑭᓪᓗᒍ. 
 
ᑕᐃᒪ ᐸᕐᓇᐅᑎᖃᑉᐹᓐ ᖃᓄᐃᑦᑐᓂᒃ ᐃᓪᓗᒃᓴᖃᑦᑎᑦᓯᓂᐊᕐᒪᖔᕐᒥᒃ ᐃᖃᓗᒃᑑᑦᑎᐊᕐᒥ ᐃᓕᓐᓂᐊᖅᑎᑕᐅᓂᐊᖅᑐᑦ 
ᐱᑦᔪᑎᒋᓪᓗᒋᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐲᑯ. 

ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓛᒃ ᐸᕐᓇᐅᑎᖃᓕᕌᖓᑦᑕ ᑕᒪᒃᑯᐊ ᐃᓪᓗᒋᔭᐅᔪᑦ 
ᐊᑐᖅᑕᐅᓗᐊᖏᑉᐸᑕ ᑕᒪᒃᑯᐊ ᐃᓕᓐᓂᐊᕐᕈᑕᐅᓂᐊᖅᑐᑦ ᒪᓕᒃᖢᒋᑦ ᐃᓂᒃᓴᓕᐅᖅᑎᑦᑎᓲᖑᒐᑦᑕ.  
 
ᑕᐃᒪ ᑕᐃᒪᐃᓐᓂᖓᓂᒃ ᐊᕙᑎᐅᒻᒪᑕ ᒫᓐᓇᐅᔪᖅ, 60-ᓗ ᐃᓪᓖᑦ ᑕᐃᑲᓂ ᒫᓐᓇ. ᑖᒃᑯᐊ ᓄᑖᑦ 
ᐃᓪᓗᒃᓴᕆᔭᐅᓂᐊᖅᑐᑦ ᖁᕕᐊᒋᑦᓯᐊᖅᑕᕗᓐ ᑐᓴᖅᑎᑕᐅᓚᐅᕋᑦᑕᓗ ᓴᓇᔭᐅᓯᒪᑦᑎᐊᖅᑐᑎᒃ ᑕᐃᒪᓐᓇᐃᑦᑐᓂᒃ. 
 
ᐋᒡᒐ, ᐊᒥᓱᖑᖅᑎᑕᐅᕙᓪᓕᐊᓂᐊᖏᑦᑐᑦ ᐃᓪᓗᒃᓴᕆᔭᐅᓂᐊᖅᑐᑦ ᒫᓐᓇᐅᔪᒥ. ᑕᐃᒪ ᑐᒡᓕᐊᓂ ᐃᖃᓗᒃᑑᑦᓯᐊᕐᒥ 
ᑕᐃᑲᓂ ᐃᓕᓐᓂᐊᖅᕕᒃ ᓴᓇᖔᕈᒪᒐᔭᖅᑐᕗᓐ.  
 
ᑕᒪᒃᑯᐊ ᐃᓛᒃ ᐃᓪᓗᓂ ᑲᑎᓐᖓᔪᓃᑎᑕᐅᒻᒪᑕ. ᐄ, ᑕᕝᕙ ᓯᕗᓪᓕᖅᐸᐅᑎᒐᔭᖅᐸᕋ ᑖᒃᑯᐊ ᐋᖅᑭᓱᖅᑕᐅᓂᖏᑦ 
ᐃᓕᓐᓂᐊᕐᕕᓪᓚᑦᑖᖑᖃᑦᑕᖅᑐᓐ.  
 
ᐄ, ᑕᐃᒪ ᑭᓯᐊᓂ ᑮᓇᐅᔭᑦ ᒪᓕᓪᓗᒋᑦ ᓴᓇᔭᐅᒋᐊᖃᕐᓂᐊᕐᒥᒻᒪᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᐸᕋᓗ ᒥᓂᔅᑕ. ᑭᐅᑦᓯᐊᕐᒪᓐ. ᐄ, ᑕᐃᒪ 
ᐅᖃᓕᒫᖅᑑᔮᖅᑲᐅᒻᒪᓐ ᐃᓱᒪᒋᔭᓐᓂᒃ ᐱᖃᑖ ᐊᐱᖅᑯᑎᒋᓂᐊᖅᑲᐅᔭᕋ ᑕᐃᑲᓂ ᓄᓇᕘᒥ ᓯᓚᑦᑐᕐᓴᖅᕕᐅᓂᐊᖅᑐᖅ 
ᐃᖃᓗᑦᒃᑑᑦᑎᐊᕐᒥ.  
 
ᐅᖃᐅᓯᕆᖃᑦᑕᖅᓯᒪᒐᒃᑯᑦ ᒥᓂᔅᑕᒧᑦ ᐊᕐᕌᒎᓯᒪᓕᖅᑐᓂ, ᑕᐃᓐᓇ ᓄᑕᐅᖏᑐᒻᒪᕆᐊᓘᒻᒪᓐ 30-40-ᓂᒃ 
ᐊᕐᕌᒍᖃᓕᕐᒪᓐ. ᐃᒻᒪᖄ, ᑐᓴᖅᑎᑕᐅᒃᑲᓐᓂᕈᓐᓇᕋᔭᕐᓂᐊᕐᕈᑦᑕ ᖃᓄᖅ ᐸᕐᓇᒃᑕᐅᓯᒪᓂᐊᕐᒪᖔᑦ. ᓄᑖᒥᒃ 
ᐃᓕᓐᓂᐊᕐᕕᑦᑖᕐᓗᓂ ᕿᑎᕐᒥᐅᓂ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᓄᐃᑦᓴᖏᑦᑐᖓ ᑲᑎᒪᔨᐅᔪᖅ ᐃᒪᓐᓇ 
ᖁᕕᐊᓇᓐᖏᑦᑐᒥᒃ ᐊᑎᖅᑖᑎᖅᓯᒪᑉᐹᕌᖓ ᖃᓄᐃᔅᓴᓗᐊᕐᕌᓗᓐᖏᒃᑲᓗᐊᖅᑐᖓ ᑕᐃᒪ ᐊᓯᐊᓂᒃ 
ᐊᑎᖅᑖᑎᑦᑎᖁᒐᓗᐊᕐᕋᒃᑯ.  
 
ᐅᖃᓪᓚᖃᑎᒋᓯᒪᔭᖅᐳᓐ ᕼᐋᒻᓚᒃᑯᑦ ᑲᑎᒪᔨᖏᑦ ᓄᑖᒥᒃ ᓴᓇᔭᐅᕝᕕᐅᓂᐊᕐᓂᖏᓐᓄᑦ ᐃᖃᓗᒃᑑᑦᑎᐊᕐᒥ 
ᐃᓕᓐᓂᐊᕐᕕᒃ ᐱᑦᔪᑎᒋᓪᓗᒍ. ᐊᖓᔪᖅᑳᖓᓪᓕ ᐅᖃᓪᓚᖃᑎᒋᓯᒪᒐᒃᑯ ᒥᔅᑕ ᑯᐊᕆ.  

ᑕᐃᒪ ᐃᖃᓗᒃᑑᑎᐊᕐᒦᑎᓪᓗᖓ ᑕᐃᓐᓇ ᐃᓕᓐᓂᐊᖅᕕᒃ ᑲᓐᖑᓇᕐᒪᕆᓚᐅᕐᒪᓐ ᓄᑕᐅᖏᓗᐊᕐᓂᖓᓄᑦ. 1970-
ᑎᐅᑎᓪᓗᒋᑦ ᑕᑯᖃᑦᑕᖅᓯᒪᔭᑦᑎᑑᓚᐅᕐᒪᓐ. ᑕᐃᒪᓐᓇ ᐃᖅᑲᐅᒪᓚᐅᕐᕋᒃᑯ. 
 
ᐄ, ᑕᐃᒪ ᐱᓕᕆᐊᖃᕈᓐᓇᕈᑦᑕ ᑮᓇᐅᔭᓂᓪᓗ ᐊᑐᕋᔅᓴᖃᕈᑦᑕ ᓯᕗᓪᓕᖅᐸᐅᑎᑕᐅᒐᔭᖅᑐᖅ ᑕᐃᒪᓐᓇ 
ᐃᓕᓐᓂᐊᕐᕕᓕᐅᕈᓐᓇᕋᔭᖅᑐᒍᑦ.  
 
ᑖᒃᑯᐊ ᐅᖃᐅᓯᕆᓯᒪᔭᖏᑦ ᑲᑎᒪᔨᔫᑉ ᒪᓕᓪᓗᒋᑦ ᐱᐅᓂᖅᓴᒥᒃ ᑕᐃᑲᓂ ᓴᓇᔭᐅᒃᕕᐅᖁᒐᓗᐊᕐᕋᑦᑎᒍ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᒥᓂᔅᑕ. ᒥᔅᑕ ᑲᑦᑐᒃ. 
 
ᑲᑦᑐᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᐸᕋᓗ ᑖᓐᓇ ᑐᓐᖓᓱᒃᑎᑦᑐᒍᓗ ᒥᓂᔅᑕ. ᐄ, 
ᓯᕗᕙᓯᓗᐊᖅᐸᓪᓚᐃᔪᖓᖃᐃ ᐊᑖᓃᑦᑐᒥᒃ ᐅᖃᐅᓯᖃᕈᓐᓇᖅᐳᒑ. ᑕᕝᕙᓂᒃᓴᐃᓐᓈᖅᐸ. 
 
ᐃᒃᓯᕙᐅᑕᖅ: ᐄ, ᑕᕝᕗᓐᖓᕈᓐᓇᖅᐳᑎᑦ. ᑖᓐᓇ ᑕᕝᕙᓂᒃᓴᐃᓐᓈᕐᒪᓐ G-6. ᒥᔅᑕ ᑲᑦᑐᒃ. 
 
ᑲᑦᑐᒃ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕᓗ ᖃᐅᔨᒪᒐᓐᓄᑦ ᓄᑖᒥᒃ ᐃᓕᓐᓂᐊᕐᕕᖕᒥ ᐅᖃᐅᓯᖃᖃᑦᑕᖅᓯᒪᒐᑦᑕ 
ᓄᓇᑦᑎᓐᓂᑦ ᓴᓇᔭᐅᓂᐊᖅᑐᒥᒃ ᐊᑯᓂᒃᑲᓪᓚᒃᓗ ᐅᖃᐅᓯᕆᓯᒪᓕᖅᖢᑎᒍᑦ ᑕᐃᒪᓐᖓᓂᑦ 1999ᖑᓚᐅᖅᑐᒥᒃ ᓱᓕ 
ᓈᒪᖏᒻᒪᑦ ᓄᓇᓕᖕᓂᒥᐅᑕᐅᔪᓄᑦ. 
 
ᑕᕝᕙᓂ ᐊᑭᑐᔫᑎᓄᑦ ᐊᑐᖅᑐᒃᓴᐅᔪᓃᑦᑐᖃᕐᒪᑦ ᓴᓂᑭᓗᐊᕐᒧᑦ ᐃᓕᓐᓂᐊᕐᕕᒃᑖᕆᔭᐅᓂᐊᖅᑐᖅ ᐱᔾᔪᑎᒋᓪᓗᒍ. ᐃᓛᒃ 
ᒪᒃᑯᒃᑐᑦ ᑕᕝᕙᓂ ᑲᑎᒪᓐᖑᐊᖅᑎᓪᓗᒋᑦ ᐊᐱᖅᑯᑎᒋᔭᐅᖃᑦᑕᓚᐅᕐᒪᑦ ᓄᑖᒥᒃ ᐃᓕᓐᓂᐊᕐᕕᖕᒥ 
ᓴᓇᔭᐅᔪᖃᕐᓂᐊᕐᒪᖔᑦ. 
 
ᑕᐃᔅᓱᒪᓂᓗ ᑭᒃᑯᑐᐃᓐᓇᐃᑦ ᑲᑎᒪᑎᑕᐅᓚᐅᖅᓯᒪᖕᒪᑕ ᓄᓇᓕᖕᓂᑦ ᑕᑯᒍᒪᓚᐅᖅᖢᑎᒃᓗ ᓄᑖᒥᒃ ᐃᓕᓐᓂᐊᕐᕕᖕᒥᑦ 
ᐊᐅᓪᓛᖅᑐᒥᒃ ᓴᓇᔭᐅᓯᒪᓂᐊᖅᑐᒥᒃ ᐊᕐᕌᒍᓂᐊᖅᑐᒥᒃ. ᑖᒃᑯᐊ 1ᒥᓕᐊᓐᑖᓚᑐᐃᓐᓇᐃᑦ ᓈᒻᒪᔾᔮᖏᒻᒪᑕ ᓄᑖᒧᑦ 
ᐃᓕᓐᓂᐊᕐᕕᐅᓂᐊᖅᑐᒧᑦ. ᒥᓂᔅᑕ ᐊᐱᕆᒍᒪᔭᕋ ᑖᒃᑯᐊ 1 ᒥᓕᐊᓐᑖᓚᐃ ᐸᕐᓇᒍᑎᐅᑐᐃᓐᓇᕐᓂᐊᖅᐹᑦ ᐅᕝᕙᓘᓐᓃᑦ 
ᑎᑭᑎᑕᐅᓗᑎᒃ ᑖᒃᑯᐊ ᐃᒡᓗᖅᔪᐊᓕᐅᒐᒃᓴᐃᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑲᑦᑐᒃ. ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᖁᔭᓐᓇᒦᕈᑎᒋᕙᕋ ᑲᑎᒪᔨᐅᔫᑉ ᐊᐱᖅᑯᑎᒋᔭᖓ 
ᐅᖃᖃᑎᒋᖃᑦᑕᖅᓯᒪᒐᒃᑯ ᓴᓂᑭᓗᐊᕐᒥ ᐃᓕᓐᓂᐊᕐᕕᒃ ᐱᔾᔪᑎᒋᓪᓗᒍ ᕿᑭᖅᑕᖅᔪᐊᒥ ᑕᐃᒪᓐᓇ ᐊᔾᔨᐸᓗᒋᖕᒪᐅᒃ.  
 
ᓴᓂᑭᓗᐊᑉ ᐃᓕᓐᓂᐊᕐᕕᖓ 150-ᐳᓴᓐᓄᑦ ᐃᓂᒋᔭᐅᖕᒪᑦ ᑕᐃᑲᓃᖃᑦᑕᖅᓯᒪᓪᓗᖓᓗ. ᑲᑎᒪᔨ ᖃᐅᔨᒪᓪᓗᓂᓗ 
ᑕᐃᑲᓃᖃᑦᑕᖅᓯᒪᓪᓗᖓᓗ ᑮᓇᐅᔭᖅᑕᖃᕆᐊᖃᕐᒪᑦ ᐊᑭᑐᔫᑎᓄᑦ ᐊᑐᖅᑐᒃᓴᐅᓂᐊᖅᑐᓂᒃ.  
 
ᑕᐃᔅᓱᒪᓂᑐᖃᖅ ᐱᓇᓱᐊᕈᓯᖅ 12 ᖁᓕᓪᓘᓐᓃᑦ 12ᓘᓐᓃᑦ ᒥᔅᑕ ᓯᒪᐃᓚᒃ ᐅᖃᐅᓯᕆᓚᐅᖅᑕᖓ ᐃᒪᓐᓇ 
ᑮᓇᐅᑭᒃᓴᖅᑎᑕᐅᒐᑦᑕ. ᖃᐅᔨᒪᒋᐊᖃᕋᑦᑕ ᐊᑭᑐᔫᑎᓕᕆᓂᐊᓕᕌᖓᑦᑕ ᕿᒥᕐᕈᔪᒍᑦ ᒫᓐᓇ  

ᐊᔾᔨᒌᖏᑦᑐᓂᒃ ᐊᑭᑐᔫᑎᓂᒃ ᐸᕐᓇᐅᑎᒋᖃᑦᑕᕐᓂᐊᖅᑕᑦᑎᓐᓂᒃ ᓇᓪᓕᒃᑭᑖᖅᑕᐅᓪᓗᑎᒃ ᐊᑐᓂᑦ ᑕᒪᒃᑯᐊ 
ᐱᓕᕆᕕᒋᔭᐅᔪᑦ ᑐᓂᔭᐅᖃᑦᑕᕐᒪᑕ ᐊᑭᑐᔫᑎᓄᑦ ᐊᑐᖅᑐᒃᓴᓂᑦ. 
 
ᐊᒻᒪᓗ ᑖᒃᑯᐊ ᓴᓇᔭᐅᒋᐊᖃᖅᑳᖅᑐᑦ ᓯᕗᓪᓕᖅᐸᐅᑎᒋᐊᖃᕋᑦᑎᒍᑦ ᑖᒃᑯᐊ ᓯᕗᕙᓯᒋᐊᕈᓐᓇᖅᓯᓚᐅᖏᓐᓇᒃᑯ 
ᑲᔪᓯᑎᑕᐅᓯᒪᓕᖅᑎᓪᓗᒍ ᑕᖅᑮᑦ ᐱᖓᓲᔪᖅᑐᑦ ᓲᕐᓗ ᓈᒃᐸᑕ ᐅᑎᕈᓐᓇᕐᓂᐊᖅᑐᖓ ᓴᓂᑭᓗᐊᕐᒧᑦ 
ᕿᑭᖅᑕᖅᔪᐊᒧᓪᓗ ᖃᓄᒃᑲᓐᓂᖅ ᓯᕗᕙᓯᓕᖅᑎᒍᓐᓇᕋᔭᕐᒪᖔᑦᑎᒍᑦ.  
 
ᕿᑭᖅᑕᖅᔪᐊᒥ ᑖᓐᓇ ᐊᔾᔨᐅᖏᓐᓂᖅᓴᐅᖕᒪᑦ ᑮᓇᐅᔭᖅᑕᖃᖏᑦᑎᐊᒻᒪᕆᓚᐅᕐᒪᓪᓕ ᕿᑭᖅᑕᖅᔪᐊᒧᑦ 2010ᒥᑦ 
2006-07ᒧᑦ ᐃᓕᒐᓱᐊᓚᐅᕋᑦᑎᒍᑦ ᑕᐃᒪᐃᓕᐅᓚᐅᕋᑦᑕ ᐊᒻᒪᓗ ᐅᑎᖅᑎᒋᐊᖃᓕᓚᐅᕋᑦᑎᒍᑦ. 
 
ᑕᐃᒫᔅᓴᐃᓐᓇᐅᖕᒪᑦᑕᐅᖅ ᓴᓂᑭᓗᐊᒥ ᐊᑭᑐᔫᑎᓄᑦ ᐃᓕᔭᐅᓯᒪᓚᐅᕋᓗᐊᖅᓱᓂ ᑖᒃᑯᐊ ᑳᓐᑐᕌᒋᔭᐅᔪᑦ 
ᐊᑎᓕᐅᖅᓯᒪᔭᕗᑦ ᒪᓕᒃᖢᒋᑦ ᓴᓇᔭᐅᒋᐊᖅᑕᐅᕙᒌᓚᐅᕐᒪᑕ ᐃᓛᒃ ᓲᕐᓗ ᑮᓇᐅᔭᖅᑕᖃᓐᖏᓚᐅᕐᒪᑦ.  
 
ᑖᒃᑯᐊ 1 ᒥᓕᐊᓐᑖᓚ ᑕᐃᑲᓃᒻᒪᑕ ᐸᕐᓇᒃᑕᐅᒍᑎᒋᓂᐊᖅᑕᖏᓐᓄᑦ ᐃᓕᓐᓂᐊᕐᕕᒃᓴᐅᓂᐊᖅᑐᖅ 
ᑎᑎᕋᖅᑕᐅᓯᒪᓂᐊᖅᑐᖅ ᑎᑎᕋᖅᑕᐅᕙᒌᖅᓯᒪᔭᐅᓂᐊᖅᑐᖅ. 
 
ᐊᒻᒪᓗ ᓴᓇᔭᐅᓕᕐᓗᓂ ᑭᓯᐊᓂ ᑮᓇᐅᔭᑭᒃᓴᕐᓂᕗᑦ ᐱᔾᔪᑎᒋᓪᓗᒍ ᐅᕙᑦᑎᓐᓄᑦ ᐃᓕᓐᓂᐊᖅᑐᓕᕆᔨᒃᑯᓐᓄᑦ 
ᓴᓇᔭᐅᑲᐅᑎᒋᔪᓐᓇᔾᔮᖏᒻᒪᑦ ᐊᕐᕌᒍᒧᑦ ᐊᑕᐅᓯᕐᒧᑦ ᑭᖑᕙᕆᐊᖅᑕᐅᓯᒪᕗᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑳᑦᑐᒃ. 
 
ᑲᑦᑐᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐸᕐᓇᐅᑕᐅᕙᒌᖅᓯᒪᓇᓱᒋᓚᐅᕋᓗᐊᕋᒃᑯ ᐊᕐᕌᒍ ᒪᕐᕉᓚᐅᖅᑐᓂᑦ 
ᑮᓇᐅᔭᓂᒃ ᐊᑐᓚᐅᖅᓯᒪᖅᑰᕐᖢᑕᓗ ᑕᑯᓯᒪᓪᓗᒍᓗ ᓇᓗᓇᐃᒃᑯᑕᖓ ᑎᑎᕋᖅᓯᒪᔪᖅ ᐃᓕᓐᓂᐊᕐᕕᒻᒥ ᑕᐃᑲᓂ 
ᓴᓂᑭᓗᐊᒥ ᓴᓇᔭᐅᓯᒪᓂᕆᓂᐊᖅᑕᖓ, ᑎᑎᕋᐅᔭᖅᑕᐅᓯᒪᓂᕆᓂᐊᖅᑕᖓ.  
 
ᐅᖃᕋᓱᐊᖅᐲᑦ ᐅᕙᓐᓄᑦ ᑖᒃᑯᐊ $1-ᒥᓕᐊᓐ ᑎᑎᕋᐅᔭᕈᑕᐅᒃᑲᓂᕐᓂᐊᖅᑑᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑲᑦᑐᒃ. ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ ᑕᐃᒪᓐᓇ ᐅᖃᖅᑲᐅᓐᖏᑦᑐᖓ, ᐃᒪᓐᓇ 
ᐅᖃᖅᑐᖓ ᐃᒪᓐᓇ ᑕᖅᑮᑦ 6-ᖑᓂᐊᖅᑎᓪᓗᒋᑦ ᐊᐃᐳᕈ 1, 2007-ᖑᓂᐊᕐᒪᑦ ᐃᓕᓐᓂᐊᖅᑐᓕᕆᔨᒃᑯᑦ 
ᑮᓇᐅᔭᖁᑎᖏᑦ ᒪᓕᓪᓗᒋᑦ ᓴᓇᔭᐅᒋᐊᖃᕐᓂᐊᖅᑐᖅ  

ᐊᐃᐳᕈ 1, 2008-ᖑᓂᐊᖅᑐᒥᑦ ᓴᓇᔭᐅᒍᓐᓇᖏᒻᒪᑦ ᐅᑭᐊᔅᓵᖑᓂᐊᖅᑐᒥᑦ, ᐃᓛᒃ ᐅᐱᕐᖔᖑᓂᐊᖅᑐᒥᑦ.  
 
ᐸᕐᓇᖅᓯᒪᕙᒌᖅᑐᒍᑦ, ᑖᒃᑯᐊ ᑎᑎᕋᐅᔭᖅᓯᒪᔪᑦ ᐱᐊᓂᔅᓯᒪᕙᒌᖅᑑᒐᓗᐊᑦ ᐃᒪᓐᓇ ᑖᒃᑯᐊ ᑎᑎᕋᐅᔭᖅᓯᒪᔪᑦ 
ᑐᓂᑐᐃᓐᓇᕐᓗᒋᑦ ᑳᓐᑐᕌᑦᑎᔅᓴᒥᑦ ᕿᓂᕐᓂᐊᖅᑐᒍᑦ.  
 
ᑭᓯᐊᓂ ᑭᖑᕙᕆᐊᖅᓯᒪᔭᐅᒋᐊᖃᓛᕐᒪᑦ ᑳᓐᑐᕋᑦᑎᔅᓇᓂᒃ ᕿᓂᕐᓂᖅᑎᓐᓂᑦ, ᒫᓐᓇ ᑳᓐᑐᕌᑦᑎᔅᓴᓂᒃ 
ᕿᓂᕈᓐᓇᖏᓐᓇᑦᑕ, ᐱᒍᓐᓇᖏᓐᓇᑦᑕ ᐊᕐᕌᒍ ᐊᒻᒪᓗ ᐊᕝᕙᕐᓗ ᓴᓇᒋᐊᕐᓂᐊᕐᒪᑕ. 
 
ᑖᒃᑯᐊ ᑮᓇᐅᔭᑭᒃᓴᕐᓂᕗᑦ ᒪᓕᓪᓗᒍ ᑖᒃᑯᐊ ᐊᑭᑐᔫᑎᓄᑦ ᐸᕐᓇᐅᑕᐅᑎᓯᒪᓂᐊᖅᐸᕗᑦ ᐊᒻᒪᓗᑦᑕᐅᖅ 
ᓄᓇᕗᒻᒥᐅᑕᐅᔪᓄᑦ ᐱᔭᕆᐊᖃᓚᐅᕋᑦᑎᒍ ᑕᕝᕙ ᑖᓐᓇ ᓴᓇᔭᐅᑲᐅᑎᒋᔭᐅᔪᓐᓇᓐᖏᓚᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑲᑦᑐᒃ. 
 
ᑲᑦᑐᒃ (ᑐᓵᔨᑎᒍᑦ): ᑕᐃᒪ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑲᑦᑐᒃ. ᒥᔅᑕ ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ, ᐃᒃᓯᕙᐅᑖᖅ. Nunavut Trades School ᒥᒃᓵᓄᑦ ᐅᖃᐅᓯᖄᕐᔪᒍᒪᔪᖓ. ᑕᐃᒪ 
ᐃᓪᓗᓕᕆᔨᕐᔪᐊᒃᑯᓐᓂ ᐃᓪᓗᓕᐅᕋᒃᓴᓂᒃ ᑐᓂᔭᐅᓯᒪᒐᑦᑕᐃᓛᒃ, ᑲᑎᒪᖃᑎᖃᓚᐅᕋᒪ ᑖᒃᑯᓂᖓ ᐃᑉᐱᐊᕐᔪᖕᒥ 
Development Corporation-ᑯᓐᓂᑦ ᐊᒻᒪ ᐃᓪᓗᓕᕆᔨᒃᑯᓐᓃᓐᖔᖅᑐᒥᑦ ᑲᑎᒪᖃᑎᖃᖅᑐᖓ. 
 
ᓲᕐᓗ ᐅᓇ Trade School ᐱᔭᕇᖅᑕᐅᒐᓗᐊᖅ ᑭᓯᐊᓂ ᓇᒪᐃᓕᐅᖅᑕᐅᒐᑦᑕ ᓲᕐᓗ ᓄᓇᓕᒃ ᑖᓐᓇ Set to Fail-
ᖑᖅᑰᔨᒻᒪᑦ ᑖᒃᑯᐊ ᐃᓪᓗᐃᑦ ᓴᓇᔭᒃᓴᐃᑦ Pilot Project-ᒨᖅᑎᓪᓗᒋᑦ ᐃᓪᓗᓕᕆᔨᕐᔪᐊᒃᑯᑦ 
ᐃᓕᓐᓂᐊᖅᑐᓕᕆᔨᒃᑯᓪᓗ ᑖᒃᑯᐊ ᑮᓇᐅᔭᖃᖅᑎᑦᑎᔭᕆᐊᖃᖅᑐᑦ, ᓲᕐᓗ ᐃᓕᓐᓂᐊᖅᑎᐅᔪᓄᑦ, 
ᐃᓕᓐᓂᐊᕐᓂᐊᖅᑐᒃᓴᓂᒃ ᑖᒃᑯᐊ ᓴᓇᕙᓪᓕᐊᓗᑎᒃ ᐃᓕᓐᓂᐊᖅᐸᓪᓕᐊᔪᒃᓴᐅᓂᐊᖅᑐᐃᑦ ᓲᕐᓗ Electrician-
ᖑᕋᓱᓐᓂᐊᕈᓂ, ᐅᕝᕙᓘᓐᓃᑦ, ᕿᔪᓕᕆᔨᓐᖑᕋᓱᓐᓂᐊᕈᓂ, Plumber-ᓐᖑᕋᓱᓐᓂᐊᕈᓂ.  
 
ᑕᕝᕙ ᑖᒃᑯᑎᒎᓇ ᐃᓪᓗᓕᐅᖅᐸᓪᓕᐊᒐᑦᑕ ᓄᓇᓖᑦ ᑎᓕᔭᐅᒻᒪᑦ ᑖᒃᑯᓂᖓ ᐃᒻᒥᓂᒃ ᐱᓇᓱᖁᔭᐅᓪᓗᑎᒃ, ᑭᓯᐊᓂ 
ᐃᓕᓐᓂᐊᖅᑐᓕᕆᔨᒻᒪᕆᒃᑯᑦ ᑖᒃᑯᐊ ᑮᓇᐅᔭᓕᐅᖅᑎᑦᑎᒋᐊᖃᖅᑐᑦ ᑕᒪᑐᒧᖓ ᐃᓕᓐᓂᐊᕈᑎᒃᓴᐅᓂᐊᖅᑐᓄᑦ 
ᑕᒪᒃᑯᓄᖓ Trades Programs. 
 
ᖃᓄᐃᓕᖓᓂᐊᖅᐸᓪᓕ ᑖᒃᑯᐊ ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᕕᖏᑦ ᑕᐃᒪᓐᓇ Pilot Project-ᒥ ᑐᓂᔭᐅᑎᓪᓗᑕ, 
ᓲᕐᓗ ᑕᐃᒃᑯᐊ Sealift-ᑯᑦ ᓂᐅᔭᐅᔭᕇᓚᐅᕐᖓᑕ ᑕᐃᒃᑯᐊ ᐃᓪᓗᒃᓴᐃᑦ ᑕᐃᒪ ᐅᐱᕐᖔᖅ 
ᐃᓕᓐᓂᐊᖅᐸᓪᓕᐊᓂᐊᖅᑐᓂᒃ, Expectation-ᖃᓕᖅᑐᑦ ᐃᓄᐃᑦ ᐃᓕᓐᓂᐊᖁᔭᐅᓪᓗᑎᒃ. ᑕᕝᕙᓐᖓᓪᓗ 
ᐃᓕᓐᓂᐊᖅᑐᓕᕆᔨᒃᑯᓐᓂᑦ ᑮᓇᐅᔭᖃᖅᑎᑕᐅᔮᕋᑎᒃ. 
 
ᖃᓄᑭᐊᖅ ᐅᑯᐊ ᐃᖅᑲᓇᐃᔭᖃᑎᒌᑦᑑᒐᓗᐊᑦ ᐃᓪᓗᓕᕆᔨᕐᔪᐊᒃᑯᓪᓗ ᐃᓕᓐᓂᐊᖅᑐᓕᕆᔨᒃᑯᓪᓗ ᑕᒪᑐᒪ ᒥᒃᓵᓄᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐹᓇᐸᔅ. ᒥᓂᔅᑕ ᐲᑯ. 

ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᑕᐃᒪ ᒪᕐᕈᐃᓕᖅᑲᖓᒻᒪᑦ, ᐃᖅᑲᓇᐃᔭᖅᑎᑦᑎᒍᒪᒍᑦᑕ ᑕᕝᕙᓐᖓᑦ ᐱᐅᔅᓴᕈᓐᓇᖅᑐᖅ ᓯᓚᑦᑐᓴᕐᕕᒻᒧᑦ 
ᑲᑭᕙᒃᑯᑎᒍᓪᓘᓐᓃᑦ ᐃᓕᓐᓂᐊ… 
 
ᐅᕙᒍᑦ ᐱᓕᕆᐊᖑᔪᒥᑦ ᑲᔪᓯᑎᑦᑎᓪᓗᑕ, ᑖᒃᑯᐊ ᓲᕐᓗ ᓂᐅᕕᕐᓗᑎᑦ. ᑖᒃᑯᐊ ᐃᒡᓗᓕᕆᔨᕐᔪᐊᒃᑯᑦ 
ᑲᑎᒪᔨᖏᓪᓘᓐᓃᑦ ᓴᓇᓂᐊᕐᐸᑕ ᐃᓪᓗᓂᑦ. 
 
ᐃᒪᐃᓕᓗᑎᑦ ᑕᕝᕗᖓ ᐃᓕᓐᓂᐊᐸᓪᓕᐊᓂᐊᖅᑐᓂᑦ ᐱᒍᒪᒐᑦᑕ ᑖᒃᑯᐊ ᐃᓕᓐᓂᐊᑎᑦᑎᓗᑎᓪᓘᓐᓃᑦ ᓯᓚᑦᑐᓴᕐᕕ 
ᑖᒃᑯᐊ ᓄᓇᕗᒻᒥ ᐃᓪᓗᓕᕆᔨᒃᑯᑦ.  
 
ᑖᒃᑯᐊ ᕼᐊᒻᒪᓚᒃᑯᑦ ᐃᓕᓐᓂᐊᖅᑐᓕᕆᔨᒃᑯᓐᓂᑦ ᐅᖃᐅᔾᔨᒍᓐᓇᖅᑐᑎ ᓯᓚᑦᑐᓴᕐᕕᑯᓪᓗ ᐅᖃᕈᓐᓇᖅᑐᑎ 20-ᖑᔪᓂᑦ 
ᓴᓇᔭᒃᓴᖅᑕᖃᕐᖓᑦ ᐱᓕᕆᐊᒃᓴᖅᑕᖃᕐᖓᓂᓛᒃ. ᐊᑐᐃᓐᓇᐅᕕᓰ ᐃᓕᓐᓂᐊᑎᑦᑎᒋᐊᒃᓴᖅ ᑕᒪᒃᑯᓄᖓ?  
 
ᐃᓕᓐᓂᐊᖅᑎᑕᐅᔪᓐᓇᕋᔭᖅᑐᑎ ᑕᕝᕙᓂ ᓄᓇᓕᓐᒥ ᕼᐊᒻᒪᓚᒃᑯᓪᓕ ᐱᓕᕆᐊᖃᕈᓐᓇᕐᒥᔪᑦᑕᐅᖅ ᑕᐃᒪ 
ᐊᓪᔨᒌᖏᕈᓘᔭᕐᖓᑕᐃᓛᒃ ᑭᓯᐊᓂᓕ ᐋᖅᑭᒃᓯᒪᔪᒧᑦ ᐃᓪᓗᓕᕆᔨᒃᑯᓐᓄᑦ ᓄᓇᕗᒻᒥ ᐃᓪᓗᓕᕆᔨᕐᔪᐊᑯᓐᓄᑦ. 
ᐃᓕᓐᓂᐊᕈᑎᒃᓴᓂᑦ ᐱᑕᖃᕋᑦᑕ ᐋᖅᑭᒃᓯᒪᔪᒥᑦ ᓄᓇᓖᑦ ᒪᓕᓪᓗᒋᑦ ᑕᒪᒃᐊᑯ ᐋᖅᑭᓱᕐᓂᐊᖅᑕᕗᑦ ᑕᒪᒃᑯᐊ 
ᐃᓪᓗᒃᓴᐅᔪᑦ ᑎᑭᑉᐸᓪᓕᐊᑎᓪᓗᒋᑦ ᐅᐱᕐᖓᒃᓵᖑᓛᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓛᒃ, ᑕᐃᒪᓐᓇᐃᓘᕈᓐᓇᖅᑐᒍᑦ ᖃᐅᔨᒪᑦᑎᐊᖅᑐᖓ ᑭᓯᐊᓂ ᑕᐃᒃᑯᐊ 
ᐃᓕᓐᓂᐊᖅᑎᑦᑎᔨᐅᔪᐃᑦ ᐊᑐᐃᓐᓇᐅᖏᒻᒪᑕ. ᑖᒃᓱᒪ ᐱᓕᕆᕕᖓᓂᖔᖅᑐᓪᓗᐊᕋᓗᐊᕐᒪᑕ 
ᐃᓕᓐᓂᐊᖅᑐᓕᕆᔨᒃᑯᓐᓂ ᑕᐃᒃᑯᐊ ᐃᓕᓐᓂᐊᖅᑎᑦᑎᔨᐅᒐᔭᖅᑐᐃᑦ ᑕᒪᓐᓇ ᑕᐃᒪᓐᓴᐃᓂᐊᖅᑎᓪᓗᒍ ᓲᕐᓗ 
electrician-ᖑᕋᓱᓐᓂᐊᕈᒪ ᒪᒃᑯᑦᑑᓗᖓ ᖃᓄᖅᑕᐅᒪ ᐱᓂᐊᖅᐳᖓ ᐃᒡᓗᓕᐅᕐᐸᓪᓕᐊᓗᑕ 
ᐃᓕᓐᓂᐊᕋᓱᑉᐸᓪᓕᐊᓗᖓ ᐃᒪᓐᓇᐃᓘᕋᓱᒃᑲᔭᖅᑐᒍᑦ ᑕᐃᒪ. ᐃᓕᓐᓂᐊᖅᑎᑦᑎᔨᑕᖃᔮᖏᑦᑐᖅ ᑕᐃᒪᓐᓇᐃᑦᑐᒥᑦ 
ᓲᕐᓗ. 
 
ᑖᓐᓇ ᓄᓇᓕᒃ ᐱᒋᐊᕈᑕᐅᓪᓗᓂ ᑲᑎᕈᑎᖏᓐᓂ ᐋᖅᑭᓱᖅᓯᒪᖅᑰᔨᑐᐃᓐᓇᕐᒪᑕ ᑖᒃᑯᐊ ᐃᓚᒋᔭᐅᖏᑎᓪᓗᒋᑦ 
ᐃᓕᓐᓂᐊᖅᑐᓕᕆᔨᒻᒪᕆᒃᑯᑦ ᑕᒪᒃᑯᓄᖓ Trades Program ᒥᒃᓵᓅᖓᔪᓄᑦ. Carpenter-ᕈᕋᓱᓐᓂᐊᕈᒪ 
ᐃᓕᓐᓂᐊᕐᐸᓪᓕᐊᓗᖓ ᓴᓇᔪᓐᓇᖅᑐᖓ ᑖᒃᑯᓂᖓ ᐃᓪᓗᓕᕆᔨᒃᑯᓐᓂ ᑖᒃᑯᓄᖓ ᐃᓪᓗᓄᑦ ᓴᖅᑭᑕᐅᓯᒪᔪᓄᑦ 
ᒪᓕᓪᓗᒋᑦ. ᑭᓯᐊᓂ ᑖᒃᑯᐊ ᐃᓕᓐᓂᐊᖅᑎᑦᑎᔨᖑᓇᓱᓐᓂᐊᖅᑐᑦ ᖃᓄᖅ ᐱᓂᐊᕐᒪᑕ 
ᐃᓕᓐᓂᐊᑎᑦᑎᕙᓪᓕᐊᓇᓱᓪᓗᑎᓪᓗ ᐅᕝᕙᓗᑭᐊᖅ  

ᖃᓄᖑᑯᐊ ᐋᖅᑭᑦᓯᒪᓇᓱᑦᑑᒐᓗᐊᑦ ᑖᓐᓇ ᑐᑭᓯᐅᒪᖏᓇᒃᑯ ᓲᕐᓗ ᓄᓇᓕᒃ ᑖᓐᓇ ᐱᖏᐹᓪᓕᕈᑎᒃᓴᖓᓂ 
ᑲᑕᒍᑎᑉᐹᓪᓕᕈᑎᒃᓴᖓᓂ ᑕᐃᒪ ᐋᖅᑭᒃᓯᕕᐅᑐᐃᓐᓇᖅᑎᓪᓗᒍ ᐸᕐᓇᒃᓯᒪᑦᑎᐊᖏᑦᑐᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐹᓇᐸᔅ. ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓯᓚᑖᓅᓕᕐᒥᒐᑦᑕᐃᓛᒃ ᑖᒃᑯᐊ ᐊᑭᑐᔪᖅᑐᕈᑎᓄᑦ 
ᑐᕌᖓᔪᓂᑦ ᑖᓐᓇ ᒪᓕᒐᓕᐅᖅᑎᐅᔪᖅ ᐄ, ᐅᖃᑦᑎᐊᖅᑐᐊᓘᒐᓗᐊᖅ. 
 
ᐃᓕᓴᐃᔨᒃᓴᓄᑦ ᐅᐊᔭᓕᕆᔨᐅᒍᕕᑦ, ᕿᔪᓕᕆᔨᐅᒍᕕᑦ, ᓱᓪᓗᓕᕆᔨᐅᒍᕕᑦ ᓇᓗᓇᐃᒃᑯᑕᖅᑖᓂᕐᒧᑦ ᑕᐃᒃᑯᐊ 
ᓇᓗᓇᐃᒃᑯᑕᖃᖅᑐᑦ ᐱᔪᓐᓇᕐᓂᖃᕆᐊᖃᖅᑐᓂᑦ ᐅᐊᔭᓕᕆᔨᐅᓗᓂ, ᓱᓪᓗᓕᕆᔨᐅᓗᓂᓘᓐᓃᑦ.  
 
ᑖᓐᓇ ᐃᓚᐃᓐᓇᕆᒻᒪᒍ ᐃᓕᓐᓂᐊᓂᕐᒧᑦ ᐃᓪᓗᓕᐅᖅᑎᐅᔪᒪᒍᕕᑦ ᒍᕋᐃᑦ 10-ᖃᕆᐊᖃᖅᑐᑎᑦ 11-ᒥᓗ, 12-ᒥᓗ 
ᓈᓴᐅᓯᕆᔪᓐᓇᕆᐸᖃᕋᕕᑦ. ᑖᒃᑯᐊ ᐱᖃᓯᐅᑎᒋᐊᖃᕋᔭᖅᑐᑦ ᐃᓕᓴᕕᒻᒥ ᐃᓕᓴᔭᐅᒐᔪᑦᑐᓂᑦ ᐅᕝᕙᓘᓐᓃᑦ 
ᐃᖅᑲᓇᐃᔭᖅᓯᓐᓈᑦ ᐃᓕᓐᓂᐊᕐᓗᓂ. 
 
ᕼᐊᒻᒪᓚᒃᑯᓐᓂ, ᐃᒪᐃᓕᔭᐅᑉᐸᑦ ᐃᖅᑲᓇᐃᔭᖅᑎᑦᑎᔪᒪᔪᑦ ᖁᓕᓂᑦ. ᐄ, ᑖᒃᑯᐊ ᓴᖅᑭᕐᓗᒋᑦ ᑐᓂᓗᒋᑦ 
ᐃᓕᓐᓂᐊᖅᑐᓕᕆᔨᒃᑯᓐᓄᑦ ᖃᓄᖅ ᐃᑲᔪᕈᓐᓇᕐᒪᖔᑕ ᐃᑲᔪᕈᑎᒃᓴᓂᑦ. 
 
ᑮᓇᐅᔭᓂᑦ ᐱᑕᖃᕐᒪᑦ. ᐊᒃᓱᕈᕈᑎᐅᒐᓱᖏᑕᕗᑦ ᑕᒪᓐᓇ ᐊᒻᒪᓗ ᖁᓚᕐᓇᖏᑦᑐᖅ ᐱᔪᓐᓇᕋᔭᖅᑕᕗᑦ ᑖᔅᓱᒪ 
ᒪᓕᒐᓕᐅᖅᑎᐅᑉ ᓄᓇᖁᖓᓂ ᖃᕋᓴᐅᔭᒃᑯᓘᓐᓃᑦ ᑎᑎᕋᕐᓗᓂ ᐃᑲᔪᕈᓐᓇᕋᔭᖅᑐᒃᓴᐅᕗᒍᑦ ᐃᓕᓐᓂᐊᑎᑦᑎᓪᓗᒋᑦ. 
 
ᐃᑲᔪᕈᓐᓇᓂᑦᑎᒍᑦ ᐃᑲᔪᕋᓱᐊᕋᔭᖅᑐᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᓪᓗᓂ ᐱᔭᕐᓂᓂᖅᓴᐅᔫᒐᓗᐊᒐᓗᐊᖅ ᐱᔭᕐᓂᖏᒻᒪᓐ. ᐃᒻᒪᖃ 
ᐊᓯᐊᓅᓚᐅᑲᓐᓂᐊᕐᕋᒪ, ᐃᒃᓯᕙᐅᑖᖅ. 
 
ᑖᒃᑯᐊ ᐃᓕᓐᓂᐊᖅᕕᑦ ᑭᒡᒐᑐᖅᑕᒃᑲ, 10 ᐊᕐᕌᒍᐃᑦ ᐅᖓᑖᓂᐅᓗᐊᖅᑰᓕᖅᑐᑦ ᓄᑖᓐᖑᕆᐊᖅᓯᒪᔪᓐᓃᕐᒪᑕ ᐊᒻᒪᓗ 
ᑕᒪᒃᑯᐊ ᐱᕈᖅᐹᓕᖅᓯᒪᔪᖅᔪᐊᖑᓕᕋᑦᑕᓖᓛᒃ ᑕᒪᒃᑯᓇᓂ ᓄᓇᓕᓐᓂ ᒥᑭᓐᓂᖅᓴᐅᔫᒐᓗᐊᓂ. ᐊᒻᒪᓗ 
ᐅᖃᐅᔾᔭᐅᖃᑦᑕᓚᐅᖅᓯᒪᓪᓗ ᑕᐅᕙᓂ ᒪᓕᒐᓕᐅᖅᑎᓐᖑᕋᑖᕐᓂᑯᐸᓘᑎᓪᓗᖓ, ᑕᒪᒃᑯᐊᒎᖅ ᐊᖏᓂᖅᓴᐃᑦ 
ᐱᔭᕇᖅᐸᑕ ᑕᒪᒃᑯᐊ ᒥᑭᓐᓂᖅᓴᐅᔪᑦ ᓄᓇᓖᑦ ᑲᒪᒋᔭᐅᓂᐊᖅᐳᓐ. ᐅᓪᓗᒥ 
ᐃᓕᓐᓂᐊᕐᕕᑭᔅᓴᓕᖅᐸᓪᓕᐊᑐᐃᓐᓇᑎᓪᓗᑕ ᑲᒪᒋᔭᐅᕙᓪᓕᐊᖏᓐᓇᑦᑕ. ᐃᓚᖏᑦ ᐊᖏᓂᖅᓴᐃᓐ ᓄᓇᓖᑦ 
ᖄᒃᑲᓐᓂᐊᒍ ᐃᓕᓐᓂᐊᕐᕕᑦᑖᖃᑦᑕᑎᓪᓗᒋᑦ ᐅᕝᕙᓘᓐᓃᑦ ᓴᓇᔭᐅᔾᔪᑎᒃᓴᖏᓐᓂᒃ ᐋᖅᑭᒃᓯᕕᐅᖃᑦᑕᑎᓪᓗᒋᓐ. 
 
ᑖᓐᓇᓕᑭᐊᖅ ᒥᓂᔅᑕ ᖃᓄᐃᓕᖓᑎᑦᑎᓂᐊᖅᐸ ᑕᒪᒃᑯᓄᖓ Renovations ᒥᒃᓵᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐹᓇᐸᔅ. ᒥᓂᔅᑕ ᐲᑯ.  
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓄᓇᓕᓕᒫᑦ ᓄᓇᕗᒻᒥ ᐃᓕᓐᓂᐊᖅᕕᖃᕐᖓᑕ 
ᐊᑐᓂᓪᓗ ᓄᓇᓕᒻᒥᒃ ᑕᑯᖏᓇᑦᑕ, ᐃᓕᓐᓂᐊᖅᕕᐅᓪᓕ ᑭᓐᖒᒪᔭᖓᓂᒃ ᐱᑐᖃᐅᓂᖓᓂᒃ ᖃᓄᐃᑦᑑᓂᖓᓂᒃ. 
 
ᑕᕝᕙᓂᓕ ᒪᓕᒐᓕᐅᖅᑎᒥᒃ ᑕᐃᒃᑯᐊ ᐃᑉᐱᐊᕐᔪᒻᒥ ᐃᓄᖅᔪᐊᖅ ᐃᓕᓴᕕᒃ ᓴᓇᒋᐊᖅᑕᐅᓚᐅᖅᓯᒪᔪᖅ 1998-
ᖑᑎᓪᓗᒍ ᐅᐊᑦᑎᐊᕉᓗᐊᖏᑦᑐᖅ.  
 
ᑕᐃᓐᓇᓕ ᐊᑐᖅᑕᐅᓂᒥᓂᖓ 62-ᐳᓴᒻᒥᒃ ᐊᑐᖅᑕᐅᒻᒪᓐ. ᐅᖃᐅᓯᕆᕋᑖᖅᑕᕗᓐ ᓴᓂᑭᓗᐊᖅ ᑕᐃᒪᐃᓪᓗᐊᖅᑐᖅ 
ᑭᓯᐊᓂ ᐊᑐᖅᑕᐅᓗᐊᖅᑐᒻᒪᕆᐅᑎᓪᓗᒍ. 
 
ᓯᕗᓪᓕᐅᑎᒐᓱᐊᖅᑕᒃᑲ ᑕᒪᒃᑯᐊ ᑮᓇᐅᔭᓐ ᐊᑐᐃᓐᓇᕆᔭᒃᑲ. ᓄᓇᓕᓐᓂ ᒪᓕᒃᑐᒋᑦ ᑭᓐᖒᒪᓂᖏᑦ. ᑕᒪᒃᑯᐊᓗ 
ᑐᓂᓯᒪᓪᓗᒋᑦ ᑕᒪᒃᑯᓄᖓ ᑲᑎᒪᔨᕋᓛᖑᔪᓄᑦ ᓇᓕᐊᒃ ᐃᓕᓐᓂᐊᖅᕕᐅᔪᑦ.  
 
ᓇᓗᓇᐃᑦᑎᐊᕈᒪᔭᕋ ᓯᕗᓕᖅᑎᒧᓐ, ᒥᓂᔅᑕᖑᔪᒧᓐ ᖃᖓᑐᐃᓐᓇᑯᓪᓘᓐᓃᑦ. ᐳᐃᒍᕐᓗᒋᑦ ᑭᖑᓪᓕᐅᑎᒋᐊᖏᑕ 
ᒥᑭᓂᖅᓴᐅᔪᑦ ᒐᕙᒪᐅᓕᖅᑎᓪᓗᑕ. ᑕᕝᕙᓃᑎᓪᓗᖓᓕ ᒪᓖᓐᓇᕋᓱᒃᑐᖓᓕ ᑭᓐᖒᒪᔭᐅᔪᓂᒃ ᑕᕝᕙᓂ 
ᐱᔭᐅᔭᕆᐊᖃᑦᑐᓂ ᓄᓇᓕᓐᓂ ᑕᑯᓐᓈᕐᓇᒍ ᒥᑭᔫᓂᖓ ᐊᖏᔫᓂᖓᓘᓐᓂᑦ ᓄᓇᓖᓐ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ ᐅᖃᐅᑎᕙᒌᑲᐅᑎᒋᓗᒍᖃᐃ. ᒥᔅᑕ ᐹᓇᐸᔅ ᐊᒻᒪᓗ ᒥᔅᑕ ᐲᑕᓴᓐ 
ᑕᒻᒪᖅᑲᐅᖏᒻᒪᑎᒃ ᐊᐱᕆᑎᓪᓗᒋᒃ. ᐊᐱᕆᔪᓐᓇᕆᐊᖃᕋᑦᑕ ᐅᓇᒎᖅ ᐊᑭᑐᔪᖅᔪᐊᖅᓴᖅ ᓴᓇᔭᐅᓂᐊᖅᑐᖅ 
ᑐᑭᓯᔭᕆᐊᖃᕋᑦᑕ, ᑭᓱᒧᓐ ᐊᑐᕐᓂᐊᕐᒪᓐ. ᑭᓱᒧᓐ ᐊᑐᕐᓂᐊᕐᒪᓐ. ᑖᓐᓇ ᐊᐱᕆᖅᑲᐅᒻᒪᑕ ᑕᐃᒪᓐᓇ. ᑕᐃᒪ 
ᑐᑭᓯᔪᒪᖅᑲᐅᕗᖅ. ᐃᓕᓐᓂᐊᖅᑐᓄᒡᒎᖅ ᐃᒪᓐᓇᐃᑦᑐᓂᒃ, ᐃᒪᓐᓇᐃᑦᑐᓂᒃ…. ᐃᒪᐃᑦᑐᓂᒃ…ᑕᒻᒪᖅᑲᐅᖏᑦᑐᒍᑦ. 
 
ᑖᒃᓱᒪᓕ ᑕᕝᕙ ᓇᓗᓇᖅᑐᒥᒃ, ᓇᓗᓇᖅᑐᒥᓪᓕ ᐊᐱᕆᔪᒪᒐᒪ ᐅᕙᖓ ᓇᓗᔭᓐᓂᒃ ᒥᓂᔅᑕᒧᓐ ᑕᕝᕙᓂ ᒪᑉᐱᒐᕐᒥ G-
6. ᐅᖃᐅᔾᔭᐅᓯᒪᒐᑦᑕ, ᐃᓛᒃ ᕼᐊᒻᓚᒃᑯᓐᓂ ᑲᑎᒪᔨᐅᓚᐅᕐᕋᒪ ᐅᖃᐅᔾᔭᐅᓯᒪᓚᐅᕐᕋᑦᑕ ᐃᓕᓐᓂᐊᕐᕕᒃᓴᕉᖅ 
ᐃᓐᓇᕐᓄᑦ ᑎᑭᓐᓂᐊᕐᒪᑦ ᐊᐅᔭᖅ. ᑕᒪᑐᒪᓂ ᐊᐅᔭᐅᓂᐊᖅᑐᒥᒃ ᖃᐃᔪᒥ. ᐃᓂᑖᕆᐊᖃᒻᒪᓐ ᐊᖏᓂᖅᓴᒥᒃ, 
ᐃᓕᓐᓂᐊᖅᑐᓂᕆᔨᒃᑯᓐᓂᑦ ᐅᖃᐅᔾᔭᐅᓪᓗᑕ. ᒥᓂᔅᑕᐅᑉᖃᐃ ᐅᖃᐅᔪᓐᓇᖅᐹᖓ ᐅᕙᓂ ᒪᑉᐱᒐᕐᓃᖏᒻᒪᓐ 
ᐊᕐᕌᒍᓂᒎᖅ ᑮᓇᐅᔭᑦ ᐊᑐᓚᐅᖅᑐᑦ 2006-07 ᑕᕝᕙᓃᖏᒻᒪᓐ. ᐃᓐᓇ ᕿᒪᑦᓯᒪᓕᖅᑕᑎᓐᓂ ᑎᑎᕋᖅᓯᒪᔫᖅ.  
 
ᑎᑎᕋᖅᓯᒪᕙᒌᓐᓂᖓᓄᑦ Authorize-ᓯᑦᑕᐅᓯᒪᕙᒌᓕᕐᓂᖓᓅᑦ ᑕᕝᕙᓂ 2006-07-ᐸᒥ ᐊᑐᓚᐅᖅᑐᒥ 
ᐊᖏᖅᑕᐅᓯᒪᕙᒌᓐᓂᖓᓄᑦ ᐱᑕᖃᖏᔾᔪᑎᒋᕚ. ᐃᒪᐃᓕᓇᓱᑉᐳᖓ 2005-06-ᒥᖔᖅ ᑎᑎᕋᖅᓯᒪᒻᒫᓐ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ. ᑖᓐᓇ ᐅᖃᐅᓯᕆᓗᒍ ᒥᔅᑕ ᐹᓇᐸᔅ ᐊᐱᖅᑯᑎᒋᖃᐅᔭᖓᓄᑦ 
ᓴᓇᒋᐊᖅᑕᐅᓂᖏᓐᓄᑦ ᒥᑭᓂᖅᓴᐅᔪᓂ, ᐊᐅᓱᐃᑦᑐᒥ ᓴᓇᒋᐊᖅᑕᐅᓚᐅᖅᓯᒪᔪᖅ 2004, ᖃᐅᓱᐃᑦᑐᒥ, 
ᐊᐅᓱᐃᑦᑐᖅ, 2001, ᖃᐅᓱᐃᑦᑐᒥ 2004, ᑖᒃᑯᐊ ᒥᑭᔫᔪᑦ ᓴᓇᒋᐊᖅᑕᐅᓯᒪᔪᑦ ᐃᓕᓐᓂᐊᕐᕕᖏᓐᓂ.  

ᑖᔅᓱᒧᖓᓕ ᒥᑦᑎᒪᑕᓕᒻᒧᑦ ᐅᖃᖅᑲᐅᒻᒪᑦ ᐃᓐᓇᕐᓄᑦ ᐃᓕᓴᕕᐅᔪᖅ ᐱᐅᓗᐊᖏᒻᒪᑦ, ᐱᑐᖄᓗᓕᕐᖓᓪᓗ, 
ᔪᓂᐅᑎᓪᓗᒍ ᑕᑉᐹᓂᕋᑖᓚᐅᕋᒪ, ᖃᒪᓂᑦᑐᐊᕐᒥ ᐋᖅᑭᓚᐅᖅᑕᑦᑎᓐᓂ ᐋᖅᑭᒃᓯᒪᓂᖓᓂ, ᑭᙵᕐᓂᓗ 
ᑕᐃᒪᐃᓕᖓᔪᒥᑦᑕᐅᖅ ᐊᑐᓛᖅᑐᒍᑦ. 
 
ᑲᔪᓯᔪᒫᕐᓂᐊᖅᑐᖅ ᑕᒪᓐᓇ 2010-11 ᐊᒻᒪᓗ ᑮᓇᐅᔭᑦ ᐱᔾᔪᑎᒋᓪᓗᒍ ᑕᐃᒪ ᑭᖑᕙᕆᐊᖅᓯᒪᕗᖅ 
ᑮᓇᐅᔭᖁᑎᖃᖏᓐᓇᑦᑕ ᐊᑐᐃᓐᓇᐅᔪᓂᒃ ᑕᒪᒃᑯᓄᖓ ᐊᑐᕋᔭᖅᑐᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᓄᐃᒻᒪᓪᓕ ᕼᐊᒪᓚᒃᑯᑦ ᑲᑎᒪᔨᖏᑦ ᑕᖅᑮᒃ ᒪᕐᕉᖃᐃ 
ᐊᓂᒍᓕᖅᑐᖅ ᐊᖏᓪᓕᒋᐊᖁᔭᐅᓪᓗᓂ ᐃᓂᔅᓴᖓ ᓴᓂᕐᕙᒃᑕᐅᓯᒪᔪᖅ ᐃᓐᓇᕐᓄᑦ ᐃᓕᓐᓂᐊᕕᔅᓴᐅᒐᔭᖅᑐᒧᑦ 
ᐊᐅᔭᕈᓚᐅᖏᓐᓂᖓᓂ ᑖᒃᑯᐊ ᐃᓕᓐᓂᐊᖅᑐᓕᕆᔨᒃᑯᑦ ᑲᔪᓯᑎᑦᑎᓂᐊᕐᓂᕋᑎᒃ ᓱᒻᒪᒪᑯᐊ ᐅᖃᐅᔾᔨᓯᒪᓐᓂᖏᓚᑦ 
ᕿᑭᖅᑕᓂ ᐃᓕᓐᓂᐊᖅᑐᓕᕆᔨᒃᑯᓐᓂ ᑕᐃᑲᓂ ᒥᑦᑎᒪᑕᓕᒻᒥ ᑕᕝᕙᓃᑎᑕᐅᒍᓐᓇᕐᓂᕋᖅᑕᐅᓗᓂ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᑲᑎᒪᓂᐅᓚᐅᖅᑐᖅ ᔪᓂᐅᑎᓪᓗᒍ ᑲᑎᒪᓪᓗᑕ 
ᕼᐊᒪᓚᒃᑯᓐᓄᑦ ᑲᑎᒪᖃᑎᒋᓚᐅᖅᑐᒍᑦ, ᐃ, ᑕᒪᓐᓇ ᑲᔪᓯᓂᐊᖅᑕᕋᓗᐊᕗᑦ ᐱᓕᕆᐊᖑᒐᔭᖅᑐᖅ ᒥᑦᑎᒪᑕᓕᒻᒥ, 
ᐅᑯᐊᓗ ᐊᔾᔨᖏᑦ ᑐᓂᓪᓗᒋᑦ ᑭᙵᓃᑦᑐᑦ ᐊᔾᔨᖓᓂᒃ ᐱᔪᔅᓴᐅᒻᒪᑕ, ᖃᒪᓂᑦᑐᐊᒥ ᓴᓇᒪᓂᖓ ᐊᔾᔨᒋᒐᔭᕐᓗᓂᐅᒃ. 
 
ᑕᐃᒪᓕ ᐊᐱᕆᓚᐅᖅᑕᕗᑦ ᓇᒦᖁᔭᐅᒐᔭᕐᒪᖔᑦ ᑖᓐᓇ ᖃᓄᐃᑦᑑᒐᔭᕐᓂᖓ ᐋᖅᑭᒍᓐᓇᖏᒻᒪᑦ 
ᖃᐅᔨᒪᓂᖃᓚᐅᖄᖏᓐᓂᑎᓐᓂ ᓄᓇᐅᑉ ᖃᓄᐃᑦᑐᒦᒃᑲᔭᕐᒪᖔᑦ. 
 
ᑕᐃᓐᓇ ᒥᑭᓗᐊᓚᐅᕐᖓᑦ ᓯᕗᓪᓕᖅ ᓈᒻᒪᒃᑐᒥ ᓄᓇᐅᔪᒥ ᐃᓂᒃᓴᖓᓂ ᐱᖃᕈᒪᓚᐅᕋᑦᑕ ᑕᐃᒪ 
ᑲᑎᒪᔾᔪᑎᖃᓚᐅᖅᑐᒍᑦ ᔪᓂᐅᑎᓪᓗᒍ ᕼᐊᒪᓚᒃᑯᑦ ᑲᑎᒪᔨᖏᓐᓄᑦ ᑕᐃᑲᓂ ᓄᓇᓕᖕᓂ. ᖁᔭᓐᓇᒦᒃ, ᐃᔅᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑯ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᐃᒃᓯᕙᐅᑖᖅ, ᒥᓂᔅᑕ ᑭᐅᕋᑖᖏᒻᒪᑦ. ᒪᐅᓇᑐᐃᓐᓇᖅ ᑲᑎᒪᔭᕆᐊᖃᓚᐅᖅᓯᒪᒐᑦᑕ 
ᑎᑭᓛᓕᕐᖓᒡᒎᖅᓚᔭᐅᓪᓗᑕ. ᓇᓂᓯᑦᑕᐅᑎᒋᓚᐅᖅᑐᒍᑦ ᐃᓂᔅᓴᕆᒐᔭᖅᑕᖓᓂᒃ ᑕᐃᒃᑯᐊ ᒥᑦᑎᒪᑕᓕᒻᒥᐅᑦ 
ᐃᓐᓇᕐᓄᑦ ᐃᓕᓐᓂᐊᕕᑦᑖᕈᒪᒻᒪᑕ.  
 
ᐊᐱᖅᑯᑎᒋᖃᐅᔭᕋᓕ, ᓱᒻᒪᓪᓕᐅᑯᐊ ᐃᓕᓐᓂᐊᖅᑐᓕᕆᔨᒃᑯᑦ ᐅᖃᐅᔾᔨᓂᖏᓚᑦ ᕼᐊᒪᓚᒃᑯᓐᓂᑦ ᑕᑉᐱᖓᓂ 
ᐃᓕᓐᓂᐊᖅᑐᓕᕆᔨᒃᑯᑦ ᒥᑦᑎᒪᑕᓕᒻᒥ ᑖᓐᓇ ᐃᓕᓐᓂᐊᕐᕕᐅᔪᖅ ᐃᓐᓇᕐᓄᑦ ᓴᓇᔭᐅᔾᔮᖏᒻᒪᑦ ᒪᓕᓪᓗᒋᑦ 
ᑐᓴᐅᒪᓂᕆᔭᕋᓗᐊᖏᑦ ᕼᐊᒪᓚᒃᑯᑦ.  

ᑕᐃᒪ ᐊᐱᕆᓚᕿᖅᑲᐅᕗᖓ, ᐊᖏᖅᑕᐅᕙᒌᖅᓯᒪᔪᑐᖃᐅᒻᒫᑦ. ᓱᒻᒪᑦ ᐅᖃᐅᔾᔨᓂᖏᓚᑦ ᒥᑦᑎᒪᑕᓕᒻᒥᐅᓂᒃ 
ᐃᒪᐃᓕᓗᑎᒃ ᒐᕙᒪᒃᑯᑦ ᓈᒻᒪᒃᑐᖃᓕᓚᐅᖏᓐᓂᖓᓂᒃ ᓄᖃᖓᓂᐊᕐᖓᑦ? 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᓂᔅᑐ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᓴᐅᒪᓂᕋ ᒪᓕᒃᖢᒍ, ᑕᐃᒃᑯᐊ ᕼᐊᒪᓚᒃᑯᑦ 
ᖁᕕᐊᓱᓚᐅᖅᓯᒪᔪᑦ ᐃᓐᓇᐃᑦ ᐃᓕᓐᓂᐊᕐᕕᖓᑦ ᓴᓇᔭᐅᓂᐊᓕᕐᒪᑦ ᐊᒻᒪᓗ ᓄᓇᖓ ᑐᙵᕕᒋᓂᐊᖅᑕᖓ ᑕᒪᓐᓇ 
ᐱᓕᕆᐊᕆᔭᐅᓚᐅᖅᑐᓂ.  
 
ᑕᐃᒪ ᑲᒪᒋᔭᐅᒃᑲᓐᓂᖁᓂᐊᖅᑕᕋ ᑎᑎᕋᐅᑎᒋᔭᐅᓚᐅᕐᒪᖔᑦ. ᑎᑎᕋᐅᑎᔾᔪᑎᓐᓂᕈᑦᑕ ᕼᐋᒻᒪᓚᒃᑯᓐᓄᑦ 
ᐃᓕᓐᓂᐊᖅᑐᓕᕆᔨᒃᑯᑦ ᑭᒡᒐᖅᑐᖅᑐᒋᑦ ᒪᒥᐊᑉᐳᖓ. 
 
2010-11ᒥ ᑕᐃᓐᓇ ᐃᓐᓇᕐᓄᑦ ᐃᓕᓐᓂᐊᕐᕕᒃ ᒪᑉᐱᑕᐅᓂᐊᖅᑐᖅ, ᐊᒻᒪᓗ ᑲᑎᔾᔪᑎᖃᓚᐅᖅᑐᑎᒃ ᓄᓇᖓ 
ᐱᔾᔪᑕᐅᓪᓗᓂ, ᑕᐃᓐᓇ ᒥᑭᓗᐊᓚᐅᕐᒪᑦ ᓯᕗᓪᓕᖅ ᓴᓇᒋᐊᖅᑕᐅᓚᐅᖅᑑᒐᓗᐊᖅ. ᑐᑭᓯᓇᖅᓯᒃᑲᓐᓂᖅᑐᒃᓴᐅᕗᖅ 
ᖃᓄᐃᓐᓂᐊᕐᒪᖔᖅ. 
 
ᕼᐋᒻᒪᓚᒃᑯᓐᓂᑦ ᐃᓱᒫᓘᑎᖃᓚᐅᖅᓯᒪᔪᖅ ᑕᐃᓐᓇ ᐃᓐᓇᕐᓄᑦ ᐃᓕᓐᓂᐊᕐᕕᒃ ᒥᒃᓯᑎᑕᐅᒃᑲᓐᓂᕈᒪᓐᖏᑦᑐᓂ, 
ᐊᖏᓪᓕᒋᐊᖅᑕᐅᒃᑲᓐᓂᕈᒪᖔᓚᐅᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᑕᐸᐃᖅᐳᖓᓕ ᐅᑯᐊ ᕿᒥᕐᕈᓚᐅᓐᖏᑯᒃᑭᑦ ᐊᑭᑐᔪᖅᑐᕈᑎᒃᓴᐃᑦ, ᓱᖅᑭᑕᐅᓚᐅᖅᑎᓪᓗᒋᑦ 
ᑖᓐᓇ ᐅᔾᔨᕆᓂᐊᓚᐅᓐᖏᑕᕋᓗᐊᕋ ᐅᑯᓇᓂᓗ ᐅᖃᐅᓯᕐᖓᐅᑎᒋᖅᑲᐅᔭᖏᓐᓂ ᑕᑯᓚᐅᓐᖏᑦᑐᒍ.  
 
ᓱᒻᒪᓪᓕᑭᐊᖅ ᑐᓴᖅᑎᑕᐅᓚᐅᓐᖏᓚᖓ, ᑐᓴᖅᑎᑕᐅᓚᐅᓐᖏᓚᒍᓪᓗ ᑮᓇᐅᔭᑭᒃᓴᕐᓂᕐᒧᑦ ᑖᓐᓇ ᒪᑭᓴᐅᔾᔮᓐᖏᑦᑐᖅ. 
ᖃᐅᔨᒃᑲᐃᓂᐊᖅᐹ ᑕᖅᑲᒃᑯᓄᖓ ᓄᓇᕗᒻᒥᐅᑕᓄᑦ, ᓄᓇᓕᓐᓄᓪᓘᓐᓃᑦ ᑕᐸᐃᕐᓂᐊᓐᖏᒻᒪᑕ ᓴᓇᓐᓇᖅᓯᑉᐸᑦ? 
 
ᕿᓂᓪᓚᑦᑖᓕᖅᑲᐅᒐᓗᐊᕋᒃᑯ ᓇᓂᓐᖏᓐᓇᒃᑯ ᐊᐱᖅᑯᑎᒋᓯᑳᓪᓚᑦᑕᕋ. ᒥᑦᑎᑕᒪᓕᒻᒥᐅᑦ ᐅᓪᓗᒥᒧᑦ ᑎᑭᑦᑐᒍ ᓱᓕ 
ᖃᐅᔨᒪᓐᖏᑦᑐᑦ ᐃᓐᓇᕐᓄᑦ ᐃᓕᓐᓂᐊᕐᕕᒃ ᓴᓇᔭᐅᔾᔮᓐᖏᓐᓂᖓᓂ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑲᑎᒪᖃᑕᐅᓚᐅᓐᖏᓐᓇᒪ ᔫᓂᒥ. ᑐᑭᓯᒍᒪᓂᕋ 
ᒪᓕᑦᑐᒍ, ᑐᓴᖅᑎᑕᐅᓚᐅᖅᑐᒡᒎᖅ. 

ᒫᓐᓇ ᑕᐃᒪ ᑎᑎᕋᕐᕕᒋᓂᐊᖅᑕᒃᑲ ᐊᒻᒪᓗ ᑖᓐᓇ ᒪᓕᒐᓕᐅᖅᑎ ᓂᕈᐊᖅᑕᐅᓵᓚᐅᕐᒪᑦ ᐱᓇᓱᐊᕈᓯᕐᒥᓗ ᑲᑎᒪᔨᕋᓛᑦ 
ᓵᖏᓐᓃᓚᐅᖅᑐᖓ ᐊᑐᐃᓐᓇᕐᓂᐊᖅᑐᖁᑏᓪᓚ ᐃᓚᐃᓐᓇᖏᓐᓄᑦ ᒪᓕᒐᓕᐅᖅᑎᓄᑦ ᑐᓂᖅᑯᑕᐅᓯᒪᓕᖅᑐᓂ. 
 
ᒪᒥᐊᑉᐳᖓ ᒥᔅᑕ ᐊᕐᕚᕐᓗᒻᒧᑦ ᑕᑯᓕᓵᕐᒪᒍ ᐅᓪᓗᒥ. ᓱᕐᕋᖏᑦᑐᓄᑯᐊ ᐊᑐᒐᐅᓂᐊᖅᑐᑦ. ᐅᓪᓗᒥ ᐅᖃᐅᓯᖃᖅᑐᒍᑦ 
ᐊᑭᑐᔪᖅᑐᕈᑎᒃᓴᒥᑦ. 
 
ᓲᕐᓗ ᐊᕐᕌᓂᓕᓴᐃᑦ $1-ᒥᓕᐊᖑᓚᐅᕐᒪᑕ ᒫᓐᓇ $80-ᒥᓕᐊᑐᐃᓐᓇᐅᓕᖅᑐᑦ. 
 
ᓇᑲᑎᖅᑕᐃᓐᓇᐅᓚᐅᖅᑐᑎᓪᓗ ᐱᓕᕆᕝᕕᓕᒫᑦ ᒐᕙᒪᒃᑯᓐᓄᑦ.  
 
ᒥᔅᑕ ᓯᒪᐃᓚᒃ ᐅᓂᒃᑳᑦᑎᐊᓚᐅᖅᑐᖅ ᐃᑉᐸᔅᓴᖅ ᐅᖓᓕᐊᓂᓪᓘᓐᓃᑦ ᑮᓇᐅᔭᕗᑦ ᖃᓄᐃᓕᖓᒻᒪᖔᑦ.  
 
ᐄ, ᓯᕗᒧᑉᐸᓪᓕᐊᓂᐊᖅᑐᒍᑦ, ᒥᑦᑎᒪᑕᓕᐅᑉ ᐃᓕᓐᓂᐊᕐᕕᖓ ᐊᑭᑐᔪᖅᑐᕈᑎᔅᓴᓪᓗ ᐃᓗᐊᓃᑦᑐᓂ 2010-ᒥ 
ᒪᑭᑕᐅᕙᓪᓕᐊᓂᐊᖅᑐᖅ. ᔫᓂᒥ ᑲᑎᒪᓂᖃᓚᐅᕋᔅᓯ ᒫᓐᓇ ᐅᖃᐅᓯᕆᔭᐅᓪᓗᓂᓗ ᓇᓗᓇᖅᑐᓂ 
ᓄᓇᖁᑎᑖᖅᑎᑕᐅᒐᓗᐊᕐᒪᖔᑦ. 
 
ᑲᑎᒪᔭᖅᑐᖅᓯᒪᓚᐅᖅᑐᑦ ᑲᑎᒪᖃᑎᒋᓚᐅᕋᒃᑭᑦ ᐃᖅᑲᐅᒪᓂᖏᑦ ᒪᓕᑦᑐᒋᑦ ᐄ, ᑐᓴᒃᑲᐃᓚᐅᖅᑐᒍᑦ ᕼᐋᒻᒪᓚᒃᑯᓐᓂᑦ. 
ᐅᑯᐊ ᕿᒥᕐᕈᓇᖅᑐᒋᑦ ᐊᑭᑐᔪᖅᑐᕈᑎᔅᓴᐃᑦ 111-7 ᐅᑯᓇᓂ ᑮᓇᐅᔭᑦ ᐊᑐᕈᒫᕐᓂᐊᖅᑐᓂᒃ ᐃᓕᓐᓂᐊᕐᕕᒃ $260-
ᑕᐅᓴᓂ ᓴᓂᕐᕙᖅᑕᐅᓯᒪᔪᑦ 2006-07ᒥ $3.5-ᒥᓕᐊᓐ 2010-11ᒧᑦ ᓴᓂᕐᕙᖅᑕᐅᓯᒪᓪᓗᑎᒃ. ᑖᒃᑯᐊ 
ᓇᓗᓇᐃᔭᖅᑕᐅᓯᒪᓕᖅᑐᑦ ᓴᓂᕐᕙᖅᑕᐅᓯᒪᓕᖅᑐᑎᓪᓗ ᑕᐃᒃᑯᐊ ᑮᓇᐅᔭᑦ.  
 
ᑕᐃᒪᖃᐃ ᑖᓐᓇ ᑐᑭᓯᓇᖅᓯᑳᓪᓚᑉᐳᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒥᓂᔅᑕ. ᒥᔅᑕ ᐊᕐᕚᕐᓗᒃ 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᖑᓪᓕᖅ, ᑎᑎᖅᑲᓂᒃ ᑕᑯᖅᑯᔾᔭᐅᔪᒪᔪᖓ ᔫᓂᒥ 
ᑲᑎᒪᔾᔪᑎᒋᔭᐅᓚᐅᖅᑐᑦ ᒥᒃᓵᓅᖓᔪᓂᑦ. 
 
ᐄ, ᒪᓕᒐᓕᐅᖅᑎᐅᖃᑕᐅᓚᐅᓐᖏᑦᑐᖓ ᑭᓯᐊᓂ ᕼᐋᒪᓚᒃᑯᓐᓄᑦ ᑲᑎᒪᔨᐅᖃᑕᐅᓚᐅᖅᑐᖓ, ᕼᐋᒻᒪᓚᒃᑯᓐᓄᓪᓗ 
ᑲᑎᒪᔨᐅᓪᓗᖓ. ᐊᖏᓂᖅᓴᒧᑦ ᓄᓇᑖᖅᓴᕋᐃᒋᐊᖃᓚᐅᖅᓯᒪᔪᒍᑦ ᓱᓇᒃᑯᑖᒡᒎᖅ ᕿᔪᕈᔪᐃᑦ ᑕᒪᒃᑯᐊᕈᔪᐃᑦ ᐊᐅᔭᖅ 
ᑎᑭᓐᓂᐊᕐᒪᑕ. ᑕᐃᒪᓐᓇ ᑐᓴᖅᑎᑕᐅᓚᐅᖅᑐᒍᑦ ᕼᐊᒻᓚᒃᑯᑦ ᑲᑎᒪᕕᖓᓐᓃᒃᑲᒪ ᒪᓕᒐᓕᐅᖅᑎᑖᓵᖑᖅᖢᖓ 
ᐊᑐᕈᒫᕐᓂᐊᖅᑐᓂᒃ ᑕᒪᑐᒪᓂ ᑕᑯᓂᐊᕋᓱᒋᓚᐅᖅᐳᖓ.  
 
ᑐᓴᐅᒪᖃᑎᒌᑦᑎᐊᖏᓐᓇᑦᑕ ᒪᓕᒐᓕᐅᖅᑎᐅᖏᑦᑐᑦ ᒐᕙᒪᒃᑯᑦ ᐊᒻᒪᓗ ᕼᐊᒻᓚᑯᑦ ᑐᑭᓯᐅᒪᖃᑎᒌᑦᑎᐊᖅᑰᖏᒻᒪᑕ 
ᑕᒪᑐᒪ ᒥᒃᓵᓄᑦ. ᑎᑎᖅᑲᓂᒃ ᑕᑯᖅᑯᔾᔭᐅᔪᒪᔪᖓ  

ᐱᔾᔪᑎᓕᖕᓂᑦ ᔫᓐᒥ ᑲᑎᒪᓂᕆᓚᐅᖅᑕᑦᑎᓐᓂᒃ ᐊᒻᒪᓗ ᑲᑎᒪᖃᑎᖃᒃᑲᓐᓂᕆᐊᖃᖅᑰᖅᑐᑦ ᕼᐊᒻᓚᒃᑯᓐᓂᑦ 
ᐅᓂᒃᑳᑦᑎᐊᕐᓗᑎᒃᓗ ᖃᓄᐃᒻᒪᑦ ᑕᐃᒪᐃᔾᔮᖏᓐᓂᖓᓂᒃ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ. ᐄ, ᑐᑭᓯᑦᑎᐊᖅᖢᒍ ᑖᓐᓇ ᓇᑭᓐᖔᕐᒪᖔᑦ ᐃᓚᐅᓚᐅᖅᑐᓂᒃᓗ 
ᐅᕙᓂ ᐃᒃᓯᕚᖃᑎᖃᖅᖢᖓ.  
 
ᕼᐊᒻᓚᒃᑯᓐᓄᑦ ᑎᑎᕋᖅᑎ ᑕᐃᑲᓃᖃᑕᐅᓚᐅᖅᑐᖅ. ᑐᑭᓯᐅᒪᓂᕋ ᒪᓕᒃᖢᒍ ᕼᐊᒻᓚᒃᑯᑦ ᖃᐅᔨᒪᓚᐅᖅᑐᑦ ᑕᒪᑐᒪ 
ᒥᒃᓵᓄᑦ.  
 
ᐃᓚᖏᑦ ᑕᐃᑲᓃᖃᑕᐅᓚᐅᖏᒻᒪᑕ ᐃᓚᖏᓪᓗ ᑐᓴᖅᑎᑕᐅᓚᐅᖏᖢᑎᒃ ᓱᖕᒪᑦ ᐃᓕᓐᓂᐊᖅᑐᓕᕆᔨᒃᑯᑦ ᕼᐊᒻᓚᒃᑯᑦ 
ᑲᑎᒪᖃᑎᖃᕐᓂᐊᕐᒪᖔᖏᑦ ᐃᓕᓐᓂᐊᖅᑐᓕᕆᔨᒃᑯᓐᓂᑦ. ᐄ, ᑐᑭᓯᓇᑦᑎᐊᓚᐅᖅᑐᖅ ᓄᓇᑖᕆᐊᖃᓚᐅᕐᓂᑦᑎᓐᓂᑦ 
ᐃᓐᓇᐃᑦ ᐃᓕᓐᓂᐊᕐᕕᖓᓐᓄᑦ ᑐᓐᖓᕕᐅᓂᐊᖅᑐᓂᒃ.  
 
ᐄ, ᓱᓕᔪᖓ ᑕᐃᒃᑯᐊ ᑎᑎᖅᑲᖁᑏᑦ ᐃᓕᖕᓄᑦ ᑕᑯᖅᑯᔾᔭᐅᓂᐊᖅᐳᑦ ᑐᑭᓯᓂᐊᕋᕕᑦ ᖃᓄᐃᑦᑐᓂᒃ 
ᑲᑎᒪᔾᔪᑎᖃᓚᐅᕐᒪᖔᑦ ᐊᐅᔭᖅ. ᐃᒻᒪᖄᓗ ᓄᖅᑲᖓᓚᐅᑲᒡᓗᑕ ᓄᖅᑲᖓᓚᐅᑲᖕᓂᑦᑎᓐᓂ ᐅᑯᐊ 
ᐃᒃᓯᕚᖃᑎᒋᕚᒃᑲᒃ ᑲᑎᒪᖃᑎᒋᓂᐊᖅᐸᑎᑦ ᐅᓂᒃᑲᐅᔾᔭᐅᑦᑎᐊᒻᒪᕆᖕᓂᐊᕋᕕᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐋᕆᐊᒃ 
 
ᐋᕆᐊᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ ᑖᓐᓇ ᒥᓂᔅᑕ ᐊᐱᖅᓱᖃᑦᑕᖅᓯᒪᒐᒃᑯ ᑭᐅᖃᑦᑕᖅᓯᒪᓪᓗᓂᖓᓗ 
ᕿᑭᖅᑕᖅᔪᐊᒥ ᐃᓕᓐᓂᐊᕐᕕᖕᒥ ᐃᓄᒃᓱᐃᑦ ᐃᓕᓐᓂᐊᕐᕕᖕᒥᑦ. ᑕᐃᔅᓱᒪᓂ ᐊᑭᑐᔪᓕᕆᓪᓗᑕ 
ᐊᕐᕌᒍᓂᓗᐊᑦᑎᐊᖑᓕᖅᑐᖅ ᐱᖁᔨᕗᖔᖅᑐᖃᓚᐅᖅᓯᒪᖕᒪᑦ ᐊᒻᒪᓗᑦᑕᐅᖅ ᑲᔪᓯᓪᓗᓂ ᑖᓐᓇ ᕿᑭᖅᑕᖅᔪᐊᒥ 
ᐃᓕᓐᓂᐊᕐᕕᒃᓴᖅ ᓯᕗᕙᕆᐊᖅᑕᐅᖁᔭᐅᓪᓗᓂ.  
 
ᑖᒃᑯᓇᓂ ᑕᑯᓕᖅᑕᑦᑎᓐᓂᑦ ᐅᓪᓗᒥ ᓇᓗᓇᐃᖅᓯᒪᖕᒪᑦ ᑕᕝᕙᓂ ᓱᓕ ᓱᕐᕋᒃᑕᐅᓯᒪᖏᑦᑎᐊᖅᑐᖅ 2010-11 
ᓴᓇᔭᐅᕕᒃᓴᖃᖅᑎᑕᐅᓪᓗᓂ. ᑖᔅᓱᒪ ᒥᓂᔅᑕᐅᑉ ᑐᑭᓯᑎᒋᐊᒃᑲᓐᓂᕈᓐᓇᖅᐹᖓ ᓱᖕᒪᑦ ᑖᓐᓇ 
ᓯᕗᕙᕆᐊᖅᑕᐅᓚᐅᖏᒻᒪᖔᑦ ᑕᕝᕙᓂ ᐃᒡᓗᒥ ᐱᖁᔨᕗᖔᕈᑦ ᐃᑲᔪᖅᓯᑦᑎᐊᖅᑕᐅᓚᐅᖅᑎᓪᓗᒍ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐋᕆᐊᒃ. ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᑐᐃᖅᓯᒋᐊᖅᑎᓪᓗᖓ ᐅᖃᖅᑲᐅᔪᖓ ᑕᒪᑐᒪ 
ᒥᒃᓵᓄᑦ. ᓴᓂᑭᓗᐊᖅ ᒥᑦᑎᒪᑕᓕᒃᓗ ᑲᒪᒋᔭᐅᖕᒪᑎᒃ.  
 
ᐊᕐᕌᓂ ᐱᖁᔨᕗᖔᖅ ᑕᐃᓐᓇ ᑲᔪᓯᓚᐅᖅᓯᒪᔪᖅ ᐊᑭᑐᔪᖅᑐᕈᑎᓕᕆᑎᓪᓗᒋᑦ ᑲᑎᒪᑐᐃᓐᓇᖅᑎᓪᓗᒋᑦ. ᐄ, ᑕᒪᓐᓇ  

ᐃᒃᓯᓐᓇᑐᐃᓐᓇᖏᑕᕗᑦ ᐊᑭᑐᔪᖅᑐᕈᑎᒃᓴᐃᑦ ᕿᒥᕐᕈᓇᓕᕋᑦᑎᒍᒃᑯ ᑮᓇᐅᔭᖅᑕᖃᕐᒪᑦ, ᑖᓐᓇ 
ᓯᕗᒧᐊᒋᐊᓚᐅᖅᓯᒪᔭᕋᓗᐊᕆᔭᕗᑦ ᐱᖁᔨᕗᖔᖅ ᑕᐃᓐᓇ ᒪᓕᒃᖢᒍ. ᖃᐅᔨᒪᓪᓗᑕᓗ ᑕᐃᓐᓇ  
ᐃᓕᓐᓂᐊᕐᕕᑐᖃᐅᓕᕐᒪᑦ. ᕿᑭᖅᑕᖅᔪᐊᒥᓗ ᐊᕐᕌᒍ ᒪᕐᕈᖅᑰᓕᖅᑐᖅ ᒥᓂᔅᑕᐃ ᑲᑎᒪᔨᖏᑦ ᑕᑉᐸᓃᓚᐅᕐᒪᑕ 
ᖃᐅᔨᒪᑦᑎᐊᖅᑐᑦ ᑕᐃᓐᓇ ᐃᓕᓐᓂᐊᕐᕕᒃ ᖃᓄᐃᓕᖓᖕᒪᖔᑦ.  
 
ᑭᓯᐊᓂ ᑕᖅᑭᒐᓴᐃᑦ ᐊᓂᒍᖅᓯᒪᓕᕐᒪᑕ ᒐᕙᒪᒃᑯᓪᓗ ᑮᓇᐅᔭᖁᑎᖏᑦ ᐅᓄᓐᖏᓗᐊᓕᖅᖢᑎᒃ. 
ᐊᑎᓕᐅᖅᑕᐅᓯᒪᓕᖅᖢᑎᒃ. 
 
ᑮᓇᐅᔭᖅᑕᖃᖏᒻᒪᑦ ᑖᓐᓇ ᓯᕗᒧᐊᒃᑎᒃᑲᓐᓂᕈᓐᓇᓚᐅᓐᖏᑕᕗᑦ ᑮᓇᐅᔭᖅᐳᑦ ᐱᔾᔪᑎᒋᓪᓗᒋᑦ. ᑕᐃᒫᑐᐃᓐᓇᖅ 
ᓴᓂᑭᓗᐊᖅᑕᐅᖅ ᐱᔭᐅᔪᖅ.  
 
ᐃᒪᐃᓕᓚᐅᕋᒪ ᑖᒃᑯᐊ ᐊᑐᕈᒫᕐᓂᐊᖅᑐᑦ ᐱᔭᕇᖅᑕᐅᒃᐸᑕ ᔮᓐᓄᐊᕆ ᕕᑉᐳᐊᕆᐅᓕᖅᐸᓪᓗ ᐊᑭᑐᔪᖅᑐᕈᑎᒃᓴᐃᑦ 
ᐅᑎᕐᕕᒋᓂᐊᖅᑕᕗᑦ ᐊᒻᒪᓗ ᐊᑐᓐᖏᓗᐊᖅᑐᕕᓃᑦ ᑮᓇᐅᔭᑦ ᓴᓂᖅᕙᒍᓐᓇᕈᑦᑎᒃᑯ ᐱᖁᔨᕗᖔᖅᑎᒍᓐ. 
 
ᑕᒪᓐᓇ ᑲᒪᒋᔭᐅᒃᑲᓐᓂᕈᓐᓇᓂᐊᖅᑐᖅ. ᓱᕐᕋᑦᑕᐅᓚᐅᖏᑦᑐᖅ ᑮᓇᐅᔭᕗᓐ ᐅᓄᓐᖏᓗᐊᕐᓂᖏᑦ ᐱᑦᔪᑎᒋᓪᓗᒋᑦ. 
ᐊᕐᕌᓂ ᐊᑐᕈᒫᓐᓂᐊᖅᑐᑦ ᐅᓄᓐᖏᓂᖅᓴᐅᓕᕐᒪᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᐲᑯ. ᐅᐊᑦᑎᐊᕈᐃ. ᓯᕗᓕᖅᑎ. 
 
ᓯᕗᓕᖅᑎ ᐹᓪ ᐅᑲᓕᖅ: ᐄ, 6-ᒧᐊᕐᒪᓐ ᓄᖅᑲᕈᒪᓕᖅᑐᖓ ᓄᖅᑲᕕᒃᓴᕗᑦ ᓈᒻᒪᓯᒻᒥᒻᒪᓐ. ᐅᑕᖅᑭᔭᐅᓪᓗᑕᓗ 
ᓯᓚᑎᑦᑎᓐᓂ. ᖃᐅᑉᐸᓐ ᐱᒋᐊᒃᑲᓐᓂᕈᓐᓇᓛᕐᒥᒐᑦᑕ ᓅᑦᑎᒋᐊᕈᒪᕗᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐱᖁᔨᕗᖔᖅᑕᖃᒻᒪᓐ, ᖁᔭᓐᓇᒦᒃ. ᐱᖁᔨᕗᖔᖅᑕᖃᒻᒪᓐ ᓄᖅᑲᕈᒪᓕᖅᑐᒧᓐ. ᑖᓐᓇᓗ 
ᑲᑎᒪᔾᔪᑎᒋᔭᐅᔪᓐᓇᖏᑦᖢᓂ. ᐊᖏᖅᑐᐃᓐᓇᐃᓐ. ᐊᑭᕋᖅᑐᖅᑐᓐ. ᑲᔪᓯᕗᖅ. ᓇᖏᖅᓯᓂᐊᕐᓕᕋᒪ 
ᓄᖅᑲᐸᓪᓕᐊᓂᐊᕐᓕᕋᑦᑕ. 
 
ᐅᖃᖅᑎ: ᖁᔭᓐᓇᒦᒃ. ᑲᑎᒪᔾᔪᑎᒃᓴᑎᓐᓂ. (ᑐᓵᔨᒃᑯᑦ) ᑲᑎᒪᔾᔪᑎᒃᓴᖅ 20. ᑲᑎᒪᔨᕋᓛᒃ ᑕᒪᐃᓐᓄᑦ ᐅᓂᒃᑳᖓᑦ. 
ᒥᔅᑕ ᐃᕝᔭᕈᑕᐃᓚᒃ. 
 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ ᑲᑎᒪᑐᐃᓐᓇᑎᓪᓗᒋᑦ ᐅᓂᒃᑳᖓᑦ 
 
ᐃᕝᔭᕈᑕᐃᓚᒃ (ᑐᓵᔨᒃᑯᑦ): ᐅᖃᖅᑏ, ᑲᑎᒪᔨᖁᑎᑎᓐ ᐅᖃᐅᓯᖃᖅᑲᐅᒻᒪᑕ ᐱᖁᔭᒃᓴᖅ 26-ᒥ ᐊᒻᒪᓗ 
ᐊᑭᑐᔪᖅᑐᕈᑎᒃᓴᓂᒃ, ᓄᖅᑲᕈᒪᓕᖅᑐᑎᓪᓗ. ᐊᒻᒪᓗ ᐅᖃᖅᑏ, ᐱᒋᐊᖅᑎᑦᑎᕗᖓ ᑲᑎᒪᑐᐃᓐᓇᕈᑕᐅᖅᑲᐅᔪᓐ 
ᐊᖏᕈᑕᐅᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ: ᖁᔭᓐᓇᒦᒃ, ᐱᖁᔨᕗᖔᖅᑕᖃᒻᒪᓐ. ᐊᐃᑉᐲᔪᖃᒻᒪᖔᖅ ᐱᖁᔨᕗᖔᕈᒻᒧᑦ. ᖁᔭᓐᓇᒦᒃ. ᓯᕗᓕᖅᑎ ᑖᓐᓇ 
ᐱᖁᔨᕗᖔᕈᑦ ᓈᒻᒪᒻᒪᑦ. ᓈᒻᒪᓴᖅᑐᓐ. ᓈᒻᒪᓴᖏᑦᑐᓐ. ᖁᔭᓐᓇᒦᒃ, ᐱᖁᔨᕗᖔᕈᑦ ᑲᔪᓯᔪᖅ.  
 
(ᑐᓵᔨᒃᑯᑦ) ᓈᓴᐅᑎᓕᒃ 21. ᐱᖓᔪᐊᓂ ᐅᖃᓕᒫᖅᑕᐅᓂᖓ ᐱᖁᔭᒃᓴᐃᑦ. ᐱᑕᖃᖏᒻᒪᓐ. ᓇᓴᐅᑎᓕᒃ 22. 
ᑲᑎᒪᔾᔪᑎᒃᓴᐃᑦ. ᑎᑎᕋᖅᑏ. 
 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 
 
ᑎᑎᕋᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. 
 
ᑲᑎᒪᔾᔪᑎᒃᓴᑦ ᓄᕕᐱᕆ 24-ᒧᑦ: 
 

1. ᑐᒃᓯᐊᕐᓂᖅ 

2. ᒥᓂᔅᑕᐃᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑲᑎᒪᔨᕋᓛᓂᑦ ᐅᓂᒃᑳᑦ 

12. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ ᐅᓂᒃᑳᖓᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐃᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

• ᒪᓕᒐᒃᓴᖅ 26 

20. ᑲᑎᒪᔨᕋᓛ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 

ᐅᖃᖅᑎ: ᒫᓐᓇ ᑲᑎᒪᓂᖅᐳᑦ ᓄᖅᑲᖓᑲᐃᓐᓇᕐᓂᐊᕐᓕᕐᒥᔪᖅ ᖃᐅᓇᓱᓐᓂᖓᓂ. ᓅᕖᕙ 24, 10-ᒥ ᐅᓪᓛᒃᑯᑦ 
ᐱᒋᐊᓛᖅᑐᒍᑦ.  
 
ᐃᖅᓱᒃᑎ. 
 
>>ᑲᑎᒪᓂᖅ ᓄᖅᑲᖅᑐᖅ 18:04ᒥ ᐅᓐᓄᒃᑯᑦ 



 

 

 


